
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ   

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
 

ᐊᐅᓚᑦᑎᔩᑦ 
ᐊᓪᓚᑦᑎ ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 2, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ ᓯᒪᐃᓚᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ, ᓯᕗᓕᖅᑏ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐃᖅᑲᓇᐃᔭᖅᑏᓪᓗ ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2. 
ᒥᓂᔅᑕᐃᑦ ᐅᖃᐅᓯᖏᑦ. ᐱᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 068 - 2(3): ᐅᖓᓯᒃᑐᒥᒃ ᐃᓕᓐᓂᐊᓂᕐᒧᑦ ᐆᑦᑐᕋᐅᑎ (ᐱᑯ) (ᐲᑯ) 
 
ᐊᖓᔪᖅᑳᖅ ᐃᐊᑦ ᐱᑯ (ᑐᓵᔨᑎᒍᑦ): ᐅᖃᖅᑎ, ᑕᒪᒃᑯᐊ ᖃᕋᓴᐅᔭᐅᔪᑦ ᐊᑐᐃᓐᓇᕈᕐᐸᓪᓕᐊᑐᐃᓐᓇᓕᖅᑎᓪᓗᒋᑦ 
ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᕿᓂᕈᓐᓇᓯᒻᒪᑕ ᖃᓄᖅ ᐃᓕᓐᓂᐊᑲᓐᓂᕈᓐᓇᓂᕐᒥ ᓄᓇᕗᒻᒥ ᒫᓐᓇᐅᔪᖅ 
ᐅᖃᕈᒪᔪᖓ ᖃᕋᓴᐅᔭᒃᑯᑦ ᓱᑲᔪᒃᑯᑦ ᐃᓕᓐᓂᐊᕈᑎᒃᓴᐅᔪᓐᓇᕐᑐᑦ ᐱᒋᐊᕈᑎᑦᑎᐊᕙᐅᓪᓗᓂ ᐋᖅᑯᒍᑎᒃᓴᐅᔪᓂᑦ 
ᕿᓂᕐᑎᓪᓗᑕ.  
 
ᐅᖃᖅᑏ, ᑕᒪᒃᑯᐊ ᖃᕋᓴᐅᔭᒃᑯᑦ ᐃᓕᓐᓂᐊᕐᓂᖅ ᑕᒪᒃᑯᓂᖓ ᐱᕕᖃᖅᑎᑦᑎᔪᓐᓇᕐᒪᑕ ᐃᓕᓴᐃᔨᐅᔪᓂᑦ 
ᐃᓕᓐᓂᐊᖅᑐᓂᓪᓗ ᑖᓐᓇ ᑐᕌᒐᕆᔭᐅᔪᖅ ᓄᓇᕗᑦ ᖃᕋᓴᐅ.ᓕᕆᓂᕐᒧᑦ ᓱᑲᔪᒃᑯᑦ ᐱᔾᔪᑕᐅᒻᒪ ᓄᑖᖑᓪᓗᓂ 
ᐊᑲᐅᓈᖅᑐᓂᓗ ᐃᓕᓐᓂᐊᑎᑦᑎᓐᓄᑦ ᐃᓕᖅᑯᓯᑦᑎᒍᓪᓗ ᐊᑦᑐᐊᓂᖃᖅᑐᓂᑦ ᓯᕗᓂᑦᑎᓐᓄ ᐱᖃᓯᐅᑎᔪᓐᓇᕋᑦᑎᒍ 
ᑭᓯᐊᓂ ᓄᓇᓖᑦ ᐊᒻᒪ ᐱᓕᕆᕖᑦ. 
 
ᐅᖃᖅᑏ, ᐱᓕᕆᔪᖃᕐᖓᑦᑕᐃᒪ ᑖᒃᓱᒥᖓ ᐱᓕᕆᐊᖃᖅᑐᑎ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᓂᖏᓐᓄᑦ ᐊᒻᒪ 
ᐃᓕᓐᓂᐊᕋᒃᓴᓂ ᐃᓕᓴᕕᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑕᐃᒃᑯᐊ ᕿᓂᕋᓱᑦᑐᑦ ᖃᓄᖅ 
ᐊᑲᐅᓂᕐᐹᖑᒐᔭᕐᒪᖔᖅ ᓄᓇᕗᒻᒥ ᐃᓕᓐᓂᐊᕕᓐᓂ ᐊᑐᖅᑕᐅᒐᔭᖅᑐᓂᓪᓗ. 

ᐅᖃᖅᑏ, ᑖᒃᑯᐊ ᓴᖅᑭᑎᑦᑎᔪᓐᓇᓂᐊᖅᑐᑦ ᐊᑐᓕᖁᔭᐅᓚᐅᖅᑐᑦ ᓄᓇᕗᒻᒥ ᖃᕋᓴᐅᔭᒃᑯᑦ ᐃᓕᓐᓂᐊᓂᕐᒧᑦ 
ᐅᐱᕐᖓᒃᓵᖑᓕᖅᑲᑦ ᐱᒋᐊᕋᔭᖅᑐᖅ ᑕᑯᒃᓴᐅᕗᖅ ᑕᒪᓐᓇ ᐊᒃᓱᐊᓗᒃ ᐱᐅᔫᒍᓇᕐᖓᑦ ᐊᒻᒪᓗ ᖃᐅᔨᒪᔭᖏᓐᓂ 
ᓄᓇᓕᓐᓂ ᒐᕙᒪᓕᕆᓂᒃᑯᑦ ᐊᒻᒪᓗ ᓄᓇᕗᑦ ᓱᑲᔪᒃᑯᑦ ᖃᕋᓴᐅᓴᓕᕆᔨᒃᑯᓐᓂ. 
ᖁᓚᖏᑎᐊᖅᑯᖓᓗ ᑕᒪᓐᓇ ᐃᓕᓐᓂᐊᕈᑎᐅᖃᑦᑕᓂᐊᖅᑐᖅ ᐊᑐᖅᑕᐅᖃᑦᑕᐃᓐᓇᓕᕈᒫᖅᑐᖅ ᐃᓕᓐᓂᐊᑎᑦᑎᓐᓄᑦ.  
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 069 - 2(3): ᓄᓇᕘᒥ ᓄᓇᓕᓐᓂ ᐊᖏᔫᑎᓄᑦ ᖃᐅᔨᒪᔨᒋᔭᐅᔪᑦ ᑲᑎᒪᔨᕋᓛᑦ 

(ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᑐᓴᖅᑎᑦᑎᔪᒪᓪᓗᖓ ᓄᓇᕗᒻᒥ ᐱᖁᑎᕐᔪᐊᓕᕆᔨᒃᑯᑦ ᖃᐅᔨᒪᔭᖏᓐᓂ ᑖᒃᑯᐊ ᓴᖅᑭᑕᐅᓚᐅᖅᓯᒪᔪᑦ ᐃᐳᕈᓚᐅᖅᑐᒥ 
ᓂᕆᐅᓐᓂᖃᖅᑐᑕ ᑲᓇᑕᒥ ᒑᓰᔭᓂᕐᒧᑦ ᐱᒋᐊᖅᑐᑎ ᐊᒻᒪᓗ ᐅᑎᖅᑎᑦᑎᓂᕐᒧᑦ ᑖᒃᑯᐊ ᑲᑎᖃᑦᑕᓕᕐᖓᑕ 
ᓯᑎᐱᕆᒥᓂᑦ ᑲᑎᒪᒃᑲᓐᓂᓚᐅᕐᒥᔪᑦ ᐃᖃᓗᓐᓂ ᕕᕝᕗᐊᕆᒥ ᑭᖑᓪᓕᕐᐹᖓᓂ ᐱᔭᕇᔭᕋᓱᑦᑐᑦ ᐱᔭᕆᐊᖃᖅᑕᖏᓐᓂ. 
 
2005 ᓈᑲᓴᑦᑐᒍ ᓄᓇᓕᓐᓂ ᒐᕙᒪᓕᕆᓂᒃᑯᑦ ᐃᖅᑲᓇᐃᔭᖅᑎᖏᑦ ᐋᔩᖃᑎᖃᓚᐅᖅᑐᑦ ᑮᓇᐅᔭᖅᑦᑎᒍᑦ 
ᒐᕙᒪᑐᖃᒃᑯᓐᓂ ᐱᓕᕆᖃᑎᖃᖅᑐᑎᓪᓗ ᓄᓇᓕᓐᓂ ᑲᑐᔾᔨᖃᑎᒌᖑᔪᓂᑦ ᑕᒪᒃᑯᓄᖓ ᐱᖁᑎᕐᔪᐊᖑᔪᑦ 
ᓯᕗᓪᓕᐅᔾᔭᐅᔭᕆᐊᖃᖅᑐᑦ ᐊᒻᒪᓗ ᐋᖅᑭᒃᓯᒪᔭᐅᖃᖅᑕᓂᐊᖅᑐᑦ ᑮᓇᐅᔭᖅᑐᕈᑎᒃᓴᐅᔪᑦ ᐊᑭᑐᔪᓄᑦ. 
ᒐᕙᒪᑐᖃᒃᑯᓐᓂ ᑮᓇᐅᔭᑦ ᑲᑎᑦᑐᒋᑦ ᓄᓇᕗᑦ ᒐᕙᒪᒃᑯᖏᓐᓂ ᑲᑎᓪᓗᒋᑦ $69.5 ᒥᓕᐊᓐᖑᒐᔭᖅᑐᑦ 
ᐱᖁᑎᕐᔪᐊᓕᕆᓂᕐᒧᑦ ᓄᓇᓕᓐᓄᑦ.  
 
ᑲᑎᒪᓂᐅᖃᑦᑕᓚᐅᖅᑐ ᑖᒃᑯᓂᖓ ᑲᑎᒪᔨᕋᓛᖑᔪᓂᑦ, ᓯᕗᓪᓕᕐᐹᖓᓂ ᑕᑯᓚᐅᕐᒪᑕ ᐸᕐᓇᐃᓂᕐᒧᑦ ᓄᓇᓕᓐᓂ 
ᐊᑐᖃᑦᑕᓂᐊᕐᓗᑎ ᒑᓯᒧᑦ ᑖᒃᓰᔭᓂᕐᒧᑦ, ᑮᓇᐅᔭᖁᑎᓂᑦ ᑖᒃᑯᐊ ᐱᖁᑎᕐᔪᐊᓕᕆᔨᐅᔪᑦ ᑲᑎᒪᔨᕋᓛᖑᔪᑦ 
ᐱᔭᕇᔭᖅᓯᒪᓕᖅᑐᑦ ᐱᒋᐊᓚᐅᖅᓯᒪᔭᒥᓂ ᑲᑎᒪᖃᑎᖃᕐᓂᕐᒧᑦ ᐊᒻᒪᓗ ᓇᓗᓇᐃᖅᑕᐅᖃᑦᑕᓚᐅᖅᓯᒪᔪᑦ ᓄᓇᓕᓐᓂ 
ᐱᓕᕆᐊᖑᓂᐊᖅᑐᑦ. 
 
ᐅᖃᖅᑏ, ᖁᕕᐊᓱᑦᑎᐊᕐᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᑦ ᑖᒃᑯᐊ ᐊᐅᓚᓂᖃᑦᑎᐊᓕᕐᒪᑕ ᐊᒻᒪᓗ 
ᑭᖑᓪᓕᕐᒧᑦ ᐱᓕᕆᐊᒃᓴᕆᔭᖓᓄᑦ ᐱᕙᓪᓕᐊᓕᕐᖓᑕ ᓄᓇᓕᓐᓂ ᑲᑎᒪᖃᑎᖃᖃᑦᑕᖅᑐᑎ ᐊᑐᓕᖁᔨᓂᐊᕐᓗᑎᓪᓗ  
ᒪᕙᒪᒃᑯᓐᓄᑦ ᑮᓇᐅᔭᖁᑎᒃᓴᐅᔪᓂ.  
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᑲᑎᒪᔾᔪᑎᒃᓴᖅ 4. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᐲᑯ. 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑎᐊᖅᐳᖓ ᐅᓪᓗᒥ ᐅᖃᕈᒪᓪᓗᖓ ᑖᒃᑯᐊ 
ᐳᓛᕆᐊᖅᓯᒪᔪᓐ ᑕᕝᕙᓂ Acadia ᓯᓚᑦᑐᕐᓴᖅᕕᔾᔪᐊᖓᓂ, ᖃᐅᔨᒪᔭᔅᓴᕆᔭᓯ ᑕᐃᓐᓇ ᓯᓚᑦᑐᕐᓴᖅᕕᔾᔪᐊᖅ 
ᑕᐃᒃᑯᐊ ᑕᕐᕆᔮᒃᓴᓕᐅᕐᖓᑕ ᐃᓕᖅᑯᓯᕐᒧᓐ ᐃᓕᓐᓂᐊᕐᓂᕐᒧ ᓄᑖᖑᔪᓂᒃ ᐊᑦᔨᑲᓴᖓᓂᒃ ᐅᖃᐅᓯᖅᑲᐅᔭᓐᓂᒃ.  
 
ᒫᓐᓇ ᔭᐃᒥᓯ ᕗᕆᐊᑐᕆᒃ ᐳᕋᐃᔅ, ᑖᓐᓇ ᒐᕙᒪᓕᕆᓂᕐᒧᓐ ᖃᐅᔨᓴᕐᓂᕐᒧᓐ ᐊᑲᐃᑎᐊᒥ ᒍᐊᕐᑕᓐ ᕌᒡᓕ, ᐊᒻᒪᓗ 
ᑲᐃᑦ ᓵᐱᐊᓐ. ᑕᕝᕙᓐᖓᑦᑕᐅᖅ ᐊᕙᑎᓕᕆᓂᕐᒧᓐ ᖃᐅᔨᓴᕐᓂᕐᒧᓐ, ᑖᒃᑯᐊ ᑐᓐᖓᓱᒃᑎᒍᒪᔭᒃᑲ. 
 
ᑐᓴᓚᐅᕐᒥᔪᒍᑦ ᒫᒍᕆᑦ ᐅᐊᓐᑎᒥᒃ, ᑯᕆᔅᑕ ᐴᓛᒃᕗᓐ, ᐸᒥᓚ ᐅᐊᓪᓚᓐ, ᐅᕕᐊᓂ ᒪᕝᓕ, ᐊᓕᓴᓐ ᓯᒥᑦ. ᑖᒃᑯᐊ 
ᐹᕐᐳᕋ ᕗᕋᒻ. ᑕᒪᒃᑯᐊ ᑕᐃᒪᐃᑦᑐᖃᒻᒪᓐ ᐅᕙᓂ. ᑐᓴᕋᔅᓴᓕᕆᔨᐅᔪᓐ ᐊᑦᔨᒋᔭᐅᖏᑦᑑᒐᓗᐊᓐ ᐅᕙᓂ ᐅᑭᐅᓂ 20-
ᓂᑦ ᑕᒫᓃᓕᖅᑐᓐ, ᓄᓇᑦᑎᐊᖅ ᓂᐅᔅᓂ ᓯᓚᕐᔪᐊᕐᒥ ᑕᑯᒃᓴᐅᕙᑦᑐᑦ ᖃᐅᔨᒪᔨᐅᔪᖅ, ᔭᐃᓐ ᔪᐊᔾ. ᑖᓐᓇ 
ᑐᓐᖓᓱᒃᑎᒍᒪᒻᒥᔭᕋ ᒪᓕᒐᓕᐅᖅᕕᒻᒧᓐ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᐊᖏᖅᑕᐅᔪᒪᒐᓗᐊᖅᐳᖓ ᓂᕈᐊᖅᑕᐅᖃᑎᒋᓯᒪᔭᓐᓄᑦ ᑕᕝᕗᖓ 
ᑲᑎᒪᔾᔪᑎᒃᓴᓄᑦ 3-ᒧᑦ ᐅᑎᒃᑲᓐᓂᓚᐅᐱᓪᓚᒍᒪᒐᓗᐊᖅᑐᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᓐ ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3, ᒪᓕᒐᓕᐅᖅᑎᑦ ᐅᖃᐅᓯᖏᓐᓄᑦ. 
ᐋᒡᒑᖑᖅᑐᖃᑉᐸ. ᐋᒡᒑᑐᖃᖏᒻᒪ. ᑕᐹᖅᔫᒃ, ᐅᖃᐅᓯᖃᓕᕆᑦ. 
 

 ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 168 - 2(3): ᑕᑯᓐᓈᕆᐅᖅᑎᑦᑎᓂᖅ ᐃᒡᓗᓕᒻᒥ ᐃᓱᒪᒃᑯᓐᓄᑦ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦ, ᐅᖃᖅᑎᑦᑎᔩ. ᒪᒥᐊᓇᐅᒐᓗᐊᖅ ᑭᖑᕙᓗᐊᖅᑐᕈᓘᖅᑲᐅᒐᒪ. ᑖᒃᑯᐊ 
ᒪᓕᒐᓕᐅᖅᑎᐅᖃᑦᑎᒃᑲ, ᑐᓴᖅᑎᑐᒪᓪᓗᒋᑦ ᒫᓐᓇᐅᔪᖅ. ᖃᐅᔨᒪᖅᑰᕋᑦᑕᐃᓛᒃ ᐃᒡᓗᓕᒃᒥ ᑕᐃᒪ 
ᑕᕐᕆᔮᒃᓴᓕᐅᖃᑦᑕᖅᓯᒪᒻᒪᑕ ᑖᒃᑯᐊ ᐃᓱᒪ Productions-ᑯᑦ. ᓯᕗᓪᓕᕐᒥ ᓴᖅᑮᓚᐅᖅᓯᒪᓪᓗᑎᒃ ᐊᑕᓈᕐᔪᐊᕐᒥᒃ 
ᐊᒻᒪᓗ ᐊᕐᕌᓂ ᑕᐃᒪ ᐊᑦᔨᓕᐅᕇᓐᓇᓚᐅᖅᓯᒪᒻᒪᑕ ᑖᒃᓱᒧᖓ ᑎᑎᕋᖅᑕᐅᓚᐅᖅᓯᒪᔪᒥᓂᕐᒧᓐ ᐊᑯᑭᑦᑐᕐᒥᐅᑕᒃᓴᔭᒧᓐ 
Knud Rasmussen, ᑕᒫᓂ 1923-24 ᒥᒃᓵᓂ. ᑕᒪᐅᖓᓚᐅᖅᓯᒪᒻᒪᑦ ᐊᒻᒪᓗ ᑖᒃᑯᐊ ᐅᓂᒃᑳᖏᑦ 
ᑕᕐᕆᔭᓕᐊᖑᓚᐅᕐᒪᑕ. ᐃᓄᐃᓪᓗ ᖃᐅᔨᒪᔭᖏᑦ, ᖃᐅᔨᒪᓚᐅᖅᑐᓪᓗ ᑕᐃᒃᓱᒥᖓ ᐊᐱᖅᓱᖅᑕᐅᓯᓐᓈᑦ.  
 
ᑐᓴᖅᑎᑦᑎᔪᒪᓪᓗᖓ, ᐅᖃᖅᑎᑦᑎᔩ, ᑕᐃᒪ ᒫᑦᓯ 11-ᒥᓗ 12-ᒥᓗ ᐃᒡᓗᓕᒃᒥ ᓴᖅᑭᔮᖅᑎᑕᐅᓂᐊᕐᒪᓐ 
ᓯᕗᓪᓕᖅᐹᖑᑎᑕᐅᓗᓂ. ᑕᐃᒪ ᑭᒃᑯᑐᐃᓐᓇᐃᓐ ᐃᓚᐅᔪᒪᓇᔭᖅᑐᓐ ᑐᓐᖓᓱᒃᑎᐸᒃᑲ ᑕᕐᕆᔭᓛᕈᒪᓇᔭᖅᐸᑕ. ᐊᒻᒪᓗ 
ᐅᖃᖅᑎᑦᑎᔩ, ᑐᓴᖅᑎᑕᐅᖅᑲᐅᒋᓪᓗᖓᑦᑕᐅᖅ ᑖᒃᑯᐊ ᓄᓇᓕᓕᒫᓂ ᓄᓇᕗᒻᒦᑦᑐᓂᒃ, First Air-ᑯᑦ, Air 
Nunavut-ᓗ ᐅᐸᖃᑦᑕᖅᑕᖏᓐᓄᑦ ᑕᑯᔭᐅᓛᑐᐃᓐᓇᖅᑑᒐᓗᐊᓐ ᑭᓯᐊᓂ ᒫᓐᓇ ᑐᓴᖅᑎᑦᑎᕙᒌᕈᒪᕗᖓ ᑖᒃᑯᐊ 
ᓄᓇᕗᒻᒧᑦ ᐃᑲᔪᖅᓯᒪᕕᔾᔪᐊᕐᒪᑕ ᐃᓄᐃᑦ ᐱᐅᓯᖏᓐᓂᒃ ᑐᑭᓯᑎᑦᑎᕚᓪᓕᖁᓪᓗᑎᒃ ᓄᓇᕐᔪᐊᕐᒥᐅᓂᒃ. ᑖᓐᓇ  

ᐅᐱᒋᔭᐅᖁᓪᓗᒍ ᐊᒻᒪᓗ ᑕᐃᒃᑯᐊ ᑕᕐᕆᔭᓐᓂᐊᕐᑎᓪᓗᒋᑦ ᐅᐱᒋᑦᑎᐊᐸᒃᑲ. ᑕᕝᕙᓂ ᒫᑦᓯ 11-ᒥᓗ -12-ᒥᓗ. 
ᐅᖃᖅᑎᑦᑎᔩ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 169 - 2(3): ᐃᓄᓕᒫᓄᑦ ᐃᒡᓗᓂᑦ ᐊᒡᒍᖅᑐᐃᖃᑦᑕᕐᓂᖅ 

ᖁᕐᓗᖅᑑᒥ(ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᐊᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᒃᑯᑦ): ᐊᒻᒪᓗ ᖁᔭᒋᔪᒪᒻᒥᔭᕋ ᒥᔅᑕ. ᑕᐹᖅᔪᒃ 
ᑕᕝᕗᖓ ᐅᑎᕈᓐᓇᕋᑖᕐᖓᑦ.  
 
ᐅᖃᖅᑏ, ᐅᓪᓗᒥ ᓂᑯᕕᒻᒥᔪᖓ ᐃᓱᒪᒋᔭᓐᓂᒃ ᑕᒪᒃᑯᐊ ᐃᓪᓗᑖᕐᓂᐅᖃᑦᑕᖅᑐᑦ ᓄᓇᓕᓐᓂ. ᐃᓄᓐᓄᑦ ᐃᓪᓗᓂᒃ 
ᑕᐃᑲᓂ ᖁᓪᓗᖅᑑᒥ. ᐅᖃᖅᑏ, ᖃᐅᔨᒪᔪᖓ ᑕᒪᒃᑯᐊ ᓄᓇᕗᒻᒥ ᐃᓪᓗᑭᔅᓴᕐᓂᐅᔪᖅ  ᖃᐅᔨᒪᔭᐅᒻᒪᑦ  
ᓄᓇᓕᓕᒫᒥ.  
 
ᓄᓇᓕᓕᒫᓂ ᐊᒻᒪ ᓯᓚᒥ ᓯᓂᒃᑎᑦᑎᕙᖏᑦᑐᒍᑦ ᐃᓪᓗᖃᖏᒻᒪᑕᒃᑰ. ᑭᓯᐊᓂ ᐱᕕᖃᖅᑎᖃᑦᑕᖅᑕᕗᑦ 
ᐊᖏᕐᕋᕆᔭᑦᑎᓐᓂᑦ. ᐊᒥᓱᐊᖅᑎᖅᑐᑕᓗ ᑕᐃᒪᓐᓇ ᐃᓄᒋᐊᓗᐊᓕᖃᑦᑕᖅᑐᒍᑦ ᑭᓯᐊᓂᓕ ᐃᒫᒃ ᐃᓅᖃᑎᑦᑎᓐᓂᑦ 
ᐱᐅᒃᓴᓂᑦᑎᓐᓂᒍᑐᐃᓐᓇᐅᖏᑦᑐᖅ ᐱᐅᒃᓴᖏᒃᑲᓗᕈᑦᑕᓘᓐᓃᑦ ᐃᒫᒃ ᐃᒡᓘᔪᒥᒃ ᒥᓐᓂᐅᓗᐊᓕᖅᑎᓪᓗᒍ 
ᐊᑲᐅᓐᖏᓂᐅᕈᑏᑦ ᓴᖅᑭᓐᓂᐅᓴᒻᒪᑕ ᑕᐃᒪᓕ ᑐᑭᓯᐅᒪᔪᖓ ᑖᒃᑯᐊ ᑐᓂᔭᐅᖃᑦᑕᕐᒪᑕ ᑕᐃᒃᑯᐊ ᖃᓄᑎᒋ 
ᐱᒋᐊᖃᕐᓂᖏᓐᓄᑦ ᑕᐃᒃᑯᐊ ᐊᑯᓂᐊᓗᒃ ᐅᑕᖅᑭᓯᒪᔪᑦ ᐱᔭᕆᐊᑭᓐᓂᖅᓴᐅᓪᓗᑎᒃ.  
 
ᑐᑭᓯᐅᒪᔪᖓ ᐅᖃᖅᑏ, ᑕᒪᒃᑯᐊ ᐊᐃᑉᐸᖃᖏᑦᑐᑦ ᐊᒻᒪᓗ ᐅᕕᒃᑲᐃᑦ ᐃᓅᓱᒃᑑᓪᓗᑎᒃ ᐊᐃᑉᐸᕇᖑᔪᑦ 
ᐊᖏᕐᕋᖃᕈᒪᓕᕋᓗᐊᖅᑎᓪᓗᒋᑦ ᑭᓯᐊᓂᓕ ᑕᒪᒃᑯᐊ ᑕᐃᒪᐃᑦᑐᑦ ᓯᕗᓪᓕᐅᔾᔭᐅᔭᕆᐊᖃᖅᑐᑦ ᑕᒪᒃᑯᓄᖓ 
ᐃᓚᒌᖑᔪᑦ ᐃᓄᑐᐊᖑᖏᑦᑐᓂᒃ. 
 
ᐅᖃᖅᑏ, ᑕᐃᒪ ᓈᒪᒃᓯᒃᐸᑦ ᐊᐱᖅᓱᖃᑦᑕᕐᓂᐊᕐᒥᔪᖓ ᑖᒃᑯᐊ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 170 - 2(3): ᖁᔭᓕᓂᖅ ᐅᑭᐅᖅᑕᖅᑐᒥ ᐱᓐᖑᐊᕈᓯᕐᓄᑦ (ᑰᓕ) 
 
ᑰᓕ: ᖁᔭᓐᓇᒦᒃ. ᐅᕙᖓᑦᑕᐅᖅ ᖁᔭᓐᓇᒦᖅᐸᕋᑦᑕᐅᖅ ᑕᐃᓐᓇ ᑕᑭᒃᓕᒋᐊᖁᔨᖅᑲᐅᔪᖅ ᐃᒡᓗᓕᖕᒥᐅᑕᖅ.  
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᓄᖓ ᐅᐱᒍᓱᒍᒪᖕᒥᔪᖓ ᐅᑭᐅᖅᑕᖅᑐᒥ ᐱᓐᖑᐊᕐᓂᕐᒧᑦ. ᐅᖃᖅᑏ, ᐃᓄᐃᑦ 
ᐅᑭᐅᖅᑕᖅᑐ ᐃᓄᐃᑦ ᐱᓐᖑᐊᕈᓯᖏᓐᓄᑦ ᐱᓐᖑᐊᖃᑦᑕᕐᖓᑕ 1960ᖏᓐᓂᑦ. ᑖᒃᑯᐊ ᐃᓄᐃᑦ ᐱᓐᖑᐊᕈᓯᖏᑦ 
ᐃᒪᐃᓕᖓᖃᑦᑕᖅᑐᑦ: ᖃᖓᑕᓪᓗᑎᒃ, ᕿᒡᒋᖃᑦᑕᖅᑐᑦ, ᑐᑭᖅᓯᖃᑦᑕᖅᑐᑦ, ᖃᓂᖓᒍᓪᓗ ᓄᓲᖃᑦᑕᐅᑎᔪᑦ.  
 
ᑕᐃᒪ ᒪᓕᒐᖃᖅᑕᖃᕆᐊᖃᕐᒪᑦ ᐊᒻᒪᓗ ᐅᖃᕈᒪᕗᖓ ᑕᐃᒪ? ᑖᓐᓇ ᑐᓵᔨᐅᖃᑕᐅᔪᖅ ᒫᓂ ᐊᒻᒪᓗ ᔮᓐ ᑕᐃᐸᓈᖅ 
ᑕᐃᓐᓇ ᑭᒡᒐᖅᑐᕐᒥᔭᕋ ᐋᖅᑭᒃᓱᐃᓚᐅᖅᓯᒪᖕᒪᑕ ᓯᓚᑦᑐᓴᕐᕕᖓᓂᑦ ᐊᐅᓪᐴᑕᒥ 1970ᖏᓐᓂᑦ.  

ᐅᖃᖅᑏ, ᐊᑏᒪ ᐊᒻᒪ ᔮᓐ ᓱᓕ ᑖᒃᑯᓄᖓ ᐱᖃᑕᐅᖃᑦᑕᕐᖓᑕ ᐱᓐᖑᐊᕐᓂᐅᔪᓄᑦ ᐊᕐᕌᒍᒐᓴᖕᓂᓗ. 
ᖁᕕᐊᓱᒃᐳᖓᓗ ᐊᓚᔅᑲᒨᖅᑐᐃᓐᓇᐅᓂᐊᕐᒥᖕᒪᑎᒃ ᑖᒃᑯᓄᖓ ᑲᒪᔨᐅᓗᑎᒃ ᑕᐃᒃᑯᓄᖓ ᐃᓄᐃᑦ 
ᐱᓐᖑᐊᕈᓯᖏᓐᓄᑦ ᐱᓐᖑᐊᕕᒃᔪᐊᖅᑎᓪᓗᒋᑦ.  
 
ᐅᖃᖅᑏ, ᐅᓪᓗᒥᒧᑦ ᔮᓐ ᑕᐃᐸᓈᖅ ᑖᓐᓇ ᐱᒃᑲᐅᓛᖑᐃᓐᓇᕐᒪᑦ ᓱᓕ ᕿᒡᒋᕐᓂᕐᒧᑦ ᓰᖅᑯᖓᓪᓗᑎᒃ.  
ᐅᖃᖅᑏ, ᑖᒃᑯᐊ ᐅᐱᒋᑦᑎᐊᖅᑖᒃᑲᒃ ᐃᓕᓴᑎᑦᑎᕙᖕᒪᑎᒃ ᐃᓅᓱᒃᑐᖁᑎᑦᑎᓐᓂᑦ ᐃᓄᐃᑦ ᐱᓐᖑᐊᕈᓯᖏᓐᓂᑦ.  
 
ᐅᒃᐱᕈᓱᒃᑐᖓᓗ ᑕᒪᓐᓇ ᐱᒻᒪᕆᐅᒻᒪᑦ ᑎᓕᐅᒃᑲᓐᓂᕆᐊᖃᕋᑦᑎᒍᑦ  ᐅᕕᒃᑲᕆᔭᕗᑦ ᑕᒪᒃᑯᓄᖓ ᑲᔪᓯᑦᑎᐊᖁᓪᓗᒋᑦ. 
ᐅᖃᖅᑏ ᑖᒃᑯᐊ ᐱᓐᖑᐊᖅᑎᒋᓂᐊᖅᑕᕗᑦ ᐱᑦᑎᐊᕐᓂᖅᐹᖑᖁᓂᐊᖅᑕᒃᑲᑦ ᐅᑭᐅᖅᑕᖅᑐᒥ ᐱᓐᖑᐊᕕᒃᔪᐊᕐᓂᕐᒧᑦ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 171 - 2(3): ᐱᒃᑯᒍᓱᓐᓂᖅ ᐃᓚᐅᓂᐊᖅᑐᓂᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕐᓇᒧᑦ ᐊᓛᔅᑲᒥ (ᐸᕋᐅᓐ) 
 
ᐊᖓᔪᖅᑳ ᓚᕕᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ (ᑐᓵᔨᑎᒍᑦ) ᑕᐃᒪᑦᑕᐅᖅ ᑕᕝᕗᖓᑦᑕᐅᖅ 
ᐅᖃᕈᓐᓇᖅᓯᕈᓘᔭᕆᕗᖓ ᒪᓕᒐᓕᐅᖅᑎᐅᖃᑎᕗᑦ. (ᑐᓵᔨᑎᒍᑦ ᓄᖅᑲᖅᑐᖅ) ᐃᓛᒃ 
ᐃᓕᑕᖅᓯᖃᑕᐅᔪᒪᑐᐃᓐᓇᖅᓱᖓ ᑕᐃᒃᑯᓂᐊ ᕿᑎᒋᐊᖅᑐᕐᓂᐊᖅᑐᓄᑦ ᐊᓚᔅᑲᒧ ᓴᕆᒥᓇᖅᑐᖅᔪᐊᒻᒪᕆᐅᖕᒪᑕᐃᓛᒃ 
ᑕᐃᒃᑯᐊᓗ ᑭᒡᒐᖅᑐᖅᑕᓐᓂᑦ ᑎᑭᕋᖅᔪᐊᒥ ᐃᓚᐅᓂᐊᖅᑐᑯᓗᐃᑦ. 
 
ᐅᓇ ᒪᓚᐃᔭ ᕗᐊᐃᓯ, ᐃᓄᒃᑎᑐᑦ ᕿᑎᒋᐊᖅᑐᖃᑕᐅᓂᐊᕐᒪᑦ, ᑲᐃᓚ ᐊᑦᔪ, ᑎᑭᕋᖅᒧᐊᕐᒥᐅᑕᖅᑕᐅᖅ, ᐃᓄᒃᑐᑦ 
ᕿᑎᒋᐊᖅᑐᖃᑕᐅᓂᐊᖅᖢᓂ, ᓵᓐ ᓂᐱᓴ ᑎᑭᕋᖅᔪᐊᕐᒥᐅᑕᖅᑕᐅᖅ ᓱᓕ ᑕᐃᒪᓐᓇᑦᓯᐊᖅ ᐃᓄᒃᑐᑦ 
ᕿᑎᒋᐊᖅᑐᖃᑕᐅᓂᐊᕐᒪᑦ ᐊᒻᒪ ᔫᐱ ᐅᑲᓕᖅ ᕼᐊᑭᕆᐊᖅᑐᖃᑕᐅᓂᐊᖅᓱᓂ.  
 
ᑕᐃᒃᑯᐊ ᑕᒪᓗᑖᑦᓯᐊᖏᑦ ᑕᐅᕗᖓ ᕿᑎᒋᐊᖅᑐᕐᓂᐊᖅᑐᑯᓗᐃᑦ ᕿᑎᕕᒃᔪᐊᕆᐊᖅᑐᖃᑕᐅᓂᐊᖅᑐᓂᓛᒃ ᐊᓛᔅᑲᒧᑦ 
ᓴᕆᒪᒋᕙᒃᑲ ᑕᒪᓗᒃᑖᖏᓐᓂᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᓄᑦ 
6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 188 - 2(3): ᑎᑎᖅᑐᒐᓕᐊᑦ ᓇᐅᔮᓂ ᐋᓐᓂᐊᕐᕕᒃᓴᒧᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐱᐅᒻᒪᖔᖅ ᖃᐅᔨᒪᓐᖏᒃᑲᓗᐊᖅᑐᖓ ᑕᒫᓂᓕᖅᑐᖓ ᐊᑯᓂᑲᓪᓚᐅᔪᖏᓛᒃ, 
ᑕᒪᒃᑯᐊ ᓴᖅᑭᐸᓪᓕᐊᖃᑦᑕᕐᒪᑕ ᐊᕐᕌᒍᒥ. 
 
ᐅᖃᖅᑏ, ᐃᑉᐸᔅᓴᖅ ᒪᓕᒐᓕᐅᖅᑎᐅᖃᑎᒐ ᒥᔅᑕ ᒪᑉᓴᓛᖅ ᐊᐱᖅᓱᓚᐅᕐᖓᑦ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᒃ 
ᐱᔾᔪᑎᖃᖅᑐᓂ ᐋᓐᓂᐊᕐᕕᐅᔪᓂᑦ ᑕᐅᕙᓂ ᓇᐅᔮᓂ ᐅᖃᓚᐅᕐᖓᑦ ᒥᓂᔅᑕᐅᔪᖅ ᑕᕝᕙᓂ ᑲᑎᒪᔾᔪᑎᕕᓂᑦᑎᓐᓂ  

ᐅᖃᖅᓯᒪᔪᖅ ᓴᓂᕐᕙᐃᓛᕐᒪᑕ ᑮᓇᐅᔭᓂᒃ ᑖᑦᓱᒧᖓ ᐸᕐᓇᒍᑕᐅᓂᖓᓄᑦ ᓇᐅᔮᓄᑦ ᒫᓐᓇᐅᔪᖅ ᑭᓱᓂᒃ 
ᐃᓗᓕᖃᕋᔭᕐᒪᖔᖅ ᖃᐅᔨᒪᓐᖏᑦᑐᖓ.  
 
ᑭᓯᐊᓂ ᐅᖃᖅᑏ, ᐅᕙᓐᓃᖃᑦᑕᖅᓯᒪᓪᓗᖓ 2003-2004-ᒥ ᐊᑭᑐᔪᖅᑐᕈᑎᒃᓴᓂᒃ ᑕᕝᕙᓂ ᐱᑕᖃᓚᐅᕐᒥᒻᒪᑦ 
ᐋᓐᓂᐊᕐᕕᐅᔪᑦ ᑭᖑᖅᕕᖅᑕᐅᒐᔭᖅᑐᑦ ᑕᐃᔅᓱᒪᓂᐅᑎᓪᓗᒍ 75,000-ᓂᒃ ᓴᓂᕐᕙᐃᓯᒪᓚᐅᖅᑐᑦ 445,000 
ᓯᕗᓂᐊᒎᖃᑦᑕᖅᓯᒪᔪᑦ ᑖᑦᓱᒧᖓ 04-05-ᒥ ᐊᑭᑐᔪᖅᑐᕈᑎᒃᓴᓄᑦ. ᐊᓯᔾᔩᓚᐅᕐᒥᒻᒪᑕ ᑭᖑᕐᕖᓂᕐᒧᑦ ᐋᓐᓂᐊᕐᕕᓐᓄᑦ 
20,000 ᓴᓂᕐᕙᐃᓯᒪᓪᓗᑎᒃ ᑕᕝᕙᓂ ᐊᕐᕌᒍᒥ 401 ᓯᕗᓂᖓᒍᑦ ᐊᑭᓕᓚᐅᖅᑕᖏᑦ. 
 
ᑕᐃᒪᓕ ᐃᒪᐃᑦᑑᔮᕐᖓᑦ $850,000 ᐱᓯᒪᓕᖅᑐᑦ ᑖᔅᓱᒧᖓ ᓴᖅᑭᓯᒻᒪᔪᖃᕐᒪᖔᖅ ᐸᕐᓇᒍᑕᐅᓯᒪᔪᒥᒃ ᑭᓱᒧᓪᓗ 
ᐊᑐᕐᓂᕐᒪᖔᑕ ᑕᐃᒃᑯᐊ ᑮᓇᐅᔭᑦ ᖃᐅᔨᒍᒪᔭᒃᑲ. ᖁᔭᓐᓇᒦᒃ ᐅᖃᖅᑏ 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓛᒃ ᑖᒃᑯᐊ ᕿᒥᕐᕈᓪᓗᒋᑦ ᑲᑎᒪᔾᔪᑎᕕᓂᖅᐳᑦ 
ᐃᑉᐸᔅᓴᖅ ᒪᑉᓴᓛᕐᒧᓪᓗ ᑭᐅᓚᐅᕋᒪ ᐃᓄᒃᑎᑐᑦ. 
 
ᑕᐃᒪᓗ ᐊᐱᕆᓯᒪᔪᖓ ᑕᐃᒃᑯᐊ ᑕᐃᒃᑯᐊ ᕿᒥᕐᕈᖁᓯᒪᔭᒃᑲ ᓂᐱᓕᐅᖅᓯᒪᔪᒥᒃ ᐅᖃᖅᑑᔮᓚᐅᕋᓗᐊᕋᒪ ᑕᐃᒃᑯᐊ 
ᐃᓱᒪᒋᒋᐊᕐᓂᐊᖅᑕᕗᑦ ᖃᓄᐃᑦᑐᑐᐃᓐᓇᒧᑦ ᐃᓪᓗᒧᑦ ᐋᓐᓂᐊᕐᕕᐅᓂᐊᕐᓗᓂ ᑕᕝᕙᓂ ᑮᓇᐅᔭᖃᕈᑦᑕ ᑭᓯᐊᓂ 
ᐱᔪᓐᓇᕐᖓᑦ. 
 
ᑖᓐᓇ ᐅᖃᐅᓯᕆᕋᑖᖅᑕᖓᓄ ᐊᐱᖅᑯᓯᕆᕋᑖᖅᑕᖓᓄᑦ ᒫᓐᓇᐅᔪᖅ ᑕᐃᒃᑯᐊ ᓂᐱᓕᐅᖅᓯᒪᔪᑦ ᕿᒥᕐᕈᔭᐅᒻᒪᑕ 
ᒫᓐᓇᐅᔪᖅ ᑲᑎᒪᔾᔪᕕᓂᖅᐳᑦ ᑖᓐᓇ ᖃᐅᔨᒋᐊᖅᑳᕈᒪᓂᐊᕋᒃᑯᑦ ᑭᐅᓪᓚᕆᓚᐅᓐᖏᓂᓐᓂ ᑖᑦᓱᒧᖓ 
ᒪᓕᒐᓕᐅᖅᑎᐅᔪᒧᑦ.  
 
ᐅᖃᖅᑎ: ᑖᓐᓇ ᖃᐅᔨᒋᐊᖅᑕᐅᒻᒪᑦ ᓂᐱᓕᐅᖅᓯᒪᔪᒃᑯᑦ ᖃᐅᔨᒋᐊᒃᑲᓐᓂᓚᐅᕐᓗᑎᒍ ᓴᖅᑭᓛᕐᒪᑦ 
ᐅᑕᖅᑭᓚᐅᑲᖁᕙᒋᑦ ᑖᑦᓱᒧᖓ ᐊᐱᖅᑯᑎᒋᔭᕐᓄᑦ. ᑲᑎᒪᔾᔪᑎᒃᓴᑎᓐᓄᑦ 6ᖓᓄᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ 
ᐊᖅᑭᒋᐊᒃᑲᓂᕐᓗᒍᖃᐃ ᐊᐱᖅᑯᑏᑦ, ᐊᐱᕆᒍᕕᑦ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᑕᐃᒪᓕᐅᒍᓐᓇᑦᑎᐊᖅᑐᖓ ᐅᖃᖅᑏ. ᐅᖃᑏ ᒫᓂ $850,000-ᖏᓐᓃᓕᕐᒪᑕ 
ᑕᐃᒃᑯᐊ ᓴᓂᕐᕙᖅᑕᐅᓯᒪᔪᑦ ᐊᒻᒪᓗ ᐊᑐᖅᑕᐅᓯᒪᓕᖅᑐᖅ 2003-2004-ᒥᓂᑦ ᑕᐃᓐᓇᖃᐃ ᒥᓂᔅᑕ ᐅᖃᕈᓐᓇᖅᑐᖅ 
ᑕᐃᔅᒪ ᐃᒡᓘᑉ ᑎᑎᕋᐅᔭᖓ ᐋᖅᑭᔅᓯᒪᓕᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᖃᐅᔨᒪᔭᒃᑯᑦ ᑎᑎᕋᐅᔭᖅᑕᐅᓯᒪᓐᖏᑦᑐᖅ ᓱᓕ 
ᑕᐃᓐᓇ ᐋᓐᓂᐊᕕᒃ ᓄᑖᓐᖑᕆᐊᖅᑎᑕᐅᓂᐊᕐᓂᖓ ᓇᐅᔮᓂ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐊᐱᖅᑯᑎᒋᔪᒪᑦᑕᓕᕆᕙᕋ ᑕᐃᒃᑯᐊ $850,000 
ᐊᖏᖅᑕᐅᓚᐅᖅᓯᒪᒻᒪᑕ ᐊᑭᑐᔪᖅᑐᕈᑎᒃᓴᓂ ᑕᐃᒃᓱᒧᖓᖃᐃ ᐊᑐᖅᑕᐅᒍᓐᓇᕐᒪᓇᐃ ᐋᓐᓂᐊᕕᒃᓴᒧᓐ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐅᖃᖅᑏ, ᑕᐃᒃᑯᐊ 2003 ᑮᓇᐅᔭᑦ ᓴᓂᖅᕙᒃᑕᐅᓚᐅᕐᓂᖓ ᑖᒃᑯᐊ 
ᕿᒥᕐᕈᓇᒍᓐᓇᖅᑕᕋ ᒐᕙᒪᒃᑯᓐᓄᑦ ᑮᓇᐅᔭᖅᑐᕈᑎᒃᓴᑦ ᐊᖏᖅᑕᐅᓚᐅᖅᓯᒪᒻᒪᑕ ᑕᐃᒃᑯᐊ ᑎᑎᖅᑲᖁᑏᓐ 
ᕿᒥᕐᕈᓇᓚᐅᕐᓗᒋᑦ ᖃᐅᔨᒋᐊᕈᓐᓇᓂᐊᖅᑐᖓ ᑮᓇᐅᔭᑦ ᑭᓱᓄᑦ ᐊᑐᖅᑕᐅᓚᐅᕐᒪᖔᑦ.  
 
ᒪᑯᓄᖓᓘᓐᓃᑦ ᓴᓇᔭᐅᒐᓛᕈᑎᒃᓴᖏᓐᓄᑦ. ᑖᒃᑯᐊ ᑐᓴᐅᒪᔾᔪᑏ ᐱᓯᒪᖏᓇᒃᑭᓐ ᐊᑭᑐᔪᖅᑐᕈᑎᒃᓴᐃᑦ 2003-ᒥ 
ᐊᖏᖅᑕᕕᓃᑦ. ᐅᓪᓗᒥ ᑲᑎᒪᑐᐃᓐᓇᓕᕈᑦᑕ ᑕᐃᒃᑯᐊ ᑐᓴᐅᒪᔾᔪᑏᑦ ᐱᓯᒪᓂᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖓᔪᖓᓐᓂ ᑭᖑᓪᓕᖅᐹᖅ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᑖᓐᓇ ᒥᑭᔪᕈᓘᒐᓗᐊᒥᒃ ᐊᓯᔾᔨᖅᑕᐅᒐᓚᓚᐅᖅᑐᖅ. 
ᐅᖃᑦᑎᐊᑲᓐᓂᕐᓗᒋᑦ 2003-04-ᒥ, ᑮᓇᐅᔭᑦ ᐊᑐᕈᒫᓐᓂᐊᖅᑐᓐ ᐃᓗᓕᖏᓐᓂ ᐋᓐᓂᐊᕖᓐ ᐊᒻᒪᓗ ᐋᓐᓂᐊᓯᐅᖅᑏᓐ 
ᐃᒡᓗᒃᓴᖓ ᑕᕝᕙᓂᒃᓴᐃᓐᓈᓛᖅᑐᓂ 2005-ᒥ ᐋᓐᓂᐊᕕᒃ ᐊᓯᔾᔨᖅᑕᐅᓂᖓ. 
 
ᑕᐃᓐᓇ ᐃᒡᓗ ᐃᖅᑲᓇᐃᔭᖅᑏᑦ ᐃᒡᓗᖓ ᐲᖅᑕᐅᓯᒪᓕᖅᖢᓂ. ᑕᐃᒪᖃᐃ ᐊᓯᔾᔨᖅᑕᐅᒻᒪᓇᐃ ᐃᖅᑲᓇᐃᔭᖅᑎᓄᑦ 
ᐃᒡᓗᒃᓴᖅ ᐲᖅᑕᐅᓂᕐᒪᓇᐃ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑏ, 2003 ᐊᑭᑐᔪᖅᑐᕈᑎᒃᓴᐃᓐ ᐃᓗᓕᖏᓐᓂᒃ 
ᑕᐃᒃᑯᐊ ᑐᓴᐅᒪᔾᔪᑏᓐ ᑲᑎᒪᑐᐃᓐᓇᓕᕈᑦᑕ ᐊᑐᐃᓐᓇᕈᖅᑎᓂᐊᖅᑕᒃᑲ. ᐅᑯᐊᓗ ᐱᓯᒪᓪᓗᒋᑦ 
ᐊᑭᑐᔪᖅᑐᕈᑎᒃᓴᓕᕆᓚᐅᕐᕋᑦᑕ ᓄᕕᕙᒥ ᑐᑭᓯᐅᒪᓂᕋᓗ ᒪᓕᒃᖢᒍ, ᑎᑎᕋᐅᔭᒐᖓ ᓴᓇᔭᐅᕙᓪᓕᐊᓕᖅᑐᖅ 
ᐋᓐᓂᐊᕕᒻᒧᓐ ᐊᑐᖅᑐᒃᓴᑦ ᑮᓇᐅᔭᓂᒃ 2005-2006-ᒥ ᐊᑭᑐᔪᖅᑐᕈᑎᒃᓴᓃᒻᒪᑦ.  
 
ᑖᒃᑯᐊ ᓵᓐᓃᑦᑐᓐ ᐊᓯᔾᔨᖅᑕᐅᓚᐅᕐᒪᖔᖅ ᑕᒪᓐᓇ ᐊᓯᔾᔨᖅᑕᐅᓚᐅᕐᒪᖔᖅ ᖃᐅᔨᒋᐊᕆᐊᖃᕐᓂᐊᖅᑐᖓ ᑕᐃᒃᑯᐊ 
ᓯᕗᓕᑦᑎᓐᓄᑦ ᑲᒪᒋᔭᐅᖃᑦᑕᓚᐅᖅᓯᒪᒻᒪᑕ. ᐃᖅᑲᓇᐃᔭᖅᑎᒃᑲ ᑎᓕᓂᐊᖅᑕᒃᑲ ᑮᓇᐅᔭᑦ ᑭᓱᒧᓐ 
ᐊᑐᖅᑕᐅᓚᐅᕐᒪᖔᑕ ᑐᑭᓯᓂᐊᕐᕋᑦᑕ ᐊᒻᒪᓗ ᐅᓪᓗᒥ ᐅᖃᐅᓯᕆᓂᐊᖅᖢᒍ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᓐ. ᐲᑕᓴᓐ. 

ᐊᐱᖅᑯᑦ 189 - 2(3): ᐃᓚᓕᐅᑎᑦᑎᓂᖅ ᓴᓇᔨᓪᓚᕆᐅᓂᕐᒧᑦ ᐃᓕᓐᓂᐊᕈᑎᓂᑦ (ᐲᑕᓴᓐ) (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᓐᓇ ᑐᕌᖅᑎᓂᐊᖅᑕᕋ.  
 
ᐊᕐᕌᒎᓕᖅᑐᓄᑦ ᓄᓇᓕᓐᓂ ᐱᕕᖃᑦᑎᑦᑎᓂᕐᒥᒃ ᐱᒋᐊᖅᑎᑦᑎᓯᒪᓕᕐᒪᑕ ᐱᓕᒻᒪᓴᖅᑕᐅᓂᐊᕐᒪᑕ ᑕᒪᒃᑯᐊ 
ᐊᖏᔪᖅᑎᐅᓂᖅᓴᐃᑦ ᐃᓕᓴᐃᔩᑦ ᓴᓇᔨᓪᓚᕆᖑᕆᐅᔅᓴᓂᕐᒧᓐ ᐃᓕᓐᓂᐊᕐᕈᑎᒃᓴᓂᒃ ᑕᒪᒃᑯᓄᖓ ᐱᑕᖃᓚᐅᕐᕆᕚ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᖅ. ᐊᑕᐅᓯᐅᖏᑦᑐᓂᒃ ᓇᓖᕌᕈᑎᓂᒃ 
ᓴᖅᑭᔮᖅᑎᑦᑎᖃᑦᑕᕋᑦᑕ ᑕᒪᒃᑯᓄᖓ ᒍᕋᐃᑦ 11, ᒍᕋᐃᑦ 12-ᒦᑦᑐᓂᒃ ᐆᑦᑑᑎᒋᓗᒍ ᐱᒋᐊᖅᑎᑦᑎᓯᒪᓕᖅᑐᒍᑦ 
ᖁᓪᓗᖅᑑᒥ ᑕᒪᒃᑯᓂᖓ ᐃᓕᓐᓂᐊᕐᕈᑎᒃᓴᓂᒃ. ᖁᔭᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᑦᑎᐊᓵᖏᓐᓇᒪᖃᐃ. ᐅᖃᐅᔾᔭᐅᔪᓐᓇᖅᐱᑖ ᑭᓱᒧᓐ 
ᓴᓇᔨᓪᓚᕆᖑᕆᐅᔅᓴᓂᕐᒧᓐ ᐃᓕᓐᓂᐊᕐᕈᑎᒃᓴᐃᑦ ᐊᑐᐃᓐᓇᕈᖅᑎᑕᐅᓯᒪᕙᓐ ᐃᓕᓐᓂᐊᕐᕕᐊᓗᓐᓄᑦ ᐱᔭᕇᕈᑎᒃ 
ᐃᓕᓐᓂᐊᕐᕆᐊᕈᓐᓇᓂᐊᕐᒪᑕ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᖅ ᐅᖃᖅᑲᐅᒐᒪ, ᐊᑕᐅᓯᐅᖏᑦᑐᒥᒃ 
ᓴᖅᑭᔮᖅᑎᑦᑎᓯᒪᔪᒍᓐ. ᒫᓐᓇ ᐃᓕᓐᓂᐊᖅᑕᐅᕙᑦᑐᑦ ᒥᒃᓵᓄᑦ. ᐃᓕᓴᐃᔨᓪᓚᕆᖑᕆᐅᔅᓴᓂᕐᒧᓐ ᑕᒪᒃᑯᓄᖓ 
ᐃᓐᓇᐅᓂᖅᓴᓄᑦ, ᐃᓕᓐᓂᐊᖅᕕᐊᓗᒻᒥ ᐃᓕᓐᓂᐊᖅᑐᓄᑦ. ᓲᕐᓗ ᒫᓂ ᐃᓕᓐᓂᐊᖅᕕᐊᓗᒻᒥ ᓂᕿᓕᐅᕆᐅᔅᓴᓂᕐᒥᒃ, 
ᓯᕗᓐᖓᒍᑦ ᐃᓕᓐᓂᐊᖅᑕᐅᔭᕆᐊᓕᓐᓂᒃ ᓴᖅᑭᔮᖅᑎᑦᑎᔪᒍᑦ ᐊᒻᒪᓗ ᖁᓪᓗᖅᑑᕐᒥ,  
 
ᐋᖅᑭᒃᓱᐃᓯᒪᒻᒥᔪᒍᑦ ᓴᓇᔨᓪᓚᕆᓐᖑᕆᐅᔅᓴᓂᕐᒧᓐ ᐃᓕᓐᓂᐊᕐᕈᑎᔅᓴᑦ ᓯᕗᓪᓕᖅᐹᑦ, ᕿᔪᓕᕆᓂᖅ ᑕᒪᒃᑯᓂᖓᕈᔪᒃ.  
 
ᑕᒪᒃᑯᐊ ᓴᓇᔨᓐᖑᓪᓚᕆᒋᐅᖅᓴᓂᕐᒧᑦ ᐅᖃᐅᓯᕆᔭᖓ ᑖᒃᓱᒪ ᐃᖅᑲᓇᐃᔮᖅᑖᕋᓱᓐᓂᕐᒧᑦ ᐸᕐᓇᐅᑏᑦ 
ᐋᖅᑭᒋᐊᖅᑕᐅᓯᒪᓕᕐᖢᑎ ᒫᓐᓇ ᐊᑐᖅᑕᐅᔪᑦ ᐃᓕᓐᓂᐊᕐᕕᓐᓂᓗ ᒫᓐᓇ ᓴᖅᑭᔮᓕᖅᑐᑎ ᓄᓇᕗᑦ ᐃᓗᐊᓂ 
ᐱᓗᐊᕐᓗᒋᑦ ᓲᕐᓗ ᐃᓕᓴᐃᔨᑕᖃᕆᐊᖃᕐᒪᑦ ᕿᔪᓕᕆᓂᕐᒧᑦ ᐊᓯᖏᓐᓄᓪᓘᓐᓃᑦ ᑕᐃᒪᐃᑦᑐᑕᖃᑐᐊᕌᖓᑦ  

ᓴᖅᑭᔮᕐᕕᐅᖃᑦᑕᖅᑐᑦ ᑕᐃᒃᑯᐊ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑐᑦ. ᖁᔭᓐᓇᒦᒃ ᐅᖃᖅᑏ. 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᓂᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᓵᕋᕕᑦ, ᑐᑭᓯᓇᖅᓯᒐᓚᒃᑲᓂᕐᐳᖅ.  
 
ᐃᑉᐸᒃᓴᖅ ᑖᓐᓇ ᒥᓂᔅᑕᕆᔭᐅᔪᖅ ᒥᓂᔅᑕᐃᑦ ᐅᖃᐅᓯᖏᑎᒍᑦ ᐅᖃᐅᓯᖃᓚᐅᕐᒪᑦ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑐᓂᑦ ᐸᐃᑉᐹᑖᕋᓱᑦᑐᓂᑦ 115-ᖑᓚᐅᕐᒪᑕᒎᖅ ᑖᒃᑯᓇᖓᑦ ᐃᓕᓐᓂᐊᖅᑐᑦ, ᑕᐃᒃᑯᐊᖃᐃ ᐊᑎᖏᑦ 
ᒪᓕᒐᓕᐅᕐᕕᒻᒧᑦ ᓴᖅᑭᑕᐅᔪᓐᓇᕐᐸᑦ ᐊᕕᑦᑐᖅᓯᒪᔪᖏᑎᒎᖅᓯᒪᑎᑕᐅᓗᑎ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᐱᑯ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ. 
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᓂ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ, ᐊᑕᐅᓯᑦᑎᐊᒥ ᐅᖃᖅᑐᓂ 
ᓇᐃᓛᖑᖅᑰᑎᐊᖅᑐᖅ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᑭᖑᓪᓕᕐᐹᒥ ᐊᐱᕆᔪᒪᔭᕋ ᒥᓂᔅᑕᕆᔭᐅᔪᒧᑦ ᐃᓕᓐᓂᐊᓯᓐᓈᑦ ᑲᑎᒪᔩᑦ ᓄᑖᓂᑦ ᑲᑎᒪᔨᑕᖃᐅᓕᕐᒪᑦ 
ᖃᓄᐃᑦᑐᓂᑦᑐᓂᑦ ᐱᔭᒃᓴᑖᖅᑎᑕᐅᓯᒪᓂᐊᖅᑲᑦ ᑖᒃᑯᐊ ᑲᑎᒪᔩᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃ ᑕᒪᓐᓇ ᓇᓗᓇᐃᕆᓇᓱᖃᑦᑕᕐᓂᐊᓕᕋᒪ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑏ, ᑕᐃᒃᑯᐊ ᑲᑎᒪᔩᑦ ᑎᑎᕋᕐᕕᓕᕆᓂᕐᒧᑦ ᑐᕌᖓᔪᓂᑦ ᐃᖅᑲᓇᔮᖃᖃᑦᑕᖅᑐᑦ ᐃᖅᑲᓇᐃᔭᓯᓐᓈᑦ 
ᐃᓕᓐᓂᐊᖅᑐᑦ ᒥᒃᓵᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᒍ. ᐊᑎᕐᓂ ᖃᐃᑦᑎᔭᐅᕙᓪᓕᐊᓕᕋᑦᑕ ᑕᐃᒃᑯᐊ ᐃᓕᔪᒪᔪᓄᑦ 
ᐱᓯᒪᓕᖅᑐᒍᑦ.  
 
ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᑲᑦᑐᒃ. 
 
ᐊᐱᖅᑯᑦ 190 - 2(3): ᐃᓅᓕᓴᐅᑎᓂᑦ ᐄᔭᒐᐃᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᑕᒪᓐᓂᐊᖅᑯᖓ ᐃᒻᒪᖃ  ᑕᒻᒪᕐᓂᕈᒪ 
ᐋᖅᑭᒋᐊᖅᑕᐅᓂᐊᕐᐳᖅ. ᑖᓐᓇ ᐊᐱᕆᔪᑎᒋᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᖃᐃ  
 
ᑕᐃᔅᓱᒪᓂ ᑭᖑᓪᓕᕐᐹᒥ ᑖᒃᑯᓂᖓ ᓂᕈᐊᖅᑕᐅᓚᐅᖅᑐᓂ ᒐᕙᒪᑐᖃᒃᑯᓐᓄᑦ, ᒐᕙᒪᖃᖅᑐᑕ ᖃᐅᔨᒪᓇᕐᐸᓕᓚᐅᕐᒪᑦ 
ᑕᒪᒃᑯᐊ ᐄᔭᒐᐃᑦ ᐃᓱᐊᖅᓴᐅᑏᑦ ᑕᒪᒃᑯᓄᖓ ᐃᓄᓐᓄᑦ ᐊᑭᓕᖅᓱᑕᐅᒋᐊᖃᖃᑦᑕᓚᐅᖅᓯᒪᒻᒪᑕ ᑕᐃᒃᓱᒪᓂ 
ᑖᒃᑯᓂᖓ ᓂᕈᐊᖅᑕᐅᓚᐅᖅᑐᓂ ᒐᕙᒪᖃᖅᑐᑕ, ᐅᓇ ᐊᐱᕆᔪᑎᒋᔭᕋ ᐅᖃᖅᑎᑦᑎᔩ, ᓂᕆᐅᓐᓇᕐᐳᖃᐃ ᑕᒪᓐᓇ 
ᐊᑐᕐᓂᐊᓕᕐᒥᒐᑦᑎᒍ ᑕᒪᒃᑯᓂᖓ ᐋᓐᓂᐊᖅᓯᐅᕈᑎᓂᑦ ᐊᑭᓕᖅᓱᐃᓂᖅ. ᓇᑯᕐᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᓇᓪᓕᐅᒃᑯᒫᖅᑕᐅᓯᒪᖏᑦᑐᑦ ᑭᒎᕐᒪᑕ 
ᐊᑭᓕᖅᓱᐃᑎᑦᑎᔮᖏᑦᑐᒍᑦ ᑕᒪᒃᑯᓄᖓ ᐄᔭᒐᕐᓄᑦ ᐃᓅᓕᓴᐅᑎᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒥᑦ. ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑐᑭᓯᕗᖓ ᑖᒃᑯᐊ ᓄᓇᕘᒥᐅᑕᐃᑦ ᐊᑭᓖᒋᐊᖃᓛᖏᑦᑐᓂᑦ. ᓇᑯᕐᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᐊᖏᖃᑎᒌᒃᓯᒪᒐᑦᑎᒍ ᑲᓇᑕᐅᑉ 
ᒐᕙᒪᒃᑯᖏᑦ ᓇᓪᓕᐅᒃᑯᒫᖅᑕᐅᓯᒪᖏᑦᑐᑎᒍᑦ ᐊᑭᓕᖅᓱᑕᐅᓪᓗᑎ  
 
ᓲᕐᓗ ᑯᐊᐸᒃᑯᑦ ᓂᐅᕕᕐᕕᒧᓪᓘᓐᓃᑦ ᐄᔭᒐᖅᑖᕆᐊᖅᑐᕈᕕᑦ ᐄ, ᐊᑭᓖᒐᔭᖅᑐᑎᑦ ᑭᓯᐊᓂ ᓘᑦᑖᒧᑦ 
ᐄᔭᒐᕆᐊᖃᕐᑕᓐᓂᑦ ᐱᒍᕕᑦ ᐊᑭᓕᕆᐊᖃᕋᔭᖏᑕᐃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᖑᓪᓕᕐᒥ Conservative, ᑕᐃᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓕᖅᑎᓪᓗᓂᒋᑦ. ᐋᓐᓂᐊᕕᓕᐊᕐᓗᓂ ᐄᔭᒐᖅᑖᖅᑎᑕᐅᒍᕕᓐ ᐊᑭᓕᒃᓴᖅᑖᖅᑎᑕᐅᕙᓚᐅᖅᓯᒪᔪᒍᓐ. 
ᐃᓱᒫᓗᒃᑲᒪ ᑕᐃᒃᑯᐊ Conservative Government-ᐅᓕᖅᑎᓪᓗᒋᑦ  ᐊᑭᓕᖅᓱᐃᑎᑕᐅᓂᐊᕐᕋᓱᒋᒃᑲᓐᓂᓕᖅᑐᖓ 
ᑕᒪᒃᑯᓄᖓ ᐃᓅᓕᓴᐃᑎᓄᑦ. ᑖᓐᓇ ᒥᓂᔅᑕ ᐅᖃᑉᐹ ᐊᑭᓖᖃᑦᑕᕆᐊᖃᖏᑦᑐᒍᑦ ᐃᓅᓕᓴᐅᑎᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ 
ᐋᖅᑭᒃᑕᐅᓚᐅᖅᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᐄ, ᓱᓕᔪᑎᑦ. ᐃᓄᐃᑦ ᐊᒻᒪᓗ ᐃᖅᑭᓖᑦ ᑲᓇᑕᒥᐅᑕᐃᓐ  

ᐃᑲᔫᓯᐊᖅᑖᖅᑎᑕᐅᖃᑦᑕᕐᒪᑕ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᐊᑭᓕᖅᓱᐃᖃᑦᑕᖅᖢᑎᒃ ᐃᓅᓕᓴᐅᑎᓕᒫᓂᒃ.  
 
ᒫᓐᓇᒧᑦ ᑎᑭᑦᖢᒍ ᖃᐅᔨᒪᖏᑦᑐᖓ ᑕᒪᓐᓇ ᐊᓯᔾᔨᖅᑕᐅᓂᐊᕐᒪᖔᖓᓐ. ᑭᓯᐊᓂ ᐃᓱᒫᓘᑏᑦ ᑖᓐᓇ 
ᐃᑉᐱᒋᑦᑎᐊᖅᑕᕋ ᖃᐅᔨᓴᕐᓂᐊᖅᑐᒍᓗ ᖃᓄᐃᓕᔭᐅᕙᓪᓕᐊᓂᐊᕐᓂᖓᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐱᖓᔪᐊᓂ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᓇᑯᒻᒦᒃ, ᐅᖃᖅᑎᑦᑎᔩ. ᐊᓱᐃᓛ ᑕᒪᓐᓇ ᑕᐃᒪᐃᒋᐊᖃᖏᑉᐸᖃᐃ ᑖᓐᓇ ᒥᓂᔅᑕ ᑕᒪᓐᓇ 
ᑕᐃᒪᐃᖁᖏᓪᓗᒍ ᑕᒪᑦᓱᒥᖓ ᐱᓕᕆᐊᖃᓛᖅᑯᑦ. ᓇᑯᒻᒦᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᐊᖏᖅᐳᖓ 
ᑕᐃᒪᐃᓕᐅᕐᓂᐊᖅᑐᖓ. ᑕᐃᒃᑯᐊ ᓇᓪᓕᐅᒃᑯᒫᖅᑕᐅᓯᒪᖏᑦᑐᐃᑦ ᐃᑲᔫᑏᓐ ᐃᓕᓯᒪᐃᓐᓇᕐᓂᐊᕐᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᓐ, ᐹᓇᐸᔅ. 
 
ᐊᐱᖅᑯᑦ 191 - 2(3): ᐱᓂᐅᑎᓂᑦ ᐅᑎᕐᕕᐅᓂᖅ ᐊᓯᐅᔨᔭᓄᑦ ᐆᒪᔪᕐᓂᐊᖅᑎᓄᑦ ᓯᓚᒥ 

ᖃᓄᐃᑦᑐᖃᑳᓪᓚᓐᓂᖓᓄᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᒥᓂᔅᑑᔪᒧᓐ ᐊᕙᑎᓕᕆᔨᒃᑯᓐᓄᑦ. 
ᐅᖃᖅᑎᑦᑎᔩ, ᖃᐅᔨᒪᓕᕋᑦᑕ ᑕᐃᒪ ᐃᓛᒃ ᑐᓴᖃᑦᑕᕋᑦᑕ ᑖᒃᑯᐊ ᑲᑎᒪᔨᐅᖃᑎᒋᔭᒃᑲ ᐅᕙᓂ ᓂᓪᓕᖃᑦᑕᒻᒪᑕ 
ᑕᒪᑐᒥᖓ ᓲᕐᓗ ᓯᓚᒧᓐ ᓱᕋᑦᑕᐅᕙᓪᓕᐊᔪᓄᑦ. ᐊᖑᓇᓱᒃᑏᓐ ᐊᖑᓇᓲᑎᖏᑦ ᓱᕋᖃᑦᑕᕐᓂᖏᑦ ᐅᕝᕙᓘᓐᓃᑦ 
ᐊᓯᐅᔨᖃᑦᑕᕐᓂᖏᑦ ᐱᑦᔪᑎᒋᓪᓗᒋᑦ.  
 
ᐸᖕᓂᖅᑑᒥ ᒪᓕᒐᓕᐅᖅᑎᖓ, ᒥᔅᑕ. ᕿᓚᕝᕙᖅ, ᑕᒪᑐᒥᖓ ᓂᓪᓕᐅᑎᖃᓚᐅᖅᑐᖅ ᐊᒻᒪᓗ ᐅᑭᐅᖅ ᒥᔅᑕ. ᑕᐹᖅᔪᒃ, 
ᓂᓪᓕᐅᑎᖃᓚᐅᖅᓯᒪᒻᒥᒻᒪᓐ, ᓴᓂᕋᔭᒻᒥ ᑕᒪᒃᑯᐊ ᐊᑦᔨᐅᖏᑦᑐᒥᒃ ᓯᑯᐊ ᐃᕗᓚᐅᕐᓂᖓᓂᒃ ᑕᒪᐅᖓ ᓯᔾᔭᒧᑦ.  
 
ᐊᒻᒪᑕᐅᖅ, ᐅᖃᖅᑎᑦᑎᔩ, ᑭᒡᒐᑐᖅᑕᑎᓐᓂᒃ ᑕᑉᐹᓂ, Grise Fiord-ᒥ, ᑕᒪᒃᑯᐊ ᐊᓄᕆᒧᓐ ᓱᕋᑦᑎᔭᐅᖃᑦᑕᓕᕐᒪᑕ 
ᐅᒥᐊᕐᕆᔭᐅᔪᐃᓐ, ᐊᖑᓇᓱᒃᑎᓄᑦ ᐅᒥᐊᕆᔭᐅᔪᓐ. ᑕᒪᓐᓇ ᐱᑦᔪᑎᒋᓪᓗᒍ ᐊᐅᓚᖅᓯᒪᖏᒃᑲᓗᐊᖅᑐᑎᒃ ᐃᓚᖏᑦ 
ᑕᕝᕙᓂ ᓄᓇᓕᓐᓃᒃᑲᓗᐊᖅᑐᑎᒃ ᑕᒪᒃᑯᐊ ᐊᖑᓇᓲᑏᓐ ᓱᕋᖃᑦᑕᕐᒪᑕ ᑕᒪᑐᒧᖓ ᖃᓪᓗᓈᑎᑐᑦ ᐅᖃᕈᒪ, Natural 
Disaster-ᖑᓂᕋᖅᑕᐅᔪᒧᓐ. ᖃᓄᑭᐊᖅ ᑕᒪᒃᑯᐊ ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ ᑖᓐᓇ ᒥᓂᔅᑕ ᐊᐱᕆᔭᕋ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᕙᑎᓕᕆᓂᕐᒥᒃ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᒃᑯᐊ ᑕᐃᒪᐃᓕᖓᑦᓴᐃᓇᕐᒪᐃᓛᒃ ᑕᐃᓐᓇ ᐅᖃᐅᓯᕆᕙᑦᑕᕗᓐ 
ᐃᑲᔪᖅᓲᑎᒋᕙᑦᑕᕗᓐ ᐊᓯᕙᖅᑎᐅᔪᓄᑦ. ᑕᐃᒃᑯᐊ ᐊᓯᕙᑦᑎᓗᒃᑖᖑᔪᐃᓐ ᑖᒃᑯᓇᓐᖓᑦ ᐱᑎᑕᐅᒍᓐᓇᓲᖑᒻᒪᑕ 
ᐊᓯᕙᓐᓂᕐᒧᓐ ᐃᓅᒐᓱᐊᖅᑐᐃᓐ. ᑕᒪᓐᓇ ᖃᓄᑦ, ᐊᓯᖔᖏᓐᓂᒃ ᐱᑎᑦᓯᒐᓱᐊᕐᓂᕐᒥᒃ ᑭᓯᐊᓂ ᑖᒃᑯᐊ 
ᑮᓇᐅᔭᖁᑎᒋᔭᕗᓐ ᒥᑭᔫᖃᑦᑕᕐᒪᑦ. ᑖᒃᑯᐊ ᓄᓇᓕᓐᓂ ᐆᒪᔪᓐᓂᐊᖅᑎᖁᑎᒋᔭᕗᓐ, Wildlife Officers, 
Conservation Officers-ᖑᓂᕋᖅᑕᕗᓐ, ᐃᑲᔪᕋᓱᐊᓲᑦ ᑕᒪᒃᑯᓂᖓ ᔭᒐᐃᔪᒥᓂᐅᔪᓂᒃ.  

ᐊᓱᐃᓛᒃ ᑖᒃᑯᐊ ᐊᓪᓚᕕᓐᓄ ᑐᓂᔭᐅᑦᑕᖅᑯᐃᓐ ᐱᓇᓱᐊᕈᑎᒋᔭᐅᔪᓐ. ᐱᒍᓐᓇᕐᒪᖔᑕ ᐅᕝᕙᓗ ᐱᔪᓐᓇᖏᒻᒪᖔᑕ 
ᑕᐃᑲᓐᖓᑦ ᑐᑭᓯᑎᑕᐅᓂᐊᖅᑐᑎᒃ. ᖁᔭᓐᓇᒦᒃ. 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓇ Hunters Support Program-ᖑᓂᕋᖅᑕᐅᔪᖅ ᐃᓚᖓᓂ 
ᐊᑭᓖᔭᕆᐊᖃᓲᖑᒻᒪᑕ ᑕᒪᒃᑯᐊ ᑮᓇᐅᔾᔭᔅᓵᖅᔪᑦᑐᐃᓐ ᐃᓚᖏᓪᓗ ᐊᑭᓕᔭᕆᐊᖃᓚᐅᓐᖏᒃᑲᓗᐊᖅᓱᑎᒃ 
ᐊᖑᓇᓱᒃᑎᓪᓚᕇᑦ. 
 
ᑕᒪᒃᑯᐊᓕ ᑕᐃᒪᓐᓇ ᐊᖑᓇᓲᑎᖏᑦ ᓱᕋᑐᐃᓐᓇᖃᑦᑕᑎᓪᓗᒋᑦ ᓄᑖᖑᓪᓗᑎᓪᓗ ᐃᓚᖏᑦ, ᐃᓚᖏᑦ ᐃᑲᕐᕋᓂ 6 to 
8 hours ᐊᑐᖅᓯᒪᓪᓗᑎᒃ ᓱᕋᒃᓯᒪᖕᒪᑕ ᑕᒪᒃᑯᐊ ᐊᑭᑐᔪᒻᒪᕆᐊᓘᓪᓗᑎᓪᓗ ᓲᕐᓗ ᐅᒥᐊᖑᒍᓂᒃ ᐊᐅᓚᐅᑎᖃᕐᓗᓂ, 
ᓯᑭᑑᖑᒍᓂ ᓲᕐᓗ ᓱᓇᒃᑯᑖᖃᑦᑎᐊᕐᓗᓂ ᐊᓯᐅᑉᐸᑦ ᐅᕝᕙᓘᓐᓃᑦ ᐅᒥᐊᖅ ᑖᓐᓇ ᐊᓄᕆᒧᑦ ᓱᕋᑦᑎᔭᐅᑉᐸᑦ 
ᐊᑐᖅᑐᒃᓴᐅᔪᓐᓃᕐᓗᓂ ᖃᓄᑭᐊ ᑕᒪᓐᓇ ᐊᑭᓖᖃᑦᑕᕆᐊᖃᕋᔭᖅᐹᑦ ᑖᒃᑯᐊ ᐊᖑᓇᓱᒃᑎᐅᔪᐃᑦ ᐃᓚᖓᓂᒃ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ ᐅᖃᐅᓯᕆᖅᑳᕈᒃᑮᓛᖅ ᑖᓐᓇ $4500-ᖑᒻᒪᑦ 
ᐅᖓᑖᓅᕈᓐᓇᔾᔮᒐᓂ ᑖᒃᑯᓄᖓ ᐃᑲᔫᑎᒋᒐᓱᐊᖅᑕᕗᑦ ᔭᒐᐃᔭᐅᔪᓄᑦ ᑖᓐᓇ ᐊᓯᔾᔨᕋᓱᐊᖅᑕᕋᓗᐊᕗᑦ 
ᒫᓐᓇᑦᓴᐅᑎᒋᒃᑯᑦ ᐊᓯᔾᔨᕈᒪᔭᕗᑦ ᑖᒃᑯᐊ ᕿᒥᕐᕈᒋᐊᖅᑕᐅᑎᒐᓱᐊᖅᓯᒪᒐᑦᑎᒍ ᖃᓄᖅ 
ᐱᐅᓯᒋᐊᒃᑲᓐᓂᖅᑎᒍᓐᓇᕋᔭᕐᒪᖔᑦᑎᒍ ᐊᑐᐊᒐᖁᑎᒋᔭᕗᑦ ᑖᒃᑯᐊ ᐊᑐᖅᐸᑦᑕᕗᑦ ᑕᒪᒃᑯᐊ ᑐᓂᖃᑦᑕᖅᑕᕗᓐᓂ 
ᑕᒪᓐᓇ ᑮᓇᐅᔭᐃᔭᖅᑎᑦᓯᓂᐅᔪᕐᓕ ᐅᕙᑦᑎᓐᓅᖓᓐᖏᑦᑐᖅ ᑮᓇᐅᔭᓂᒃ ᑐᓂᓯᒐᓱᐊᖔᕐᓂᕗᑦ 
ᐅᕙᑦᑎᓃᓐᖓᖔᖅᑐᖅ, ᖁᔭᓐᓇᒦᑦ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ, ᑖᓐᓇ $4500 ᓯᑭᑑᒧᓪᓘᓐᓃᑦ ᑎᒍᓯᑲᐅᑎᒋᓇᓱᓪᓗᓂ ᐊᑭᓖᔪᓐᓇᖏᒻᒪᑦ 
ᐊᒻᒪᓗ ᑕᒪᒃᑯᐊ ᐅᒥᐊᓄᑦ ᐊᐅᓚᐅᑎᓄᓪᓗ ᐊᑐᖅᑐᐃᑦ ᐊᑭᑐᓂᖅᓴᒻᒪᕆᐊᓘᓪᓗᑎᒃ ᑕᒪᒃᑯᓂᖓ ᓯᑭᑑᓂᒃ 
ᑖᓐᓇᖃᐃ ᑐᓴᖅᑎᑦᑎᔪᓐᓇᓛᖅᐳᖅ ᐅᕗᖓ ᐃᒡᓗᒧᑦ ᑕᒪᓐᓇ ᐊᑭᑦᑐᕆᐊᖅᑕᐅᑉᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᑐᓴᖅᑎᑦᓴᐅᑎᒋᒐᔭᖅᐸᒃᑲ ᐊᒻᒪᓗ ᑖᒃᑯᐊ 
ᑎᑎᕋᑲᐃᓐᓇᖅᓯᒪᔪᓂᒃ ᑐᓂᓯᒍᒫᕐᓂᐊᖅᓯᒪᑦᓱᒋᑦ ᖃᓄᐃᓕᐅᖅᐸᓪᓕᐊᕐᓂᕆᒐᓱᐊᖅᑕᑎᓐᓂᒃ ᑕᕝᕗᖓ 
ᐅᖃᕐᕕᖃᕈᓐᓇᖁᓪᓗᒋᑦᑕᐅᖅ ᑎᑎᕋᑲᐃᓐᓇᐸᓪᓕᐊᒐᒃᑭᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᖁᓪᓗᖅᑐᒧᑦ ᐃᕝᔭᕈᑕᐃᓚᖅ. 
 
ᐊᐱᖅᑯᑦ 192 - 2(3): ᐃᒡᓗᓕᕆᓂᖅ ᖁᕐᓗᖅᑑᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᖅ (ᑐᓵᔨᒃᑯᑦ): ᐃᓪᓗᓕᕆᔨᒃᑯᓐᓄᑦ ᖃᓄᖅ ᐋᖅᑭᑦᓱᐃᓲᖑᒻᒪᖔᑕ ᑭᒃᑯᑦ ᓯᕗᓪᓕᐅᓪᓗᑎᒃ 
ᐃᓪᓗᑖᖅᑎᑕᐅᔪᓐᓇᕐᒪᖔᑕ ᐅᖃᐅᑎᒍᓐᓇᖅᐱᑎᒎᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᓕᕆᐊᒃᓴᓕᒃ ᐃᒡᓗᓕᕆᓂᕐᒧᑦ, ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᑖᒃᑯᐊ ᓄᓇᓕᓐᓂ ᐃᓪᓗᓕᕆᔨᐅᓂᕋᒃᐸᑦᑕᕗᑦ ᑕᒪᒃᓄᖓ 
ᐊᑲᐅᓐᖏᓕᐅᖅᓯᒪᖃᑦᑕᕐᒪᑕ ᖃᓄᖅ ᑖᒃᑯᐊ ᐊᑐᐊᒐᖁᑎᒋᔭᖏᑦ ᐊᔾᔨᒌᓐᖏᑐᐃᓐᓇᓯᐊᕐᒪᑕ ᐃᓪᓗᓕᕆᔨᒃᑯᑦ 
ᓄᓇᓖᒃ ᐊᔾᔨᒌᓐᖏᒻᒪᑕ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓂᒃ ᑐᓂᐅᖅᑲᐃᓗᐊᖅᐸᖏᒻᒪᑕ ᑖᒃᑯᐊ ᓄᓇᓕᓐᓂ 
ᓇᖕᒥᓂᖅ ᑐᓂᐅᖅᑲᐃᓗᐊᖅᐸ `ᖕᒪᑕ ᖃᓄᖅ ᐊᑐᐊᒐᕐᒥᓐᓂᒃ ᐊᑐᐊᑦᓯᐊᕋᓗᐊᕐᒪᖔᑕ ᑐᑭᒍᓯᒥᓇᕋᔭᖅᑰᖅ 
ᐊᑐᖅᑕᐅᑦᓯᐊᖅᑐᖃᕐᓂᖏᑉᐸᑦ ᑖᒃᑯᐊ ᓄᓇᓕᓐᓃᖔᖅᑐᑦ ᐃᓪᓗᓕᕆᔨᒃᑯᑦ ᑐᓂᐅᖅᑲᐃᖔᖅᐸᒻᒪᑕ ᑖᒃᑯᓂᖓ 
ᐃᓪᓗᓂ ᐊᑐᖅᑐᐊᖅᑕᐅᓂᐊᖅᑐᓂᒃ ᑖᒃᑯᓂᖓ ᐃᓪᓗᓕᕆᔨᕐᔪᐊᑯᓐᓃᖔᖅᑐᓂᒃ ᐅᕝᕙ ᓄᓇᓕᓐᓂ 
ᐃᓪᓗᓕᕆᔨᓃᓐᖔᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᒻᒧᑦ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐅᖃᖅᑏᓪᓗ. ᖃᓄᓪᓕ ᐊᒥᓲᑎᒋᔪᑦ ᐃᓪᓗᑖᖅᑎᑕᐅᒍᓐᓇᖅᐸᑦ 
ᖃᓄᑭᐊᖅ ᐊᒥᓲᑎᒋᔪᑦ ᒪᕐᕉᓐᓂᒃ ᐃᓪᓗᕈᓯᖃᖃᑦᑕᖅᐸᑦ. ᖁᔭᓐᓇᒦᒃ ᐅᖃᖅᑏ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇ ᓈᓴᖅᓯᒪᔪᓂᒃ ᐱᓯᒪᓐᖏᑦᑐᖓ 
ᑐᓂᔪᓐᓇᕋᓗᐊᖅᑕᕋ ᖃᔅᓯᓂᒃ ᑐᒃᓯᕋᖅᑐᖃᖃᑦᑕᕐᒪᖔᖅ ᓄᓇᓕᖕᓂ ᐃᓪᓗᖃᖅᑐᖃᕐᒪᖔᖅ ᑕᒪᐃᓐᓄᑦ 
ᓄᓇᕗᓕᒫᒥᓘᓐᓃᑦ ᖃᑦᓯᓂᒃ ᐱᑕᖃᕐᒪᖔᑕ ᐱᐊᓪᓚᓚᐅᕐᓗᒋᑦ ᑭᐅᒍᓐᓇᓂᐊᖅᐸᕋ ᐃᓪᓗᓕᕆᔨᕐᔪᐊᒃᑯᓐᓂ 
ᑎᑎᕋᖅᑕᐅᓯᒪᔪᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ (ᑐᓵᔨᒃᑯᑦ): ᖃᓄᕐᓕ ᑕᐃᒫ ᖃᓄᖅ ᐊᒃᑎᒋᔪᒥᒃ ᐱᑎᑕᐅᖃᑦᑕᓲᖑᒻᒪᖔᑕ ᓄᓇᓕᖕᓂ 
ᐃᓪᓗᑖᕋᓱᐊᖅᑐᑦ ᓴᓇᔭᐅᕙᓪᓕᐊᑎᓪᓗᒋᑦᕙ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓲᖏᒻᒪᑕ ᒪᒃᑯᑦᑑᑎᐅᒻᒪᑕ ᓄᓇᓕᒻᒥᐅᑕᐃᓐ 
ᐊᒻᒪᓗᒃᑕᐅᖅ ᐊᓯᖏᓐᓂᒃ ᐱᕝᕕᒃᓴᖃᓲᖑᒻᒥᕗᑦ ᐃᑲᔪᖅᑕᐅᒍᓐᓇᓲᖑᒻᒥᔪᓐ. ᐃᑲᔪᖅᓱᕈᑕᐅᖃᑦᑕᖅᑐᓐ 
ᐃᓪᓗᓕᕆᔾᔪᑎᓄᑦ ᖃᑕᓐᖑᑎᒌᓄᓪᓗ ᑕᐃᒫᒃ ᐱᑦᔪᓯᐊᖃᑦᑎᑕᐅᓇᓱᖃᑦᑕᖅᑐᓐ ᖃᑕᓐᖑᑎᖃᑦᑐᓐ  
 
ᐊᒻᒪᓗ ᐃᓚᖏᓐ ᒪᕐᕉᓕᖓᔪᓂᒃ ᐃᓪᓗᓕᐅᖅᑕᐅᖃᑦᑕᓕᕐᒪᑕ ᓄᓇᓕᓐᓂ ᒪᒃᑯᑦᑑᓄᑦ ᐃᓪᓗᒃᓴᐅᓂᐊᖅᑐᓂᒃ. ᑕᐃᒪ 
ᐊᑐᓂᒃ ᐱᑕᖃᒻᒪᖔᑕ ᖃᐅᔨᒐᓱᐊᕐᓂᐊᕐᑕᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 193 - 2(3): ᑐᓴᒐᒃᓴᖅ ᐸᕐᓇᐃᓂᕐᒥᒃ ᑎᑎᖅᑐᒐᕐᓂᕐᒥᓪᓗ ᓴᓇᓕᕆᔨᓪᓚᕆᐅᓂᕐᒧᑦ 

ᐃᓕᓐᓂᐊᕐᕕᒃᓴᒧᑦ (ᑰᓕ) 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇᑦᑕᐅᖅ ᐊᐱᖅᑯᑎᒋᔪᒪᔭᕋ ᑕᐃᒃᓱᒪ ᐅᖃᖅᑎᐅᖃᑎᒪ Cambridge Bay-ᒥᐅᑉ 
ᐅᖃᐅᓯᕆᖅᑲᐅᔭᖓ ᑕᐃᒃᑯᐊ ᑐᓴᕈᒥᓇᓪᓚᕆᑦᑐᓐ. ᐅᖃᐅᓯᕆᓚᐅᖅᑕᖏᓐ ᐃᑉᐸᒃᓴᖅ Minister of Education, 
ᐱᓗᐊᖅᑐᒥᒃ ᑕᒪᒃᑯᐊ Trades, ᐱᖁᑎᓄᑦ ᐃᓕᓐᓂᐊᕐᑲᑦᑕᖅᑐᓐ ᐊᑯᓂᒃ ᐅᑭᐅᓂᒃ. 
 
ᐅᐱᒋᔭᕋᓗᐊᕗᑦ ᑭᓯᐊᓂ ᐃᓕᓐᓂᐊᖅᕕᖃᖏᓗᐊᖅᑐᑐᖃᐅᓪᓚᕆᒻᒪᑕ ᑕᒪᑐᒥᖓᓕ ᐃᓕᓐᓂᐊᕐᕈᒪᓪᓚᕆᑦᖢᑎᒃ 
ᐊᒥᓱᓂᑦ ᒪᒃᑯᑦᑐᖁᑎᕗᓐ. 
 
ᒥᓂᔅᑕ ᓯᕗᓪᓕᖅᐹᒥ ᐊᐱᕆᔪᒪᔭᕋ ᐅᑭᐅᒃᓵᖅ ᑕᐃᒪ ᑲᑎᒪᑎᓪᓗᑕ ᓅᕖᕙᒥ ᐊᖏᓚᐅᖅᓯᒪᒐᑦᑎᒍ ᑕᐃᒃᑯᐊ 
ᑲᖏᖅᖠᓂᕐᒥ ᑕᐃᑲᓂ ᓄᓇᕗᑦ Arctic College, ᐃᓪᓗᖁᑎᒃᓴᖏᑦ ᑐᕌᖓᓗᐊᖅᑐᑎᒃ family-ᖃᑦᑐᓄᑦ, 
ᑕᐃᒃᑯᓄᖓ ᐃᓕᓐᓂᐊᖃᑦᑕᖅᑐᓄᑦ Academic Program. ᑕᐃᒃᑯᐊᖃᐃᑦ, ᒥᓂᔅᑕ ᐅᖃᕈᓐᓇᖅᑲ, ᑲᔪᓯᓚᖓᕙᓐ 
$460,000-ᓚᓂᒃ Planning and Design, ᐊᖏᓚᐅᖅᓯᒪᒐᑦᑕ. ᑖᒃᑯᐊᑭᐊᖅ ᒫᓐᓇ ᖃᓄᐃᓕᖓᓕᖅᐸᓐ. 
ᖁᔭᓐᓇᒦᒃ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᑎᓪᓗᒋᑦ ᑕᐃᒃᑯᐊ ᑲᖏᖅᖠᓂᕐᒥ 
ᓴᓇᔭᕆᐅᔅᓴᓂᕐᒧᑦ ᐃᓕᓐᓂᐊᖅᕕᐅᓂᐊᖅᑐᓐ ᑐᓐᖓᓱᒃᑎᑕᐅᑦᑎᐊᕐᓚᐅᕐᒪᑦ ᑭᓇᒃᑯᓕᒫᑦᑎᐊᓄᑦ ᓄᓇᕗᒻᒥ 
ᓄᕕᐱᕆᐅᑎᓪᓗᒍ. 
 
ᐅᖃᖅᑏ, ᑖᒃᑯᐊ ᑲᖏᖅᖠᓂᕐᒧ ᑐᕌᖓᔪᑦ ᐱᖃᓯᐅᑎᓯᒪᓚᐅᖅᑐᓐ ᐅᑭᐅᖅᑕᖅᑐᒥ ᐅᐸᓗᖓᐃᔭᐅᑏ $10 
ᒥᓕᐊᓐᑖᓚᔅ ᓴᓇᔭᕆᐅᔅᓴᓂᕐᒧᓐ ᐃᓕᓐᓂᐊᕐᕕᒻᒧᓐ ᐊᑐᖅᑕᐅᓂᐊᖅᑐᑦ ᐊᒻᒪᓗᒃᑕᐅᖅ ᓄᑖᕈᕆᐊᖅᑕᐅᓗᑎᒃ ᑕᐃᒃᑯᐊ 
ᐱᐅᑦᑎᐊᓂᐊᖅᑐᖅ ᓴᓇᔭᕆᐅᔅᓴᓂᕐᒧᓐ ᐃᓕᓐᓂᐊᖅᕕᐅᔪᖅ ᑲᖏᖅᖠᓂᒥ.  
 
ᖃᐅᔨᒪᔪᐃᓐᓇᐅᔪᒃᓴᐅᔪᓯ ᐊᒻᒪᓗᒃᑕᐅᖅ ᐊᖏᕐᕋᔅᓴᖏᓐᓂᒃ ᐱᓕᕆᐊᖃᕐᓂᐊᖅᑐᒍᑦ ᑖᓐᓇᓗ 
ᒪᓕᒐᓕᐅᖅᑎᐅᖃᑕᐅᔪᖅ ᐊᒃᓱᕈᑦᑎᐊᖅᑐᓂ ᐅᖃᐅᓯᖃᖃᑦᑕᕐᒪ. ᐃᓚᒌᑦ ᑕᐃᒃᑯᐊ ᐃᓕᓐᓂᐊᖅᑎᐅᔪᓐ 
ᑲᖏᖅᖠᓂᕐᒥ ᐃᓂᖃᖁᓪᓗᒋᓐ. ᐊᕐᕌᓂ ᐊᑐᕈᒫᖅᑐᓃᓚᐅᖏᑦᑑᒐᓗᐊᑦ ᑭᓯᐊᓂ ᓴᓇᒪᓂᖏᓐᓄᑦ 
ᑎᑎᕋᐅᔭᖅᓯᒪᔭᖏᓐᓄᑦ ᑲᖏᖅᖠᓂᕐᒥ ᐃᓚᒌᓄᑦ ᐃᓪᓗᒃᓴᐃᑦ ᑖᒃᑯᐊ 12-ᔪᐃᑦ ᐱᓇᓱᒃᑕᕗᓐ ᑮᓇᐅᔭᐃᑦ ᑖᒃᑯᐊ 
ᐊᑐᖅᖢᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᑰᓕ. 
 
ᑰᓕ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕᐅᔪᖅ ᑭᐅᔪᐊᓐᓅᒻᒪᓐ. ᒥᓂᔅᑕᐅᔪᖅ ᐊᖏᕈᓐᓇᖅᐹ 
ᓴᖅᑭᑦᑎᔪᓐᓇᕐᒪᖔᖅ ᒪᓕᒐᓕᐅᖅᕕᒻᒥ ᐸᕐᓇᐅᑎᒋᔭᖏᓐᓂᒃ ᓴᓇᔭᕆᐅᔅᓴᓂᕐᒧᓐ ᐃᓕᓐᓂᐊᖅᕕᐅᑉ 
ᐃᓕᓐᓂᐊᖅᑎᖏᑕ ᐊᖏᕐᕋᔅᓴᕆᓂᐊᖅᑕᖏᑕ ᐸᐃᑉᐹᓕᕆᓂᕐᒧᓪᓗ ᐃᓕᓐᓂᐊᖅᑐᑦ. ᑕᐃᒃᑯᐊ 
ᐊᖏᕐᕋᔅᓴᕆᓂᐊᖅᑕᖏᓐᓄᑦ ᐊᒃᑐᐊᓂᖃᕐᓗᑎᒃ ᓴᓇᔭᕆᐅᔅᓴᓂᕐᒧᑦ ᐊᒻᒪᓗ ᐸᐃᑉᐹᓕᕆᒋᐅᔅᓴᓂᕐᒧᓐ ᐃᓕᓐᓂᐊᖅᑐᓐ 
ᐃᒡᓗᒃᓴᕆᓂᐊᖅᑕᖏᑦ ᑕᐃᒃᑯᐊ ᐱᖃᓯᐅᑎᓯᒪᓗᑎᒃ ᐃᓱᒪᔅᓴᖅᓯᐅᕈᑎᖃᕈᓐᓇᖅᐲᓐ ᑖᒃᑯᐊ ᑲᑎᓐᖓᓂᐊᕐᒪᖓᑕ. 
ᐸᐃᑉᐹᓕᕆᔨᒃᓴᐃᓐ ᐃᓕᓐᓂᐊᑐᒃᓴᐃᑦ ᐊᒻᒪ ᐊᖏᕐᕋᔅᓴᖏᑦ ᐊᒻᒪᓗᒃᑕᐅᖅ ᑖᒃᑯᐊ ᓴᓇᔭᕆᐅᔅᓴᓂᕐᒧᑦ 
ᐊᑕᐅᓯᕐᒦᑎᑕᐅᓛᖅᐸᓐ ᐃᓪᓗᐊᓗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᕐᓇᒃᓯᒪᔪᒍᑦ ᐃᒪᓐᓇ. ᑲᑎᓐᖓᓗᑎᒃ ᑖᒃᑯᐊ 
ᐃᑉᓘᑉ ᓴᓇᒪᓂᖓᓄᑦ ᑎᑎᕋᖅᓯᒪᔭᕗᑦ ᕼᐋᒻᓚᒃᑯᑦ ᐱᖃᑎᒋᓗᑎᒍ ᑲᖏᖅᓕᓂᕐᒥ ᐊᒻᒪᓗᒃᑕᐅᖅ ᐅᓄᕐᓂᕐᓴᐃᑦ 
ᑮᓇᐅᔭᐃᑦ $10 ᒥᓕᐊᓐ ᐊᑐᖅᑕᐅᓂᐊᖅᑐᑦ ᐃᓕᓐᓂᐊᕐᕕᒻᒧᓐ ᐊᒻᒪᓗ ᑖᒃᑯᓂ ᐊᓯᖏᓐᓂᒃ ᑮᓇᐅᔭᓂᒃ  

ᐊᑐᕆᐊᖃᒻᒪᑕ, ᐊᑐᖅᑕᐅᑦᑎᐊᕐᓗᑎᒃ ᑲᖏᖅᖠᓂᕐᒥ ᓯᕗᒧᐊᑉᐸᓪᓕᐊᖁᓪᓗᒋᑦ ᐃᒪᓐᓇ ᐸᕐᓇᐃᓗᑕ. 
ᐸᕐᓇᐃᔪᒪᖏᓇᑦᑕ ᓴᓇᓂᕐᒧᓐ ᐃᓕᓐᓂᐊᕐᕕᒃᓴᒥᒃ ᐊᖏᕐᕋᔅᓴᖃᖏᓪᓗᑎᒃ ᐃᓕᓐᓂᐊᖅᑏᓐ. 
ᐅᖃᖅᑏ, ᑐᓴᖅᑎᑦᑎᔪᓐᓇᓛᖅᑐᖓ ᑖᒃᑯᐊ ᐱᓕᕆᐊᕐᓴᓄᑦ ᐸᕐᓇᐅᑎᒋᔭᖏᓐᓄᑦ ᐊᒡᒋᖅᑐᓂ ᐊᒻᒪᓗᒃᑕᐅᖅ 
ᓇᓗᓇᐃᖅᓯᑲᓐᓂᓛᕐᓗᖓ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓ ᖃᑦᓯᓃᓕᖅᐸᑕ ᐊᑐᕈᒫᖅᑕᖏᓐ. 
 
ᐅᖃᖅᑏ, ᑖᒃᑯᐊ ᑲᖏᑦᖠᓂᕐᒥᐅᑦ ᑭᒡᒐᖅᑐᕐᓗᒋᑦ ᑰᓕ, ᒥᔅ ᐸᕋᐅᓐᓗ ᐊᒃᓱᐊᓗᒃ ᑕᒪᑐᒥᓐᖓ ᐱᓕᕆᑦᑎᐊᕐᒪᑕ. 
ᐃᓕᓐᓂᐊᖅᑏᑦ ᐊᖏᕐᕋᒃᓴᖏᑦ ᐃᓚᒌᓪᓗ ᐃᒡᓗᒃᓴᖏᑦ ᐱᔭᐅᓇᓱᓪᓚᕆᒃᖢᑎᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᐱᒻᒪᕆᐅᔪᖅ, ᑐᓴᒐᒃᓴᓂᑦ ᑐᓂᔭᐅᒃᑲᓐᓂᖃᑦᑕᕈᓐᓇᕈᑦᑕ ᐸᕐᓇᐅᑎᓂᑦ.  
 
ᑖᓐᓇ ᓯᕗᒧᐊᖅᐸᓪᓕᐊᓯᒪᓕᕐᒪᑦ ᑖᒃᑯᐊ ᓇᓗᓇᐃᖅᑕᐅᑦᑎᐊᒃᑲᓐᓂᖁᓪᓗᒋᑦ ᐊᑭᑐᔪᖅᑐᕈᑎᒃᓴᐃᑦ 
ᐊᖏᖅᑕᐅᓚᐅᖅᓯᒪᔪᑦ ᐅᑭᐊᒃᓵᖅ $460,000-ᓗᑎᑦ ᐃᓚᒌᓄᑦ ᐃᒡᓗᒃᓴᐅᓂᐊᖅᑐᑦ ᐊᖏᓚᐅᖅᑕᕗᑦ ᑐᑭᓯᒪᓪᓗᑕ 
ᒪᓕᒐᓕᐅᕐᕕᒻᒥ ᑐᓂᔭᐅᓂᐊᕐᒪᑕᒎᖅ ᓄᓇᕘᒥ ᓯᓚᑦᑐᓴᕐᕕᒻᒧᑦ ᐊᑐᖅᑕᐅᓂᐊᖅᑎᓪᓗᒋᑦ ᐃᓕᓐᓂᐊᖅᑎᓄᑦ 
ᐸᐃᑉᐹᓕᕆᔨᐅᓂᕐᒧᑦ. 
 
ᑖᒃᑯᐊ ᐸᕐᓇᐅᑏᑦ ᑲᔪᓰᓐᓇᕐᓂᐊᖅᑐᑦ, ᐊᒻᒪᓗ ᓄᑖᖅ ᐃᒡᓗᒃᓴᕆᓂᐊᖅᑕᖏᑦ ᓴᓇᔭᕆᐅᖅᓴᓂᕐᒧᑦ 
ᐃᓕᓐᓂᐊᕐᓂᐊᖅᑐᑦ. ᑖᒃᑯᐊ ᐃᓛᒃᑰᖓᕚᑦ? ᐅᕝᕙᓘᓐᓃᑦ ᑲᑎᓐᖓᑎᑕᐅᓴᑉᐸᑦ ᐸᕐᓇᐅᑎᒧᑦ ᐊᑕᐅᓯᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑲᖏᖅᖠᓂᕐᒥ ᑐᔪᕐᒥᕕᖃᖅᑐᑦ ᑕᐃᒃᑯᐊ 
ᐊᐃᑉᐸᖃᓐᖏᑦᑐᑦ ᐃᓕᓐᓂᐊᖅᑎᐅᔪᑦ, ᓂᕆᐅᒃᑐᒍᑦᑕᐅᖅ ᓴᓇᔭᕆᐅᒃᓴᓂᕐᒧᑦ ᐃᓕᓐᓂᐊᕐᕕᒃᓴᖓᑦ 2008-2009ᒥ 
ᑲᖏᖅᖠᓂᕐᒧᐊᕐᓂᐊᕐᒪᑦ, ᑖᒃᑯᐊ ᐃᓚᒌᓄᑦ ᐃᒡᓗᒃᓴᕆᔭᐅᔪᑦ ᒫᓐᓇ ᐱᓕᕆᐊᕆᓕᖅᑕᕗᑦ. 
 
ᒪᓕᒐᓕᐅᖅᑎ ᓱᓕᔪᖅ ᑖᒃᑯᐊ ᑎᓴᒪᓂᒃ ᐊᑕᐅᓯᕐᒥ ᐃᒡᓗᕈᓯᖃᕐᓗᑎᑦ, ᒪᕐᕉᓐᓂᒃ ᐃᒡᓗᕈᓯᖃᕐᓗᑎᑦ ᓄᓇᓕᓐᓄᑦ 
ᑕᐃᑯᖓ ᐸᕐᓇᒃᓯᒪᓚᐅᕋᓗᐊᕋᑦᑕ ᑖᒃᑯᐊ ᐊᖏᓪᓕᒋᐊᕆᐊᖃᕐᓂᐊᖅᑰᓕᕐᒪᑕ. ᒫᓐᓇᐅᔪᖅ ᐱᓕᕆᔾᔪᑎᐅᔪᑦ 
ᓄᓇᓕᓐᓄᑦ ᓴᓇᔭᕇᖅᓴᓂᕐᒧᑦ. 
 
ᑕᐃᓐᓇ ᐃᓕᓐᓂᐊᕐᕕᐅᓂᐊᖅᑐᖅ ᑖᕙᓃᓐᓂᐊᕐᒪᑦ, ᐊᒻᒪᓗᑦᑕᐅ ᐊᐅᓚᔾᔪᑎᖏᑦ ᐸᐃᑉᐹᓕᕆᔨᖏᑦ 
ᐊᑑᑎᖃᕆᐊᖃᕐᒪᑕ ᒫᓐᓇ ᑕᕝᕙ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᓐᓃᑉᐳᑦ. 
 
ᑕᐃᒪᓐᓇ ᐱᔾᔪᑎᒋᓪᓗᒍ ᓯᕗᒧᐊᕆᐊᖃᓚᐅᕋᑦᑕ ᐃᑲᕐᕋᐃᑦ 48 ᐃᓗᐊᓂ, ᑖᒃᑯᐊ ᐸᕐᓇᐅᑎᑦ 
ᖃᐅᔨᒪᔭᕆᐊᖃᕋᑦᑎᒍ, ᕼᐋᒻᓚᒃᑯᓪᓗ ᐃᖅᑲᓇᐃᔭᖃᑎᒋᓗᑎᒍ ᖃᓄᖅ ᐊᖏᑎᒋᓂᐊᕐᒪᖔᖅ ᑖᓐᓇ ᓄᓇ 
ᐃᓂᒋᓂᐊᖅᑕᖓ ᓴᓇᔭᐅᓂᐊᕐᒪᑦ ᐃᒡᓗᖅᔪᐊᖅ ᓄᑖᖅ.  
 
 
 
 
 
 
 
 
 
 
 
ᑐᑭᓯᕚᓪᓕᕐᓇᖅᓯᒐᓗᐊᖅᐳᖃᐃ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
ᑰᓕ (ᑐᓵᔨᒃᑯᑦ): ᐅᖃᖅᑏ, ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᐃᒃᐸᒃᓴᖅ ᑐᓴᖅᑎᑦᑎᓪᓗᓂ ᓴᓇᔭᕇᖅᓴᓂᕐᒧᑦ ᑲᑎᒪᔩᑦ 
ᑕᐃᒃᑯᐊ ᓂᕈᐊᖅᑕᐅᓯᒪᓕᕐᒪᑕᒎᖅ, ᑲᑎᒪᓂᐊᖅᑐᑦ ᓯᕗᓪᓕᖅᐹᒥ ᐃᒻᒪᖄ 2006ᖑᓕᖅᐸᑦ. ᑐᑭᓯᒪᔪᖓᓕ ᑖᒃᑯᐊ 
ᑲᑎᒪᔩᑦ ᑐᓴᕋᓱᐊᕐᓂᐊᕐᒪᑕ ᓴᓇᔨᐅᔪᓂᑦ, ᓴᓇᖃᑎᒋᓗᒋᑦ ᓴᓇᔭᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᐅᓂᐊᖅᑐᓂᑦ. 
 
ᑖᓐᓇ ᐅᓂᒃᑳᖅ ᐱᔭᕇᖅᑕᐅᑉᐸᑦ ᒥᓂᔅᑕ ᐊᖏᖅᓯᔪᓐᓇᖅᐹ, ᓴᖅᑮᓚᐅᕐᓗᓂᐅᒃ ᒪᓕᒐᓕᐅᕐᕕᐅᑉ ᐃᓗᐊᓂ, ᑭᓱᓂᑦ 
ᓴᓇᔪᒪᒻᒪᖔᑕ ᐃᓕᓐᓂᐊᖅᑎᑦᑎᔾᔪᑎᒃᓴᐅᓂᐊᖅᑐᓂᑦ ᓄᓇᕘᒥ? ᑖᓐᓇ ᐅᓂᒃᑳᖅ ᐱᔭᕇᖅᑕᐅᑉᐸᑦ ᒥᓂᔅᑕᐅᔪᖅ 
ᓇᓗᓇᐃᖅᓯᖁᔨᒐᓗᐊᖅᐸᕋ ᑕᒪᑐᒥᓐᖓ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓱᑦᑎᐊᕋᓗᐊᖅᑐᖓ ᓴᖅᑭᒃᑎᓛᕆᐊᒃᓴᖅ 
ᑖᒃᑯᓂᓐᖓ ᑐᓴᒐᒃᓴᓂᑦ ᒪᓕᒐᓕᐅᕐᕕᒻᒧᑦ. ᐊᒻᒪᓗ ᑕᐃᑯᖓ ᑎᑭᒃᑯᑦᑎᒍ ᐊᑐᕈᒫᖅᑕᕗᑦ.  
 
ᐱᓕᕆᕕᑦᑕ ᐃᓕᓐᓂᐊᕐᓂᓕᕆᔨᒃᑯᑦ ᐃᓗᐊᓂ ᑐᓴᒐᒃᓴᓕᒻᒪᕆᐊᓘᒐᑦᑕ ᓴᓇᔭᕆᐅᒃᓴᓂᕐᒧᑦ 
ᐃᓕᓐᓂᐊᖅᑕᐅᔪᒃᓴᒫᖑᔪᓂᑦ. ᑕᐃᔅᓱᒪᓂᐅᓕᖅᐸᑦ ᓴᖅᑭᒃᓱᒫᖅᐸᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓛ. 
 
ᐊᐱᖅᑯᑦ 194 - 2(3): ᑐᓴᒐᒃᓴᖅ ᓯᐊᒻᒪᖅᑎᕆᓂᕐᒧᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒐ ᑖᓐᓇ ᓯᕗᓕᖅᑎᒧᖅᑲᐃ ᑕᕗᖔᓐᖏᓐᓂᖅᐸᑦ ᑕᐃᒃᓱᒧᓐᖓ 
ᒥᓂᔅᑑᔪᖅ ᑭᐅᓂᐊᖅᐳᖅ. ᐆᒥᖓ ᐊᐱᖅᑯᑎᖃᕈᒪᔪᖓ ᓯᐊᒻᒪᖅᑎᓂᐅᓚᐅᖅᓯᒪᔪᖅ ᓄᓇᕘᒥ ᐱᒋᐊᖅᑎᓪᓗᒍ, 
ᐅᑭᐅᓄᑦ 7ᓄᑦ ᐅᖓᑖᓅᖅᑰᖅᑐᖅ ᐱᐊᓂᒃᓯᒪᓕᕐᒪᑦ. ᐅᖃᖅᑎᑦᑎᔩ, ᐆᒥᖓ ᐊᐱᖅᑯᑎᖃᕈᒪᔪᖓ ᑕᒪᓐᓇ 
ᓯᐊᒻᒪᖅᑎᕆᓂᖅ ᐱᔾᔪᑎᒋᓪᓗᒍ, ᒫᓐᓇ ᓱᓕᖃᐃ ᓄᓇᓕᕋᓛᑦ ᐱᓕᕆᐊᒃᓴᖃᓐᖏᑦᑐᑦ ᓯᐊᒻᒪᖅᑎᕐᕕᐅᓯᒪᓐᖏᑦᑐᑦ 
ᐱᔾᔪᑎᒋᓪᓗᒍ, ᓯᕗᓪᓕᕐᒥᖃᐃ ᐊᐱᕆᒍᒪ. ᑕᒪᓐᓇ ᒫᓐᓇᒧᑦ ᐊᖑᒻᒪᑎᑦᑎᐊᓕᖅᑲ ᓯᐊᒻᒪᖅᑎᕆᓂᐅᓚᐅᖅᑐᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᑕᒪᓐᓇᐃᓛᒃ ᐱᔭᕇᖅᔫᒥᓯᒪᓕᖅᑑᒐᓗᐊᖅ ᖃᐅᔨᒪᔪᐃᓐᓇᐅᔪᒍᑦ ᑖᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ ᐸᓐᓂᖅᑑᕐᒥ ᓱᓕ ᐊᖑᒻᒪᑎᓯᒪᑦᑎᐊᖏᓐᓇᑦᑕ ᑕᑉᐸᓂ. ᓇᓗᓇᐃᖅᓯᓯᒪᓕᕋᓗᐊᖅᑐᑎᒃ 
ᑖᒃᑯᐊ ᐊᓪᓚᕝᕖᑦ. ᑖᒃᑯᐊ ᐊᖑᒻᒪᑎᔪᓐᓇᖅᑐᐃᑦ ᑖᓐᓇᑐᐊᑦᑎᐊᖑᓕᖅᑐᖅ. ᑖᒃᑯᐊ ᐊᓯᖏᑦ 
ᐊᖑᒻᒪᑎᓯᒪᔪᐃᓐᓇᐅᓕᖅᑑᒐᓗᐊᑦ ᐃᓚᖏᑦ ᐅᖓᕙᖅᓯᒪᒐᓚᒃᑐᑎᒃ ᐃᓚᖏᑦ ᒥᒃᓯᖓᓃᒃᒐᓚᒃᑲᓗᐊᖅᑐᑎᒃ ᑭᓯᐊᓂ 
ᑕᒪᓐᓇ ᓯᐊᒻᒪᖅᔫᒥᓯᒪᓕᖅᑐᖅ ᐊᓂᖅᓴᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᒪᑉᓴᓛ. 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᓐᓇ ᑮᓇᐅᔭᖃᕐᓂᕆᖃᑦᑕᖅᑕᖓ ᐃᓛ ᐅᖃᐃᓐᓇᓲᖑᒐᒪ 
ᑭᖑᕙᕆᐊᖅᑐᕈᓐᓇᓲᖑᔪᓐᓇᕐᒪᑕ ᑖᒃᑯᐊ ᐊᑭᑐᔪᑦ ᐊᑐᖅᑐᒃᓴᐅᔪᑦ ᓄᓇᓕᕋᓛᓂᑦ. ᑕᒪᕐᒥᓗᒃᑖᖑᔪᒃᓴᐅᔪᖅ 
ᑕᐃᒪᐃᑕᐅᓯᒪᖕᒪᑕ. ᑕᒪᑐᒧᖓᖃᐃ ᐱᔾᔪᑎᖃᖏᑦᑑᒐᓗᐊᑦ ᓯᐊᒻᒪᖅᑎᕆᓂᐅᑉ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅᑕ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᖓ ᓱᖅᑯᐃᑦᑎᐊᖏᓐᓇᒃᑯᑦ ᖃᓄᖅ 
ᑮᓇᐅᔭᖃᓐᖏᓗᐊᕈᑎᐅᓂᕋᖅᑕᖓ ᑭᓱᒧᒃᑭᓯᐊ. ᑖᓐᓇ ᓇᓗᓇᐃᒃᑲᓐᓂᕈᓐᓇᖃᒍᖃᐃ ᑭᐅᓇᓱᒍᓐᓇᕐᓂᐊᖅᐸᕋ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᑭᐅᕋᑖᖅᑕᐃᑦ ᑐᑭᓯᓇᖅᑎᒋᐊᒃᑲᓐᓂᕆᐊᓪᓚᒍᒃ, ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇᖃᐃ ᐱᔾᔪᑕᐅᖏᑦᑑᒐᓗᐊᖅ ᑕᒪᓐᓇ ᓱᒃᑲᐃᓐᓂᕆᔭᖓ ᓄᓇᓕᕋᓛᕐᓄᑦ 
ᐃᑲᔫᑕᐅᓂᐊᕐᓂᕋᖅᓯᒪᓲᖑᔪᑦ ᑐᕌᖓᓂᐊᖅᑐᑦ. 
 
ᑕᒪᒃᑯᐊ ᐊᑭᑐᔫᑏᑦ ᐲᔭᖅᑕᐅᕙᓪᓕᐊᖃᑦᑕᕐᓂᖏᑦ ᑭᖑᕙᖅᐸᓪᓕᐊᖃᑦᑕᕐᓂᖏᓐᓄᑦ ᑕᐃᒪ ᑐᓴᖅᑲᐅᒐᒪ 
ᐊᕙᓐᖓᑲᓪᓚᒃ ᐸᕐᓇᒃᑕᐅᓯᒪᓕᖅᑐᕕᓂᐅᒐᓗᐊᖅ ᑮᓇᐅᔭᖃᖅᑎᑕᐅᖏᓐᓇᖅᖢᓂ ᑭᓯᐊᓂ ᓴᖅᑭᓐᖏᑕᐃᓐᓇᖅᓱᓂ. 
ᑕᒪᑐᒧᖓᖃᐃ ᐱᔾᔪᑕᐅᖏᑦᑑᒐᓗᐊᕐᖓᐃᑦ ᓯᐊᒻᒪᖅᑎᕆᓂᐅᓚᐅᖅᑐᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑕᒪᓐᓇ ᐊᒃᑐᐊᖏᑦᑎᐊᖅᑐᖅ. ᑕᒪᓐᓇᓕ ᓯᐊᒻᒪᖅᑎᕆᓂᖅ 
ᓇᖕᒥᓂᖅ ᑮᓇᐅᔭᖃᓚᐅᕐᖓᑦ ᑖᒃᑯᐊ ᐊᓪᓚᕝᕖᑦ ᓴᓇᓯᒪᑦᑕᐅᑎᒋᓚᐅᖅᑐᑦ. ᑕᒪᓐᓇᓕ ᖃᐅᑕᒫᖅᓯᐅᑎᓄᑦ 
ᑮᓇᐅᔭᓄᑦ ᐊᑐᕐᖓ. ᓯᐊᒻᒪᖅᑎᕆᓂᖅ. ᑕᒪᒃᑯᐊᓕ ᐃᒡᓗᐃᑦ ᑕᒫᓂ ᐊᑐᐃᓐᓇᐅᓕᕇᓚᐅᖅᑐᑎᒃ ᓯᕗᓂᐊᓗᑦᑎᓐᓂᑦ. 
ᑕᒪᒃᑯᐊ ᐃᓛᓐᓂᒃᑯᓪᓗ ᑕᒪᒃᑯᐊ ᐊᖑᒻᒪᑎᓯᒪᓐᖏᑲᐃᓐᓇᖅᐸᖕᒪᑕ ᐃᖅᑲᓇᐃᔭᒃᑎᒃᓴᓄᑦ ᐃᓛᓪᓘᓐᓃᑦ ᑕᒪᒃᑯᓄᖓ 
ᑮᓇᐅᔭᖅᑐᓗᐊᕐᓂᐊᕐᓂᕋᐃᒻᒪᑕ ᐃᓚᖏᑦ ᖁᓛᓅᖓᓐᓂᖅᐸᑕ ᑖᒃᑯᐊ ᑮᓇᐅᔭᐃᑦ ᓴᓂᕐᕙᒃᑕᐅᓯᒪᔪᓄ ᑕᒪᒃᑯᐊᑦ 
ᐊᑭᑐᔪᖅᓯᐅᑏᑦ ᐃᓚᖏᑦ ᑭᖑᕆᐊᖅᑎᑕᐅᑲᐃᓐᓇᖅᐸᒃᑐᑦ ᐱᔮᖅᑯᑕᐅᖏᑦᑑᒐᓗᐊᒃᑯᑦ ᑕᒪᒃᑯᐊ 
ᐸᕐᓇᒃᓯᒪᔪᐃᓐᓇᐅᕙᖏᒻᒪᑕ ᐊᑭᑐᔪᖅᓯᐅᑎᓂᒃ ᐋᖅᑭᒃᓱᐃᑎᓪᓗᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎᓄᑦ. ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑐᑭᓯᓇᑦᑎᐊᕐᒪᑦ.  
 
ᑕᐃᒪ 0607 ᐊᑐᕆᐊᕐᓂᐊᓕᕐᒥᖕᒪᑦ ᑕᕝᕙᑦᑎᐊᑯᓘᓪᓗᓂᓗ. ᑕᐃᒃᑯᐊᓗ ᐅᖃᐅᓯᐅᓚᐅᖅᑐᑦ 
ᐃᑲᔫᑕᐅᓂᐊᕐᓂᕋᐃᓯᒪᓪᓗᑎᒃ ᐊᐱᖅᑯᑎᒋᓚᐅᖅᑕᕋ ᖃᐅᔨᒪᔭᕋᓗᐊᖓ. ᑕᒪᓐᓇ ᑕᐃᒪ 060 ᐄᑉᐳ 
ᐅᖓᑎᑦᓯᐊᖓᓂᑦ ᐃᓛ ᐄᑉᐳᓐᖑᓚᐅᖅᑳᖅᑎᓐᓇᒍ ᓇᓗᓇᐃᖅᑕᐅᑦᑎᐊᕐᓂᐊᖅᐹ ᑕᒪᒃᑯᐊ ᐃᑲᔫᑎᒋᔭᐅᓂᐊᖅᑐᑦ 
ᓄᓇᓕᕋᓛᓄᑦ ᓯᐊᒻᒪᖅᑎᕕᐅᓯᒪᖏᑦᑐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᐃᓛᒃ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᖅ 
ᑎᓕᔭᐅᓯᒪᔪᕐᖏᓛᒃ ᐊᒻᒪᓗ ᐊᐱᕆᔭᐅᖃᑦᑕᖅᑐᓂ ᑖᓐᓇ ᓴᓂᕐᕙᒃᑕᐅᓯᒪᔪᖅ 5 ᒥᓕᐊᓐ ᓄᓇᓕᕋᓛᓄᑦ ᑖᓐᓇ 
ᐋᖅᑭᒃᓱᖅᐸᓪᓕᐊᓂᐊᖅᑕᖓ. ᓇᓗᓇᖏᑦᑐᖅ ᑐᐊᕕᐅᑎᒋᓂᐊᖅᑕᖓ ᓄᓇᓕᕋᓛᑦ ᐃᑲᔪᖅᑕᐅᒋᐊᖃᕐᒪᑕ 
ᐅᑕᖅᑭᑐᐃᓐᓇᕆᐊᖃᖏᒻᒪᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᕿᓚᕝᕙᖅ. 
 
ᐊᐱᖅᑯᑦ 195 - 2(3): ᐱᕋᔭᑦᑐᒥᓃᑦ ᐅᑎᖁᔭᐅᓐᖏᑦᑐᑦ ᓄᓇᓕᓐᓄᑦ (ᕿᓚᕝᕙᖅ) 
 
ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ (ᑐᓵᔨᒃᑯᑦ) ᑕᕝᕗᖓ ᐊᐱᕆᓚᐅᖏᓂᕐᓂᑦ, ᐃᑉᐸᒃᓴᖅ 
ᐊᐱᖅᓱᑎᓪᓗᖓ ᒥᓂᔅᑕᐅᔪᒥ ᐆᒻᒪᖅᑯᑎᓕᕆᔨᒃᑯᓐᓄᒃ 5 second apart ᒪᕐᕉᓐᓂ ᑎᑎᖅᑲᐅᓯᐊᓚᐅᕋᒪ ᑕᕝᕙᖓᑦ 
ᒪᓕᒐᓕᐅᖅᑎᒥᑦ ᑕᐃᓐᓇᓕ ᐊᐱᕆᖃᑦᑕᕆᐊᖃᓕᕋᑦᑎᒍ ᐄ ᐅᕝᕙᓐᑦ ᐋᒡᒐ. ᑕᐃᓐᓇ ᐊᐱᖅᑯᑎᒋᒃᑲᓂᔾᔮᖏᑕᕋ 
ᐊᐱᖅᑯᑎᒋᔪᒻᒥᔭᕋᓕ ᒪᓕᒐᓕᕆᔨᒃᑯᓐᓄᑦ ᓯᕗᓕᖅᑎᒻᒧ ᐅᑲᓕᕐᒥᑦ, ᐊᐱᖅᓱᖅᑕᐅᔪᒪᕙᓪᓚᐃᒻᒪᑦ. 
 
ᐅᖃᖅᑏ, ᑕᐃᒪ ᐊᕐᕌᒍᓂᑦ ᐊᒥᓱᑲᓪᓚᐅᔪᓂᑦ ᑭᒡᒐᑐᖅᑕᒃᑲ ᐅᑕᖅᑭᒻᒪᑕ ᒐᕙᒪᒃᑯᑦ ᐃᖏᕋᓂᖃᓕᖅᑎᓪᓗᒋᑦ 
ᒥᓂᔅᑕᐅᔪᕐᓗ ᖃᐅᔨᒃᑲᖃᑦᑕᖅᓯᒪᔭᕋ ᐊᑕᐅᓯᐊᕐᓇᒍ ᑖᒃᑯᐊ ᒪᑯᓄᖓ ᐱᕋᔭᖃᑦᑕᕐᓂᑰᔪᓄᓪᓘᓐᓃᑦ ᐊᑐᖏᓐᓂ 
ᐅᖃᖏᓪᓗᖓ ᖃᓄᐃᓘᖅᓯᒪᒻᒪᖔᑕᓘᓐᓃᑦ ᑕᐃᒪ ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᐃᓕᖅᑯᓯᐅᕙᑦᑐᖅ.  
 
ᐅᖃᖅᑏ, ᐊᐱᖅᑯᑎᒋᒍᒪᔭᕋ ᖃᖓᒃᑯᑦ, ᖃᖓᐅᓕᕋᐃᒻᒪᑦ ᑕᒪᒃᑯᐊ ᐃᒫᒃ ᐱᕋᔭᑦᑐᒥᓂᐅᓕᕐᐸᑦᑐᑦ ᐅᕙᓂ ᐃᒫᒃ 
ᐊᐅᓪᓚᖅᓯᒪᑎᑕᐅᕙᒻᒪᑕ ᓄᓇᖏᓐᓄᓪᓗ ᐅᑎᖅᑎᑕᐅᑦᑎᐃᓕᒪᓪᓗᑎ ᖃᓄᑎᒋ ᐊᑯᓂᐅᓂᖃᕆᐊᖃᖅᑲ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒪᓕᒐᓕᕆᓂᕐᒧᑦ ᐱᓕᕆᐊᓕᒃ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᑎᒍᔭᐅᔪᖃᓚᐅᖅᑎᓐᓇᒍ 
ᐃᖅᑲᑐᖅᑕᐅᔭᕆᐊᖃᖅᑎᓪᓗᒋᑦ ᐃᖅᑲᖅᑐᐃᔨᐅᔪᑦ ᓄᓇᓕᓐᓂ ᐃᓱᒪᓕᐅᓲᖑᒻᒪᑕ ᖃᓄᐃᒻᒪᖔᖅ ᐃᒫ 
ᑲᑉᐱᐊᓈᕿᒻᒪᖔᖅ ᑕᕝᕗᖓ ᓄᓇᖏᓐᓄ. 
 
ᑖᒃᑯᐊ ᓄᓇᓕᓐᓄᑦ ᐃᖅᑲᖅᑐᐃᔨᐅᔪᑦ ᑐᓴᖅᑕᐅᕙᑦᑐᑦ ᐃᓛᓐᓂᑯᓪᓘᓐᓃᑦ ᐃᖅᑲᑐᐃᔨᓂ ᐊᑐᓂ ᐊᔾᔨᒌᑉᐸᖏᒻᒪᑕ 
ᒪᓕᖃᑦᑕᖅᑐᑦ ᐱᕋᔭᒃᓯᒪᓂᖓ ᖃᓄᐃᑦᑑᒻᒪᖔᖅ ᐊᒻᒪᓗ ᓇᓗᓇᐃᖅᓯᒪᒻᒪᑕ ᖃᓄᑎᒋᐅᔪᓐᓇᕐᒪᖔᖅ 
ᑎᒍᔭᐅᒪᓂᕆᔪᓐᓇᖅᑕᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓪᓕᕐᐹᒥ ᐃᓚᒋᐊᕈᑦ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᑦᑎᐊᖏᓐᓇᒪ, ᑖᒃᑯᐊ ᐃᓄᖁᑎᒋᔭᒃᑲ ᐅᖃᕐᕕᒋᓗᒋ 
ᖃᖓᒃᑰᒐᔭᕐᒪᖔᖅ ᑐᑭᓯᑦᑎᐊᐸᓪᓚᐃᖏᓐᓇᒃᑯ. 
 
ᐅᖃᖅᑏ, ᐃᒃᑯᐊ, ᑕᐃᒃᑯᐊ ᐱᕋᔭᖃᑦᑕᖅᑐᑦ ᓇᒦᑎᑕᐅᖃᑦᑕᖅᑲᑦ ᓄᓇᑦᑎᓐᓂ ᐅᑎᕆᐊᖃᖅᑎᑕᐅᑎᓐᓇᒋᑦ 
ᐃᖅᑲᖅᑐᐃᔨᒃᑯᓐᓂ, ᑕᕝᕙᓂ ᐃᖃᓗᓐᓃᒋᐊᖃᖅᑎᑕᐅᑎᓪᓗᒋᑦ ᐊᒻᒪᓗ ᐅᑎᖁᔭᐅᑎᓐᓇᒋᑦ ᐸᓐᓂᕐᑑᒧᑦ 
ᐊᖏᕋᖏᓐᓄᑦ ᐃᑲᔪᖅᑐᖅᑕᐅᖃᑦᑕᕈᓃᖃᑦᑕᕐᖓᑕ ᐃᓚᒋᔭᖏᓐᓂ ᐃᒫᓪᓗ ᐅᖃᖃᑎᖃᖅᑎᑕᐅᔪᓐᓇᕋᑎ 
ᓇᓪᓕᒋᔭᕋᓗᐊᖏᓐᓂ ᑕᐃᒃᑯᐊᓕ ᓇᒦᑎᑕᐅᖃᑦᑕᖅᑲᑦ ᐃᖃᓗᓐᓃᑎᓪᓗᒋᑦ ᑕᒫᓂ? ᖁᔭᓐᓇᒦᒃ. 
 
ᐅᖃᖅᑎ: ᐅᑲᓕᖅ. 
 
 
 
 
 
 
 
 
 
 



ᕿᑎᖅᑰ, ᒫᑦᓯ 2, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1218

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᒥᓱᐊᖅᑎᖅᑐᓂ ᑕᐃᒃᑯᐊ ᓴᐳᓐᓂᐊᖅᑎᖏᑦ 
ᐊᒻᒪᓗ ᑯᐃᓐᒧᑦ ᑭᒡᒐᑐᖅᑐᑦ ᐊᖏᖃᑎᒌᑉᐸᑦᑐᑦ ᑕᕝᕙᓂ ᓄᓇᓖᑦ ᓯᓚᑖᓃᓐᓂᐊᖅᑲᑕ. 
 
ᐃᓚᖓᒍᑦ ᐊᑦᑕᓇᖅᑑᔮᖅᑲᑦ ᓄᓇᓕᓐᓄᑦ ᑖᒃᑯᓄᖓ ᑕᐃᒃᑯᐊᓗ ᓄᓇᓕᓐᓂ ᐃᖅᑲᖅᑐᐃᔨᐅᔪᑦ ᑕᕝᕙᓂ 
ᑎᒍᔭᐅᓯᒪᖁᔭᐅᔪᓐᓇᖅᑐᑦ ᐃᑲᔪᖅᑕᐅᕕᒻᒥ.  
 
ᑖᒃᑯᐊ ᐊᑐᓂ ᑲᒪᒋᔭᐅᖃᑦᑕᕐᖓᑕ ᐃᓛᓐᓂᒃᑯᑦ ᐊᖏᖃᑎᒌᒍᓐᓇᐸᑦᑑᒐᓗᐊᑦ ᑕᐃᓐᓇ ᓇᒦᑎᑕᐅᑲᐃᓐᓇᓂᐊᕐᒪᖔᖅ 
ᐅᑎᕆᐊᖃᖏᓐᓂᖓᓂ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᓂᑦ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᐅᖃᐅᓯᕆᔭᒃᑲ ᒥᓂᔅᑕᒧᑦ ᐅᖃᖅᓯᒪᒻᒪᑕ ᑕᐃᒃᑯᐊ 
ᐃᖃᓗᓐᓃᑦᑐᑦ ᓇᒧᖓᕈᓐᓇᖅᑐᑎ ᐊᖏᕋᕆᓂᐊᖅᑕᒥᓂ ᐊᒻᒪᓗ ᐊᓐᓄᕌᖅᑖᕕᒋᓯᓐᓈᖅᑕᖓᓂ. 
 
ᐃᒫᒃ ᑕᐃᒪᓕ ᐊᐱᖅᑯᓯᕆᓗᐊᖅᑕᕋ, ᑕᐃᒫᒃ ᐊᑯᓂᑲᓪᓛᓗᒃ ᐊᖏᕋᕆᐊᖃᖏᑦᑎᑕᐅᕙᒻᒪᑕ ᑕᕝᕙᓂ 
ᐃᖃᓗᓐᓃᑎᑕᐅᑐᐃᓐᓇᖅᑐᑎᒃ. ᑕᐃᒪᓕ ᓱᒃᑯᐊᕿᔪᓐᓇᐃᓕᑎᑕᐅᕙᒃᑭᕚᓐ ᐱᔪᓐᓇᖅᑕᕋᓗᐊᖓᓂᒃ ᐅᕝᕙᓘᓐᓃᑦ 
ᐃᓪᓗᖃᕐᓂᕐᒧᓐ ᑕᐃᒫᒃ ᐱᑦᔪᒋᓪᓗᒍ ᐊᑯᓂᒃ ᐅᑎᕆᐊᖃᖏᓐᓂᖏᓐᓄᑦ ᓄᓇᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑭᐅᒍᓐᓇᖏᑕᕋ ᒫᓐᓇᐅᔪᖅ 
ᖃᐅᔨᒪᖏᓐᓇᒪ ᑕᐃᒃᑯᐊ ᐱᓕᕆᐊᖑᔪᑦ ᐊᐅᓚᖏᓇᒃᑭᓐ. ᑕᐃᒃᑯᐊᖃᐃ ᑐᖏᓕᕆᔭᒪ ᑭᐅᒍᓐᓇᕋᔭᖅᑕᕋᓗᐊᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐱᖓᔪᖓᑦ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒧᓐ, ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᑦᑎᐊᖁᓪᓗᖓ ᐅᕙᖓᓗ ᓄᓇᖁᑎᒋᔭᒃᑲ ᑕᐃᒪᓕᖃᐃ 
ᕿᒥᕐᕈᓇᒍᓐᓇᖅᑲ ᖃᓄᖅ ᐱᔪᓐᓇᕐᓂᖃᒻᒪᖔᑕ ᐃᒫᒃ 30-ᓂᑦ ᐅᓪᓗᓂᒃ ᐅᑕᖅᑭᒋᐊᖃᒻᒪᑕ ᓄᓇᕗᒻᒥᐅᓐ 
ᑕᒪᒃᑯᓄᖓ ᐱᔨᑦᑎᖅᑕᐅᓂᐊᕐᓗᑎᒃ.  
 
ᒥᓂᔅᑕᐅᔪᖅ ᕿᒥᕐᕈᔪᒪᒍᓐᓇᖅᑳ ᐱᖃᑎᒋᓗᓂᒋᑦ ᑕᐃᒃᑯᐊ ᐱᔨᑦᑎᖃᑦᑕᖅᑐᑦ. ᐱᔪᓐᓇᐃᓇᕐᓂᐊᕐᖓᑕ ᐅᕝᕙᓘᓐᓃᑦ 
ᐊᓯᔾᔨᕐᓗᒋᑦ ᑕᐃᒃᑯᐊ ᐱᔨᑦᑎᕈᑕᐅᕙᑦᑐᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᑖᒃᑯᐊ ᒥᓂᔅᑕᐅᔪᑦ ᖃᐅᔨᒪᔪᑦ ᑖᒃᑯᓂᖓ 
ᖃᓄᖅᑑᕋᓱᐊᕐᓂᐊᖅᑯᒍᑦ ᑕᒪᑦᑐᒥᖓ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᓐ, ᐲᑕᓴᓐ. 
 
ᐊᐱᖅᑯᑦ 196 - 2(3): ᐱᔪᓐᓇᐅᑎᑖᖅᑎᑕᐅᕙᓪᓕᐊᓂᕐᒧᑦ ᐋᔩᖃᑎᒌᒍᑕᐅᔪᑦ (ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕈᒪᔪᖓ ᓯᕗᓕᖅᑎᒧᑦᑕᐅᖅ ᐊᐃᑉᐱᐅᑎᓪᓗᒍ 
ᐅᖃᖃᑎᖃᑦᑐᒥᓂᐅᓂᕋᓚᐅᕐᖓᓐ ᓄᓇᓕᓐᓂ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ ᓴᓐᖏᓂᖅᑖᑎᑦᑎᓂᕐᒧᓐ ᑕᕝᕗᖓ 
ᓄᓇᕗᒻᒥ,  
 
ᒪᑉᐱᒐᖓᓂ 12, ᑖᒃᑯᐊ ᐋᔩᖃᑎᒌᑉᐸᓪᓕᐊᓂᐊᖓᑕ ᓴᓐᖏᓂᖅᑖᖅᑎᑕᐅᕙᓪᓕᐊᓂᖏᓐᓄᑦ. ᒫᓐᓇ 
ᐱᑐᐃᓐᓇᕆᐊᖃᕋᑦᑕ ᑖᒃᑯᐊᓗ ᒐᕙᒪᑐᖃᒃᑯᑦ ᑕᐃᒫᑦᓴᐃᓐᓇᖅᑕᐅᖅ ᐱᒋᐊᖁᒐᓗᐊᕆᕙᕗᓐ. ᑕᐃᒪᓕ 
ᑐᑭᓯᐅᒪᖃᑎᒌᓪᓗᑕ ᓂᕆᐅᒋᔭᑦᑎᓐᓂᒃ. ᓂᕆᐅᑉᐳᒍᓪᓕ ᑕᒪᓐᓇ ᐋᔩᖃᑎᒌᓐᓂᐅᔪᖅ ᐅᐱᓐᖔᖑᔪᖅ ᐱᒋᐊᕋᔭᕐᒪᓐ 
2008-ᒥ ᐱᔭᕇᓪᓗᓂ.  
 
ᐊᐱᕆᔪᒪᔭᕋ ᓯᕗᓕᖅᑎ, ᓂᕆᐅᓪᓚᕆᑉᐳᖅᑲᐃ ᑕᐃᒃᑯᐊ ᐋᔩᖃᑎᒌᓪᓚᑦᑖᓛᖅᑐᓐ ᐅᐱᓐᖔᖑᓕᖅᑲᑦ ᑕᒪᑦᓱᒧᖓ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑖᓐᓇ ᑭᐅᒍᓐᓇᖏᑕᕋ. ᐋᔩᖃᑎᒌᑦᑐᖃᑦᑎᓪᓗᒍ 
ᐱᖓᓲᔭᕆᐊᖃᒻᒪᑕ, NTI-ᑯᑦ ᐃᓚᒋᔭᐅᓗᑎᒃ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐅᖃᖅᓯᒪᒐᓗᐊᖅᑐᖓ 
ᓂᕆᐅᓐᓂᕆᔭᓐᓂᒃ ᒐᕙᒪᑐᖃᒃᑯᓐᓂᑦ ᐅᖃᖃᑎᒋᓗᒍᓗ. 
 
ᑲᓇᑕᒥ ᐊᖓᔪᖅᑳᔾᔪᐊᖓᔪᖅ ᐅᖃᖅᓯᒪᒻᒪᑦ ᐃᓄᓕᕆᔨᑐᖃᒃᑯᒡᒎᖅ ᒥᓂᔅᑕᖓᓂᒃ ᐅᑕᖅᑭᒻᒪᑦ, 
ᑕᐃᒪᐃᑦᑕᕆᐊᖃᓛᕐᓂᖓᓂᒃ ᐊᒻᒪᓗ ᒥᓂᔅᑕᐅᔪᖅ ᐃᓄᓕᕆᔨᑐᖃᒃᑯᓐᓄᑦ ᑕᒪᓐᓇ ᐱᔪᓐᓇᖅᓯᑐᐊᖅᑲᑕ 
ᐱᖁᒐᓗᐊᕋᑦᑎᒍ.  
 
ᐃᒫᒃ ᐱᒋᐊᕈᓐᓇᕋᔭᖅᑐᒃᓴᐅᒐᓗᐊᖅᑯᖅ ᐅᐱᓐᖓᕆᐊᓕᑐᐊᖅᑲᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᐅᒍᓐᓇᕋᕕᓐᖓᓗ.  
 
ᐅᖃᖅᑎ, Premier Fentie ᐅᖃᓚᐅᓐᖓᑦ Yukon-ᑯᒡᒎᖅ ᑮᓇᐅᔭᖅᑖᑲᓐᓂᖃᑦᑕᕆᐊᖃᕋᓗᐊᕐᒥᒻᒪᑕ ᑕᐃᒃᑯᐊ 
ᓄᓇᕗᑦ ᐱᐅᓂᖅᓴᒥᒃ ᐱᓂᐊᖅᑲᑕ ᑕᐃᒃᑯᐊᒎᖅ ᓈᒻᒪᖏᓐᓂᕋᐃᖃᑦᑕᖓ ᐱᖃᑦᑕᖅᑕᒥᓂᒃ.  
 
ᑕᐃᒪᓐᖓᑦ ᓴᓐᖏᓂᖅᑖᖅᑎᑕᐅᓂᕐᒥᒃ ᐋᔩᖃᑎᒌᒍᒫᓐᓂᐊᐸᓪᓚᐃᒻᒪᑕ ᓯᕗᓕᖅᑎᐅᔪᖅ ᐅᖃᐅᔾᔨᒍᓐᓇᖅᑐᑦ ᓄᓇᕗᑦ 
ᒐᕙᒪᒃᑯᖏᑦ ᖃᓄᐃᓕᖓᒻᒪᖔᑕ ᐱᐅᓂᖅᓴᐅᔪᒥᒃ. ᐊᖏᖃᑎᒌᓐᓂᐊᕐᕋᑦᑕ Yukon-ᑯᑦ ᒐᕙᒪᖏᑕ  
 
 
 
 
 
 
 
 
 
 
 
ᐊᖏᖃᑎᒌᒍᑎᒋᓯᒪᔭᖓᓂᒃ ᑕᒫᓂ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ. ᖁᔭᓐᓇᒦᒃ. 

ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐄ, ᑕᐃᒪ ᐃᒫᓪᓕ ᐋᔩᖃᑎᒌᒍᒪᒐᓗᐊᕐᕋᒪᓕ 
ᐱᐅᓂᖅᐹᒥᒃ. ᐱᐅᓂᖅᐹᖑᓗᒍ ᐅᕙᑦᑎᓐᓄᑦ.  
 
ᐋᔩᖃᑎᒌᓚᑖᕐᓗᑕ ᑭᓯᐊᓂ ᐋᔩᖃᑎᒌᒐᓱᐊᕆᐊᖃᕋᑦᑕ ᒪᕐᕉᓗᑎᒃ ᐊᒻᒪᓗ ᐋᔩᖃᑎᒌᑦᑎᑦᑎᑎᔪᒻᒪᕆᐅᔪᖅ ᐊᒻᒪᓗ 
ᐊᔭᐅᖅᓯᓇᓱᖃᑦᑕᓂᐊᖅᑯᒍᑦ ᐱᐅᓂᖅᐹᒥᒃ ᐱᓇᓱᓪᓗᑕ  ᑖᒃᑯᐊ ᒐᕙᒪᑐᖃᒃᑯᑦ ᕿᒥᕐᕈᓚᐅᓐᖏᓐᓂᖏᓐᓂ ᑖᒃᓱᒧᖓ 
ᓴᓐᖏᓂᖅᑖᖅᑎᑕᐅᓂᕐᒧᑦ ᓄᓇᕗᒻᒧᑦ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑐᒍᓗ ᓯᕗᓂᖅᑎᐅᔪᖅ ᓯᕗᓕᖅᑎᐅᔪᖅ ᐊᖏᕈᓐᓇᖅᑳ 
ᑐᓴᖅᑎᑦᑎᓂᐊᕐᓗᓂ ᒪᓕᒐᓕᐅᖅᑎᑐᐃᓐᓇᕐᓂᒃ ᑖᒃᑯᐊ ᐋᔩᖃᑎᒌᓐᓂᐅᔪᑦ ᐱᒋᐊᓚᐅᖅᑎᓐᓇᒋᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᐄ, ᑕᐃᒪᐃᒍᓐᓇᖅ, ᑕᐃᒪᐃᑉᐸᑦᑐᒍᑦ 
ᐋᔩᖃᑎᒌᓐᓂᖃᖅᐸᑦᑐᒍᑦ ᐃᒫᒃ ᑕᐃᒫᓪᓗ ᓂᕆᐅᑦᑐᖓ ᑕᖅᑭᓂ ᐊᒡᒋᖅᑐᓂᒃ ᐊᕐᕌᒍᓄᖅᑲᐃ ᐊᒥᓱᑲᓪᓚᓄᑦ 
ᑐᓴᖅᑎᑕᐅᔫᒥᔭᐃᓐᓇᖃᑦᑕᕐᓂᐊᕋᒃᑕ ᖃᓄᐃᓕᕋᐃᑉᐸᑕ ᒪᓕᒐᓕᐅᖅᑏ ᑲᑎᒻᒪᑎᓪᓗᒋᑦ ᖃᓄᐃᓕᐅᖅᐸᓪᓕᐊᒻᒪᖔᑦᑕ 
ᓱᑯᑦᑎᐊᓃᓕᕐᒪᖔᑦᑕ ᐅᖃᖅᓯᒪᖃᑦᑕᕈᓐᓇᓂᐊᖅᑐᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑕᐃᒃᑯᐊ ᑕᒻᒪᖅᓯᒪᔪᑦᑎᐅᑎᑐᐊᑦ ᐅᓂᒃᑳᒋᔭᖏᑦ ᐃᒫᒃ 
ᖃᕿᐊᖅᓯᓯᒪᓚᐅᕐᖓᑕ ᓄᓇᕗᑦ ᒐᕙᒪᒃᑯᖏᑕ ᐱᔪᓐᓇᖏᓐᓂᕋᐃᓪᓗᑎᒃ. 
 
ᑖᒃᑯᐊ ᐅᖃᕈᓐᓇᖅᐹ ᑕᐃᒃᑯᐊ ᐊᕝᕕᐊᕈᑕᐅᓂᐊᓐᖏᒃᑲᓗᐊᖅᑯᖅᑲᐃ ᑕᐃᒃᑯᐊ ᑕᒪᖅᓯᒪᔪᖅᓯᐅᑦᑎᑦᑕ ᐅᓂᒃᑳᕆᔭᖓ 
ᐋᔩᖃᑎᒌᓕᖅᑎᓪᓗᒋᑦ ᓄᓇᕗᖅᑲᐃ ᒐᕙᒪᒃᑯᖏᑦ ᑲᒪᑦᑎᐊᕈᓐᓇᕋᔭᕋᓗᐊᖅᑯᑦ ᑮᓇᐅᔭᑎᒍᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐹᓪ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒃᑯᐊ ᑮᓇᐅᔭᓕᕆᔨᖁᑎᕗᑦ ᒥᓂᔅᑕᖓᑦ 
ᑖᑦᓱᒥᖓ ᑕᓯᐅᔅᓯᓪᓗᐊᑕᕐᓂᐊᖅᑐᖅ ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑎᑐᐊᖑᔪᑦ ᑕᐃᒃᑯᐊ ᐱᐅᓯᕚᓪᓕᕈᑎᒃᓴᓂᒃ  
 
 
 
 
 
 
 
 
 
 
 
 
 



ᕿᑎᖅᑰ, ᒫᑦᓯ 2, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1221

ᓇᓗᓇᐃᖅᓯᓯᒪᑦᑎᐊᕐᒪᑕ ᑲᒪᓂᑦᑎᓐᓄᑦ ᑮᓇᐅᔭᖁᑎᑦᑎᓐᓂ ᐊᖏᖅᓯᒪᕙᒌᕋᑦᑕ ᐊᓯᔾᔩᔪᒫᕐᓂᐊᖅᑐᑕ ᑖᒃᑯᐊ 
ᑕᒻᒪᖅᓯᒪᔪᖅᓯᐅᖅᑎᐅᑉ ᓇᓗᓇᐃᖅᓯᒪᔭᖓᓂᒃ ᐊᒻᒪᓗ ᐊᑲᐅᓐᖏᓕᐅᕈᑎᖃᓗᐊᕐᓂᐊᖅᑐᕆᓐᖏᑐᖓ ᑕᒪᑐᒧᖓ. 
ᖁᔭᓐᓇᒦᒃ ᐅᖃᖅᑏ. 
ᐅᖃᖅᑎ: ᖁᔭᓐᓇᒦᒃ ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ ᐋᕆᐊᒃ. 
 
ᐊᐱᖅᑯᑦ 197 - 2(3): ᑐᓴᒐᒃᓴᖅ ᐆᒪᔪᓕᕆᓂᕐᒧᑦ ᒪᓕᒐᐅᑉ ᒪᓕᒐᕈᓯᖏᓐᓂᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᐱᕆᔪᒪᔪᖓ ᑕᐃᑦᓱᒧᖓ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᒧᑦ. 
 
ᑕᐃᒪ ᑐᓴᖅᑎᓚᐅᕋᑦᑕᐃᓛᒃ, ᑐᓴᖅᓰᓐᓇᕋᑦᑕ ᑕᐃᒪᒃᑯᐊ ᐱᖁᔭᒃᓴᖏᑦ ᐆᒪᔪᓕᕆᓂᕐᒧᑦ 
ᐱᒋᐊᖅᑎᑕᐅᓚᐅᖅᓯᒪᑎᓪᓗᒋᑦ ᑕᐃᒃᑯᐊᓗ ᒪᓕᒐᒃᓴᖏᑦ regulations ᐋᔩᖃᑎᒌᓐᓂᕋᔪᓪᓗᓂᖏᑦ ᑖᒃᑯᓂᖓ 
ᐱᔭᕇᖅᓯᒪᓕᖅᐹ ᑲᑎᒪᖃᑎᖃᖃᑦᑕᕐᓂᖓ NTI-ᑯᓐᓂᒃ ᐊᒻᒪᓗᒃᑕᐅᖅ ᓄᓇᕘᒥ ᐆᒪᔪᓕᕆᔨᕐᔪᐊᑯᓐᓂᒃ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᐊᕙᑎᓕᕆᓂᕐᒧᑦ ᐱᓕᕆᐊᓕᒃ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᐊᑐᐊᒐᒃᓴᐅᔪᐃᑦ ᑖᑦᓱᒧᖓ ᐱᖁᔭᒃᓴᐅᔪᒧᑦ ᒫᓐᓇᒧᓄᑦ ᓱᓕ 
ᐱᓕᕆᐊᕆᔭᕗᑦ ᑕᕝᕗᖓᓗ ᐃᑉᕈ ᐊᒻᒪᓗ ᒪᐃᒥ ᐃᖅᑲᓇᐃᔭᖃᑎᒋᒋᐊᒃᑲᓂᕐᓂᐊᕆᓪᓗᒋᑦ ᑖᒃᑯᐊ NTI-ᑯᑦ ᐊᒻᒪᓗ 
NWMB-ᑯᑦ ᑕᒪᓐᓇ ᑕᒪᓐᓇ ᖃᓄᖅ ᐋᖅᑭᒋᐊᒃᑲᓐᓂᐅᑎᑦᓴᓂᒃ ᐱᑕᖃᕈᓐᓇᕋᔭᕐᒪᖔᖅ. 
 
ᓱᓕ ᒫᓐᓇᒧᓄᑦ ᑖᒃᑯᐊ ᐃᖅᑲᓇᐃᔭᖃᑎᒋᔭᕗᑦ ᐃᓅᓴᒃᑑᓕᖅᑑᒐᓗᐊᑦ ᐱᓕᕆᐊᕆᒐᓱᐊᖅᑕᕗᑦ ᑭᓯᐊᓂ 
ᐋᖅᑭᑦᓯᒪᑦᓯᐊᖅᑐᒥᒃ ᐱᓕᕆᐊᖃᕈᒪᓯᒪᒐᑦᑕ ᑖᒃᑯᐊ ᒫᓐᓇᒧᓄᑦ ᐃᖅᑲᓇᐃᔭᖃᑎᒌᓐᓇᖅᑕᕗᑦ NWMB ᐊᒻᒪᓗ NTI. 
ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᔭᐊᕈᑦ ᐊᐱᖅᑯᑎᒧᑦ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ ᑖᒃᑯᐊᖏᓛᖅ ᓄᓇᓖᓪᓗ ᐋᔩᖃᑎᒌᔾᔪᑕᐅᖃᑦᑕᑐᑦᓴᐅᒻᒪᑕ 
ᑐᓴᐅᒪᓪᓗᑎᓪᓗ ᓄᓇᓖᑦ.  
 
ᑕᐃᒫᒃ ᒪᓕᒐᖅᑖᒃᑲᓐᓂᓛᕐᓂᖏᓐᓂᒃ ᓇᓗᖃᑦᑕᖅᑐᒃᓴᐅᓕᕐᒪᑕ ᐱᖁᔭᖃᐅᖅᑐᑎᓪᓗ ᐊᒻᒪᓗ ᑕᐃᓐᓇ 
ᓄᓇᒋᒃᑲᓐᓂᖅᑕᖓ ᖃᓄᐃᓕᖓᓂᐊᕐᒪᖔᖅ ᒪᓕᒐᕆᔭᐅᒃᑲᓂᕐᓂᐊᖅᑐᖅ ᑕᒪᒃᑯᓄᖓ ᓂᕐᔪᑎᓄᑦ. ᐃᑉᕈᒥ ᑕᐃᒪ 
ᐱᒋᐊᒃᑲᓂᖅᐸᑕ, ᖃᖓ ᑕᐃᒪ ᑖᒃᑯᐊ ᓴᖅᑭᓛᕆᐊᖏᑕ ᓂᕆᐅᒍᓐᓇᓂᐊᖅᐱᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ ᖃᖓᒃᑯᓪᓚᕆᐅᒻᒪᖔᖅ ᑐᑭᓯᐅᒪᓪᓚᕆᓐᖏᑦᑐᐃᑦ 
ᑭᓯᐊᓂ ᑕᐃᒪ ᑲᑎᒻᒪᖃᑎᒋᓂᕆᓂᐊᖅᑕᕗᑦ NTI-ᑯᓐᓄᒃ NWMB-ᑯᓄᓪᓗ. 
 
ᐱᔭᕇᑦᑕᑐᐊᖅᑲᑦ ᐱᓕᕆᐊᕆᒍᒪᓂᐊᕋᑦᑎᒍ ᑖᒃᑯᐊᓗ ᐋᖅᑭᒋᐊᖅᓯᒪᑦᓯᐊᑎᓪᓗᒋᑦ ᑕᑯᑦᓴᕈᓯᐊᕈᒪᓂᐊᖅᓱᑎᒍ ᑖᒃᑯᐊ 
NTI-ᑯᑦ ᐊᒻᒪᓗ NWMB-ᑯᑦ ᐃᑲᔪᖅᓯᒪᓪᓚᕆᒻᒪᑕ ᑖᒃᑯᐊ ᐃᓄᐃᑦ ᑭᒡᒐᑐᖅᑕᐅᕗᑦ ᑕᒫᓂ ᓄᓇᕘᒥ 
ᐊᒃᑐᐊᔭᐅᓂᖃᑦᑎᐊᕋᓗᐊᕐᒪᖔᑕ ᐊᒻᒪᓗ ᐊᑑᑎᖃᑦᑎᐊᕐᓂᐊᕋᓗᐊᕐᒪᖓᑕ ᑖᒃᑯᐊ ᐱᓕᕆᔭᐅᔪᐃᑦ ᐱᔾᔪᑎᒋᓪᓗᑎᒍᑦ  

ᑕᒪᓐᓇ ᑐᑭᓯᐅᒪᓗᐊᖏᑦᑐᖓ ᖃᖓᓪᓚᕆᒃᑯᑦ ᐱᒋᐊᕋᔭᕐᒪᖔᑕ ᑭᓯᐊᓂ ᑕᐃᑲᓂ ᑲᑎᒪᖃᑎᒌᒃᓯᒪᒃᑲᓐᓂᓕᕈᑦᑕ 
ᑐᑭᓯᓇᖅᓯᔫᒥᒐᔭᕐᒪᑦ ᖃᖓᒃᑯ ᑖᓐᓇ ᐊᑑᑎᖃᓕᕋᔭᕐᒪᖔᑦ ᐊᑐᐊᒐᐅᔪᖅ ᑖᑦᓱᒧᖓ ᐱᖁᔭᒃᓴᐅᔪᒧᑦ 35ᒧᑦ. 
ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎᓄᑦ. ᐋᕆᐊᒃ. 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᖁᔭᓐᓇᒦᓗ ᒥᓂᔅᑕ. ᑕᐃᒪ ᑕᐃᒪᐃᓛᒃ ᑕᒪᓐᓇ ᐋᖅᑭᒃᑕᐅᓇᓱᒃᑎᓪᓗᒍ 
ᑲᑎᒪᑎᖃᖃᑦᑕᓚᐅᕐᒪᑕ ᐊᒻᒪᓗ ᖃᐃᖁᔨᔪᓐᓇᖅᐸᒃᑐᑎᒃ ᓄᓇᓕᖕᓅᖅᐸᒃᑐᑎᒃᓗ ᑭᓯᐊᓂ ᑖᒃᑯᐊ 
ᐊᖏᔫᑕᐅᓃᓐᓇᖏᓐᓄᑦ ᓄᓇᓕᖕᓄᑦ ᐅᐸᒃᑕᐅᔪᓐᓇᖃᑦᑕᓚᐅᕐᒥᖕᒪᑕ. ᑕᒪᒃᑯᐊᓕ ᓄᓇᓖᑦ ᒥᑭᓐᓂᖅᓴᐃᑦ 
ᐅᐸᒃᑕᐅᓯᒪᔪᖃᕆᕚᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᑲᑎᑎᖃᑦᑕᓚᐅᕋᑦᑎᒍᑦ ᐆᒪᔪᕐᓂᐊᖅᑏᑦ 
ᐃᒃᓯᕙᐅᑕᖏᑦ ᐊᒻᒪ ᑲᑎᒪᔨᑕᖃᐅᖅᓱᑎᒃ ᑕᕝᕙᓐᖓᑦ ᓄᓇᓕᖕᓂᑦ. ᑖᓐᓇ ᑕᐃᒪᐃᓕᖓᑎᓪᓗᒍ 
ᐱᓕᕆᐊᕆᓚᐅᖅᑕᕗᑦ ᓄᓇᓕᖕᒧᑦ ᐊᑕᐅᓯᕐᒧᖅᑐᐃᓐᓇᐅᑎᓪᓗᒋᑦ ᑕᒪᒃᑯᐊ ᐆᒪᔪᕐᓂᐊᖅᑎᒃᑯᓐᓄᑦ 
ᐃᒃᓯᕙᐅᑕᕆᔭᐅᔪᑦ ᑕᒪᑦᓱᒥᖓ ᑲᑎᖃᑎᒌᒃᓯᒪᑦᓱᑎᒃ. ᑕᐃᒃᑯᐊ ᐆᒪᔪᕐᓂᐊᖅᑎᐅᔪᐃᑦ ᓄᓇᓕᖕᓃᑦᑐᑦ ᑐᓂᓯᑦᓱᑎᒍᑦ 
ᑎᑎᕋᑲᐃᓐᓇᖅᓯᒪᔪᓂᒃ ᐃᒪᐃᓕᖓᓐᖑᐊᖅᑯ ᒫᓐᓇ ᐅᖃᐅᓯᒃᓴᖃᕐᕕᒋᓐᓂᕈᑦᓯᐅᒃ ᑖᒃᑯᐊ ᐃᒃᓯᕙᐅᑕᓯ ᐅᕝᕙ 
ᑲᑎᖃᑎᒋᒋᐊᖅᑐᖅᑕᓯ ᐅᖃᐅᓯᖃᕐᓂᐊᕐᒪᑕ ᑖᒃᑯᓂᖓ ᐃᓱᒫᓘᑎᐅᓚᐅᖅᑐᓂᑦ. ᓄᓇᓕᖕᓄᑦ ᑖᒃᑯᐊ ᐊᑕᐅᓯᕐᒧᑦ 
ᑲᑎᑎᖃᑦᑕᓚᐅᖅᑕᕗᑦ ᐆᒪᔪᕐᓂᐊᖅᑎᐅᔪᐃᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᓴᓂᑭᓗᐊᕐᒧᑦ ᑲᑦᑐᒃ. 
 
ᐊᐱᖅᑯᑦ 198 - 2(3): ᐃᒡᓗᓕᐅᕐᓂᖅ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᖃᐅᓯᒃᓴᓂᑦ ᐊᐱᖅᓲᑎᒃᓴᓂᑦ ᐅᓇ ᐊᐱᖅᓲᑎᒋᓕᕐᒥᔭᕋ ᐅᑯᓄᖓ 
ᑲᒪᒋᔭᖃᖅᑐᓄᑦ ᐃᒡᓗᓕᕆᓂᕐᒧᑦ. ᑕᒪᒃᑯᐊ ᐃᒡᓗᐃᑦ ᓄᓇᓕᖕᓂᑦ ᐃᒡᓗᑖᕆᖃᑦᑕᖅᑕᕗᑦ ᑐᓂᔭᐅᓂᖏᑦ 
ᐃᓱᒫᓘᑎᒋᔭᐅᖕᒪᑕ ᒪᑯᓄᖓ ᐃᓄᑐᖃᕐᓄᑦ, ᐃᓄᒻᒪᕆᖕᓄᑦ ᐊᒻᒪᓗ ᐱᖅᑲᐃᑦᓯᐊᕈᓐᓇᐃᖅᑐᓄᑦ ᐃᒻᒥᓂᒃ 
ᐊᐅᓚᑦᓴᐃᖃᔭᕈᓐᓇᐃᖅᑐᓄᑦ.  
 
ᑖᒃᑯᐊ ᑐᓂᔭᐅᓂᐊᓗᖏᑦ ᑕᒪᒃᑯᐊ ᖃᐅᔨᔭᐅᖃᑦᑕᕐᒪᑕ ᑕᒪᒃᑯᓄᖓ ᐃᓄᒻᒪᕆᖕᓄᑦ. ᐅᓇ ᐊᐱᕆᐅᑎᒋᔪᒪᔭᕋ 
ᐅᖃᖅᑏ, ᑖᒃᑯᐊ ᓱᒧᑦ ᐃᒡᓗᐃᑦ ᑎᒍᐊᖅᑎᑕᐅᓯᒪᕙ ᐅᕝᕙᓗ ᒪᑯᐊ ᓄᑖᓐᖑᖅᑎᒋᐊᖅᑕᐅᔪᑦ (??) ᑕᐃᒪᐃᑉᐸᖕᒪᑕ. 
ᓱᓇ ᐱᔾᔪᑕᐅᑦᓱᓂ ᑖᒃᑯᐊ ᐃᓪᓗᐃᑦ 12-ᑐᐃᓐᓇᐅᖕᒪᖔᑕ .ᓇᑯᕐᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᐃᒡᓗᓕᕆᔨᖅᔪᐊᒃᑯᓐᓂᑦ ᐱᔭᒃᓴᖃᖅᑐᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᑎᔩ. ᐳᖅᑐᓯᒋᐊᖅᐹ? ᐃᒫᖃᐃ ᑐᑭᓯᒍᒪ ᐸᐅᓐᖓᕆᐊᖅᐹ? 
ᑖᒃᑯᐊ, ᑐᑭᓯᑲᐃᓐᓇᖏᓐᓇ ᒪᒥᐊᓇᖅ. ᑖᒃᑯᐊ ᐃᒡᓗᐃᑦ ᖃᓄᖅ ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᑕ 
ᐱᐅᓂᖅᓴᐅᖅᑎᓪᓗᒋᑦ ᕿᒥᕐᕈᔭᐅᖃᑦᑕᕐᒪᑕ ᐳᖅᑐᓯᒋᐊᖅᑕᐅᑎᓪᓗᒋᑦ. ᐃᒻᒪᖄ ᑕᒪᓐᓇ ᐊᑲᐅᖏᓐᓂᖃᕋᔭᕐᓂᖅᐸᑦ 
ᑕᐃᒃᑯᐊ ᐃᒡᓗᐃᑦ ᐋᖅᑭᒋᐊᖅᑕᐅᓂᐊᖅᑐᐃᑦ ᖃᐅᔨᒋᐊᖅᑕᐅᑦᓯᐊᖃᑦᑕᖅᐸᑕ ᖃᓄᖅ ᐊᑲᐅᖏᑦᑐᒥᒃ 
ᐊᓚᒃᑲᐃᒃᑲᓐᓂᕋᔭᕐᒪᖔᑕ ᑕᒪᓐᓇ  ᐳᖅᑐᓯᒋᐊᖅᑎᑦᓯᓂᐅᔪᖅ ᐃᒡᓗᒥᒃ ᐅᖃᖃᑎᖃᖃᑦᑕᖅᐸᑕ ᐱᐅᒐᔭᖅᑐᖅ. 
ᑖᒃᑯᐊ ᓱᒻᒪᑦ ᐳᖅᑐᓯᒋᐊᕈᑎᖏᑦ ᑐᑭᓯᐅᒪᓐᖏᓐᓇᒃᑭᑦ ᑭᓯᐊᓂ ᖃᐅᔨᒋᐊᕈᓐᓇᖅᐳᖓ ᓱᒻᒪᑦ ᑕᒪᓐᓇ 
ᐳᖅᑐᓯᒋᐊᕈᑕᐅᖃᑦᑕᕐᒪᖔᑕ ᐃᒡᓗᓂ ᑕᒪᒃᑯᓂᐊ ᐋᖅᑭᒋᐊᖅᑕᐅᔪᓂᒃ. 
 
 
 
 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᑲᑦᑐᒃ. 

ᑲᑦᑐᒃ: ᓇᑯᕐᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐅᖃᕋᑖᕐᒪ ᑖᒃᑯᐊᒎᖅ ᖃᐅᔨᒋᐊᕐᓂᐊᕐᒪᒋᑦ ᓱᒻᒪᑦ 
ᑕᐃᒪᐃᒻᒪᖔᑕ. ᒪᑯᐊᖃᐃ ᐃᓄᑐᖃᕐᓄᑦ ᐃᒡᓗᒋᔭᐅᔪᑦ ᐋᖅᑭᒋᐊᕈᑎᒃᓴᖏᓐᓂᖃᐃ ᓯᕗᓂᕆᓂᐊᖅᑕᑦᑎᓐᓂᑦ 
ᐃᓱᒪᒋᓚᖓᕙᐃᑦ ᑕᒪᒃᑯᐊ. ᓇᑯᕐᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᑖᒃᑯᐊ ᖃᐅᔨᒋᐊᑦᑎᐊᕋᔭᖅᑲᕗᑦ ᐊᒻᒪᓗ ᑕᒪᓐᓇ 
ᐃᓄᑐᖃᕆᔭᑦᑎᓐᓂᒃ ᐊᒃᓱᕈᐊᓪᓚᑎᑦᓯᓂᐅᔪᖅ ᐱᐅᖏᒻᒪᑦ, ᑕᕝᕙᓐᖓᑦ ᐋᖅᑭᒋᐊᑦᓯᐊᕆᓕᕋᓗᐊᕐᒪᖔᑦᑕ ᐊᒻᒪ 
ᖃᓄᖅ ᑕᒪᓐᓇ ᐱᔭᕆᐊᑭᓐᓂᖅᓴᐅᑲᓐᓂᖃᕈᓐᓇᕋᔭᕐᒪᖔᖅ ᕿᒥᕐᕈᒋᐊᑦᓯᐊᕐᕆᐊᖃᕐᓂᐊᖅᑕᕗᓐ. ᑖᓐᓇ 
ᐃᓱᒫᓘᑎᒋᔭᐅᓯᒪᑎᓪᓗᒍ ᑕᐃᑲᓐᖓᑦ ᓄᓇᓕᓐᓂᑦ ᐃᒻᒪᖃ ᑖᒃᑯᐊ ᓄᓇᓕᓕᒫᓐ ᒫᓂ ᓄᓇᕗᒻᒥ ᑕᐃᒫᒃ 
ᐊᑲᐅᖏᓕᐅᕈᑎᖃᕐᓂᖅᐸᑕ. 
 
ᑕᒪᓐᓇ ᐋᖅᑭᒋᐊᖅᑎᑦᓯᓂᐅᔪᖅ ᐱᐅᓂᖅᐹᖑᑎᓪᓗᒍ ᐋᖅᑭᒋᐊᕈᒪᓂᐊᕐᕋᑦᑎᒍ ᑖᒃᑯᓄᖓ ᐃᓄᑐᖃᕐᓄᑦ ᑕᐃᑲᓂ 
ᑕᖅᑭᓂ ᖃᐃᔪᓂ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᐅᖃᕋᑖᕐᒪᓐ ᑕᖅᑭᓂ ᖃᐃᔪᓂ, ᖃᓄᐃᓪᓗᐊᑐᓂᑭᐊᖅ ᑕᖅᑭᓂ ᖃᐃᔪᓂ 
ᐅᖃᐅᓯᖃᑉᐸ. ᓇᑯᒻᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᑕᖅᑮᑦ ᖃᑦᓯᐅᓂᐊᕐᒪᖔᑕ ᓇᓗᓇᖅᑑᒐᓗᐊᑦ ᑭᓯᐊᓂ 
ᒫᓐᓇᑦᓴᐅᑎᒋᒫᒃᑯᓐ ᑕᒪᓐᓇ ᐱᓕᕆᐊᕐᕆᔪᒪᓂᐊᖅᐸᕗᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓇᖅ ᐃᓱᓕᒻᒪᓐ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᕝᕗᖓ ᑲᑎᒪᕝᕕᑎᓐᓄᑦ ᑕᓪᓕᒪᖓᓄᑦ ᐅᑎᑲᐃᓐᓇᕈᒪᓪᓗᖓ. 
ᐊᖏᖅᑕᐅᔪᒪᒐᓗᐊᖅᑐᖓᓗ ᒪᓕᒐᓕᐅᖅᑎᐅᖃᑎᒃᑲᓄᑦ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐊᖏᖅᑕᐅᔪᒪᒻᒪᑦ ᐅᑎᓚᐅᑲᒍᒪᓪᓗᓂ ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5, 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᐋᒡᒑᖅᑐᖃᑉᐸ, ᐋᒡᒑᖅᑐᖃᖏᒻᒪ. ᓇᑦᑎᖅ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑎᑭᑕᐅᕋᑖᖅᑲᐅᒐᑦᑕ ᓴᓪᓕᕐᒥᐅᑕᐅᖃᑎᒃᑲᓂᒃ ᑐᓐᖓᓱᒃᑎᑕᐅᖁᓪᓗᒋᑦ 
ᑖᒃᑯᐊ ᑭᒡᒐᑐᖅᑕᒃᑲ. ᓯᕗᓪᓕᖅᐹᖅ ᐅᓇ, ᑐᓴᐅᒪᔪᒃᓴᐅᒐᑦᓯ ᑐᔾᔮᓂᒃ ᓴᓪᓗᓂᑦ ᓄᑕᐅᔪᒥᓂᐅᓚᐅᖅᓯᒪᔪᓐ 
ᑕᐃᒃᓱᒪᓂᑲᓪᓚᒃ, ᓱᕈᓯᕋᓛᖑᓪᓗᓂᖃᐃ ᓴᓪᓕᒨᖅᑐᒥᓂᐅᒐᓗᐊᖅ, ᐃᓐᓇᕆᖃᑕᐅᓕᖅᑕᕗᓐ ᓴᓪᓕᒥ.  
 
ᑕᐃᒪᓐᖓᓂᒃ ᓄᑕᕋᕈᓘᓐᓂᖓᓂᒃ ᖃᐅᔨᒪᒐᒃᑯ, ᑐᒡᒐᔪᔪᐊᓘᓚᐅᕐᒪ ᐱᕈᖅᐸᓪᓕᐊᓪᓗᖓᓗ, 
ᓵᓚᒋᓂᐊᖅᑐᔭᓕᕋᓗᐊᕌᖔᒃᑯᑦ ᕿᓄᖓᓵᓪᓚᒃᑐᓂ ᓵᓚᒋᖃᑦᑕᓚᐅᕐᒪᖓ ᑕᐃᒪᖓᑦ ᖃᓄᖓᔪᕈᓗᒻᒥᒃ 
ᐊᑦᑎᓚᐅᖅᓯᒪᒐᒃᑯᑦ.  

ᑐᓐᖓᓱᒃᑎᑕᐃᖁᓪᓗᒍ ᔮᓂ ᓇᑯᓛᖅ ᐊᒻᒪ ᓴᓪᓕᕐᒥᐅᑕᐅᖃᑎᕗᑦᑕᐅᖅ, ᐊᕐᓇᖃᑎᒋᓪᓗᒍ ᒫᒃ ᐸᓐᓂᐅᖅ. 
ᑐᓐᖓᓱᒃᑎᑕᐅᖁᓪᓗᒋᑦ. ᐅᖃᖅᑏ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᐲᑕᓴᓐ. 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒃᑎᑦᑎᔪᒪᒻᒥᔪᖓ ᐱᖓᓱᓂᒃ 
ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᓐᓂᒃ, ᐃᖅᑲᓇᐃᔭᖃᑎᒋᔭᕋ ᓱᓕ ᐃᓚᖓᓐ. ᕿᑎᕐᒥᐅᓂ ᓯᕗᓪᓕᖅᐹᖅ ᒥᔅᑕ. ᓵᓕ  
ᓚᐃᐅᓪ, ᑖᓐᓇ ᐊᖓᔪᖅᑳᕆᔭᐅᔪᖅ ᓯᕗᒡᒍᑕᖅᑎᒋᔭᐅᓪᓗᓂ ᕿᑎᕐᒥᐅᓐ ᑯᐊᐳᕇᓴᒃᑯᓐᓄᑦ.  
ᑕᓗᕐᔪᐊᕐᒥᐅᑕᐅᒻᒪᖔ, ᐃᖃᓗᒃᑑᑎᐊᕐᒥᐅᑕᐅᒪᖔᓪᓗ ᓇᓗᔪᒍᑦ, ᐅᑎᖅᑕᕋᐅᔭᖃᑦᑕᕐᒪᑦ ᑖᒃᑯᓄᖓ  
 
>>ᐃᓪᓚᖅᑐᑦ 
 
ᐊᒻᒪᓗ ᓵᓕ ᓯᕗᒡᒍᑎᖅᑎᓪᓚᕆᐊᓘᓯᒪᔪᖅᑦ ᑖᒃᑯᓄᖓ ᕿᑎᕐᒥᐅᑦ ᑯᐊᐳᕋᐅᓴᒃᑯᓐᓄᑦ 15-ᓂᑦ ᐊᕐᕌᒍᓄᑦ. 
ᓄᓇᕐᔪᐊᕐᓕᒫᒧᓪᓗ ᓇᒧᕈᓘᔮᓗᒃ ᐃᖏᕐᕋᔭᖃᑦᑕᖅᖢᓂ. ᓄᓇᕗᒻᒥᐅᑦ ᓴᓐᖏᓂᖅᐹᕆᔭᖓᓐ ᓄᓇᕗᒻᒥ 
ᓴᖅᑭᔮᖅᑎᑎᓇᓱᒃᑲᓐᓂᕐᓂᕐᒥᒃ. ᑖᓐᓇ ᐊᖅᑯᑎᒋᔭᐅᒍᓐᓇᑎᐊᖅᑐᖅ ᖃᖓᑐᐃᓐᓇᑦᑎᐊᖅ.  
 
ᐊᒻᒪᓗ ᓴᓂᐊᓃᑦᑐᖅ ᑭᓕᐅᕐ ᐹᔅᓗᕐ, ᑖᓐᓇ ᑭᓕᐅᕐ ᐹᔅᓗᕐ ᕿᑎᕐᒥᐅᓐ ᑯᐊᐳᕋᐃᓴᒃᑯᓐᓄᑦ ᐃᖅᑲᓇᐃᔭᖅᓯᒪᓕᖅᑐᖅ, 
ᐃᓛᒃ ᐊᑯᓂᐊᓘᓕᖅᑑᖅ. ᐊᕐᕌᒍᖏᑦ ᐅᖄᓄᖏᒃᑲᓗᐊᕐᓗᒋᑦ. 
 
ᐊᒻᒪᓗ ᔨᐊᓄᕈ ᑕᕝᕙᓃᖃᑕᐅᒻᒥᔪᖅ. ᑕᐃᕕᑦ ᔨᐊᓄᕈ, ᑖᓐᓇ ᕿᑎᕐᒥᐅᑦ ᑯᐊᐳᕇᓴᓐᑯᓐᓄᑦ ᐱᓕᕆᐊᕐᕆᔭᐅᔪᓂᒃ 
ᑲᒪᔨᒋᔭᐅᖃᑦᑕᖅᑐᖅ.  
 
ᑖᒃᑯᐊ ᓴᓇᓚᐅᖅᓯᒪᔪᑦ ᑕᐃᒃᑯᓂᖓ Tehera BHP ᑕᐃᒃᑯᐊ ᐅᔭᕋᕐᓂᐊᖅᕖᓐ. ᐊᓕᒎᔭᖅᓯᐅᖅᕕᐅᖃᑦᑕᖅᑐᓐ, 
ᐊᖅᑯᓯᐅᕋᓱᐊᖅᑐᑎᓪᓗ, ᑐᓚᒃᑕᖅᕕᓕᐅᕋᓱᐊᖅᑐᑎᓪᓗ, ᐃᖅᑲᓇᐃᔭᓐᖏᑦᑕᕌᖓᒥᒃ ᐊᑭᓕᒃᓱᑕᐅᖏᑦᑐᑎᒃ 
ᐱᓕᕆᕈᓘᔭᖃᑦᑕᖅᑐᓐ ᓄᓇᑦᑕ ᐃᓗᐊᓂ. ᐃᓕᓐᓂᐊᕐᑎᑦᑎᕈᓘᔭᖅᐸᑦᑕᖅᑐᑎᓪᓗ.  
 
ᑐᓐᖓᓱᒃᑎᒍᒪᔭᒃᑲ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᒪᒃ: ᒪ’ᓇ ᐅᖃᖅᑎᑦᑎᔩ. ᓇᓗᓇᐃᖅᓯᔪᒪᔪᖓ ᑐᓐᖓᓱᑦᑎᑕᐅᖁᓪᓗᒋᓪᓗ 
ᖃᒪᓂᑦᑐᐊᒥᐅᑕᒥᓂᕐᓂᑦ ᒫᓐᓇ ᑕᕝᕙᑦᑐᖃᕐᒪᑦ ᑕᐃᒃᑯᐊ ᒪᕐᕉᒃ ᐊᕐᓈᒃ ᐹᒥᓚ ᓇᐃᒍ ᐊᒻᒪ ᐊᓈᓇᖓ ᑕᕝᕙᓂ  

ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖅᑎᐅᖃᑕᐅᔪᖅ ᐊᒻᒪ ᓴᓂᐊᓃᑦᑐᖅ ᑖᓖᓐ ᓄᑭᒃ ᔨᓗᓇᐃᕝᒥᐅᑕᐅᓚᐅᕋᓗᐊᖅᑐᓂ 
ᐃᖃᓗᒻᒥᐅᑕᐅᓕᖅᑐᖅ ᑕᕝᕙᓂ Baffin Optical-ᒥ manager-ᓕᖅᑐᖅ ᐊᐅᓚᑦᑎᔨᐅᓕᖅᑐᖅ.  
 
ᐊᒻᒪ ᑕᐃᒃᑯᐊ ᓴᓂᐊᓃᑦᑐᑦ ᐅᖅᓱᖅᑑᕐᒥᐅ ᖁᕕᐊᒋᓗᐊᖏᓐᓇᑕᒃᑲ ᐃᑉᐸᒃᓵᓂ ᐅᖃᐅᓯᕆᕕᓪᓗᓚᐅᖅᑕᒃᑲ ᑲᓗᒃ 
ᐊᒻᒪ ᓴᐃᓐ ᓇᐃᒧ ᑕᐃᒃᑯᐊ ᐋᑐᕚᒥᖔᓴᖅᑐᑎᑦ ᑕᒫᓃᒃᑲᓐᓂᓕᕐᑐᑦ ᐃᖃᓗᓐᓂ ᐊᓛᔅᑲᓕᐊᖃᑕᐅᓂᐊᖅᑐᑦ 
Basketball-ᖃᑕᐅᓂᐊᖅᑐᑯᓗ. ᒪᑦᓇ ᐅᖃᖅᑎᑦᑎᔩ. 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐊᒡᓗᑳᖅ. 
 

ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ. ᐊᑕᐅᓯᐊᕐᓗᑕ 
ᐃᓕᓴᖅᓯᖃᑦᑕᖁᔭᐅᒐᓗᐊᖅᑐᒍᑦ ᑭᓯᐊᓂ ᐃᓚᖃᐅᖅᑐᓂ ᐃᓚᖃᐅᖅᓱᓂ ᓵᓕᓗ ᐃᓚᒌᒃᑲᓐᓄ 
ᐃᖃᓗᑦᑑᑦᑎᐊᕐᒥᐅᑕᐅᓪᓗᓂ ᑕᓗᕐᔪᐊᕐᒥᐅᑕᐅᓪᓗᓂᓗ ᑐᓐᖓᓱᖁᔭᕋ. 
 
ᑭᓕᐅ ᐹᔅᓗᑦᑕᐅᖅ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕋ ᐊᑕᐅᓯᐊᕐᓇᒍᓗ ᑲᑎᒪᖃᑎᒋᕈᓘᔭᖃᑦᑕᖅᓯᒪᓗᒍ 
ᐃᓕᓴᕆᔪᒪᒋᓪᓗᒍᓗ ᑕᐃᕕᑦ ᔨᐊᓄᕈ ᑖᓐᓇ ᐊᒃᓱᐊᓗᒃ ᐃᖅᑲᓇᐃᔭᖅᓯᒪᔪᖅ ᓄᓇᕗᑦ ᐃᓗᐊᓂ ᐱᖓᓱᓄᑦ 
ᐊᕐᕌᒍᓄᑦ ᓯᐊᒻᒪᑦᑎᕆᓂᕐᒥᑦ ᐸᕐᓇᐅᑎᓂᑦ ᐋᖅᑭᔅᓯᐃᕙᓪᓕᐊᓕᖅᑐᑕ ᑖᓐᓇ ᓯᕗᒃᑯᑕᖅᑎᓪᓚᕆᐋᓘᓚᐅᖅᓯᒪᔪᖅ 
ᑖᒃᑯᐊ ᐱᖓᓱᑦ ᐃᓕᓴᕆᔪᒪᔭᒃᑲ ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ 
 

ᐅᖃᖅᑎ:  ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐃᓕᓴᖅᓯᓂᖅ ᐳᓛᓂᐊᖅᓯᒪᔪᓄᑦ 
ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑰᓕ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 014 - 2(3): ᒐᕙᒪᒃᑯᑦ ᑳᓐᑐᕌᓄᑦ ᒪᓕᒐᕈᓯᓕᐊᑦ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᒪᓕᒐᐅᑉ ᐊᑖᒍᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᕋᒪ ᑕᐃᕕᑦ ᓯᒪᐃᓕᒻᒧᑦ, ᒥᓂᔅᑕᕆᔭᐅᔪᑦ ᑮᓇᐅᔭᓕᕆᓂᕐᒧᑦ. 
ᓯᕗᓪᓕᖅᐹᖅ: 
 

1. ᐊᐃᐳᕈ 1, 1999-ᖑᑎᓪᓗᒍ, ᑖᒃᑯᐊ ᒥᓂᔅᑕᐃ ᑲᑎᒪᔨᖏᑦ ᓄᓇᕗᒻᒧ, ᖃᖓ ᐱᔪᓐᓇᐅᑎᒻᒥᓐᓂ 
ᐊᑐᕐᑐᒍ ᒐᕙᒪᒃᑯᑦ ᑳᓐᑐᕌᑕᑎᑦᑎᓂᕐᒥᑦ ᒪᓕᒐᖓ ᓈᓴᐅᑎᓕᒃ 5 ᑮᓇᐅᔭᑦ, ᐊᐅᓚᑕᐅᓂᖏᑦ 
ᐱᖁᔭᕐᔪᐊᖏᑎᒍᑦ ᐋᖅᑭᑦᑕᐅᓯᒪᔪᑦ ᑳᓐᑐᕌᑖᑎᑦᑎᖃᑦᑕᕐᓯᒪᕙ ᑕᖅᑲᐅᖓᖅᓯᓯᒪᓐᖏᑦᑐᓂ ᐊᓯᖏᓐᓂ 
ᒪᓕᒐᖅᑕᖃᕋᓗᐊᖅᑎᓪᓗᒍ.  

 
2. ᒥᓂᔅᑕᐃᑦ ᑲᑎᒪᔨᖏᑦ ᒪᓕᒐᖅᑎᒍᑦ, ᑎᑎᕋᕆᐊᖃᕐᑎᑕᐅᔪᑦ ᑳᓐᑐᕌᖅᑖᑎᑦᑎᓗᑎ 

ᑕᖅᑲᐅᖓᖅᑎᑕᐅᓯᒪᓐᖏᑦᑐᓂᑦ ᑭᓯᐊᓂ ᐱᔾᔪᑎᖃᕐᑐᑎᑦ ᑐᓂᕐᕈᑎᖃᓚᐅᕐᒪᖔᖅ ᐊᑐᕐᓗᒋᑦ ᒪᓕᒐᐃᑦ 
ᐃᓚᕈᓯᐊᖅ ᐅᖂᑕᓐᖑᐊᓕᒃ 1. ᑭᓱᓂ ᐱᔾᔪᑎᔅᓴᖃᕋᓗᐊᖅᐸᑦ ᑐᓂᖅᑯᑎᖃᕋᒥ ᑳᓐᑐᕌᒧᑦ 
ᑕᖅᑲᐅᖓᑦᑕᐅᓯᒪᓐᖏᑦᑐᓂᑦ ᐊᑐᕐᓗᒍ ᑖᓐᓇ ᐊᐱᖅᑯᑕᐅᖅᑲᐅᔪᖅ ᓯᕗᓪᓕᖅ?  

 
ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᑦ. ᑐᑐ. 
 

ᑎᑎᖅᑲᒃᑯᑦ ᐊᐱᖅᑯᑦ 015 - 2(3): ᒐᕙᒪᐅᖃᑎᒌᑎᒍᑦ ᐊᖏᖃᑎᒌᒍᑕᐅᓯᒪᔪᑦ ᓄᓇᕘᑦ ᒐᕙᒪᖓᑦ ᐊᒻᒪ 
ᐊᓯᖏᑦ ᐊᐅᓚᑕᐅᕝᕖᑦ (ᑐᑐ) 

 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᐊᐱᖅᑯᑦ ᐹᓪ ᐅᑲᓕᕐᒧᑦ, ᒥᓂᔅᑕᕆᔭᐅᔪᖅ 
ᒐᕙᒪᓕᕆᔨᒃᑯᓐᓄᑦ. ᒐᕙᒪᐅᖃᑎᒌᑦ ᐊᖏᕈᑎᒋᖃᑦᑕᖅᑕᖏᑦ ᓄᓇᕗᒻᒥ ᐊᒻᒪᓗ ᐊᓯᖏᓐᓂ ᒐᕙᒪᖃᕐᕕᓐᓂ.  
ᖃᐅᔨᒪᔪᒍᑦ ᑎᓰᕝᕙ 4, 2001-ᖑᑎᓪᓗᒍ, ᒐᕙᒪᐅᖃᑎᒌᑦ ᐊᖏᕈᑎᓕᐅᓚᐅᖅᓯᒪᒻᒪᑕ ᓄᓇᕘᒥ, 
ᑲᒥᓯᓇᐅᑲᐃᓐᓇᖅᑑ ᑎᑎᕋᕐᕕᖓᓐᓂ ᑭᒡᒐᑐᐃᓪᓗᓂ ᓄᓇᕗᒻᒥᐅᓂᑦ ᐊᒻᒪᓗ ᑖᒃᑯᐊ ᓴᖅᑭᑕᐅᓚᐅᖅᓯᒪᓪᓗᑎᑦ 
ᒪᓕᒐᓕᐅᕐᕕᒻᒧᑦ ᑖᖅᑲᐅᖓ ᐊᑐᐃᓐᓇᐅᓂᐊᕐᒪᑕ. ᐊᐱᖅᑯᓯᕗᓪᓗ: 
 

1. ᐊᐃᐳᕈᓪ 1, 1999 ᐊᒻᒪᓗ ᔮᓐᓄᐊᕆ 31, 2006 ᐊᑯᓐᓂᖏᓐᓂ ᒐᕙᒪᐅᖃᑎᒌᑦ ᐊᖏᕈᑎᓂᑦ 
ᖃᓄᐃᑦᑐᓂᑦ ᐋᖅᑭᔅᓯᓂᖅᐸᑦ ᒐᕙᒪᖃᕐᕕᓐᓂ ᐊᓯᖏᓐᓄ? 

 
2. ᐊᒻᒪᓗ ᐊᐱᖅᑯᑦ 2, ᑭᓱᓂ ᑖᒃᑯᐊ ᐊᖏᕈᑏ ᐃᓗᓕᖃᐅᓚᐅᖅᑲᑦ? 
 
3. ᐊᐱᖅᑯᑦ 3, ᐊᐃᐳᕈᓪ 1, 1999 ᐊᒻᒪᓗ ᔮᓐᓄᐊᕆ 31, 2006 ᐊᑯᓐᓂᖓᓂ, ᑖᒃᑯᐊ ᒐᕙᒪᐅᖃᑎᒌᑦ 

ᐊᖏᕈᑎᖏᑦ ᖃᓄᖅ ᐋᖅᑭᒋᐊᖅᑕᐅᓚᐅᖅᐸᑦ ᐊᓯᔾᔨᖅᑕᐅᓚᐅᖅᐸᓘᓐᓃᑦ ᐊᖏᕈᑕᐅᓚᐅᖅᓯᒪᔪᑦ 
ᓄᓇᕗᒻᒥ ᒐᕙᒪᓕᕆᔨᒃᑯᓐᓄᑦ? 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑲᑎᒪᔾᔪᑎᒃᓴᖅ 9. ᑲᑎᒪᔾᔪᑎᒃᓴᖅ 10. ᑲᑎᒪᔾᔪᑎᒃᓴᖅ 11. 
ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᖅ 13. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 14, ᑎᑎᖅᑲᐃᑦ ᓴᖅᑭᑕᐅᓂᖏᑦ, ᐊᑭᓱᒃ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 082 - 2(3): ᑲᓇᑕᒥ ᓯᕗᓕᐅᖅᑎᑦ ᐃᒡᓗᓕᕆᓂᕐᒧᑦ ᑲᑎᒪᓂᖓᑦ - ᓯᑎᐱᕆ 

22ᒥᒃ 23ᒧᑦ, 2005ᒥ ᓕᕗᐴᓪᒥ, ᓅᕙ ᓯᑰᓯᐊᒥ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓇ ᓴᖅᑭᑦᑐᒪᔭᕋ ᑎᑎᖅᑲᑦ. KKSP, 
ᐃᓪᓗᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᑲᑎᒪᓂᕆᓚᐅᖅᑕᖓ ᒫᑦᓯ 2005, Liverpool, Nova Scotia-ᒥ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 15. ᑲᑎᒪᔾᔪᑎᒃᓴᖅ 16. ᑲᑎᒪᔾᔪᑎᒃᓴᖅ 17. 
ᑲᑎᒪᔾᔪᑎᒃᓴᖅ 18. ᑲᑎᒪᔾᔪᑎᒃᓴᖅ 19. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 20, ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᒃ 
ᐊᓯᖏᓐᓂᓪᓗ  

ᑲᑎᒪᔾᔪᑎᖃᕐᓗᑎᒃ, ᐱᖁᔭᒃᓴᖅ 12 ᐊᑐᖅᑐᒃᓴᖅ ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᖓ ᐱᖁᔭᕐᔪᐊᖅ 2006-
2007. ᐋᕆᐊᒃ ᐃᒃᓯᕙᐅᑕᐅᕕᖓ.  
 
ᓄᖅᑲᖓᓚᐅᑲᓐᓂᐊᖅᑐᒍᑦ 20 ᒥᓂᑦ.  
 
ᐃᖅᓱᑦᑎ.  
 
>>ᑲᑎᒪᓂᖅ ᓄᖅᑲᓚᐅᑲᒃᐳᑦ 15:09ᒥ ᐊᒻᒪ ᐅᑎᖅᑐᑎᑦ 15.35ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ, ᐅᑎᕐᒥᒐᑦᑕ. ᑖᓐᓇ ᐱᒋᐊᓚᐅᖏᓐᓂᖓᓂᒃ ᑲᑎᒪᓂᖅᐳᓐ (ᑐᓵᔨᒃᑯᑦ) ᑕᕝᕙᓂ 
ᑲᑎᒪᔾᔪᑎᒃᓴᖃᑦᑐᒍᑦ ᑲᑎᒪᑐᐃᓐᓇᑎᓪᓗᑕ ᐱᖁᔭᒃᓴᖅ 12. ᖃᓄᐃᓕᐅᕈᒪᕕᓯ ᑲᑎᒪᔨᕋᓛᖑᔪᓯ. ᒥᔅᑕ. 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐱᓕᕆᐊᖃᕈᒪᔪᒍᑦ ᐱᖁᔭᒃᓴᖅ 12-ᒥᑦ ᐊᒻᒪᓗ ᑲᔪᓯᑎᓪᓗᑎᒍ 
ᕿᒥᕐᕈᓇᓐᓂᕆᔭᕗᑦ ᐊᑐᕈᒫᖅᑐᓂᒃ ᐸᕐᓇᐅᑎᓂᓪᓗ ᐱᓕᕆᔾᔪᑎᒋᔭᖓᓂᒃ ᐃᓄᓕᕆᔨᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ. ᑖᒃᑯᐊ ᐱᔭᕇᖅᐸᑕ ᐱᓕᕆᕕᖓᓐ ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 
ᑲᒪᒋᓂᐊᕐᓗᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᖏᖅᐱᑖ. ᐱᖁᔭᒃᓴᖅ 12-ᒥᑦ ᐱᓕᕆᐊᒃᓴᖃᕐᓂᐊᕋᑦᑕ ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᓂᐊᕐᒪ ᒥᓂᔅᑕ ᑭᓇᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ 
ᑕᐃᑲᐃᓐᓇᒃᑭᓐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒻᒥᓐᓂ ᑕᐃᕕᑦ ᕌᒻᔅᑕᓐ, ᑐᒡᓕᕋ ᐊᒻᒪ 
ᑕᓕᖅᐱᓐᓂ ᐃᐅᕆᒃ ᕕᑦᕘᑦ, ᑖᓐᓇ ᐃᑲᔪᖅᑎᒋᓐᖑᐊᑲᐃᓐᓇᖅᑕᖓ ᑖᒃᓱᒪ ᑐᖏᓕᕐᒪ. 
 
ᐃᒃᓯᕙᐅᑕᖅ: ᐃᖅᑲᐃᑎᑦᑎᔪᒪᒐᒪ ᑲᑎᒪᔨᐅᔪᓄᑦ ᐃᖅᑲᐃᑎᑦᑎᔪᒪᓪᓗᖓ ᐃᓕᒃᓯᓐᓄᓕᒫᖅ ᐱᓕᕆᐊᖃᖃᑦᑕᖁᓇᓯ 
ᐊᕝᕕᐊᕈᑕᐅᓂᐊᖅᑐᓂᒃ ᑲᑎᒪᑐᐃᓐᓇᑎᓪᓗᑕ. ᐃᖅᑲᐃᑎᑦᑎᑲᓐᓂᕈᒪᕗᖓ ᐃᑉᐸᒃᓴᖅ ᐃᖅᑲᐃᑎᑦᑎᓚᐅᕐᕋᒪ 
ᐅᓪᓗᒥᓗ ᐃᖅᑲᓇᐃᑎᑦᑎᑲᓐᓂᕐᓗᖓ.  
 
ᐃᑉᐸᒃᓴᖅ ᒪᑉᐱᒐᖅ H-8, 9, 10-ᒦᓚᐅᕐᕋᑦᑕ  ᐊᐱᖅᓲᑎᖃᓕᖅᑎᓪᓗᓯ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᑉᐸᕋ ᒥᓂᔅᑕ ᐃᖅᑲᓇᐃᔭᖅᑏᑭᓪᓗ. ᐃᒃᓯᕙᐅᑖᖅ, 
ᐊᐱᖅᓲᑎᖃᓚᐅᕐᕋᒪ ᐊᑭᖏᓐᓂᒃ ᑎᒍᐊᖑᐊᖃᖃᑦᑕᖅᑐᑦ ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᒋᔭᖏᑦ ᓴᖅᑭᑕᐅᓚᐅᖅᓯᒪᔪᓐ ᔫᓐ 
27, 2005-ᖑᑎᓪᓗᒍ, ᐃᒪᐃᓕᖓᔪᑦ ᑖᒃᑯᐊ ᐊᑭᖏᑦ ᑲᖏᖅᖠᓂᕐᒥ, ᐃᖃᓗᒃᑑᑎᐊᕐᒥ, ᐸᖕᓂᖅᑑᒥ, ᓴᓂᑭᓗᐊᕐᒥ, 
ᐃᖃᓗᐃᑦ, ᑭᒻᒥᕈᑦ, ᑎᑭᕋᔾᔪᐊᖅ, ᐊᕐᕕᐊᑦ, ᑭᓐᖓᐃᑦ, ᖁᓪᓗᖅᑑᒥᓗ, 43.00-ᓚᕌᓚᐅᖅᑐᖅ.  
ᕿᑭᖅᑕᕐᔪᐊᖅ, ᓴᓂᕋᔭᒃ, ᓇᐅᔮᑦ, ᐃᒡᓗᓕᒑᕐᔪᒃ, ᑲᖏᑦᑐᒑᐱᒃ, ᐃᒡᓗᓕᒃ, ᖃᒪᓂᖅᑐᐊᖅ, ᓴᓪᓖᑦ, 45.00.  
ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᖃᐅᓱᐃᑦᑐᖅ, 37.00. ᑕᓗᕐᔪᐊᖅ, ᐅᖅᓱᖅᑑᖅ, ᐊᐅᓱᐃᑦᑐᖅ, ᑰᒑᕐᔪᓪᓗ, $50.00.  
 
ᐊᒻᒪᓗᒃᑕᐅᖅ ᐃᓱᒪᔅᓴᖅᓯᐅᕈᑎᖃᓚᐅᖅᓯᒪᒻᒥᔪᓐ ᑎᒍᐊᖑᐊᖃᖃᑦᑕᖅᑐᓐ ᑕᐃᒃᑯᐊ ᖄᒃᑲᓐᓂᐊᒍᑦ ᐱᔪᓐᓇᕐᒪᖔᑕ 
ᑎᒍᐊᖑᐊᖏᑦ ᐱᑐᐃᓐᓇᐅᖏᑦᑐᒃᑯ ᐸᖅᑭᔭᐅᔭᕆᐊᓖᓐ. ᒪᓕᒐᖃᕐᒥᔪᒍᑦ ᑖᒃᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ ᑐᓴᖅᑎᑦᑎᔪᐊᓐᓅᒐᕕᓈᓯᓐ.  
 
ᒥᓂᔅᑖ, ᐃᒻᒪᖃ ᓇᓗᓇᐃᖅᓯᔪᓐᓇᖅᐲᓐ ᐃᓗᓕᑯᓘᔭᖃᐅᓗᐊᕌᓗᖏᒃᑲᓗᐊᕐᓗᓂ ᖃᓄᖅ ᑕᐃᒃᑯᐊ 
ᑎᒍᐊᖑᐊᖃᖃᑦᑕᖅᑐᓐ ᓄᓇᓕᓐᓂ ᐊᐅᓚᓂᖃᓲᖑᒻᒪᖔᑕ ᐊᑦᔨᒌᖏᑦᑐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᑎᒍᐊᖑᐊᖃᖃᑦᑕᖅᑐᑦ 
ᑕᐃᒃᑯᐊ ᐊᑭᓕᖅᓱᖅᑕᐅᓇᑎᒃ ᐃᓚᖏᑦ ᓄᓇᓕᓐᓂ ᓇᓗᓇᐃᖅᓯᖃᑦᑕᖅᑐᑦ ᑎᒍᐊᖑᐊᖃᖃᑦᑕᕈᒪᔪᓐ ᓄᓇᓕᓐᓂ. 
ᑕᐃᔅᓱᒪᓂᐅᑎᓪᓗᒍ ᐃᓚᒌᑦ ᐃᓄᓕᕆᔨᒃᑯᓐᓄᑦ ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ ᓇᓗᓇᐃᖅᓯᕝᕕᐅᓪᓗᑎᒃ 
ᒪᓕᒐᖏᓐᓂᒃ ᐊᑐᖅᑕᐅᓲᑦ ᑎᒍᐊᓐᖑᐊᖃᖃᑦᑕᕐᓂᕐᒧᑦ, ᓄᑖᓐᖑᕆᐊᖅᑕᐅᔭᕌᖓᑦ ᑐᓂᐅᖅᑲᖅᑕᐅᖃᑦᑕᖅᑐᑦ 
ᓄᓇᕗᒻᒥ ᑎᒍᐊᓐᖑᐊᖃᖅᑑᕙᑦᑐᓄᑦ.  
 
ᑲᑐᔾᔨᖃᑎᒌᒻᒥᒻᒪᑕ ᑭᕙᓪᓕᕐᒥ ᑎᒍᐊᓐᖑᐊᖃᖅᑎᐅᖃᑦᑕᖅᑐᑦ ᐃᖃᓗᓐᓂᓗ ᕿᑎᕐᒥᐅᓂ ᐱᑕᖃᓐᖏᑦᑑᒐᓗᐊᖅ 
ᒫᓐᓇ ᑭᓯᐊᓂ ᓂᕈᐊᖅᑕᐅᓂᕆᖃᑦᑕᖅᑕᖏᑦ ᑎᒍᐊᓐᖑᐊᖃᖃᑦᑕᖅᑐᑦ ᐊᑭᓕᖅᓱᖅᑕᐅᖏᓪᖢᑎᒃ ᐱᔪᒪᔪᑦ ᑕᒪᒃᑯᐊ 
ᐃᓕᓐᓂᐊᕈᒪᔪᓪᓗ ᑎᒍᐊᓐᖑᐊᖃᕈᒪᓂᕐᒥᒃ ᓇᓗᓇᐃᖅᓯᕐᕕᐅᖃᑦᑕᖅᑐᑦ ᖃᓄᐃᑦᑐᓂᒃ ᓂᕆᐅᒡᕕᐅᖕᒪᖔᑕ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᒡᓘᒃᑳᖅ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑐᓴᒐᒃᓴᒥᒃ ᑕᒪᑐᒥᖓ ᑐᓂᓯᒐᕕᑦ, ᐃᓚᖏᓐᓂᒎᖅ ᓄᓇᓕᓐᓂ 
ᐃᒪᓐᓇᐃᓕᖃᑦᑕᕐᒪᑕ ᑎᒍᐊᓐᖑᐊᖃᖅᑐᑦ ᐱᑕᖃᓐᖏᑎᓪᓗᒋᑦ ᐊᑐᐃᓐᓇᐅᑎᓐᓇᒋᑦ ᐱᑕᖃᐅᖅᑑᒐᓗᐊᖅ 
ᐱᑕᖃᒃᑲᓐᓂᕆᐊᖃᕋᓗᐊᕐᒪᑦ ᑕᐃᒪᐃᓕᔭᕌᖓ ᑎᒍᐊᓐᖑᖃᖅᑎᑦᑎᔨ ᐊᑐᐃᓐᓇᐅᓐᖏᑎᓪᓗᒋᑦ 
ᖃᓄᐃᓕᐅᖃᑦᑕᖅᐸᓪᓕ ᐱᓕᕆᕕᒃᓯ ᐸᖅᑭᔭᐅᔭᕆᐊᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑐᓴᓐ. ᒥᓂᔅᑕ ᐊᒡᓘᒃᑲᖅ.  

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᒪᓕᒃᑕᐅᓲᑦ ᑲᒪᔨᐅᖃᑦᑕᖅᑐᓄᑦ 
ᕿᓂᖃᑦᑕᖅᑐᑦ ᑎᒍᐊᖃᕐᓂᐊᖅᑐᓂᒃ ᓄᓇᓕᓐᓂ ᐊᑎᖃᖅᑐᖃᓐᖏᑉᐸᑦ ᑎᒍᐊᓐᖑᐊᖃᑦᑕᕈᓐᓇᖅᑐᓂᒃ 
ᐊᐅᓪᓚᖅᑎᑕᐅᓲᑦ ᓱᕈᓯᖅ ᐊᓯᖏᓐᓄᑦ ᓄᓇᓕᓐᓄ ᑎᒍᐊᓐᖑᐊᖃᓲᓄᑦ  
 
ᑖᒃᑯᐊ ᐱᔪᒪᔪᑦ ᑐᐊᕕᕐᓇᖅᑐᖃᕌᖓᑦ ᓄᓇᓖᑦ ᓯᓚᑖᓂᒃ ᕿᓂᕆᐊᖃᖃᑦᑕᖅᑐᒍᑦ ᑭᓯᐊᓂᓕ ᓄᓇᓕᖕᓂ ᑕᐃᒪᓐᓇ 
ᑲᑐᔾᔨᖃᑎᒌᑦ ᐊᖅᑯᑎᒋᓪᓗᒋᑦ ᓄᓇᓕᖕᓂᕐᒥᐅᑕᕐᓂᖅ ᑎᒍᐊᓐᖑᖃᖃᑦᑕᖅᑐᓂᒃ ᐱᓇᓱᒃᐸᑦᑐᒍᑦ ᑭᓯᐊᓂᓕ 
ᑐᐊᕕᕐᓇᖅᑎᓪᓗᒍ ᓄᓇᓖᑦ ᓯᓚᑖᒍᑦ ᕿᓂᖅᐸᑦᑐᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅ ᐊᒻᒪᓗᑕᐅᖅ ᒥᓂᔅᑕ ᑭᐅᔪᐊᓐᓅᒻᒪᓈᓯᑦ. ᐃᓐᓇᖃᐃ ᓱᕈᓯᑯᓗᒃ 
ᐃᓚᖃᖅᐸ ᓄᓇᓕᖕᓂ ᓇᓗᓇᐃᖅᑕᐅᓯᒪᓐᖏᓪᓗᑎᓪᓗ ᑎᒍᐊᓐᖑᖃᖅᐸᑦᑐᑦ ᐊᑎᖏᑎᒍᑦ ᑕᐃᒃᑯᐊᓕ ᐃᓚᖏᑦ 
ᐃᓚᒋᔭᖏᑦ ᓱᕈᓯᑯᓘᑉ ᑎᒍᐊᓐᖑᖃᕈᓐᓇᖅᑎᑕᐅᒋᕚᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒃᓯᕙᐅᑖᖅ ᑖᓐᓇ ᓇᓖᕌᕈᑎ 
ᐊᑐᐃᓐᓇᐅᑎᑕᐅᕙᒃᑐᖅ ᐃᓚᖃᖅᐸᑦ ᑖᓐᓇ ᓱᕈᓯᖅ ᓄᓇᓕᖕᓂ ᑎᒍᐊᓐᖑᐊᖃᖅᑎᑕᐅᔪᓐᓇᖅᑐᑦ ᐊᖅᑯᑎᖃᕐᓗᑎᒃ 
ᑕᕝᕘᓇ ᐊᖅᑯᓵᖅᑕᐅᔭᕆᐊᖃᖅᑐᒃᑯᑦ ᒪᓕᒐᖏᑎᒍᓪᓗ ᑎᒍᐊᓐᖑᖃᖅᐸᑦᑐᑦ ᓇᓗᓇᐃᖅᓯᕕᐅᓪᓗᑎᓪᓗ ᖃᓄᐃᑦᑐᒥ 
ᐱᓕᕆᐊᖃᕐᒪᖔᑕ ᐅᕙᒍᓪᓗ ᐱᓕᕆᕕᕗᑦ ᖃᓄᐃᑦᑐᓂᒃ ᐱᓕᕆᐊᖃᕐᒪᖔᑕ ᑕᐃᒪᓐᓇᐃᓕᐅᖅᐸᑦᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥ ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑖᓗ, ᑖᓐᓇ ᓱᕈᓯᑯᓗᒃ ᑎᒍᐊᓐᖑᐊᖃᖅᑐᓄᑦ ᓇᔫᑎᓕᕌᖓᒥ ᖃᓄᖅ ᖃᓄᑎᒋ 
ᐊᑯᓚᐃᑎᒋᔪᒥᒃ ᐃᓄᓕᕆᔨᐅᔪᖅ ᐳᓛᕆᐊᖃᑦᑕᖅᐸ ᑕᑯᓴᕆᐊᖅᑐᖅᓱᓂ ᑕᐃᓐᓇ ᑎᒍᐊᓐᖑᐊᖃᖅᑐᖅ 
ᐸᖅᑭᓯᑦᑎᐊᕋᓗᐊᕐᒪᖔᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑐᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᒪᓐᓇ ᒪᓕᒐᖅᑕᖃᓐᖏᑦᑐᖅ ᐋᖅᑭᑦᓯᒪᔪᒥᒃ 
ᑭᓯᐊᓂᓕ ᑖᒃᑯᐊ ᐃᓄᓕᕆᔩᑦ ᐊᒻᒪᓗ ᑎᒍᐊᓐᖑᖃᖅᑑᔪᖅ ᑖᒃᑯᐊᒃ ᐊᑯᓚᐃᑦᑐᒃᑯᑦ 
ᐱᓕᕆᖃᑎᒌᖃᑦᑕᐃᓐᓇᖃᑦᑕᖅᑐᑦ ᐊᒻᒪᓗᑦᑕᐅᖅ ᑎᒍᐊᓐᖑᖃᖅᑐᖅ ᐊᒻᒪᓗ ᑎᒍᐊᓐᖑᐊᖓ ᐃᓛᒃᑯᑦ ᐃᓛᒃ ᐊᑐᓂᒃ 
ᖃᓄᐃᓐᓂᖏᑦ ᒪᓕᒡᓗᒍ ᑕᐃᒪᓐᓇ. 
 
ᑲᒪᒋᔭᐅᔾᔪᑎᖃᖅᐸᑦᑐᑦ ᒪᓕᒐᕗᑦ ᐱᓇᓱᐊᕈᓯᖅ ᐊᑕᐅᓯᐊᕐᓗᒍᓘᓐᓃᑦ ᐳᓛᕆᐊᖃᑦᑕᕐᓂᐊᖅᐳᖅ 
ᒪᓕᒐᖅᑕᖃᓐᖏᑦᑐᖅ ᑕᐃᒪᓐᓇᐃᑦᑐᓂᒃ ᐃᓄᓕᕆᔨ ᑲᒪᔪᖅ ᑖᓐᓇ ᐃᓱᒪᓕᐅᖃᑦᑕᖅᑐᖅ ᓇᖕᒥᓂᖅ ᖃᓄᖅ 
ᐊᑯᓚᐃᑎᒋᔪᒥᒃ ᐳᓛᕆᐊᖃᑦᑕᕆᐊᖃᕐᒪᖔᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔪᐊᓐᓅᒐᕕᓈᓯᑦ.  
 
ᐃᓱᒫᓘᑎᒋᔭᕋᓕ ᐃᒪᓐᓇ ᑎᒍᐊᖑᐊᖃᕈᓐᓇᖅᑐᓐ ᐊᑎᓕᐅᖅᑕᐅᓯᒪᒐᓗᐊᕐᓗᑎᒃ ᐃᓐᓇᐃᑦ ᓱᕈᓯᕐᓂᒃ 
ᐸᖅᑭᒍᓐᓇᑎᐊᖅᑑᒐᓗᐊᓐ ᐃᓚᖏᓐ ᑎᒍᐊᖑᐊᖃᕈᓐᓇᖅᑐᓐ ᖃᐅᔨᓴᖅᑕᐅᓯᒪᒐᓗᐊᖅᑎᓪᓗᒋᑦ 
ᐸᖅᑭᑦᑎᐊᖃᑦᑕᖏᒻᒪᑕ ᐸᖅᑭᑦᑎᐊᕆᐊᖃᑦᑕᕋᓗᐊᒥᓐᓂᒃ.  
 
ᖃᓄᕐᓕ ᓇᓗᓇᐃᖅᓯᖃᑦᑕᖅᐱᓯ ᑎᒍᐊᖑᐊᖃᑦᑐᖅ ᑖᓐᓇ ᐸᖅᑭᑦᑎᐊᕈᓐᓃᑐᒥᓂᐅᑎᓪᓗᒍ ᐱᓕᕆᕕᐅᑉ 
ᐱᖁᔭᖏᓐᓂᒃ ᐊᑐᕈᓐᓃᖅᑐᒥᓂᐅᑎᓪᓗᒍ. ᖃᓄᐃᓕᐅᖃᑦᑕᖅᐱᓯᓕ ᑕᐃᒪᐃᓕᔪᖃᑦᑎᓪᓗᒍ. ᑖᓐᓇ ᓱᕈᓯᑯᓗᒃ 
ᐲᖅᑐᒍ ᑕᐃᑲᓐᖔᓐ, ᐊᖅᓵᕈᑎᒋᓪᓗᒍ ᐊᓯᐊᓂᒃ ᑎᒍᐊᖑᐊᖃᑦᑎᑕᐅᔾᔪᑎᓄᒃ ᐃᓕᓗᒎ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐃᓄᓕᕆᔨ ᑲᒪᔪᖅ ᑖᒃᓱᒥᖓ 
ᑕᐃᒪᓐᓇ ᖃᐅᔨᓴᐅᔭᕐᓗᓂ ᐃᓱᒪᓕᐅᕈᓐᓇᖅᑐᖅ ᒪᓕᒡᓗᒍ ᓱᕈᓯᐅᑉ ᑭᓐᖒᒪᔭᖏᓐ ᖃᐅᔨᓴᐃᔾᔪᑎᑕᖃᕐᒥᔪᖅ ᐊᒻᒪ 
ᐃᓕᓐᓂᐊᕐᕈᑎᒃᓴᓂᒃ ᐃᓕᓴᐃᑎᒃᓴᓂᒃ ᐱᑕᖃᒻᒥᔪᖅ ᑎᒍᐊᖑᐊᖃᑉᐸᑦᑐᓂᒃ.  
 
ᐃᓄᓕᕆᔨᐅᔪᖅ ᑖᓐᓇ ᖃᐅᔨᒍᓂ ᓱᕈᓯᖅ ᐊᓯᐊᓂᒃ ᑎᒍᐊᖑᐊᕆᔭᐅᑉᐸᓐ ᐸᖅᑭᔭᐅᑦᑎᐊᕐᓂᖅᓴᐅᒐᔭᕐᓂᖓᓂᒃ, 
ᑖᔅᓱᒥᖓ ᐋᖅᑮᒌᕋᔭᖅᑐᓐ. ᐃᓄᓕᕆᔨ ᑖᓐᓇ ᐱᓕᕆᖃᑕᐅᔪᖅ ᖃᐅᔨᓴᐃᓚᐅᕐᓗᓂ ᑭᓯᐊᓂ ᐃᓱᒻᒥᕈᑎᒥᓂᒃ 
ᐊᑐᕐᓗᓂ ᑖᒃᑯᐊ ᐃᖏᕐᕋᓂᖏ ᐱᓕᕆᔾᔪᑎᓄᑦ ᒪᓕᒃᑕᐅᓕᕋᔭᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᒃᑕᐅᖅ ᒥᓂᔅᑕ. ᐃᒪᓐᓇᐃᑦᑐᖃᑦᑎᓪᓗᒍ ᒥᓂᔅᑖ, 
ᑎᒍᐊᖑᐊᖃᑦᑏᓐ ᐃᓚᒌᓐ ᐃᓪᓗᖃᕐᓗᑎᒃ ᐱᖓᓱᓂᒃ, ᑎᓴᒪᓂᓪᓘᓐᓃᑦ ᓇᒻᒥᓂᖅ ᕿᑐᓐᖓᖃᓪᓗᑎᒃ ᐅᕝᕙᓘᓐᓃᑦ 
ᑎᒍᐊᖑᐊᖃᒃᑲᓂᕐᓗᑎᒃ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐃᓪᓗᕈᓯᖃᕐᓗᑎᒃ ᐊᖏᕐᕋᖓᓐ, ᐸᒻᒥᐅᓗᑎᒃ. ᐱᓕᕆᕕᓰ, 
ᑎᒍᐊᖑᐊᕆᔭᐅᔪᒥᒃ ᐊᓯᐊᓄᑦ ᐸᒻᒥᐅᖅᑐᓄᑦ ᐃᓕᓯᔪᓐᓇᕋᔭᖅᐱᓰ. ᐃᓪᓕᖃᖏᒃᑲᓗᐊᕐᓗᓂ ᓇᑎᕐᒥ 
ᓯᓂᖃᑦᑕᓂᐊᖏᒻᒪ. ᑕᐃᒪᓐᓇᐃᑦᑐᒥᒃ ᖃᐅᔨᓴᐃᓲᖑᒋᕕᓰ ᑕᐃᒪᐃᑦᑐᖃᑦᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᕆᔨ ᑭᓇᑐᐃᓐᓇᖅ 
ᑎᒍᐊᖑᐊᖃᕈᒪᓕᕐᓂᖅᐸᑦ ᑕᐃᒪᐃᑦᑐᖃᑦᑎᓪᓗᒍ ᕿᒥᕐᕈᓇᑦᑕᐅᖃᑦᑕᖅᑐᓐ ᐃᓄᓕᕆᔨᒧᓐ ᖃᐅᔨᓴᖅᑕᐅᓪᓗᑎᒃ. 
 
ᐃᓛᓐᓂᑯᓪᓗ ᑐᐊᕕᓐᓇᖅᑐᖃᑦᑎᓪᓗᒍ ᐃᑲᔪᖅᑕᐅᔭᕆᐊᖃᓲᖑᒐᑦᑕ ᓱᒃᑲᔪᒃᑯᓐ ᓄᓇᓕᓐᓂ ᑎᒍᐊᖑᐊᖃᑦᑎᐅᔪᓂᒃ 
ᒪᓕᒡᓗᒍ ᖃᓄᐃᓐᓂᕆᔭᖓ ᐃᓱᒫᓘᑎᑕᖃᓪᓚᕆᑦᑐᖃᕐᓂᖅᐸᓐ ᐃᖃᓗᒃᑑᑎᐊᕐᒥ ᑐᓴᕈᒪᔭᕗᓐ  

ᑭᓯᐊᓂ ᕿᒥᕐᕈᓇᖃᑦᑕᕆᐊᖃᕋᑦᑎᒍ ᖃᐅᔨᓴᐃᓚᐅᕐᓗᑎᒍ ᖃᓄᐃᓐᓂᕆᔭᖓ ᖃᓄᐃᒻᒪᖔᖅ. ᑕᕝᕙᓐᖓᑦ 
ᓅᑉᐸᓪᓕᐊᓲᖑᒐᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑖ. ᑭᐅᔪᐊᓐᓅᒐᕕᓈᓯᓐ. ᖃᐅᔨᒪᖏᑦᑎᐊᕐᕋᓗᐊᖅᑐᖓ ᖃᓄᐃᑦᑐᖃᒻᒪᖔᖅ 
ᐃᖃᓗᒃᑑᑦᑎᐊᕐᒥ ᑭᓯᐊᓂ ᐅᖃᐅᓯᖃᕈᒪᑐᐃᓐᓇᖅᑐᖓ ᓄᓇᕗᒻᒥ ᑖᒃᑯᐊ ᓄᓇᓖᑦ ᐅᓄᖅᑐᓐ ᐸᒻᒥᐅᑐᒻᒪᕆᐊᓘᒻᒪᑕ 
ᐃᒡᓗᖏᓐᓂ. ᐃᓪᓗᑭᔅᓴᒧᓐ. ᑎᑎᕋᖅᑕᐅᓯᒪᑦᑎᐊᕐᕆᓪᓗᑎᓪᓗ ᑖᒃᑯᐊ ᐃᓛᒃ ᓱᕈᓯᑯᓗᑉᐳᑦ ᑕᐃᒪᓐᓇᐃᑦᑐᒥᒃ 
ᐃᓕᔪᒪᖏᒃᑲᓗᐊᖅᑕᕗᓐ.  
 
ᒥᓂᔅᑕᐅᖅᑲᐃ ᖃᑦᓯᓐ ᓱᕈᓰᓐ ᐅᖃᐅᓯᕆᔪᓐᓇᖅᐸᐃᓐ ᐃᓄᓕᕆᔨᒃᑯᓐᓄᑦ ᐸᖅᑭᔭᐅᔪᓐ.  
ᐃᓚᒌᑦ, ᕿᑐᓐᖓᕇᑦ ᐱᖁᔭᖅᔪᐊᖏᑎᒍᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂᒥ ᓈᓴᖅᑕᐅᓂᑯᐃᓐ ᓇᓗᓇᐃᖅᓯᓯᒪᔪᓐ 
ᒫᓐᓇ 295-ᒎᖅ ᐊᖏᕐᕋᐃᓐ ᑎᒍᐊᖑᐊᖃᑉᐸᑦᑐᓐ 325 ᓱᕈᓰᓐ ᐸᖅᑭᔭᐅᖃᑦᑕᖅᑐᓐ ᑕᖅᑭᑕᒫᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗᑦᑕᐅᖅ ᓈᓴᐅᑎᒥᒃ ᖃᐃᑦᑎᒐᕕᙵ ᖁᔭᒋᕙᒋᑦ.  
 
ᒥᓂᔅᑕ ᐅᖃᐅᔾᔨᔪᓐᓇᖅᐱᑦ ᖃᔅᓯᑦ ᖃᔅᓯᓂᒃ ᑕᐃᒃᑯᓄᖓ ᐃᓕᓯᕐᓗᑦᑐᓄᑦ ᐊᖏᕐᕋᖃᖅᐱᑕ, ᖃᑦᑎ-ᓇᓃᑉᐸᓪᓗ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᐅᒪᔭᒃᑲ ᑕᐃᓂᐊᖅᑕᒃᑲ. ᐃᐅᕆᒃ 
ᐃᖃᓗᒃᑑᑦᑎᐊᕐᒥ, ᐊᑕᐅᓯᖅ ᐃᖃᓗᖕᓂ, ᐊᑕᐅᓯᖅ ᑲᖏᖅᖠᓂᕐᒥ.  
 
ᐃᒻᒪᖃ ᒪᓕᒐᓕᐅᖅᑎ ᓇᓗᓇᐃᖅᓯᐊᕐᔪᒍᓐᓇᖅᐸᑦ ᓱᕈᓯᕐᓄᑦ ᐃᓐᓇᓄᒡᓘᓐᓃᑦ ᐸᖅᑭᔭᐅᕕᖕᓄᑦ ᐅᖃᐅᓯᖃᖅᐱᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᑖᓗ. ᑐᓴᒐᒃᓴᓂᒃ ᐱᔪᒪᔪᖓ ᓱᕈᓰᑦ ᐸᖅᑭᔭᐅᓂᖏᓐᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐱᓯᒪᔭᒃᑲᓕ ᐃᒪᐃᓕᖓᔪᐃᑦ 
ᐱᑕᖃᖅᑐᓂ ᕿᑎᕐᒥᐅᓂ ᐃᖃᓗᒃᑑᑦᑎᐊᕐᒥ, ᐊᑕᐅᓯᖅ ᑭᕙᓪᓕᕐᒥ, ᐊᑕᐅᓯᖅ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐱᖓᓲᔪᑦ ᖃᓄᑎᒋᑭᐊᕐᖓᐃ ᐃᓄᖃᖅᐸᑦ ᐃᓛᒃ ᖃᑦᑎᓂᒃ 
ᐃᓪᓕᖃᖅᑲᑦ? ᓯᓂᕝᕕᖃᐅᖅᐸᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒪᑖᒻ ᒥᓂᔅᑕ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᑦᑐᒋᑦ 25-ᒡᒍᑎᐅᕙᓪᓚᐃᔪᑦ. 25-
ᖑᔪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅᑐᒍ ᒥᓂᔅᑕ. ᑕᐃᒪ ᑕᐃᒃᑯᐊ 325-ᖑᑉᐸᑕ ᑕᖅᑭᕐᒥ ᐊᑕᐅᓯᕐᒥᒃ ᑲᒪᒋᔭᐅᕙᑦᑐᑦ 
ᐃᓛᒃ ᐱᓯᒪᔭᐅᕙᑦᑐᑦ 25-ᖑᓪᓗᑎᓪᓗ ᑕᒪᒃᑯᓇᓂ ᐊᖏᕐᕋᕆᔭᐅᔪᓂᒃ. 300-ᖏᓐᓃᑦᑐᑎᑦ ᑎᒍᐊᙳᐊᕆᔭᐅᔪᑦ.  
 
ᐊᐱᖅᑯᑎᒐ ᑭᖑᓪᓕᖅᐹᖅ ᑕᒪᒃᑯᓄᖓ ᑎᒍᐊᙳᐊᕆᔭᐅᔪᓄᑦ ᑕᐃᒃᑯᐊ ᑎᒍᐊᙳᐊᖃᖅᑐᑦ ᐃᒫᒃ 
ᐊᑐᕐᓂᓗᒃᐸᓪᓚᐃᕙᒻᒪᑕ ᐱᖓᓱᓂᒃ ᑎᓴᒪᓂᒃ ᑕᓪᓕᒪᓂᓪᓘᓐᓃᑦ ᑎᒍᐊᙳᐊᖅᑐᑎᑦ 43-ᑖᓚᕌᖅᑐᑎᑦ.  
ᐄ’, ᒪᓕᑦᑐᑦ ᓱᑯᑦᑎᐊᓃᒻᒪᖔᖅᐱᑦ ᐊᔅᓱᐊᓗᒃ ᑮᓇᐅᔾᔭᒃᓴᕐᓇᕈᓇᕐᖓᑦ 43-ᑖᓚᕌᕐᓗᑎᑦ ᓱᕈᓯᖅ ᐊᑕᐅᓯᖅ ᐅᓪᓗᖅ 
ᐊᑕᐅᓯᖅ, ᐅᓪᓗᑦ 31. ᐃᓚᖏᑦ ᐊᑐᕐᓂᓪᓗᑐᐃᓐᓇᕆᐊᖃᕐᒥᒻᒪᑕ ᐃᓛᒃ ᑮᓇᐅᔭᐃᓐᓇᕐᒧᑦ 
ᑕᐃᒪᐃᓕᐅᑐᐃᓐᓇᕆᐊᖃᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑎᑎᕋᖅᓯᒪᔪᑦ ᓇᓂᕙᒃᑲ  
 
ᓇᓗᓇᐃᖅᑕᐅᒋᐊᓕᒃ ᑖᒃᑯᐊ ᐊᖏᕐᕋᕆᔭᐅᕙᒃᑐᑦ ᐅᖃᐅᓯᕆᖅᑲᐅᔭᒃᑲ ᑎᒍᐊᙳᐊᕆᔭᐅᓂᕐᒧᑦ ᐊᔾᔨᒌᙱᑕᖓᑦ. 
ᑖᒃᑯᐊ ᑖᒃᑯᐊᓕ ᐊᖏᕐᕋᕆᔭᐅᕙᒃᑐᑦ ᓱᕈᓯᕐᓄᑦ ᐱᔨᑦᑎᖅᐸᑦᑐᑦ ᑲᒪᒋᔭᐅᔭᕆᐊᓖᑦ ᒪᑯᓄᖓ 
ᐋᓐᓂᐊᖃᖅᑐᓄᓪᓘᓐᓃᑦ ᐊᔾᔨᒋᙱᒥᒻᒪᒋᑦ ᑕᒪᒃᑯᓄᖓ ᑎᒍᐊᙳᐊᕆᔭᐅᕙᒃᑐᓄᑦ.  
 
ᑕᐃᒃᑯᐊᓕ ᓱᕈᓰᑦ ᐊᖏᔪᖅᑳᕆᒃ ᑎᒍᐊᙳᐊᕆᔭᐅᔪᓄᑦ ᑕᐃᒃᑯᐊ ᐃᓄᓕᕆᔨᒃᑯᓐᓄᑦ ᕿᒥᕐᕈᖃᑦᑕᖅᑐᑦ 
ᐊᖏᕐᕋᕆᔭᐅᔪᑦ ᐊᑐᓂ ᑕᐃᒃᑯᐊ ᐊᓈᓇᙳᐊᕆᔭᐅᔪᑦ ᐱᔪᓐᓇᒥᑉᐸᑕ ᑎᓴᒪᓂᑦ ᑕᓪᓕᒪᓄᑦ  
 
ᐃᒫᒃ ᐱᓕᕆᑦᑎᐊᖅᐸᑕ ᐄ’, ᑕᐃᒃᑯᐊ ᐃᓄᓕᕆᔨᒃᑯᑦ ᐱᓕᕆᖃᑎᖃᕈᓐᓇᖅᑐᑦ ᑖᒃᑯᓂᖓ. ᐄ’ ᐃᒫᒃ 
ᑮᓇᐅᔭᓕᐅᕐᓂᐅᙱᑦᑐᑦ ᐱᑕᖃᕆᐊᖃᕐᖓᑦ ᓄᓇᕕᒻᒥ ᐊᒻᒪᓗ ᑖᓐᓇ ᐊᓈᓇᙳᐊᕆᔭᐅᕙᒃᑐᑦ 
ᐊᖏᔪᖅᑳᙳᐊᕆᔭᐅᕙᒃᑐᖅ ᖁᔭᒋᓗᒋᓪᓗ ᑕᐃᒪᐃᑦᑐᒦᒻᒪᑕ ᐊᒃᓱᕈᕋᓱᒃᐸᒻᒪᑕ. ᑕᐃᒃᑯᐊ ᓱᕈᓯᐅᔪᑦ  

ᓴᐳᑎᔭᐅᓯᒪᑦᑎᐊᕋᓗᐊᕐᒪᖔᑕ. ᑕᒪᒃᑯᓇᙵᑦ ᐊᖓᔪᖅᑳᕆᔭᐅᔪᓂᒃ ᑎᒍᐊᙳᐊᖃᖅᐸᑦᑐᓂᒃ. ᐊᑐᓂ ᐃᓄᓕᕆᔨᐅᔪᑦ 
ᑲᒪᔪᑦ ᕿᒥᕐᕈᖃᑦᑕᕋᔭᖅᑐᑦ ᐸᐃᑉᐹᖏᓐᓂᒃ ᐊᒻᒪᓗ ᓇᒧᙵᖅᑕᐅᒋᐊᖃᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ ᐊᒻᒪᓗ ᒥᓂᔅᑕ. ᒪᒥᐊᓇᖅ ᑐᑭᓯᓂᕐᓗᑦᑐᒥᓂᐅᒐᒪ. 
 
ᐅᖃᓕᒫᖅᑲᐅᒐᒪ ᐅᓂᒃᑳᖑᔪᖅ ᐃᓚᒌᓄᑦ ᓱᕈᓯᓕᕆᓂᕐᒧᑦ 2005-ᒥ ᐅᓂᒃᑳᖑᔪᖅ 2004-2005-ᒥ 433-ᖑᔪᑦ 
ᓄᓇᕕᒻᒥ ᑲᒪᒋᔭᐅᓚᐅᕐᒪᑕ, 46-ᖑᔪᑦ ᓯᓚᑖᓃᑦᑐᑎᑦ ᓄᓇᕗᑦ.  
ᑕᐃᒃᑯᐊ ᐃᓕᖅᑯᓯᖏᓐᓂᒃ ᐅᕝᕙᓗᖑᓐᓃᑦ ᐋᓐᓂᐊᖃᕐᓂᖏᓐᓄᑦ ᑲᒪᒋᔭᐅᓪᓗᑎᑦ ᐃᓚᒋᔭᖏᓐᓄᓘᓐᓃᑦ 19-ᖑᔪᑦ 
ᑕᕝᕙᓂ ᓄᓇᓕᓐᓃᑦᑐᑎᑦ ᐊᖏᕐᕋᕆᔭᐅᔪᓂᒃ 7-ᖑᔪᑦ ᐃᓱᒪᖅᑲᐅᒐᒪ ᑖᒃᑯᐊ ᐊᖏᕐᕋᕆᔭᐅᔪᑦ ᐃᒫᒃ 
ᐊᔾᔨᐅᙱᑦᑐᒃᑯᑦ ᑲᒪᒋᔭᐅᔭᕆᐊᓖᑦ. ᑖᓐᓇᖃᐃ ᑭᖑᓪᓕᕐᒥᒃ ᐅᓂᒃᑳᓕᐅᓕᕐᒥᑉᐸᑦ ᐊᐅᓚᑦᑎᔨᒋᔭᖓᑦ 
ᓇᓗᓇᐃᖅᓯᑦᑎᐊᖃᕈᒫᓕᖅᑐᖅ. 
 
ᑖᒃᑯᓄᖓᓕ ᐅᖃᖅᑲᐅᒐᒪ ᐃᒫᒃ ᑮᓇᐅᔭᓕᐅᕈᑕᐅᑐᐃᓐᓇᕆᐊᖏᓐᓂᒃ ᑭᓯᐊᓂ ᑕᖅᑳᓂ ᐊᖓᔪᖅᑳᕆᔭᐅᔪᑦ 
ᑕᐃᒪᐃᑦᑐᖃᖅᑐᓴᐅᙱᑦᑑᒐᓗᐊᑦ. 
 
ᑭᓯᐊᓂᓕ ᐃᓱᒪᕗᖓ ᓂᕆᐅᑉᐳᖓᓗ ᑕᒪᒃᑯᐊ ᐱᓯᒪᑦᑎᖃᑦᑕᖅᑐᑦ ᑎᒍᐊᙳᐊᖃᑦᑕᖅᑐᑦ ᑲᒪᑦᑎᐊᖃᑦᑕᖅᐳᑦ 
ᓴᐳᑎᔭᐅᓯᒪᔭᕆᐊᖃᕐᖓᑕ ᓄᓇᕗᑦ ᒐᕙᒪᒃᑯᖏᓐᓂᒃ ᑕᐃᒫᒃ ᓴᖅᑭᔮᓚᕿᒻᒪᑦ ᑕᐃᒪᓕ ᑕᒪᒃᑯᐊ ᐃᓄᓕᕆᔨᐅᔪᑦ 
ᐃᓕᓯᔪᔅᓴᐅᕙᒃᑲᓗᐊᖅᑯᑦ ᐊᖏᕐᕋᕆᔭᐅᔪᓄᑦ ᑕᕝᕗᖓᓗ ᑕᑯᔭᖅᑐᕐᔫᒥᔭᒐᓪᓗᑎᑦ, ᑕᐃᒃᑯᐊ ᐱᓯᒪᔭᐅᔪᑦ 
ᖃᓄᐃᙱᒃᑲᓗᐊᕐᒪᖔᑕ.  
 
ᐄ’, ᐅᓂᒃᑳᓕᐅᕆᐊᖃᖃᑦᑕᑐᔅᓴᐅᒻᒥᔪᑦ ᐊᒻᒪᓗ ᐸᐃᑉᐹᖏᑦ ᐱᓯᒪᔭᐅᖏᓐᓇᖅᑐᑦ ᐃᓄᓕᕆᔨᒃᑯᓐᓂᒃ ᐱᓯᒪᔭᐅᔪᑦ 
ᑕᐃᒪᓕ ᖃᑯᑎᒃᑯᑦ ᐅᐸᑦᑕᐅᓚᐅᖃᑦᑕᑐᔅᓴᐅᒐᓗᐊᖅᑯᑦ ᑕᐃᒃᑯᐊ ᐱᓯᒪᔭᐅᔪᑦ ᖃᓄᐃᙱᒃᑲᓗᐊᕐᒪᖔᑕ 
ᐱᓯᒪᔭᐅᑦᑎᐊᕋᓗᐊᕐᒪᖔᑕ ᑕᐃᒃᑯᓇᙵᑦ ᐊᖓᔪᖅᑳᙳᐊᕆᔭᖏᓐᓂᒃ ᐅᖃᕋᓱᖅᑲᐅᙱᑦᑐᖓ. ᐃᒫᒃ 
ᐃᔨᕋᖅᑐᕐᓂᖏᓐᓄᓪᓘᓐᓃᑦ ᑭᓯᐊᓂ ᓴᐳᑎᔭᐅᓯᒪᑦᑎᐊᕆᐊᖃᕐᖓᑕ ᐱᓗᐊᖅᑐᒥᒃ ᒐᕙᒪᒃᑯᑦ ᐊᑭᓖᖃᑦᑕᑎᓪᓗᒋᑦ 
ᑮᓇᐅᔭᓂᒃ ᑕᒪᒃᑯᓄᖓ.  
 
ᐃᔅᓯᕙᐅᑕᖅ H-9-ᒨᕈᒪᖅᑲᐅᔪᖓ ᐊᑖᓂ ᐃᑲᔪᕈᑕᐅᔪᓂ. ᐊᖏᕐᕋᕆᔭᐅᔪᓄᑦ ᓇᔪᖅᑕᐅᔪᓐᓇᖃᑦᑕᓂᐊᖅᑐᓄᑦ 3-
ᒥᓕᐊᓐ 250-ᑕᐅᓴᓐ ᓴᓂᕐᕙᖅᑕᐅᓯᒪᔪᑦ 2005-2006-ᒥ ᐊᒻᒪ 2006-2007 ᖃᑦᑏᓐᓇᕈᕆᐊᖅᑕᐅᓗᓂ 1-ᒥᓕᐊ 
956-ᑕᐅᓴᙳᓕᖅᑐᑎᑦ. ᑖᒃᑯᐊ ᐊᔾᔨᒌᙱᑦᑐᓂᒃ ᑮᓇᐅᔭᖅᑎᑦᑎᒍᑕᐅᔪᑦ ᐃᑲᔪᖅᑕᐅᔭᕆᐊᖃᖅᑐᓂᒃ ᓲᕐᓗ ᐊᕐᓇᓄᑦ 
ᕿᒫᕕᐅᔪᑦ ᐊᒻᒪᓗ ᐃᓐᓇᒻᒪᕆᐅᔪᓄᑦ,  
 
ᖃᓄᐃᒻᒪᒃᑭᐊᕐᖑᑭᐊᕐᖓᐃ ᖃᑦᑏᓐᓇᕈᕆᐊᖅᓯᒪᔪᒻᒪᕆᐅᕙᑦ ᑕᒫᓂ 2006-2007-ᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᑦᑎᐊᒃᑲᓐᓂᕈᒪᑐᐃᓐᓇᖅᑕᕋ 
ᑖᒃᑯᐊ ᑎᑎᕋᖅᓯᒪᔪᑦ, ᐄ’, ᑲᒪᔨᒋᓚᐅᖅᑕᖓᑦ ᐱᖃᓯᐅᔾᔨᓚᐅᕐᒪᑕ ᑭᓯᐊᓂ ᓱᕈᓰᑦᑕᐅᖅ ᐃᓚᓕᐅᑎᓯᒪᔪᑦ 
ᐊᖏᕐᕋᕆᔭᐅᔪᓂᒃ ᐱᖃᓯᐅᑎᓯᒪᓪᓗᑎᑦ ᐃᖃᓗᓐᓂ,  
 
ᑕᐃᒃᑯᐊ ᑕᐃᒃᑯᐊ ᑲᒪᒋᒐᑦᑎᒍᑦ ᓱᕈᓰᐅᔪᑦ ᐃᒫᒃ ᐋᓐᓂᐊᖃᕐᓂᖏᓐᓂᓪᓘᓐᓃᑦ ᐊᔾᔨᒋᙱᐊᕐᔪᒻᒥᒻᒪᒍ 
ᐊᖓᔪᖅᑳᖏᓐᓂᒃ ᐱᓯᒪᔭᐅᓇᑎᒃ ᑖᓐᓇ ᑖᒃᑯᐊ ᑖᒃᓱᒧᖓ ᐊᐱᖅᑯᑎᒋᖅᑲᐅᔭᖓᓄᑦ ᓄᑦᑎᖅᑕᐅᓂᖓᓄᑦ 
ᐊᑦᔨᒌᖏᓐᓂᕆᔭᖓ.  
 
ᓄᑦᑎᖅᑕᐅᔪᖅ ᐃᑲᔪᕈᑕᐅᓯᒪᔪᓂ ᑕᕝᕗᖓ ᐅᑎᕐᓗᑎᒃ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ 
ᑳᑦᑐᓛᒃᑕᐅᓯᒪᖃᑦᑕᓚᐅᖅᑐᖅ ᓄᓇᕗᒻᒧ ᐅᑎᖅᓯᒪᓕᖓᓐ ᐋᓐᓂᐊᖅᑐᓕᕆᔨᒃᑯᖏᓐᓄᑦ ᐃᓄᓕᕆᔨᒃᑯᖏᓐᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ ᓇᓗᓇᐃᖅᓯᑦᑎᐊᕐᕋᕕᓐ. ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐸ 
ᖃᑦᑎᐅᒻᒪᖔᑕ ᐊᖏᕐᕋᕆᔭᐅᔪᓐ ᐊᕐᓇᓄᑦ ᐊᒻᒪᓗ ᐃᓐᓇᕐᓄᑦ ᐃᓪᓗᒋᔭᐅᔪᓐ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 8-ᖑᒻᒪᑕ ᐊᖏᕐᕋᕆᔭᐅᔪᑦ, ᐃᓛᒃ 
ᕿᒫᕕᐅᔪᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᒪᓕᒐᓕᐅᖅᑎᓄᑦ 
ᖃᓄᖅ ᑖᒃᑯᐊ ᐊᑐᓂᒃ ᐃᓪᓘᔪᓐ ᖃᓄᖅ ᑮᓇᐅᔭᖅᑖᖅᑎᑕᐅᖃᑦᑕᒻᒪᖔᑕ ᐊᐅᓚᓂᐊᕐᓂᖏᓐᓄᑦ ᒪᑭᒪᓂᖏᓐᓄᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒫᕕᐅᔪᓐ ᐊᖏᕐᕋᕆᔭᐅᕙᑦᑐᓂᓛᒃ 
ᐊᕐᓇᓄᑦ ᐊᖏᖃᑎᖃᖅᓯᒪᔾᔪᑎᒋᔭᕗᓐ ᒪᓕᒻᒥᔪᓐ ᖃᓄᑎᒋᑦ ᐊᖏᔫᒻᒪᖔᖅ ᖃᓄᐃᑦᑐᓂᓪᓗ ᐃᑲᔪᕈᑎᖃᑉᐸᒻᒪᖔᑕ 
ᑕᕝᕙᓂ ᐃᓪᓗᒥ.  
 
ᐆᑦᑑᑎᒋᓗᒍ ᑕᒪᒃᑯᐊ ᐃᑲᔪᖃᑦᑕᖅᑐᑦ ᐃᓐᓇᕆᔭᐅᔪᓄᓂ ᐃᒻᒥᓂᒃ ᐃᓪᓗᖃᕈᓐᓇᖅᑎᑕᐅᒐᓱᐊᕐᓂᖏᓐᓄᑦ 
ᐃᑲᔪᖅᑐᐸᒻᒥᔪᓐ ᐃᓐᓇᕆᔭᐅᔪᓂᒃ. ᐃᓛᒃ ᐃᓐᓇᕆᔭᐅᔪᓄᑦ ᐃᒻᒥᓂᒃ ᐃᓪᓗᖃᕈᓐᓇᓂᕐᒧᓐ ᐊᓯᒥᓂᒃ 
ᑐᕚᖃᔅᓴᐃᓐᓇᖏᓪᓗᑎᒃ ᐊᒻᒪᓗ ᑲᒪᒋᔭᐅᔭᕆᐊᓖᑦ ᐃᓐᓇᕐᒪᕆᐅᔪᑦ ᐅᓪᓗᓕᒫᖅ  

ᐅᓐᓄᐊᓕᒫᖅ ᑖᒃᑯᐊ ᒪᓕᒃᓯᒪᔪᑦ ᖃᓄᐃᑦᑐᒥᒃ ᐃᓪᓗᒥᒃ ᐊᐅᓚᑦᓯᒻᒪᖔᑕ. ᑕᕝᕘᓇ ᒪᓕᒃᑲᔭᖅᑐᑦ ᑕᐃᒃᑯᐊ 
ᑮᓇᐅᔭᐃᓐ ᑮᓇᐅᔭᖃᑦᑎᑕᐅᔾᔪᑎᒋᔭᖏᓐ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ ᑐᑭᓯᑎᑦᑎᒋᐊᕈᓐᓇᕐᖓᓐ ᒪᑉᐱᒐᕐᓂ 
ᐃᒥᐊᓗᓕᕆᓂᕐᒧᓐ ᐋᖓᔮᓐᓇᖅᑐᓕᕆᓂᕐᒧᓐ ᐱᓕᕆᔾᔪᑏ, ᐃᑲᔪᕋᓱᐊᕐᓂᕐᒧᓐ.  
 
ᒥᓂᔅᑕ ᐅᖃᕈᓐᓇᖅᑳ, ᐅᖃᖃᑎᖃᖅᓯᒪᓕᕐᒪᖔᖅ ᒥᓂᔅᑕᐅᔪᒥᒃ ᑮᓇᐅᔭᓕᕆᔨᒃᑯᓐᓂ ᐊᑐᕈᓐᓇᕐᒪᖔᖏᑦ ᑖᒃᑯᐊ 
ᑖᒃᓰᔭᕈᑕᐅᖃᑦᑕᖅᑐ ᓄᓇᕗᒻᒥ ᐃᒥᐊᓗᐃᑦ ᓂᐅᕕᖅᑕᐅᖃᑦᑕᕐᓂᖏᓐᓄᑦ ᑕᐃᒃᑯᓄᖓ ᐃᑲᔪᖅᑕᐅᕕᐅᕙᑦᑐᓄᑦ 
ᐃᒥᐊᓗᒻᒧᑦ ᐋᖓᔮᓐᓇᖅᑐᓄᓪᓗ ᐱᓕᕆᔾᔪᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ ᓈᒻᒪᓯᔾᔭᐅᒐᕕᓐ. ᐊᐱᖅᑯᑎᒃᓴᖃᕈᕕᑦ ᐅᐊᑦᑎᐊᕉᓂᐊᕐᕆᕗᖅ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᒥᐊᓗᓕᕆᓂᕐᒧᓐ 
ᒥᓂᔅᑕᐅᖃᑦᑕᓚᐅᖅᓯᒪᓪᓗᖓ ᑕᒪᓐᓇ ᐅᖃᐅᓯᕆᖃᑦᑕᓚᐅᖅᓯᒪᒻᒥᒐᑦᑎᒍ ᑕᕝᕗᖓ ᑖᒃᓰᔭᕈᑕᐅᔪᓄᑦ ᑭᓯᐊᓂ 
ᑮᓇᐅᔭᖅᑖᕆᔭᐅᕙᑦᑐᓕᒫᓅᖃᑦᑕᕐᖓᑕ. 
 
ᑕᐃᒪᓕ ᖃᓄᑎᒋ ᐊᑐᖅᐸᒻᒪᖔᑕ ᑕᒪᒃᑯᓄᖓ ᓴᐳᑎᓯᒪᓇᓱᐊᕐᓂᕐᒧᑦ ᑕᕝᕗᖓ ᐊᒃᑐᐊᓂᖃᖏᑦᑐᑦ ᒫᓐᓇᐅᔪᖅ 
ᓂᐅᕕᕈᑕᐅᕙᑦᑐᑦ ᐃᒥᐊᓗᒻᒥᒃ ᑕᒫᓂ. ᑕᐃᒃᑯᐊ ᐱᓯᒪᖏᑕᒃᑲ ᐃᓛ ᒥᓂᔅᑕᒨᓚᐅᖅᓯᒪᖏᑕᕋ ᑮᓇᐅᔭᓕᕆᔨᒃᑯᓐᓄᑦ 
ᑕᐃᒃᑯᐊ ᐸᐃᑉᐹᖁᑎᐅᔪᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒪᑉᐱᒐᖅ “ᕼ” 8, 9 ᐊᒻᒪ 10-ᒦᑦᑐᒍᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᐱᖅᑯᑎᒋᔭᕋ, ᕼ-8 ᑮᓇᐅᔭᑦ ᐊᒥᓲᒻᒪᑕ contract-
ᑎᑦᑎᕆᓂᕐᒨᖓᔪᑦ 04-05 ᐊᔾᔨᒌᕈᔪᓚᐅᖅᑐᑎᒃ 13 ᒥᓕᐊᓐᒥᑦ ᒪᐅᖓ 15 ᒥᓕᐊᓐᒧᑦ ᑎᑭᑦᑐᓂ ᖃᓄᐃᒻᒪᓄᑯᐊ 
ᐊᒥᓱᕈᕆᐊᖅᓯᒪᔪᐅᓘᕙᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᒥᓱᕈᕆᐊᖅᓯᒪᓂᖏᑦ ᐱᔾᔪᑎᖃᖅᑐᑦ 
ᐊᖏᕐᕋᕆᔭᐅᔪᓂᒃ ᑲᒪᒋᔭᐅᓂᖏᓐᓄᑦ ᑕᒪᒃᑯᓄᓇᓂ 1.14 ᒥᓕᐊᓐ ᓄᓇᕗᑦ ᓯᓚᑖᓃᑦᑐᓂᒃ 729 ᑕᐅᓴᓐ ᑖᓚᔅ 
ᑖᒃᑯᐊ ᐊᔾᔨᒌᖏᓚᕿᔾᔪᑎᒋᕚ ᑕᐃᒃᑯᓇᖓᐅᓚᐅᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᑐᑐ. 
 
 
 
 
 
 
 
 



ᕿᑎᖅᑰ, ᒫᑦᓯ 2, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1236

 
 
 
 
 
ᑐᑐ: ᖃᓄᐃᑦᑐᓪᓗ contract-ᑕᐅᓯᒪᕙᒃᑭᕙᑦ ᑕᕝᕙᓂ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑎᑎᖃᐃᓄᑯᐊ 
>>ᐃᓪᓚᖅᑐᑦ 
 
ᐊᒥᓱᑦ contract-ᑎᑕᐅᓲᖑᔪᑦ ᑕᕝᕙᓂ ᐃᓄᓕᕆᔾᔪᑎᓂ ᐅᑯᐊ ᓄᓇᕗᑦ ᓯᓚᑖᓄᖅᑕᐅᖃᑦᑕᖅᑐᓐ ᐊᒻᒪᓗᑦᑕᐅᖅ 
ᓄᓇᕗᒥ ᐸᖅᑭᔭᐅᔪᑦ ᐃᖃᓗᓐᓂ ᐃᓐᓇᒃᑯᕕᖕᒥ ᒪᒃᑯᒃᑐᒃᑯᕕᖕᒥ ᑲᖏᖅᓯᓂᕐᒥᑦᑕᐅᖅ ᑕᐃᒫᔅᓴᐃᓐᓇᖅ ᒪᒃᑯᒃᑐᑦ 
ᐃᓐᓇᕐᓄᓗ ᖃᒪᓂᑦᑐᐊᕐᒥᓗ ᐃᖃᓗᒃᑑᑦᑎᐊᓂᓗ ᑕᕝᕙᓂ ᑖᒃᑯᐊ ᐃᓚᓕᐅᑎᔭᐅᓯᒪᔪᑦ ᑕᕝᕙᓂ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᒥᓂᔅᑐ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᖃᐅᔨᒪᔪᖓ ᑲᑎᒪᔨᐅᖃᑎᕗᑦ ᐅᓂᒃᑲᐅᓯᖃᑲᐃᓐᓇᕐᒪᑦ ᑮᓇᐅᔭᓂᒃ 
ᒥᑭᓪᓕᒋᐊᖅᑕᐅᔪᓂᒃ ᐊᒻᒪᓗᑦᑕᐅᖅ ᑕᕝᕙᓂ ᐃᓗᐊᓃᒻᒥᔪᖅ ᐅᖃᐅᓯᕆᔭᐅᔪᒃᓴᐅᔪᖅ 949 ᑕᐅᓴᓐ 
ᐃᒥᐊᓗᓕᕆᔾᔪᑎᓄᑦ ᐊᖓᔮᕐᓇᖅᑐᓕᕆᔾᔪᑎᓄᓪᓗ ᑖᓐᓇ ᓇᓕᒧᑦᑐᖅ ᐊᒻᒪᓗᑦᑕᐅᖅ ᐊᕐᓇᐃᑦ ᐱᔾᔪᑎᒋᓪᓗᒋᓐ 
ᑲᑎᒪᔨᖏᓐᓄᑦ ᑐᓂᔭᐅᖃᑦᑕᖅᑐᖅ ᓂᖓᖃᑦᑕᖅᑐᓄᑦ 250 ᑕᐅᓴᓐ ᑖᓚᔅ, ᑖᒃᑯᐊ ᐱᖁᔨᕗᖔᕈᑕᐅᓚᐅᕐᒪᑕ 
ᐃᒡᓗᕐᔪᐊᑦᑎᓐᓂ ᓂᖓᖃᑦᑕᖅᑐᓂ ᖃᑕᕐᖑᑎᒌᓄᑦ ᑲᒪᔾᔪᑎᒃᓴᓂᒃ ᑮᓇᐅᔭᓂᒃ ᐃᓚᒋᐊᖅᑕᐅᒃᑲᓐᓂᕈᓐᓇᕐᒪᖔᑕ 
ᑕᕝᕗᓇ ᐃᑲᔪᕈᓐᓇᕐᓂᐊᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᐊᕐᓈᖅ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᕋᑖᑦᑎᐊᖅ November Decemberᒥᓘᓐᓃᑦ 
January-ᒥᓗᐊᖑᐊᖅ ᖃᐅᔨᒪᔪᒃᓴᐅᔪᓯ ᓯᕗᓪᓕᖅᐹᒥ ᑲᑎᒪᕕᒡᔪᐊᖅᑐᖃᓚᐅᕐᒪᑦ ᓄᓇᕗᒥ ᑕᒫᓂ ᐃᓄᓕᕆᔩ 
ᑲᑎᒪᒋᐊᖅᑐᓚᐅᕐᒪᑕ ᐊᕐᓇᐃᑦ ᓂᖓᖅᑕᐅᖃᑦᑕᕐᓂᖏᓐᓄᑦ ᐱᔾᔪᑎᖃᖅᖢᑎᒃ  
 
ᑲᑎᒪᕕᒡᔪᐊᕈᑎᖃᖅᖢᑎᒃ ᐊᑐᓕᖅᑎᑕᐅᖁᔭᐅᔪᑦ ᐊᒥᓲᓚᐅᕐᒪᑕ ᐃᓗᐊᕐᓯᕚᓪᓕᕈᑎᒃᓴᐃᑦ ᐱᓂᕐᓗᒃᑕᐅᔪᕕᓂᕐᓄᑦ 
ᐊᕐᓇᓄᑦ ᑕᐃᒪ ᐅᓂᒃᑳᖏᑦ ᐱᓯᒪᓕᕈᑦᑎᒍᑦ ᐅᓂᒃᑳᑦᑎᐊᒃᑲᓐᓂᕈᒫᖅᐸᕗᑦ ᐱᓯᒪᓕᕈᑦᑎᒍᑦ  
 
ᑕᕝᕙᖓᑦ ᑲᑎᒪᕕᒡᔪᐊᕈᑕᐅᓚᐅᖅᑐᓂᒃ ᑲᑎᒪᕕᒡᔪᐊᖅᑎᓪᓗᒋᑦ ᐊᒥᓱᓂᒃ ᖃᐃᔪᖃᓚᐅᖅᑐᖅ ᓄᓇᕗᒥ ᐊᒻᒪᓗ 
ᐊᒥᓱᐃᑦ ᐃᒻᒪᖃ 100-ᖏᓐᓃᑦᑐᑦ ᖃᐃᓚᐅᕐᒪᑕ ᓱᓕᒃᑲᓐᓂᖅ ᐊᑐᓕᖁᔭᐅᔪᓂᒃ ᐱᑕᖃᕐᓂᐊᕋᓱᒋᔭᕗᑦ.  
 
ᐊᒻᒪᓗᑦᑕᐅᖅ 250-ᑕᐅᓴᓐ ᑖᓚᔅ ᐊᑐᖅᑕᐅᓚᐅᖅᑐᖅ ᑮᓇᐅᔭ ᖁᓪᓕᒃᑯᓐᓄᑦ ᑐᓂᔭᐅᓚᐅᖅᑐᑦ. ᑭᒡᒐᖅᑐᖅᑎᐅᔪᑦ 
ᑖᒃᑯᐊ ᓴᐳᔾᔨᔨᐅᖃᑦᑕᖅᑐᓄᑦ ᐊᕐᓇᓄᑦ ᐱᓕᕆᕝᕕᖕᓄᑦ ᑐᕌᒐᖃᙱᒻᒪᑕ  

ᑕᒡᕘᓇ ᓂᙵᖃᑦᑕᖅᑐᓂ ᑲᒪᔾᔪᑎᒃᓴᓂᑦ ᓄᓇᕗᒻᒥ ᑖᒃᑯᓄᖓ ᕿᒫᔾᔪᑎᓄᑦ ᐊᑐᖅᑕᐅᖃᑦᑕᙱᒻᒪᑕ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓯᔅ ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᐊᒻᒪᓗᑦᑕᐅᖅ ᐃᒃᓯᕙᐅᑕᖅ ᖃᐅᔨᒪᔭᒃᑲ ᑖᒃᑯᐊ ᐅᖃᐅᓯᕆᖅᑲᐅᔭᖏᑦ ᒥᓂᔅᑕᐅᑉ ᕿᒫᕝᕖᑦ 
ᑕᓪᓕᒪᐅᒻᒪᑕ ᓄᓇᕗᒥ ᐊᒻᒪᓗ ᐊᕐᓇᓄᑦ ᐱᓕᕆᔾᔪᑏᑦ ᓇᒧᑐᐃᓐᓇᖅ ᕿᒫᕖᑦ ᐊᐃᑦᑖᖑᒐᓗᐊᖅ ᓇᓗᓇᕈᓐᓃᕐᒪᑦ 
ᒫᓐᓇ ᑕᒫᓂ ᐃᖃᓗᓐᓂ ᐊᒥᓲᓂᖅᓴᐅᕙᓪᓕᐊᓕᕐᒪᑕ ᐊᕐᓇᐃᑦ ᐊᖏᕐᕋᖃᙱᑦᑐᑦ.  
 
ᐃᓱᒪᔪᖓ ᖃᓄᑭᐊᖅ ᑕᕝᕙ ᑭᐅᔭᐅᒐᓱᐊᕈᓐᓇᕐᒪᖔᖅ ᑕᒪᓐᓇ ᑕᕝᕘᓇ ᐊᕐᓇᐃᑦ ᐱᔾᔪᑎᒋᓪᓗᒋᑦ ᑲᑎᒪᔨᖏᓐᓄᑦ 
ᐅᕝᕙᓘᓐᓃᑦ ᐃᓄᓕᕆᔨᒃᑯᑎᒍᑦ ᓇᐅᒃᑯᑐᐃᓐᓇᖅ ᑭᐅᔭᐅᔪᓐᓇᕋᔭᕐᒪᖔᑦ ᕿᓂᕐᕕᐅᒐᓗᐊᕈᓐᓇᖅᐱᓯᖃᐃ ᐊᕐᓇᐃᑦ 
ᕿᒫᕝᕕᖏᓐᓄᑦ ᐃᓯᕈᓐᓇᖃᑦᑕᖏᙱᑦᑐᓄᑦ ᑲᒪᕕᔾᔪᑎᒃᓴᓂᒃ ᐊᒥᓲᙱᒃᑲᓗᐊᔪᒐᓗᐊᑦ ᑕᒫᓂ ᓄᓇᓕᑦᑎᓐᓂ 
ᐃᓂᒃᓴᖃᙱᒻᒪᑕ ᐊᖑᑏᓪᓕ ᓄᑖᒥᒃ ᓱᓇᒥᒃ ᓱᓈᕝᕕᒃᓴᖃᓕᕐᒪᑕ ᐃᓂᒃᓴᖃᓕᕐᒪᑕᐃᓛᒃ.  
 
ᑭᓯᐊᓂᓕ ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᐊᔪᖅᓴᖅᑐᓕᕆᔨᒃᑯᓪᓗ ᕿᒥᕐᕈᔪᓐᓇᖅᐸᖅᑲᐃ ᑭᐅᓯᒐᓱᐊᕈᓐᓇᕐᒪᖔᑕ 
ᑕᒪᒃᑯᓂᖓ ᐃᓱᒫᓗᒋᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓴᔨᑎᒍᑦ) ᐊᕐᓇᖅ ᒥᓂᔅᑕ ᑖᓐᓇ ᐅᖃᐅᓯᕆᔭᖓᑦ ᐱᒃᑯᒥᓇᖅᑐᖅ ᖃᐅᔨᒪᒃᑲ 
ᑲᑎᒪᖃᑎᒋᖃᑦᑕ-ᖁᓪᓕᒃᑯᑦ ᑲᑎᒪᖏᓐᓄᑦ.  
 
ᐊᔪᐃᓐᓇᕋᓱᐊᖃᑦᑕᕐᒪᑕ ᐊᒃᓱᕉᑎᒋᓪᓗᒍ ᑭᒡᒐᑐᖅᑎᐅᓪᓗᑎᑦ ᐊᕐᓇᓄᑦ. ᐊᒻᒪᓗ ᑖᒃᑯᐊ ᐊᑐᓕᖅᑕᐅᖁᔭᐅᓚᐅᖅᑐᑦ 
ᑲᑎᒪᕕᔾᔪᐊᖓᓐᓂ ᐊᒻᒪᓗ ᖃᐅᔨᓴᖅᑕᐅᑎᓪᓗᒋᑦ ᐊᑐᓕᖅᑎᑕᐅᖁᔭᐅᓚᐅᖅᑐᑦ ᒫᓐᓇᐅᓂᖓᓂᒃ ᕿᒫᕝᕖᑦ 54-
ᖑᓚᐅᕐᒪᑕ ᐃᑲᔪᖅᑕᐅᒋᐊᖅᑐᖅᓯᒪᔪᑦ ᐋᓐᓂᖅᓯᖅᑕᐅᓂᑯᒧᑦ. ᐊᖏᕐᕋᖃᙱᑦᑐᑐᐃᓐᓇᐅᙱᑦᑐᑦ ᐊᓯᐊᒍᑦ.  
 
ᑖᒃᑯᐊ ᑕᕝᕙ ᐊᖏᕐᕋᖃᙱᑦᑐᓄᓪᓕ ᑖᓐᓇ ᑲᒪᒋᔭᐅᔾᔪᑎᒃᓴᖏᓐᓂᒃ ᐃᑲᔪᕋᓱᐊᕈᑎᒃᓴᓂᒃ ᐊᕐᓇᓄᑦ ᑖᒃᑯᓄᖓ 
ᐃᒃᐱᓇᕐᓂᖃᖃᑦᑕᖅᑐᑦ ᐃᑲᔪᕋᓱᐊᕐᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᑖᓐᓇ ᑕᕝᕙ ᐊᖏᕐᕋᖃᙱᑦᑐᑦ 
ᖁᕕᐊᒐᔭᖅᐸᓪᓚᐃᔪᑦ ᐃᓗᐊᕐᓂᖅᓴᒥᒃ ᐋᖅᑭᒃᓱᐃᒐᓱᐊᕈᒪᒍᑎᑦ ᕿᒫᕝᕕᖕᓂᑦ ᐊᕐᓇᖃᙱᑦᑐᓄᑦ ᐊᒻᒪᓗ 
ᐊᖏᕐᕋᖃᙱᑐᐃᓐᓇᖅ-ᐊᕐᓇᓄᑦ ᐊᖏᕐᕋᖃᙱᑦᑐᓄᑦ ᕿᒫᕝᕕᐅᒍᓐᓇᖅᑐᓂᒃ.  
 
ᐅᖃᐅᓯᖃᖅᑲᐅᒻᒥᒐᒪᑦᑕᐅᖅ ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐃᑲᔪᖅᑕᐅᒍᓐᓇᖅᑐᓂᒃ ᐅᖃᐅᓯᖃᖅᑲᐅᒻᒥᒐᒪ 
ᓄᑕᖅᑲᓄᑦ ᐊᔪᕐᓂᖃᖅᑐᓄᑦ. ᐃᒻᒪᖃ ᒥᓂᔅᑕ ᐅᖃᐅᓯᖃᖅᑲᐅᒻᒪᑦ ᑳᓐᑐᕌᒃᑦ-ᑎᔭᐅᖃᑦᑕᖅᑐᑦ ᓄᓇᕗᒥ ᑲᒪᔩᑦ  

ᑖᒃᑯᐊ ᑳᓐᑐᕌᒃᑦ-ᑎᑕᐅᓯᒪᔪᑦ ᓇᐅᒃᑯᑐᐃᓐᓇᖅ ᒪᒃᑯᑦᑐᓂᒃ ᐃᑲᔪᖅᓴᕈᑎᓂᒃ ᐊᔪᕐᓂᖃᖅᑐᓄᑦ ᑖᒃᑯᐊ ᑳᓐᑐᕌᒃᑦ-
ᑎᔭᐅᖃᑦᑕᖅᑐᑦ ᖃᓄᖅ ᐊᑐᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᒡᓗᐃᑦ ᑕᐃᓐᓇ ᐃᒡᓗᓕᒑᕐᔪᖕᒥ 
ᐅᖃᐅᓯᕆᖅᑲᐅᔭᖓᑦ. 
 
ᑕᐃᒫᑦᓴᐃᓐᓇᖅ ᐱᓕᕆᐊᕆᔭᐅᔪᑦ ᓄᑕᖅᑲᓂᒃ ᐊᔪᖅᑐᓂᒃ ᑲᒪᕝᕕᐅᔪᖅ ᑳᓐᑐᕌᒃᑦ-ᑎᑕᐅᖃᑦᑕᖅᑐᑦ ᑖᒃᑯᐊ ᑳᓐᑐᕌᒃᑦ-
ᑕᐅᖃᑦᑕᖅᑐᑦ ᓄᓇᕗᒻᒥᐅᑕᐅᙱᑦᑐᒥᒃ ᑕᐃᒪᐃᑦᑐᓂᒃ ᑲᒪᔨᐅᖃᑦᑕᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒍᓐᓇᖅᐸᕋᖃᐃ ᖃᓄᐃᑦᑐᓂᒃ ᑳᓐᑐᕌᒃᑦ-ᑎᖃᕐᒪᖔᑕ 
ᓄᑕᖅᑲᓄᑦ, ᑐᓵᑦᑎᐊᙱᑦᑐᓄᑦ, ᐅᖃᓪᓚᑦᑎᐊᖁᓐᓇᙱᑦᑐᓄᓪᓗ, ᑕᐅᑐᑦᑎᐊᙱᑦᑐᓄᓪᓗ, ᖃᓄᐃᑦᑐᓂᒃ 
ᑲᒪᔾᔪᑎᖃᕐᒪᖔᑕ, ᐃᒃᓯᕙᐅᑕᖅ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᑦᑐᓛᒃᑎᑕᐅᓯᒪᔪᓐ ᑖᒃᑯᓄᖓ ᓄᑕᖅᑲᓂᒃ 
ᓄᓇᕗᑦ ᓯᓚᑖᓅᖅᑕᐅᖃᑦᑕᖅᑐᓄᑦ ᓄᑕᖅᐅᑉ ᑖᒃᓱᒪ ᐱᒋᐊᖃᑦᑕᖓᓄᑦ ᒪᓕᒃᑐᑕ ᐱᑕᖃᒻᒪᑕ ᓄᓇᕗᒻᒥ ᒫᓐᓇ 
ᐊᐅᓚᑕᐅᔪᓂᒃ ᐊᖏᕐᕋᖃᖏᑦᑐᓄᑦ, ᐊᔪᕐᓂᖃᑦᑐᓄᓪᓗ ᓄᑕᖅᑲᓄᑦ. ᐊᑦᔨᒋᖏᐊᔪᒻᒥᒻᒪᒋᑦ ᑲᒪᔨᐅᕕᔾᔪᑎᒋᔭᖏᑦ  
 
ᑖᔅᓱᒪ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᔪᖅᓴᖅᑐᓕᕆᔨᒃᑯᓂᓪᓗ. ᑕᐃᒃᑯᐊ ᐱᓕᒪᒋᐅᔅᓴᖅᑕᐅᖃᑦᑕᖅᑐᓐ ᑕᒫᓂ 
ᓄᑭᒋᔅᓴᖅᑕᐃᒋᐊᖃᑦᑐᑦ ᐊᒻᒪᓗ ᑐᓵᑦᑎᐊᖏᑦᑐᓐ, ᑕᐅᑐᑦᑎᐊᖏᑦᑐᓪᓗ, ᒫᓐᓂ ᐃᑲᔪᖅᑕᐅᒍᓐᓇᕐᒥᔪᓐ. 
ᐅᖃᓪᓚᑦᑎᐊᕈᓐᓇᖏᑦᑐᓪᓗ ᑕᒫᓂ ᐱᑕᖃᒻᒥᔪᖅ ᐃᖃᓗᓐᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᓐᓇᖅᑐᖓ ᓇᓕᐊᑐᐃᓐᓇᖅ ᑕᐅᑐᑦᑎᐊᖏᑦᑐᖅ ᓄᑕᕋᖅ 
ᐃᑲᔪᕆᐊᖅᑐᖅᑕᐅᓇᓱᐊᕈᓐᓇᖅᐸᕋ ᑕᒫᓃ, ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᑐᑐ. ᒥᔅ. ᒥᓂᔅᑕ. 
 
ᐊᖓᔪᖅᑳ ᓕᐅᓚ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒃᑯᑐᐃᓐᓇᐃᑦ ᐊᑐᓂᒃ ᐊᑦᔨᒌᖏᒻᒪᑕ 
ᐊᔪᓐᓂᖃᑦᑐᑦ ᐃᓗᐊᖅᓴᖅᑕᐅᔭᕆᐊᖃᕈᑎᖏᓪᓗ ᐊᑦᔨᒌᖏᑦᑐᑎᒃ, ᐊᑐᓂᒃ ᖃᐅᔨᓴᖅᑕᐅᒋᐊᖃᓲᓐ ᓘᑦᑖᓄᑦ. 
ᓂᑭᑦᑖᖅᑐᒋᓐ. ᐃᓱᒪᓕᐅᕈᑕᐅᖃᑦᑕᖅᑐ ᖃᓄᖅ ᐃᓗᐊᖅᓴᖅᑕᐅᒋᐊᖃᒻᒪᖔᑕ. ᐃᒫᖓᐃ, ᓄᓇᕗᒻᒥ 
ᑲᒪᒋᔭᐅᒍᓐᓇᖅᐹ ᐅᕝᕙᓘᓐᓃᑦ ᑭᓯᐊᓂ ᖃᓪᓗᓈᓂ ᑲᒪᒋᔭᐅᔾᔪᑎᖃᕆᐊᖃᑉᐸ. ᑕᒫᓂ ᓘᑦᑖᒥ  
 
 
 
 
 
 



ᕿᑎᖅᑰ, ᒫᑦᓯ 2, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1239

 
 
 
 
ᐃᓱᒪᓕᐅᕈᑕᐅᖃᑦᑕᖅᑐᖅ ᑕᒪᓐᓇ ᑕᐃᒪᓐᓇ ᑕᐃᒪᓕ ᑲᒪᒋᔭᐅᓂᐊᕐᓕᕐᒪᖔᑕ ᐋᖅᑭᓱᖅᑕᐅᓕᓲᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᒻᒪᖃ ᑕᐅᑐᓐᖏᑦᑐᓄᑦ, ᑕᐅᑐᓐᖏᑦᑐᖅ, ᑕᑯᔪᓐᓇᖏᑦᑐᖅ, ᑕᒫᓂ 
ᑲᒪᒋᔭᐅᔾᔪᑎᒃᓴᖅᑕᖃᑉᐹᓐ. ᖃᓪᓗᓈᓂ ᑭᓯᐊᓂ ᑲᒪᒋᔭᐅᔾᔪᑎᒃᓴᖅᑕᖃᑉᐹᓐ ᑕᐅᑐᓐᖏᑦᑐᓄᑦ, ᐱᔭᐅᒋᐊᖃᑦᑐᓄᑦ. 
ᐊᔪᓐᓂᖃᑦᑐᓄᑦ ᑕᐃᒫᑎᒋ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᒻᒧ ᐃᖅᑲᐅᒪᓪᓗᖓ ᐊᑐᓂᒃ 
ᓂᑭᑦᑖᖅᖢᒋᓐ ᐊᓐᓂᐊᖃᑦᑐᑦ ᑲᒪᒋᔭᐅᔾᔪᑎᖏᓐ ᐊᑦᔨᒌᖏᒻᒪᑕ. ᐃᓗᐊᖅᓴᐃᔨᓄᑦ ᖃᐅᔨᓴᖅᑕᐅᓚᐅᖅᑐᑎᒃ ᑕᐃᒪᓕ 
ᑲᒪᒋᔭᐅᔾᔪᑎᒃᓴᖓ, ᐃᓗᐊᖅᓴᖅᑕᐅᔾᔪᑎᒃᓴᖓ ᐋᖅᑭᓱᖅᑕᐅᖃᑦᑕᖅᑐᓐ. ᖃᓄᑎᒋ ᐊᑦᔨᒌᖏᒻᒪᑕ 
ᐱᔭᕆᐊᑐᔫᑎᐅᓪᓗᑎᓪᓗ ᖃᒪᒋᔭᐅᔪᒋᒋᐊᖃᑦᑕᖏᑦ ᐋᖅᑭᓱᖅᑕᐅᔾᔪᑎᒋᔭᕆᐊᖃᑦᑕᖏᓪᓗ.  
 
ᑕᒫᓂ ᑲᒪᒋᔭᐅᔾᔪᑎᒋᔪᓐᓇᖅᑕᖓ ᒫᓃᖏᑉᐸᑦ ᑕᐃᒪᓕ ᖃᐅᔨᓴᕆᐊᖃᓕᓲᖑᒐᑦᑕ ᖃᓄᖅ ᑲᒪᒋᔭᐅᒍᓐᓇᕐᒪᖔᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓱᒃᐳᖓ, ᐃᓛᒃ ᖃᐅᔨᒪᔪᖓ ᑕᒪᓐᓇ 
ᐱᔭᕆᐊᑐᔪᖅᔪᐊᕐᒪᕆᐊᓘᒍᓐᓇᕐᒪᓐ ᐃᑲᔪᖅᑕᐅᑎᑦᑎᓇᓱᐊᖅᑐᓂ ᑕᐅᑐᓐᖏᑦᑐᒥᒃ ᓱᕈᓯᑯᓗᒻᒥ.  
 
ᒥᓂᔅᑕᕆᔭᐅᔪᖅ ᐅᖃᖅᑲᐅᒻᒪᓐ ᖃᐅᔨᓵᕆᔭᐅᖃᑦᑕᑐᒡᒎᖅ, ᖃᐅᔨᓴᖅᑕᐅᖃᑦᑕᖅᑐᕉᖅ ᐃᓄᒃ ᑕᐅᑐᑦᑎᐊᖏᓗᐊᖅᑐᖅ 
ᐊᓯᐊᓄᑦ ᓄᓇᕗᑦ ᓯᓚᑖᓄᑦ ᐊᐅᓚᖅᑎᑕᐅᓂᐊᖅᐸᓐ ᑕᒫᓂ ᐱᑕᖃᖏᒻᒪᓐ. ᑕᒪᓐᓇᖃᐃ ᒐᕙᒪᒃᑯᑦ 
ᐱᓕᕆᕝᕕᖓᓐᓄᑦ ᑲᒪᒋᔭᐅᕙ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᐊᑦᔨᒌᖏᑐᐃᓐᓇᐅᖃᑦᑕᕐᒪᑕ ᐊᑐᓂᒃ ᑖᒃᑯᐊ 
ᑲᒪᒋᔭᐅᖃᑦᑕᖅᑐᑦ. ᑭᓐᖒᒪᔭᖏᓪᓗᑦ ᑕᒪᒃᑯᐊ ᐊᑦᔨᒌᑑᕙᓐᖏᑦᑐᑎᒃ. ᓘᑦᑖᒧᓐ ᑕᑯᔭᐅᒐᒥ ᓄᓇᕗᒻᒥ 
ᐊᑐᐃᓐᓇᐅᔭᕌᖓᑕ ᑖᒃᑯᓂᖓ ᐊᑐᓲᑦ ᐱᑕᖃᓐᖏᑦᑕᕌᖓ ᓄᓇᕗᑦ ᐊᐅᓪᓚᖅᑎᑕᐅᕙᑦᑐᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐊᐱᖅᑯᑎᖃᖅᑲᐅᖏᑦᑐᖓ, ᓱᕐᓗ 
ᖃᐅᔨᓴᖅᑕᐅᕌᓪᓚᓚᐅᕐᓗᓂ ᐃᓄᒃ ᐊᒻᒪᓗ ᖃᐅᔨᔭᐅᑉᐸᑦ ᑖᓐᓇ ᐱᔨᑦᑎᕈᑎᓂᑦ ᑕᒫᓂ ᐱᑕᖃᓐᖏᑦᑐᓂ 
ᐊᑐᕆᐊᖃᕐᓂᖅᐸᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᓕᖅᓱᐃᓇᔭᖅᐹᑦ? ᑖᓐᓇ ᐃᓄᒃ 
ᐊᐅᓪᓚᖅᑎᑕᐅᔪᓐᓇᓂᐊᕐᒪᑦ, ᑖᒃᑯᑎᑑᓈᖅᑎᑕᐅᖃᑦᑕᕐᐹᑦ ᐅᑯᑎᒎᓇ ᑮᓇᐅᔭᖅᑎᒍᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 

 
 
 
 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᑎᒎᓇ ᑕᐃᒪᑦᑐᓄᑦ ᑮᓇᐅᔭᑦ ᐊᑐᕋᔭᖅᑐᑦ 
ᑖᓐᓇ ᓱᕈᓯᖅ/ᐃᓐᓇᖅ ᐋᓐᓂᐊᔪᕐᓘᓐᓃᑦ ᐃᓂᓕᐅᖅᑕᐅᔪᓐᓇᓂᐊᕐᒪᑦ ᐊᒻᒪᓗ ᑮᓇᐅᔭᑦ ᑕᐃᒃᑯᐊ 
ᑐᕌᖓᑎᑕᐅᓇᔭᖅᑐᑎᑦ ᑕᐃᔅᓱᒧᖓ ᐃᓪᓗᒧᑦ ᓇᔪᕐᓂᐊᖅᑕᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᓕᖅᓱᐃᖃᑦᑕᕐᐹᑦ ᐅᕝᕙᓘᓐᓃᑦ 
ᑲᓇᑕᐅᑉ ᒐᕙᒪᒃᑯᖏᑦ ᑭᒡᒐᑐᐃᓪᓗᑎ ᐃᓄᓕᕆᔨᒃᑯᓐᓂ?  
 
ᑭᒃᑯᑦ ᓇᓗᓇᐃᖅᓯᔨᐅᖃᑦᑕᕐᐸᑦ ᑖᓐᓇ ᐃᓄᒃ ᑲᒪᒋᔭᐅᔭᕆᐊᓕᒃ ᐊᐅᓪᓚᖅᑎᑕᐅᔪᓐᓇᕐᒪᖔᖅ ᓄᓇᕗᑦ ᓯᓚᑖᓄᑦ 
ᐅᖃᖅᓯᒪᒻᒪᑦ ᑕᐅᑐᓐᖏᑦᑐᓄᑦ ᑲᒪᔨᐅᔪᓄᑦ ᐊᓯᖏᓐᓂᓘᓐᓃᑦ ᑭᓇ ᐊᐅᓪᓚᑎᑦᑎᖃᑦᑕᕐᐸ? ᑭᓇ ᐊᖏᖅᓯᖃᑦᑕᕐᐸ? 
ᑮᓇᐅᔭᑦ ᓇᑭᓐᖔᖃᑦᑕᕐᐸᑦ? ᐊᒻᒪᓗ ᑭᓇᓗ ᐃᓱᒪᓕᐅᖅᑎᒋᔭᐅᖃᑦᑕᕐᐸ ᑖᓐᓇ ᐊᐅᓪᓚᓂᐊᕐᒪᖔᖅ ᐅᕝ”ᕙᓘᓐᓃᑦ 
ᐋᒡᒐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓗᐊᓂ ᑲᑎᒪᔨᕋᓛᑯᓗᒃᑕᓕᒃ ᕿᒥᕐᕈᓇᖃᑦᑕᕐᑐᓂᑦ ᐱᑐᐃᓐᓇᐅᖏᑦᑐᓂᑦ ᓱᕐᓗ ᓘᒃᑖ ᕿᒥᕐᕈᓇᖃᑦᑕᕐᑐᑦ 
ᑕᒪᒃᑯᓄᖓ ᑲᒪᒋᔭᐅᔭᕆᐊᓕᓐᓂ ᐃᓅᓕᓴᓂᖅᑎᒍᑦ ᑖᓐᓇ ᑭᓇ ᑭᓱᒥᑦ ᑭᓐᖒᒪᔭᖃᕐᒪᖔᖅ ᑖᒃᑯᓄᖓ ᑲᑎᒪᔨᓄᑦ 
ᐃᓱᒪᓕᐅᕈᑎᒋᔭᐅᖃᑦᑕᕐᑐᖅ. 
 
ᐃᓛ, ᓘᒃᑖᖑᓐᖏᑦᑐᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᕿᒥᕐᕈᓇᖃᑦᑕᖅᑐᑦ ᑕᒪᒃᑯᓂᖓ 
ᐃᓱᒪᓕᐅᕈᑎᒋᔭᐅᑦᑕᓕᖅᐳᖅ ᑭᓱᓪᓗ ᐋᖅᑭᒋᐊᖅᑕᐅᔭᕆᐊᖃᕐᓂᐊᕐᒪᖔᖅ 
ᐋᓐᓂᐊᖃᕐᓇᖏᓐᓂᓕᑐᐃᓐᓇᐅᖃᑦᑕᖏᒻᒪᑦ ᐱᓕᕆᕕᑦᑎᓐᓂ ᕿᒥᕐᕈᔨᑕᖃᕐᑐᒍᑦ ᑖᔅᓱᒪ ᖃᓄᐃᓐᓂᖓᓂ ᐊᒻᒪᓗ 
ᐃᓱᒪᓕᐅᖅᑎᒋᔭᐅᖃᑦᑕᕐᑐᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᖃᐅᔨᓵᕆᔭᐅᔪᒻᒪᑦ ᒪᒃᑯᑦᑐᖅ ᐊᐅᓪᓚᖅᑎᑕᐅᓕᖅᑐᓂᓕ 
ᐃᓕᓐᓂᐊᕐᕕᒻᒧᑦ ᓄᓇᕗᑦ ᓯᓚᑖᓄᑦ ᑖᓐᓇ ᑭᓱᖓ ᐊᑲᐅᓐᖏᓕᐅᕈᑖ ᐱᔾᔪᑎᒋᓪᓗᒍ ᐃᓱᖃᔮᕐᓂᖅᓴᐅᓂᐊᕐᖓᑦ 
ᑕᐃᑲᓃᓕᕈᓂ.  
 
ᑭᐅᔭᐅᔾᔮᓐᖏᓚᖓᖃᐃ ᒥᓂᔅᑕᒧᑦ ᐃᖅᑲᓇᐃᔭᖅᑎᖏᓐᓄᓪᓗ. ᑕᒪᒃᑯᐊ ᐱᔨᑦᑎᕈᑏᑦ ᓄᓇᕗᑦ ᐃᓗᐊᓂ 
ᐱᑕᖃᓐᖏᑉᐸᑦ ᖃᐅᔨᓴᖅᑕᐅᓚᐅᕐᓗᓂᓗ ᐄ, ᐱᐅᓂᖅᓴᐅᓂᐊᖅᑐ ᐊᐅᓪᓚᕐᑎᑕᐅᑉᐸᑦ ᓄᓇᕗᑦ ᓯᓚᑖᓄᑦ ᑕᒫᓂ 
ᐱᑕᖃᓐᖏᒻᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᓕᖅᓱᖅᑕᐅᓇᔭᖅᐹ ᑮᓇᐅᔭᖅᑐᕈᑏᑦ?ᖁᔭᓐᓇᒦᒃ ᐃᒃᓯᕙᐅᑖ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᔾᔨᕐᓱᑦᑎᐊᕆᐊᖃᕐᑐᒍᑦ ᑕᖅᑲᒃᑯᓇᖓᑦ 
ᓈᓚᑦᑕᐅᒐᑦᑕ. 
 
 
 
 
 
 
 
 
ᑭᓱᒥ ᐅᖃᐅᓯᕆᔭᐅᓯᒪᒻᒪᓪᓗ ᑕᒪᓐᓇ ᐱᕙᓪᓕᐊᔪᓕᕆᔨᒃᑯᓐᓂ ᐅᔾᔨᖅᓱᑦᑎᐊᕆᐊᖃᕐᑐᖓ ᐃᓕᓐᓂᐊᕐᓂᓕᕆᖅ 
ᐊᒻᒪᓗ ᑭᓐᖒᒻᒪᔭᐅᔪᑦ ᑕᒪᒃᑯᐊ ᐊᔾᔨᒌᓐᖏᑎᐊᕐᒪᒋᑦ ᐃᓅᓕᓴᐃᓂᐅᑉ ᒥᔅᓵᓅᖓᔪᓂᑦ ᑕᒪᒃᑯᐊ ᐊᐱᖅᑯᑏᑦ 
ᐊᐱᖅᑯᑎᒋᔭᐅᑉᐸᑕ ᐱᐅᓂᒃᓴᐅᓇᔭᖅᑐᖅ ᑐᕌᖅᑎᑕᐅᓗᑎᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᑕᐃᒃᑯᑎᒎᓇ ᐱᔨᑦᑎᕈᑎᑎᒎᒻᒪᑦ, ᐅᖃᐅᓯᖃᕈᒪᑐᐃᓐᓇᖅ-ᕈᓐᓇᑐᐃᓐᓇᖅᑐᖓᓕ ᐃᓅᓕᓴᐃᓂᐅᑉ ᒥᒃᓵᓄᑦ ᑭᓱᓪᓗ 
ᐊᑐᐃᓐᓇᕈᑎᖅᑕᐅᖃᑦᑕᖅᓯᒪᖕᒪᖔᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᑕᒪᒃᑯᓄᖓ ᐃᓱᕐᕆᔮᙱᑦᑐᑦ 
ᑭᙴᒪᔭᓄᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ. ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓇᒥᒃ ᐃᓄᖕᒥᒃ ᐅᖃᕐᖓᑦ ᐅᖃᓪᓚᓵᖅᑐᖓ ᒥᓂᔅᑕ ᐅᖃᖅᑲᐅᖕᒪᑦ 
ᑕᐃᓐᓇ ᐃᓄᒃᑕᖃᕐᒪᑦ ᓄᒃᑕᖅᑕᐅᑲᑕᕈᓘᔭᑐᐃᓐᓇᖅᑐᒥᒃ ᒥᓂᔅᑕᐅᓚᐅᖅᑐᒧᑦ ᐃᓕᓐᓂᐊᖅᑐᓕᕆᔨᒃᑯᓪᓗ 
ᒥᓂᔅᑕᕆᓕᖅᑕᖓᓄᑦ ᑕᐃᒪᐃᓕᐅᖅᑕᐅᕈᓗᑐᐃᓐᓇᓚᐅᖅᖢᓂ ᑕᐃᓐᓇ ᑕᐅᑐᙱᑦᑐᖅ ᓱᕈᓯᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᓪᓗᓂ ᐱᔪᖅ.  
 
ᓱᕈᓰᑦ ᑖᒃᑯᐊ ᑭᙴᒪᔭᖏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᑦ ᐊᐃᑦᑖᕈᓱᒃᑐᖓ ᒥᓂᔅᑕ ᑖᓐᓇ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᓐᓂᖅᑯᑎᖃᕋᓱᒻᒪᑦ. ᐊᐱᕆᔾᔮᕈᓐᓃᑦᑎᐊᒻᒪᕆᒃᑐᖓᓕ ᒫᓐᓇ ᐊᐃᑦᑕᓪᓛᓘᖕᒪᑦ 
ᑕᐃᒪᓐᓇ ᑐᓴᖅᑕᐅᓗᓂ ᐃᓛᒃ ᑐᓴᖅᖢᓂ ᒪᒃᑯᒃᑐᑯᓗ ᑎᒥᒥᒍᑦ ᐊᔪᕈᑎᓕᒃ ᒫᓂᖅᑭᑎᑕᐅᑐᐃᓐᓇᓕᕐᒪᑦ 
ᒐᕙᒪᒃᑯᓐᓄᑦ. ᑖᓐᓇ ᒥᓂᔅᑕᒧᑦ ᐅᖃᐅᓯᕆᔭᐅᖕᒪᑦ. 
 
ᐄ, ᑖᓐᓇ ᐅᖃᐅᓯᑦᑎᐊᒻᒪᕆ-ᐅᖃᐅᓯᕆᑦᑎᐊᒻᒪᕆᓕᕐᓚᒍ. ᑕᐃᒪᐃᑦᑐᖅᑕᖃᓕᖅᑐᖅ ᐱᕙᓪᓕᐊᔪᓕᕆᔨᒃᑰᖅᑎᑕᐅᔪᒥᒃ 
ᐅᑎᖅᑕᖅᑎᑕᐅᖃᑦᑕᑯᓘᑐᐃᓐᓇᕋᒥᒃ ᓲᕐᓗ ᐊᕿᔭᖅᑐᖅ-basketball-ᑎᑐᑦ ᐃᑲᔪᖅᓯᖅᑕᓪᓚᕆᐊᓗᒃᑲ ᐊᓈᓇᒃᑯᖏᑦ 
ᐃᑲᔪᖅᑕᐅᓇᓱᑐᐃᓐᓇᕐᒪᑕ ᕿᑐᕐᖓᖓᑦ ᐃᑲᔪᖅᑕᐅᓂᐊᕐᒪᑦ. ᑕᐃᒪᓐᓇ ᐱᙳᐊᕆᔭᐅᕈᓘᔭᑐᐃᓐᓇᓕᖅᑐᖅ 
ᒐᕙᒪᒃᑯᓐᓄᑦ ᑲᙳᓇᖅ.  
 
ᑕᐃᒫᖅᑐᖓᓕ. ᑕᕝᕗᖓ ᐃᓱᓕᒃᐳᖓ. ᐅᖃᐅᓯᕆᒃᑲᓐᓂᕈᒪᔪᓐᓃᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᐱᖅᑯᑎᒥᒃ ᑐᓴᙱᑦᑐᖓᐅᒐᓗᐊᖅ ᑭᓯᐊᓂ ᑭᐅᔪᒪᒍᕕᑦ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᖅᑲᖅᑐᐃᕕᑦᑎᒎᖅᑎᑕᐅᖕᒪᑦ 
ᑭᐅᔾᔮᙱᑦᑐᖓ ᒪᓕᒐᓕᐅᕐᕕᐅᑉ ᐃᓗᐊᓂ ᐊᒻᒪᓗ ᑎᑎᕋᖅ-ᑎᑎᕋᖅᑕᐅᓯᒪᓕᖅᖢᓂ ᐱᕙᓪᓕᐊᔪᓕᕆᔨᒃᑯᑦ 
ᐃᒡᓗᖔᖓᑦᑕᐅᖅ ᐱᑕᖃᕐᒥᖕᒪᑦ.  
 



ᕿᑎᖅᑰ, ᒫᑦᓯ 2, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1242

ᐃᖅᑲᖅᑐᐃᕕᑦᑎᒎᕐᒪᑦ ᑭᐅᔾᔮᙱᑦᑐᖓ ᑖᓐᓇ ᐊᐱᖅᑯᑦ-ᐊᐱᖅᓱᖅᑕᖏᑦ ᒪᓕᒃᖢᒋ ᑕᐃᔅᓱᒥᖓ 
ᑐᕌᖓᖅᑰᔨᑦᑎᐊᖅᑲᐅᖕᒪᑦ ᐅᔾᔨᕈᓱᒃᑎᐊᕆᐊᖃᖅᑐᒍᑦ ᐃᖅᑲᖅᑐᐃᕕᑎᒎᖅᑎᑕᐅᖕᒪᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᐅᖃᐅᓯᕆᔭᕗᑦ ᐅᔾᔨᖅᓱᑦᑎᐊᕆᐊᖃᖅᑕᕗᑦ ᐱᓗᐊᕐᓗᒍ ᒪᓕᒐᓕᐅᕐᕕᐅᑉ-ᐃᓛᒃ ᐃᖅᑲᖅᑐᐃᕕᐅᑉ ᓵᖓᓃᑦᑎᓪᓗᒍ.  
 
 
 
 
 
 
 
 
 
 
 
 
ᑖᓐᓇ ᐃᓂᖅᑎᕈᒪᔭᕋ ᒪᓕᒐᓕᐅᖅᑎ ᑕᐃᒪᐃᓕᐅᖅᑎᓪᓗᒍ. ᐃᖅᑲᖅᑐᐃᕖᑦ ᓵᖓᓐᓃᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐅᑎᕐᕕᒋᓂᐊᖅᐸᑦ ᑐᑐ ᐅᐊᑦᑎᐊᕈ. ᐱᕕᖃᕈᓐᓃᕋᕕᑦ ᑲᔪᓯᑐᐃᓐᓇᕐᓂᐊᖅᑐᖓ. ᑰᓕ. 
 
ᑰᓕ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᒍᑎᓕᕆᓂᐅᑉ ᒥᒃᓵᓄᑦ ᐅᖃᐅᓯᖃᕈᒪᒐᒪ. ᑮᓇᐅᔭᖅᑐᕈᑎᕕᓃᑦ, 
ᐃᓛᒃ ᑮᓇᐅᔭᖅᑐᕈᑏᑦ. ᓴᖅᑭᔮᖅᑎᑦᑎᒃᑲᓐᓂᕐᓂᖅ ᑕᒪᒃᑯᐊᓗ ᐊᓯᖏᑦ. ᐄ’, ᖁᕕᐊᓇᖅᑐᖅ ᑕᒪᒃᑯᐊ 
ᓴᖅᑭᔮᖅᑎᑕᐅᓕᕐᒪᑕ ᐃᓕᓐᓂᐊᕐᕖᒡᓗ ᐃᓚᒋᔭᐅᖃᑕᐅᓪᓗᑎᑦ ᑭᒍᑎᓕᕆᓂᖅ ᐱᔾᔪᑕᐅᓪᓗᓂ ᒐᕙᒪᒃᑯᓪᓗ 
ᐱᓕᕆᕝᕕᖏᑦ ᑎᒥᙳᖅᑎᑕᐅᓯᒪᔪᓪᓗ ᒐᕙᒪᒃᑯᓐᓄᑦ ᐋᓐᓂᐊᖃᕐᓇᙱ-ᐃᓛᒃ ᐃᓅᓕᓴᐃᓂᕐᒧᑦ ᐱᓕᕆᐊᓖᑦ.  
 
ᑕᒪᓐᓇ ᓲᕐᓗ ᑲᖏᖅᖠᓂᖅ ᑕᑯᓐᓇᕈᑦᑎᒃᑯ ᐊᖏᓂᖅᓴᖅ. ᐃᒃᑯᐊ ᐃᒻᒥᒃᑰᖅᑐᓂ ᑭᒍᑎᓕᕆᔨᓂᒃ ᐊᑐᖃᑦᑕᓚᐅᕐᒪᑕ, 
ᐊᑐᐃᓐᓇᐅᙱᓐᓇᐅᔭᙱᒃᖢᑎᓪᓗ ᐃᓱᒪᒋᔭᐅᖃᑦᑕᓕᓚᐅᖅᑐᑦ ᑲᖏᖅᖠᓂᕐᒥᐅᑦ ᑖᓐᓇ 
ᒪᑐᔭᐅᑦᑎᐊᒻᒪᕆᒃᐸᒡᓘᓐᓃᑦ ᑭᒍᑎᓕᕆᔨᖃᕈᓐᓃᕐᓗᑎᑦ  
 
ᑖᓐᓇᖃᐃ ᒥᓂᔅᑕᕆᔭᐅᔪᑦ ᐅᖃᕈᓐᓇᖅᐳᑦ ᐅᕙᑦᑎᓐᓄᑦ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᑭᒍᑎᓕᕆᓂᕐᒧᑦ ᑐᕌᖓᔪᑦ 
ᑲᖏᖅᖠᓂᕐᒥᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᑐᑭᓯᐅᒪᓂᕋ ᒪᓕᒃᖢᒍ 
ᑭᒍᑎᓕᕆᓂᕐᒧᑦ contract ᑭᕙᓪᓕᕐᒥ ᕿᒥᕐᕈᓇᒃᑕᐅᔪᖅ ᐱᖓᓱᓄᓪᓗ ᐊᕐᕋᒍᓄᑦ ᐅᖓᕙᕆᐊᖅᑕᐅᒃᑲᓐᓂᖅᖢᓂ 
ᐊᑐᒃᑲᓐᓂᕐᓂᐊᖅᖢᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ. ᐊᕐᕋᒍᓄᑦ ᐱᖓᓱᓄᑦ ᑭᒍᑎᓕᕆᔨᖃᓕᕐᒥᒐᑦᑕ ᒐᕙᒪᒃᑯᑦ 
ᖃᓄᐃᑦᑐᓂᒃ ᐃᓪᓗᖅᓱᐃᖃᑦᑕᖅᐸᑦ ᑕᒪᒃᑯᓄᖓ contract-ᓄᑦ ᑭᒍᑎᓕᕆᓂᕐᒥᒃ 
ᐊᑐᐃᓐᓇᖃᖅᑎᑦᑎᓂᐊᖅᑎᓪᓗᒋᑦ. 
 
ᑕᐃᒃᑯᐊ ᐃᒻᒥᑰᖅᑐᖅ ᓇᓪᓕᐅᒃᑯᒫᖅᑕᐅᓯᒪᓂᖓᓗ ᑕᐃᒃᑯᐊ ᑭᒍᑎᓕᕆᔩᑦ ᐊᑭᓕᒃᑕᖅᑎᑦᑎᖃᑦᑕᕐᓂᖏᑦ 
ᒐᕙᒪᒃᑯᓐᓄᑦ ᑕᐃᒫᑐᐃᓐᓇᐅᔪᒃᓴᐅᕙᑦ ᐊᑭᑐᓂᖏᑦ, ᖃᓪᓗᓈᑦ ᓄᓇᖏᓐᓂ ᖃᔅᓯ ᑖᓚᐃᖅᑎᑦᑎᖃᑦᑕᕐᒪᑕ 
ᒐᕙᒪᒃᑯᓐᓂ, ᑕᐃᒪᑐᐃᓐᓇᖅᑕᐅᖃᐃ ᑕᐃᒫᒃᑕᐅᖅ ᐋᖅᑭᒃᓯᒪᒋᕙ ᓄᓇᕗᑦ ᐃᓗᐊᓂ? ᑕᐃᒫᑐᐃᓐᓇᖅᑕᐅᖃᐃ 
ᐊᑭᓕᖅᓱᐃᕙᒃᐸᑦ ᑭᒍᑎᓕᕆᓂᕐᒧᑦ. ᑕᒪᒃᑯᓄᖓ ᐱᔨᑦᑎᕈᑎᓄᑦ ᐊᑐᐃᓐᓇᕈᖅᑎᑕᐅᓯᒪᖃᑦᑕᖅᑐᓄᑦ ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᖏᓕᕋ ᑭᐅᖁᓂᐊᕋᒃᑯ contract ᒥᒃᓵᓄᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕋᒻᓯᑕᓐ. 
 
 
 
 
 
 
 
ᕋᒻᓯᑕᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ ᐊᑭᓕᖅᓲᑎᒋᔭᐅᖃᑦᑕᖅᑐᑦ ᑭᒍᑎᓕᕆᔨᒃᑯᓐᓄᑦ ᐋᖅᑭᒃᑕᐅᓯᓚᔪᑦ 
ᑲᓇᑕᐅᑉ ᒐᕙᒪᒃᑯᖏᑦᑕ ᐋᖅᑭᒃᑕᐅᓯᒪᔭᖏᓐᓂᒃ ᒪᓕᒃᖢᑎᒃ ᐊᑭᓖᑎᑦᑎᖃᑦᑕᖅᑐᑦ ᐊᑐᖅᑕᐅᖕᒪᑦ ᒐᕙᒪᒃᑯᑦ 
ᒐᕙᒪᖃᕐᕕᖕᒥ ᐊᒻᒪ ᐅᑭᐅᖅᑕᖅᑐᒥ ᒐᕙᒪᖃᕐᕕᖕᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᕋᒻᓯᑕᓐ. ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᖁᔭᓐᓇᒦᒃ ᑭᐅᒐᕕᑦ, ᐃ, ᑲᓇᑕᓕᒫᒥᒃ ᐊᔾᔨᒌᓂᒃ ᐊᑭᓕᖅᓱᐃᑎᑦᑎᕗᑦ 
ᑭᒍᑎᓕᕆᓂᕐᒧᑦ ᐱᔨᑦᑎᕈᑏᑦ ᐊᑐᐃᓐᓇᕈᖅᑕᐅᖃᑦᑕᖅᑐᑦ ᑕᖅᑲᒃᑯᓄᖓ ᐊᔾᔨᖐᖃᑦᑕᖏᒻᒪᑕ ᑕᐃᒃᑯᐊ ᑭᒍᑎᙳᐊᑦ 
ᐱᓗᐊᙳᐊᕐᓗᒋᑦ ᐊᒻᒪᓗ ᐱᔨᑦᑎᕈᑏᑦ ᐊᑐᐃᓐᓇᕈᖅᑕᐅᖃᑦᑕᖅᑐᑦ ᐊᔾᔨᒌᖏᒻᒪᑎᒃ ᐱᐅᖏᓂᖅᓴᐅᓲᖑᖕᒪᑕ 
ᓂᕈᐊᖅᑕᐅᕝᕕᓐᓂ ᐅᓄᖅᑐᐊᓗᖕᓂᑦ ᑕᐃᑯᙵᕈᒪᔪᓐᓃᑦᑎᐊᒻᒪᕆᖃᑦᑕᖅᑐᑦ ᑕᐃᒃᑯᐊ ᑭᒍᑎᙳᐊᖅᑖᕆᔭᖏᑦ 
ᐱᐅᓂᖅᓴᕐᔪᐊᒻᒪᕆᐊᓘᖃᑦᑕᕐᒪᑕ ᐱᔭᐅᕙᒃᑐᓂᒃ. 
 
ᒪᑯᐊᓘᓐᓃᑦ ᑭᒍᑎᖏᑦ ᐅᑎᖅᑎᑕᐅᓪᓗᑎᒃ ᐱᐅᖏᓐᓂᖅᓴᓂᒃ ᓴᓇᖃᑦᑕᕐᒪᑕ ᑕᐃᒪ ᐊᑭᓕᖅᓱᖅᑕᐅᒋᕗᑦ 
ᑲᓇᑕᐅᒥᐅᓂᑦ ᐋᖅᑭᒃᓱᖅᑕᐅᓯᒪᖃᑦᑕᖅᑐᑦ ᑕᒪᒃᑯᐊ ᐱᔨᑦᑎᕈᑏᑦ ᐊᑐᐃᓐᓇᕈᖅᑕᖏᑦ ᐱᐅᖏᓐᓂᖅᓴᐅᑎᓪᓗᒋᑦ 
ᖃᓪᓗᓈᑦ ᓄᓇᖏᓐᓂ ᑕᐅᑐᒃᑯᑦᑎᒃᑯᓐ ᐊᒻᒪᓗ ᐊᑎᓕᐅᕆᔭᕆᐊᖃᖃᑦᑕᖅᖢᑎᒃ ᑕᒪᒃᑯᓂᖓ 
ᐊᑭᓕᒃᓴᖑᖅᑎᑦᑎᔾᔪᑎᓂᒃ ᑭᒍᑎᓕᕆᔭᐅᓚᐅᖏᓐᓂᕐᒥᓂ ᖃᐅᔨᓴᖅᑕᐅᓂᐊᕈᑎᒡᓘᓐᓃᑦ. 
 
ᑖᓐᓇᖃᐃ ᒥᓂᔅᑐ ᐅᖃᕈᓐᓇᖅᐸ ᐅᕙᑦᑎᓐᓄᑦ ᐱᐅᓂᖅᓴᓂᒃ ᒪᑯᓂᖓ ᑭᒍᑎᙳᐊᓂᒃ ᐊᓯᖏᓐᓂᒡᓗ ᐱᔨᑦᑎᕈᑎᓂᒃ 
ᐊᑐᐃᓐᓇᕈᐃᖃᑦᑕᖁᔨᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᓴᖅᑭᑕᐅᖕᒪᑦ ᒐᕙᒪᒃᑰᔪᒍᑦ ᒪᓕᒐᕐᓂᒃ 
ᐋᖅᑭᒃᓱᐃᓯᒪᖃᑦᑕᖅᑐᒍᑦ ᐊᑐᖅᑕᐅᓂᐊᖅᑐᓂᒃ ᑭᒍᑎᓕᕆᔨᒃᑯᓐᓄᑦ ᒪᓕᒐᓕᐅᖅᑎ ᑖᓐᓇ ᑕᒪᔅᓱᒥᖓ 
ᐅᖃᐅᓯᖃᕈᒪᖕᒪᑦ ᑕᒪᒃᑯᐊ ᕿᒥᕐᕈᓇᒍᓐᓇᖅᑕᕗᑦ ᑭᓯᐊᓂ ᒪᓕᒐᓂᒃ ᐋᖅᑭᒃᓱᐃᖃᑦᑕᖅᑐᒍᑦ ᑭᒍᑎᓕᕆᔨᒃᑯᓐᓂ 
ᐊᑐᖅᑕᐅᓂᐊᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ.  
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᐅᓄᖅᑐᑦ ᑕᐃᒃᑯᐊ ᓂᕈᐊᖅᑎᕗᑦ ᐱᓗᐊᖅᑐᒥ ᓄᓇᓕᖕᓂ ᒥᑭᓐᓂᖅᓴᓂ 
ᐱᐅᔪᐊᐃᓐᓄᖕᓂᑦᑕᐅᖅ ᐊᑐᐃᓐᓇᕈᐃᕕᐅᖃᑦᑕᕈᒪᖕᒪᑕ ᑕᐃᒪᓐᓇᑎᒋᐊᓗᒃ ᐊᑭᓖᑎᑦᑎᒐᓗᐊᕈᒪ 
ᐱᐅᖏᓐᓂᖅᓴᕈᓗᖕᓂᒃ ᐱᔨᑦᑎᕈᑎᓂᒃ ᓴᖅᑭᑦᑎᖤᖅᐳᑦ ᖁᕕᐊᓱᑐᐃᓐᓇᕐᓂᐊᖅᑐᖓ ᒥᓂᔅᑐ ᑭᐅᒃᐸᑦ. 
ᐃᓛᒃ ᐱᓕᕆᐊᖃᖅᐸᑦ ᑕᒪᑐᒥᖓ ᑕᐃᓐᓇ ᐱᔨᑦᑎᕈᑎᓂᒃ ᐊᑐᐃᓐᓇᐃᔨ ᐱᐅᔫᒋᐊᖃᕐᒪᑦ ᐱᐅᒋᔭᐅᓗᓂᓗ ᓄᓇᕗᒻᒥ 
ᐱᓗᐊᕐᓗᒋᓪᓗ ᑕᐃᒃᑯᐊ ᖃᓪᓗᓇᐅᔭᕈᓐᓇᖏᑦᑐᓐ. ᐅᖃᓪᓚᖃᑎᖃᕈᓐᓇᖏᓐᓂᕐᒧᑦ ᐊᑲᐅᖏᓕᐅᕈᑎᖃᖃᑦᑕᕐᒪᑕ 
ᐊᒻᒪᓗ ᐊᐱᖅᓱᖅᑕᐅᒐᓗᐊᓐ.  

ᐃᓛᒃ ᑲᒪᒋᔭᐅᑦᑎᐊᖃᑦᑕᖏᑦᑐᓐ ᓲᕐᓗ ᐅᓇ ᖃᓪᓗᓈᖑᒻᒪᑦ ᐅᐱᓐᓇᕋᓂ ᐱᖃᓐᓂᕇᓕᕈᓐᓇᖃᑦᑕᖏᒻᒪᔾᔪᑦ ᐊᒻᒪᓗ 
ᒪᑯᐊ ᐃᓗᖅᑮᔮᕆᐊᖃᕋᓗᐊᕐᒪᑕ ᑭᒍᑎᓐᖑᐊᕐᒥᒍᑦ. ᐊᓯᖏᑦᑎᒍᓪᓗ ᐱᕐᔪᐊᕐᕌᓗᒻᒪᑦ ᑕᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᖅᐳᖓ ᑲᑎᒪᔨᐅᖃᑕᐅᔪᒧᑦ ᑖᓐᓇ 
ᕿᒥᕐᕈᓴᒍᒪᓪᓗᒍ ᐊᒻᒪ ᐅᖃᐅᓯᕆᒃᑲᓐᓂᓛᕐᓗᒍ ᒪᓕᒐᓕᐅᖅᑎᒧᓐ ᒪᓕᒐᓕᐅᖅᕕᐅᑉ ᐃᓗᐊᓂ ᐃᓱᒫᓘᑎᒋᔭᖏᓐᓄᑦ 
ᑕᒪᒃᑮᓐᓄᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ: ᖁᔭᓐᓇᒦᒃ. ᑐᓴᖅᑕᐅᖁᓗᐊᖅᑲᐅᒐᒃᑯ ᐃᓱᒫᓗᖃᑦᑕᓪᓚᕆᒻᒪᑕ ᐊᒥᓱᓐ ᐊᒻᒪᓗ ᐃᓚᖏᑦ ᓱᓕ 
ᑕᐃᒪᓐᓇᐃᑦᑐᖃᕋᓗᐊᖅᑎᓪᓗᒍ ᑕᐃᒃᑯᐊ ᑕᒪᒃᑯᐊ ᓱᕈᓯᑯᓗᐃᓐ ᐱᓗᐊᖅᑐᒥᒃ ᐊᐅᓚᖅᑎᑕᐅᑲᑕᐃᓐᓇᖃᑦᑕᕐᒪᑕ 
ᑰᔾᔪᐊᕌᓗᒻᒧᓐ. ᑕᐃᒃᑯᐊᖃᐃ ᑲᖏᖅᖠᓂᕐᒥ ᑕᒪᑐᒥᖓ ᐋᓐᓂᐊᖅᕕᖃᓕᕋᓗᐊᖅᑎᓪᓗᒍ ᑕᐃᒃᑯᐊ surgery-
ᖃᕆᐊᖃᑦᑐᓐ implant-ᒋᐊᓖᓪᓘᓐᓃᑦ ᑭᒍᑎᕋᓛᓂᒃ ᓱᕈᓰᑦ. ᑕᐃᑲᓂᖃᐃ ᑕᒪᒃᑯᓄᖓ ᑳᑦᑐᓛᑐᖑᔪᓄᑦ 
ᐱᓕᕆᐊᕆᔭᐅᒍᓐᓇᖐᓐᓇᓂᐊᖅᐸᓐ ᑕᐅᓄᖓ ᒫᓂᑐᕙᒧᓐ ᐊᐅᓚᕆᐊᖃᑦᑎᑕᐅᖃᑦᑕᖓᑕᓘᓐᓃᑦ. ᑕᒪᒃᑯᐊ 
ᑎᓴᒪᓂᒃ ᐅᑭᐅᓕᕋᓛᕋᓘᓪᓗᑎᒃ ᑭᒍᑎᖏᑦ ᓴᓇᔭᐃᒋᐊᖃᑦᑎᓪᓗᒋᑦ.  
 
ᑖᓐᓇ ᖃᓄᐃᓕᖓᒻᒪᖔᖅ, ᒥᓂᔅᑕ ᐅᓂᒃᑳᕈᓇᖅᐸᖃᐃ expand-ᑕᐅᒐᔭᕐᒪᖔᑕᓘᓐᓃᑦ ᑕᐃᒃᑯᐊ ᓱᕈᓯᕋᓛᑦ 
ᐊᐅᓚᑲᑕᖁᒍᓐᓃᖁᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐊᐅᓚᑎᑦᑎᔭᕆᐊᖃᕌᖓᑦᑕ 
ᓄᓇᓕᐅᑉ ᓯᓚᑖᓄᑦ ᑭᒍᓯᕆᔭᐅᔭᕆᐊᖃᑦᑐᓂᒃ, ᐱᓚᒃᑕᐅᔭᕆᐊᖃᓲᖑᒻᒪᑕ. ᓲᕐᓗ ᓄᓇᓕᓐᓂ ᐱᓚᒃᑐᐃᔨᖃᖏᓇᑦᑕ 
ᐊᖏᔫᑎᐅᓂᖅᓴᓄᑦ ᓄᓇᖃᑦᑐᓄᑦ ᐱᓚᒃᑐᐃᕕᖃᑦᑐᓄᑦ ᐱᓚᒃᑐᐃᔭᖅᑐᖅᑎᑕᐅᔭᖅᑐᖅᑐᑎᒃ ᐊᐅᓚᖅᑎᑕᐅᕙᒻᒪᑕ 
ᓱᕈᓰᓐ ᑭᒍᑎᖏᑎᒍᓐ. ᑰᔾᔪᐊᕌᓗᒻᒧᓐ ᐊᐅᓚᖅᑎᑕᐅᖃᑦᑕᖅᑐᓐ, ᔨᐊᓗᓇᐃᒧᑦ, ᐃᖃᓗᓪᓄᓘᓐᓃᑦ. 
 
ᑭᓯᐊᓂ ᒪᒥᐊᓇᖅᑑᒐᓗᐊᖅ ᑖᓐᓇ ᐱᔨᑦᓯᕈᑎᐅᔪᖅ ᐊᑐᐃᓐᓇᐅᖏᒻᒪᑦ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ. ᑭᓯᐊᓂ 
ᐃᓱᒫᓘᑎᒋᔭᖓ ᐱᓚᒃᑐᖅᑕᐅᔭᕆᐊᓖᑦ ᑕᐃᒃᑯᐊ ᑭᒍᑎᖏᑎᒍᑦ ᑭᒍᓯᕆᔭᐅᓗᑎᒃ ᐊᐅᓚᕆᐊᖃᓲᓐ ᓄᓇᕗᑦ 
ᓯᓚᑖᓄᑦ, ᓱᓕ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᐱᖅᑯᑎᒃᓴᖃᑦᑐᖓ ᒥᑭᔫᑎᓂᐅᒐᓗᐊᖅ ᐅᕙᓂ ᓯᕗᓪᓕᕐᒥᖃᐃ ᐅᓇ ᒪᓕᒐᓕᐅᖅᑎᐅᖃᑎᒐ 
ᐅᖃᐅᓯᖃᒐᓚᖅᑲᐅᒻᒪᑦ ᐅᐊᑦᑎᐊᖅ ᑕᒪᓐᓇ ᐸᐃᕆᖃᑦᑕᕐᓂᖅ ᓄᑕᖅᑲᓂᒃ ᐊᒻᒪᓗ ᐊᑭᖏᓐᓂᒃ 
ᑐᓴᖅᑎᑕᐅᖅᑲᐅᓪᓗᑕ $43.00-ᖑᖃᑦᑕᒪᒡᒎᖅ ᐅᓪᓗᖅ ᐊᑕᐅᓯᖅ. ᑕᒪᓐᓇᖃᐃ ᐊᖏᕐᕋᐅᔪᑦ ᐸᐃᕆᑎᓪᓗᒋᑦᑕᐅᖅ 
ᐊᑭᖓ ᐊᑭᒋᕚ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖ, ᐊᐱᖅᑯᑖ (ᑐᓵᔨᒃᑯᑦ): ᑕᐃᒃᑯᐊ ᐸᖅᑭᔭᐅᔪᓐ 
ᐊᖏᕐᕋᕆᔭᐅᔪᒥ ᐊᑦᔨᒋᖏᑕᖓ ᑕᐃᒃᑯᐊ ᑎᒍᐊᖑᐊᕆᔭᐅᔪᓐ ᐊᑭᓕᖅᓱᖅᑕᐅᖃᑦᑕᖅᑐᑦ  
 
 
 
ᑎᒍᐊᖑᐊᖓ ᒪᓕᒃᑕᐅᓪᓗᓂ ᑕᐃᒃᑯᐊ ᐊᖏᕐᕋᒥ ᐸᖅᑭᕕᐅᔪᓐ ᑳᑦᑐᓛᒃᑕᐅᖃᑦᑕᖅᑐᓐ. 24-ᓂᑦ ᐃᑲᕐᕋᓄᑦ 
ᐸᖅᑭᔭᕆᐊᖃᑦᑐᑦ. ᐊᑦᔨᒋᖏᑕᖓᓂᒃ ᐊᑭᓕᖅᓱᖅᑕᐅᓲᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᐄ, ᑕᐃᒪᐃᑦᑑᒻᒪᓐ. ᑕᐃᒪᓕ $43.00-ᓚᖑᖅᑲᐅᒻᒪᑦ ᑐᓴᖅᑐᒍ ᑕᐃᓐᓇ ᑕᐃᒃᑯᓄᖓ facilities-ᖑᔪᓄᑦ, 
ᕙᓪᓚᐃᔪᖅ, ᑕᐃᒃᑯᐊ ᐸᐃᕆᕝᕖᑦ ᐃᒡᓗᕐᔪᐊᑦ. ᑖᒃᑯᐊᖃᐃ ᐅᖃᑦᑎᐊᒻᒪᕆᒃᑯᕕᒋᑦ ᐊᔾᔨᒌᙱᓐᓂᖓᑦ ᐃᒡᓗᕐᔪᐊᖅ 
ᐊᖏᕐᕋᐅᔪᖅ ᓇᖕᒥᓂᕆᔭᐅᔪᖅ ᐊᒻᒪᓗ ᑖᓐᓇ ᐸᐃᕆᔪᖅ ᐊᖏᕐᕋᒥᓂᒃ ᐸᐃᕆᓪᓗᓂ ᖃᑦᓯᓕᐅᖃᑦᑕᖅᐸᓕᑭᐊᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕋᓱᓐᓂᐊᖅᐸᒃᑲ 
ᐊᔾᔨᒌᙱᓐᓂᕆᔭᖏᑦ ᐊᖏᕐᕋᕆᔭᐅᔪᓄᑦ ᑕᐃᒃᑯᐊ ᑎᒍᐊᙳᐊᖃᖃᑦᑕᖅᑐᑦ ᑳᓐᑐᕌᒃᑦ-ᑕᐅᓯᒪᔪᑦ ᐃᒡᓗᓕᒑᕐᔪᖕᒦᑦᑐᑦ 
ᓇᔭ ᐃᓴᕕᐊᓚ ᑕᐃᓐᓇ ᐸᖅᑭᒃᖠᕕᐅᔪᖅ ᑳᓐᑐᕌᒃᑦ-ᑕᐅᓯᒪᖕᒪᑦ ᑕᐃᒃᑯᐊ ᐸᖅᑭᔭᐅᖁᔭᐅᓪᓗᑎᑦ ᑕᐃᑲᓃᑦᑐᑦ 24-
ᓄᑦ ᐃᑲᕐᕋᓄᑦ ᐸᖅᑭᔭᐅᖃᑦᑕᖅᖢᑎᑦ ᐱᓇᓱᐊᕈᓯᑕᒫᑦ ᖃᐅᑕᒫᑦᑎᐊᖅ. ᖃᐅᑕᒫᑦᑎᐊᖅ ᐸᖅᑭᔭᐅᖏᓐᓇᐅᔭᕆᐊᓖᑦ 
ᑖᒃᑯᐊ ᐸᖅᑭᔭᐅᔪᑦ ᐊᖓᔪᖅᑳᖏᓐᓄᑦ ᐃᒃᓯᓐᓇᒃᑕᐅᓯᒪᙱᒻᒪᑕ ᐸᖅᑭᒐᓗᐊᖅᖢᑎᒍᑦ 
ᐃᓅᓕᓴᖅᑕᐅᔾᔪᑎᔭᕆᐊᖃᖅᑕᖏᑦ ᐱᔾᔪᑎᒋᓪᓗᒋᑦ.  
 
ᑐᒡᓕᐊᓗ ᑕᐃᒃᑯᐊ ᑎᒍᐊᙳᐊᖃᖃᑦᑕᖅᑐᑦ ᐊᑭᓕᖅᓱᖅᑕᐅᖃᑦᑕᖅᑐᑦ ᒪᓕᒡᓗᒋᑦ ᐊᑭᓕᖅᓱᖅᑕᐅᔾᔪᑎᒋᔭᖏᑦ 
ᓱᕈᓯᐅᑉ ᖃᔅᓯᐅᒻᒪᖔᑕ ᐸᖅᑭᔭᖏᑦ. ᐊᑕᐅᑦᑎᒃᑯᑦ ᑎᒍᐊᙳᐊᖃᖅᑐᑦ ᐱᑐᐃᓐᓇᐅᙱᑦᑐᒃᑯᑦ 
ᐃᓅᓕᓴᖅᑕᐅᔭᕆᐊᖃᖅᐸᑦ ᐅᕝᕙᓘᓐᓃᑦ ᑎᒥᖓᒍᑦ ᐊᔪᕈᑎᖃᖅᐸᑦ ᐊᑭᓕᖅᓱᖅᑕᐅᖃᑦᑕᕐᒥᔪᑦ ᑕᐃᒃᑯᓄᖓ 
ᐱᑐᐃᓐᓇᐅᙱᑦᑐᒃᑯᑦ ᑭᙴᒪᔭᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ ᑐᑭᓯᔭᐅᔪᓐᓇᖅᑑᔭᙱᒻᒪᑦ. ᐊᐱᕆᓪᓚᑦ-
ᐅᖃᐅᓯᕆᑦᑕᐃᓕᖕᒪᑕᓗᑭᐊᖅ ᑕᐃᒃᑯᐊ ᑮᓇᐅᔭᓂᒃ ᑕᐃᓯᓪᓚᑦᑖᕐᓗᓂ ᐅᖃᖁᖅᑲᐅᒐᓗᐊᕋᒃᑯ ᑕᐃᒃᑯᓄᖓ 
ᐊᖏᕐᕋᐅᔪᓄᑦ ᐸᐃᕆᕝ-ᐸᐃᕆᖃᑦᑕᖅᑐᓄᑦ ᖃᑦᓯᓕᐅᖃᑦᑕᕐᒪᖔᑕᓕ ᐅᓪᓗᖅ ᐊᑕᐅᓯᖅ.  
 
ᑕᐃᒃᑯᐊᓕ ᐅᐊᑦᑎᐊᕈ ᑐᓵᖅᑲᐅᔭᕗᑦ 43-ᑖᓚᓕᐅᕐᒪᑕᒎᖅ ᐅᓪᓗᖅ ᐊᑕᐅᓯᕐᒧᑦ ᐊᑕᐅᓯᕐᒥᒃ ᐸᐃᕆᒍᑎᑦ.  
ᑕᐃᒃᑯᐊᓕ ᐸᐃᕆᖃᑦᑕᕐᒥᖕᒪᑕᑦᑕᐅᖅ ᑕᐃᒃᑯᓄᖓ Social Services-ᒃᑯᓐᓄᑦ ᐊᔾᔭᖅᓯᓪᓗᐊᕌᓪᓚᑐᐃᓐᓇᖅᖢᑎᒃ. 
ᑕᐃᒪᓗ ᐸᐃᕆᓕᖅᖢᑎᑦ ᐃᓚᖏᓪᓗ ᐊᑯᓂᐊᓗᒃ ᐸᐃᕆᖃᑦᑕᕆᓪᓗᑎᐅᒻᒪᑦ. ᑮᓇᐅᔭᓂᒡᓕ ᖃᑦᓯᓕᐅᕐᒪᖔᑕ 
ᐅᓪᓗᒧᑦ ᐊᑕᐅᓯᕐᒧᑦ ᐊᑕᐅᓯᕐᒧᑦ ᓄᑕᖅᑲᒧᑦ ᐊᐱᖅᑯᑎᒋᓗᐊᖅᑲᐅᒐᓗᐊᖅᑕᕋ. ᖁᔭᓐᓇᒦᒃ, ᐅᖃᖅᑎ-ᐃᑦᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᑉᐳᖓ ᒪᓕᒐᓕᐅᖅᑎᒧᑦ 
ᑐᑭᓯᑦᑎᐊᕐᓂᙱᒃᑯᒃᑯ.  
 
ᑐᓴᒐᒃᓴᐃᑦ ᑐᓂᖅᑲᐅᔭᒃᑲ ᐲᓴᑕᓐᒧᑦ ᓇᓗᓇᐃᖅᑲᐅᔭᒃᑲᑦ ᐊᑭᓕᖅᓱᖅᑕᐅᔾᔪᑕᐅᖃᑦᑕᖅᑐᑦ 43-45-ᑖᓚ 47-50-ᑖᓚ 
ᖃᐅᑕᒫᖅᓯᐅᑎᑎᒍᑦ ᓱᕈᓰᑦ ᐊᑭᑦᑎᒎᙳᐊᕆᔭᐅᔪᑦ ᐊᑭᓕᖅᑕᐅᔾᔪᑎᒋᔭᖏᑦ. ᑭᐅᒐᓗᐊᖅᐸᒋᖅᑲᐃ. 
 
ᐃᒃᓯᕙᐅᑕᖅ: ᐊᓚᕋᓚᒃ.  
 
 
 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᓱᓕ ᐊᑕᐅᓯᖅ ᐊᐱᖅᑯᑎᒋᖅᑲᐅᔭᕋ ᑭᐅᙱᒻᒪᒍ. ᐊᖏᕐᕋᐅᔪᖅ 
ᑕᐃᒪᓐᓇᑦᑕᐅᖅ ᐊᖏᕐᕋᓪᓚᕆᐅᔪᖅ ᓇᖕᒥᓂᕆᔭᐅᔪᖅ ᓄᑕᖅᑲᓂᒃ ᐸᐃᕆᑎᑕᐅᓕᕈᓂ ᑕᐃᒪᓐᓇᑦᑕᐅᖅ 
ᑮᓇᐅᔭᓕᐅᖃᑦᑕᖅᐸ per day, per child? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ. 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᙱᓐᓇᒃᑯᖅᑲᐃ 
ᐊᐱᖅᑯᑎᒐᓗᐊᖓᑦ ᑕᐃᒃᑯᐊ ᐊᑭᓕᖅᓱᖅᑕᐅᖃᑦᑕᖅᑐᑦ ᔫᓂᒥ ᓱᕈᓯᕐᒧᑦ ᐊᑕᐅᓯᕐᒧᑦ ᐃᒡᓗᒧᑦ ᐊᑕᐅᓯᕐᒧᑦ.  
 
ᐊᑕᐅᓯᐅᙱᑦᑐᒥᒃ ᕿᑐᕐᖓᓂᙳᐊᖃᑦᑕᕈᕕᑦ, 43-ᒪᕐᕈᐊᖅᑎᕐᓗᒍ ᐊᑭᓕᖅᓱᖅᑕᐅᒐᔭᖅᑐᖅ ᓱᕈᓰᑦ ᑕᐃᒃᑯᐊ 
ᐱᑐᐃᓐᓇᐅᙱᑦᑐᒃᑯᑦ ᐃᑲᔪᖅᑕᐅᔭᕆᐊᖃᖅᐸᑕ ᐃᓗᓯᕐᓗᖅᐸᑕᓘᓐᓃᑦ ᖄᒃᑲᓐᓂᐊᒍᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ 
ᑎᒍᐊᙳᐊᓖᑦ ᒪᓕᑦᑐᒋᑦ ᖃᔅᓯᓂᒃ ᐱᓯᒪᒃᖠᕐᓂᖏᑦ ᑎᒍᐊᙳᐊᕆᔭᖏᑦ. 
 
ᑭᐅᑦᑎᐊᙱᒃᑯᒃᑯᖃᐃ ᑐᑭᓯᑦᑎᐊᙱᓚᕋᖃᐃ ᐊᐱᖅᑯᑎᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᒥᓂᔅᑕ ᐊᒡᓘᒃᑲᖅ. ᑕᐃᒪ ᑕᐃᒃᑯᐊ ᑕᑯᒋᐊᒃᑲᓐᓂᓛᖅᑕᒃᑲ ᐊᔾᔨᒌᙱᑦᑐᑦ ᐱᓯᒪᒐᓗᐊᕐᓂᕋᒃᑯ 
ᐊᒻᒪᓗ ᕿᓂᕆᐊᒃᑲᓐᓂᓛᖅᐸᕋ ᑐᑭᓯᒐᓚᒃᑐᖓ ᑕᒪᔅᓱᒥᖓ ᖃᓄᖅ ᐃᓕᖅᑯᓯᖃᕐᒪᖔᑦ. 
 
ᐊᒻᒪᓗ ᑕᒡᕙᓂᒃᓴᐃᓐᓇᖅ H-9-ᒥ ᓱᓕ ᐊᐱᖅᑯᓯᖃᖅᑐᖓ ᐅᖃᐅᓯᕆᐊᕐᔪᒍᒪᓪᓗᒍᓗ Alcohol and Drug 
Program, ᑖᓐᓇ ᐃᓕᖅᑯᓯᕆᔭᖓᓂᒃ ᐊᖏᖃᑕᐅᓯᒪᓪᓚᕆᖃᑦᑕᙱᒻᒪᑕ ᐊᒥᓱᐃᑦ ᓲᕐᓗ ᑮᓇᐅᔭᒥᑦ ᕼᐊᒻᒪᓚᒃᑯᑦ 
ᑐᓂᔭᐅᖃᑦᑕᕐᒪᑕ ᐃᖅᑲᓇᐃᔭᕕᔅᓴᒥᑦ ᐅᔭᖏᑎᑦᑎᓪᓗᑎ ᓄᓇᓕᓐᓂ.  
 
ᑖᓐᓇᓗ ᐃᖅᑲᓇᐃᔭᓕᖅᑐ ᐃᓕᓐᓂᐊᕐᓯᒪᒐᓚᓐᖏᑎᐊᖅᑐᓂ ᑐᑭᓯᓯᒪᓪᓚᕆᓐᖏᓱᓂᓗ ᖃᓄᖅ ᑮᓇᐅᔭᖅ 
ᐊᑐᖅᑕᐅᓇᓱᒐᔭᕐᒪᖔᖅ ᐃᒥᐋᓗᒻᒧᓪᓗ ᐅᕝᕙᓘᓐᓃᑦ ᓱᐳᖅᑐᒐᕐᓘᑎᓄᑦ ᐊᔪᓕᖅᓯᒪᔪᑦ ᖃᓄᖅ 
ᐃᑲᔪᖅᑕᐅᓇᔭᕆᐊᔅᓴᖏᓐᓂ ᑐᑭᖃᕋᓱᒃᑲᓗᐊᖅᑐᓂ ᑭᓯᐊᓂ ᐅᖃᐅᔾᔭᐅᓯᒪᓪᓚᕆᓐᖏᑦᑐᓂᓗ ᐃᒪᓐᓇ 
ᐱᖃᑦᑕᓂᐊᖅᐳᑏᓚᔪᖅᑕᖃᓐᖏᑎᐊᕐᑐᓂᓗ Hamlet Council-ᑯᑦ ᖃᐅᔨᒪᓐᖏᓪᓚᕆᒻᒪᑕ ᓱᕐᓗ ᑖᓐᓇ ᑮᓇᐅᔭᖅ 
ᑕᐃᑯᖓ ᓈᕕᑕᐅᑐᐃᓐᓇᖅᓱᓂ ᐃᒃᑯᐊ ᓈᒻᒪᓐᖏᓕᐅᕈᑎᖃᕐᑐᐃᑦ ᐃᒥᐋᓗᒻᒧᓪᓗ ᓱᐳᖅᑐᒐᕐᓘᑎᓄᓪᓗ ᐅᔭᖅᑲᓄᑦ 
ᖑᓂᕋᖅᑕᐅᕙᓪᓚᐃᒻᒪᑕᐃᒃᑯᐊ ᐃᑲᔪᕆᐊᓕᑦᑎᑦ.  
 
ᑕᐃᒪᒃᑑᑎᓪᓗᒍᓗ ᑖᓐᓇᓗ ᐅᕙᓂ ᐅᖃᖅᓯᒪᒻᒪᑦ ᐃᒥᐊᓗᒻᒧᑦ ᐋᖓᔮᕐᓇᖅᑐᓕᕆᔨᓄᓪᓗ ᐱᓕᕆᔾᔪᑏᑦ ᑕᐃᒪᓐᓇ 
ᓄᓇᓕᓐᓄ ᐱᔨᑦᑎᕐᓗᒍ ᐱᐅᓂᖅᓴᐅᒐᔭᖅᑑᒐᓗᐊᖅ Alcohol and Drug Prevention Program ᓄᓇᓕᓐᓄᑦ 
ᑐᕌᖓᓗᑎᑦ ᑖᓐᓇ ᐊᑲᐅᓐᖏᓕᐅᕈᑎᖃᓪᓚᑦᑖᓕᕐᒪᑦ ᑖᓐᓇ ᑐᑭᓯᑦᑎᐊᖃᑦᑕᖏᓐᓇᒃᑯ ᐊᑐᐊᒐᖏᑦ ᒪᓕᒐᖏᓪᓘᓐᓃ 
ᕼᐊᒻᒪᓚᒃᑯᓐᓄᑦ ᐊᑐᖅᑕᐅᔭᕆᐊᓖᑦ ᓄᓇᓕᓐᓄᑦ ᐱᔨᑦᑎᕈᑕᐅᓂᐊᖅᑐᓂᑦ. 

ᐃᒻᒪᖃ ᒥᓂᔅᑑᔪᖅ ᐅᖃᕈᓐᓇᖅᑲ ᑭᐅᔪᓐᓇᖅᑲ ᑭᓱᒥ ᑭᓇᒃᑰ ᒥᐊᓂᖅᓰᖃᑦᑕᕐᒪᑕ ᕼᐊᒻᒪᓚᒃᑯᑦ 
ᑎᑎᕋᖅᑎᖓᓪᓘᓐᓃᑦ ᖃᐅᔨᒪᓐᖏᒻᒪᑦ ᐊᖓᔪᖅᑳᖑᓂᕐᒥᑦ ᕼᐊᒻᒪᓚᒃᑯᓘᓐᓃᑦ ᑲᑎᒪᔨᖏᑕ ᑕᐃᒪᓐᓇ 
ᐊᖏᔪᖅᑳᖑᔪᒪᓐᖏᒻᒪᑕ ᑕᐃᔅᓱᒧᖓ ᐃᖅᑲᓇᐃᔭᖅᑎᒧᑦ ᐃᒥᐋᓗᓕᕆᓂᕐᒧᑦ ᐋᖓᔮᕐᓇᖅᑐᓕᕆᓂᕐᒧᓪᓗ 
ᐊᑲᐅᓐᖏᓕᐅᕈᑎᑕᖃᕐᒪᑕ ᐃᖅᑲᓇᐃᔭᑎᖓ ᕼᐊᒻᒪᓚᒃᑯᑦ ᐃᑲᔪᖅᑕᐅᑦᑎᐊᕆᐊᖃᕋᓗᐊᖅᑎᓪᓗᒋᑦ 
ᑐᑭᒧᐊᕈᑎᖃᕐᑎᑕᐅᑦᑎᐊᕐᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 

 
 
 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. Page 9-ᒥᑦ ᓇᓗᓇᐃᖅᓯᔪᖅ $949,000 
ᐃᑲᔪᕈᑎᐅᓂᐊᖅᑐᑦ ᓄᓇᓖᑦ ᕼᐊᒻᒪᓚᖏᓐᓄᑦ ᐃᒥᐋᓗᓕᕆᓂᕐᒧᑦ ᐋᖓᔮᕐᓇᖅᑐᓕᕆᓂᕐᒧᓪᓗ ᐃᓅᓯᓕᕆᔨᐅᔪᓂᑦ. 
 
ᐊᑕᐅᑎᑯᓪᓗ ᖄᒃᑲᓐᓂᐊᒍᑦ ᑐᓂᕐᕈᓯᐊᖅᓯᒪᒐᑦᑕ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ ᓱᕐᓗ ᓇᔾᔨᐊᖑᓪᓗᑎᑦ 
ᐃᒥᐋᓗᒻᒧᑦ ᐃᔅᓴᑦᑕᐅᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐱᓕᕆᔾᔪᑕᐅᓂᐊᖅᑐ ᐃᒥᐊᓗᒻᒧ ᐋᖓᔮᕐᓇᑐᓄᓪᓗ ᑖᓐᓇ 
ᐃᓅᑦᑎᐊᕋᓱᐊᕐᓂᐊᕐᖓᑦ ᑕᐃᒪᐃᓕᐅᖅᑐᖅ. 
ᑖᒃᑯᐊ ᐃᖅᑲᓇᐃᔭᖅᑐᑦ ᑕᒪᒃᑯᓂᖓ ᐃᒥᐊᓗᓕᕆᓂᕐᒧᑦ ᐋᖔᔮᕐᓇᕐᑐᓕᕆᓂᒧᓪᓗ 
ᕿᒥᕐᕈᓇᖅᑑᑎᐊᒃᑲᓐᓂᕆᐊᖃᕐᑐᑦ ᐃᓚᖏᓪᓗ ᓄᓇᓕᐅᔪᑦ ᐱᑦᑎᐊᓂᖅᓴᐅᒐᓗᐊᖅᑐᑦ ᑕᐃᒃᑯᓂᖓ 
ᐋᖓᔮᕐᓇᖅᑐᓕᕆᔨᓄᑦ ᐋᖓᔮᕐᓇᖅᑐᓕᕆᔨᓄᓪᓗ ᐃᖃᓗᑦᑑᑦᑎᐊᕐᒥ ᐆᑦᑑᑎᒋᓗᒍ  
 
ᑕᐃᒃᑯᐊ ᐊᔭᐅᖅᑐᐃᑦᑎᐊᖅᓯᒪᖃᑦᑕᕐᒪᑕ ᑕᐃᒪᐃᑐᓂ ᐱᔨᑦᑎᖅᑕᐅᔪᒪᓪᓗᑎᑦ ᐃᓚᖏᑦ ᑕᐃᒪᐃᑦᑐᖃᑦᑎᐊᕋᑎ 
ᑖᓐᓇ ᐃᓚᖓᒍᑦ ᓴᓐᖐᓐᓂᖃᕐᒪᑦ ᐊᒻᒪᓗᑦᑕᐅᖅ ᑲᒪᒋᔭᐅᒃᑲᓐᓂᕆᐊᖃᕐᑑᒐᓗᐊᖅ ᖃᓄᖅ ᑖᓐᓇ 
ᐱᔨᑦᑎᕋᐅᑎᐅᑦᑎᐊᕈᓐᓇᕋᔭᕐᒪᖔᖅ. 
 
ᕿᒥᕐᕈᓐᓇᕆᐊᖃᕋᑦᑕᑦᑕᐅᖅ ᐊᑕᐅᑎᒃᑯᑦ ᖃᓄᖅ ᐃᓕᓐᓂᐊᑎᑦᑎᖃᑦᑕᕋᔭᕐᒪᖔᑦᑕ ᐃᓕᓐᓂᐊᑎᑦᑎᖃᑦᑕᕐᓯᒪᔪᒍᑦ 
ᐃᓕᓐᓂᐊᑎᑦᑎᓂᐅᓚᐅᖅᑐᖅ ᑲᖏᖅᖠᓂᕐᒥᑦ ᑭᖏᓪᓕᖅᐹᒥ ᐃᒥᐋᓗᓕᕆᓂᕐᒧᑦ ᐋᖓᔮᕐᓇᑐᓕᕆᓂᕐᒧᓪᓗ  
 
ᐃᖅᑲᓇᐃᔭᖅᑎᐅᔪᓄᑦ ᓄᓇᕗᒻᒥ ᑖᒃᑯᐊ ᖃᐅᔨᓴᒃᑲᓐᓂᕆᐊᖃᕋᑦᑕ ᖃᓄᖅ ᑖᒃᑯᐊ ᐱᔨᑦᑎᕈᑎᐅᔪᑦ 
ᑲᒪᒋᔭᐅᕙᒻᒪᖔᑕ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ. ᑐᓴᖃᑦᑕᕋᓗᐊᕐᒥᔭᒃᑲ ᑖᒃᑯᐊ ᓄᓇᓕᓐᓃᖔᖅᑐᑦ ᑲᑎᖃᑎᒋᖃᑦᑕᕐᓱᑎᑦ ᓇᒻᒥᓂᖅ 
ᑐᑭᒧᐊᕈᑎᔅᓴᓕᐅᕈᑎᖃᑦᑕᕐᒪᑕ ᖃᓄᐃᓕᐅᕐᓂᐊᕐᒪᖔᕐᒥ ᑭᖑᓪᓕᕐᒥᓪᓗ ᐋᖅᑭᔅᓱᐃᓪᓗᑎᑦ ᓇᒻᒥᓂᓪᓗ 
ᐃᓕᓐᓂᐊᕈᑎᔅᓴᐅᓂᐊᖅᑐᓂᑦ ᐃᓅᓕᓴᐃᔾᔪᑕᐅᓂᐊᖅᑐᓂᓪᓘᓐᓃ ᓴᓇᖃᑦᑕᕐᑐᑦ.  
 
ᐃᑲᔪᖅᑕᐅᒋᐊᖃᒃᑲᓐᓂᖅᑐᒋᓪᓚᕆᒃᑲᒃᑭᑦ ᑕᐃᒃᑯᐊ guidelines –ᓂᓪᓘᓐᓃᑦ or ᖃᓄᖅ ᑮᓇᐅᔭᖅ 
ᐊᑐᖅᑐᔅᓴᐅᓇᔭᕐᒪᖔᖅ ᖃᓄᐃᓕᐅᖅᑐᔅᓴᐅᒻᒪᖔᑕᓗ ᓄᓇᓕᓐᓂ ᑎᑎᖅᑲᐅᑎᑖᒃᑲᓐᓂᕆᐊᖃᓪᓚᕆᖅᑰᕐᒪᑕ.  
 
ᑖᓐᓇ ᐅᖃᐅᓯᕆᑐᐃᓐᓇᓕᖅᐸᕋ ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐅᕙᓂ ᑕᕝᕙᓂᔅᓴᐃᓇᖅᓱᓕ 
ᓂᓪᓕᑲᓐᓂᐊᕐᔪᒍᒪᓪᓗᖓ. 
 
ᐊᕐᕌᓂ ᓴᖅᑭᑎᖃᑦᑕᓚᐅᕋᒃᑯ ᑕᕝᕙᓂ ᐃᓪᓗᒥ ᐃᒡᒑᓕᕆᓂᖅ ᐃᔭᐅᑎᑖᕋᓱᐊᕐᓂᖅ ᑕᐃᒪᓐᓇᐃᒻᒪᑦ ᓱᓕ. 
ᑕᐃᒪᓐᓇᐃᒻᒪᓱᓕ ᐅᑉᓗᒥ ᑮᓇᐅᔭᑲᓪᓛᓗᖕᓂ ᐊᑐᖃᑦᑕᕋᑦᑕ ᒐᕙᒪᒃᑯᑦ ᐊᑐᖃᑦᑕᕐᒪᑕ ᑕᐃᒃᑯᐊ ᐃᖏᕐᕋᔭᕋᖅᑎᖢᒋᑦ 

contract-ᑐᔪᑦ ᐊᒻᒪᓗ ᑐᓴᐅᒪᓕᖅᖢᑎᒃ ᐃᓄᐃᑦ, ᑕᐃᒪᐃᑦᑐᑐᖄᓗᓕᕋᓗᐊᖅᑎᓪᓗᒋᓪᓕ ᐅᓇᓂ ᖃᓪᓗᓈᑦ 
ᓄᓇᖓᓂ ᐃᑲᕐᕋᒥ ᐊᑕᐅᓯᕐᒥ ᐃᒡᒐᒃᑖᕌᓂᖃᑦᑕᓕᕐᒪᑦ ᒪᕐᕈᖕᓂᓘᓐᓂᑦ 1 hour, 2 glasses.  
 
 
 
 
 
 
 
 
 
 
 
ᑕᐃᒃᑯᓂᐊ prescriptions ᐃᔨᖓᑕ ᖃᓄᕆᑦᑑᖕᒪᖔᑎᒃ ᓇᓗᓇᐃᒃᑯᑕᖃᑐᐊᕋᖓᒥᒃ ᐊᓕᓚᔪᕐᒥᒃ ᐃᒻᒥᓂᒃ 
ᓂᐅᕕᖅᖢᑎᒃ ᐃᑲᕐᕋᒥᒃ ᐊᑕᐅᓯᕐᒥᒃ ᑕᒡᕙᓕ ᑕᐅᑐᑦᑎᐊᓕᑲᐅᑎᒋᑦᑎᐊᖅᖢᑎᒃ ᑭᓯᐊᓂ ᑖᓐᓇ ᑮᓇᐅᔭᖅ 
ᒪᓂᒪᒋᖃᑦᑕᖅᑕᕗᑦ contract-ᑐᔪᑦ ᐱᙳᐊᕆᔭᐅᑐᐃᓐᓇᕋᓱᒋᓕᕋᒃᑯᓕ strict-ᖑᖏᓗᐊᕋᓱᒋᓕᖅᑐᖓ ᒐᕙᒪᒃᑯᑦ 
ᐱᓕᕆᔨᖁᑎᕗᑦ ᑕᐃᒃᑯᐊ ᐋᖅᑭᒋᐊᖅᓯᒋᐊᖃᒃᑲᓐᓂᕋᓱᒋᔭᒃᑲ 6 monthsᒥ ᐃᒡᒐᖕᓂ 
ᐅᑕᖅᑭᔪᖃᕆᐊᖃᕋᓱᒋᖏᒃᑲᓗᐊᕋᒃᑯᓕ. 
 
ᑕᕝᕙᓗ ᖃᐅᔨᓴᖅᑕᐅᒐᒥ ᐊᑯᓂᐊᓗᒃ ᐅᑕᖅᑭᓕᖅᖢᓂ ᐊᑯᓂᕐᔪᐊᕌᓗᖏᓛᒃ ᑕᐃᓐᓇ ᐱᓕᕆᔨᐅᔪᖅ 
ᖃᐅᔨᖃᑦᑕᕐᒪᒡᒍᖅ ᑕᐃᑲᓂ ᖃᐅᔨᓴᕋᒥ ᐃᔩᖕᓂ prescriptions ᑕᐃᒃᑯᐊ ᖃᓄᕆᑦᑐᓂᒃ ᐃᒡᒑᖅᑖᕆᐊᖃᕐᒪᖔᑦ 
ᖃᓄᖅ ᓴᙱᑎᒋᔪᓂ ᓱᑲᔪᒃᑯᑦ ᐊᐅᓪᓚᖅᑎᐊᓪᓚᒡᓗᓂᐅᒃ ᐃᒡᒐᓕᐅᕐᕕᖕᒧᑦ ᑕᒡᕙ one week 
ᑎᑭᓪᓗᑎᐅᖃᑦᑕᕋᔭᖅᑑᔭᕆᒐᓗᐊᕋᒃᑯ ᐅᕙᒃᑯᑦ ᖃᐅᑕᒫᑦᑎᐊᑦ ᑎᑎᖃᓂᒃ ᑎᑭᑕᐅᓲᖑᓕᕐᒪᑕ ᓄᓇᓖᑦ. 
 
ᑕᒪᓐᓇ ᒥᓂᔅᑐ ᐋᖅᑭᒋᐊᕆᐊᖃᖅᑰᕐᒪᑦ ᐅᖃᐅᓯᕆᑐᐃᓐᓇᖅᑕᕋᓕ ᐊᐱᖅᓱᕐᓂᐊᖏᑕᒋᑦ ᖃᓄᖅ ᐱᐅᔫᑎᒋᖕᒪᖔᑦ 
ᑭᓯᐊᓂ ᑕᒡᕘᓇ ᐃᓱᒪᒋᔭᐅᒃᑲᓐᓂᕆᐊᖃᓪᓚᑦᑖᖅᑐᐃᑦ costing the government lotta money (ᑐᓵᔨᑎᒍᑦ) 
ᐊᑭᑐᔪᒻᒪᕆᐊᓗᖕᓂ ᒐᕙᒪᒃᑯᑦ ᑕᐃᒪᓐᓇ ᑮᓇᐅᔭᓂᒃ ᐊᑐᖃᑦᑕᓕᕐᒪᑕ ᐱᐅᓯᒋᐊᕆᐊᖃᓪᓚᕆᓕᖅᑐᖅ ᑕᒪᓐᓇ 
ᐱᔨᑦᓯᕈᑎᐅᔪᖅ ᑕᐃᒃᑯᐊ ᐃᒡᒐᖅᑖᕆᐊᖃᖅᑐᑦ ᐃᒡᒐᒥᓂᒃ ᐱᑕᐃᓐᓇᕌᖓᒥ ᓈᒻᒪᒍᓐᓃᑕᐃᓐᓇᖅᑎᓪᓗᒋᑦ 
ᑐᓂᔭᐅᖃᑦᑕᕐᒪᑕ ᒐᕙᒪᒃᑯᓐᓂ ᑭᓯᐊᓂ ᑐᓂᔭᐅᒃᑲᓐᓂᕈᓐᓇᖅᑎᓪᓗᒋᑦ ᐊᕐᕋᒎᒃ ᒪᕐᕉᒃ ᐊᓂᒍᖅᑎᓪᓗᒋᑦ, ᐊᕐᕌᒍᒃ 
ᒪᕐᕈᒃ ᐊᓂᒍᑲᓴᓕᖃᑦᑕᕐᒪᑕ ᐃᒡᒐᒃᓴᒥᓂᒃ ᐅᑕᖅᑭᓪᓗᑎᒃ ᓱᓕ ᑕᒪᓐᓇ ᐊᑲᐅᔪᓐᓃᕐᒪᑦ.  
 
ᑕᐃᒃᑯᐊ contract-ᑎᐅᖃᑦᑕᖅᑐᑦ ᑕᐃᒪᐃᓕᐅᖃᑦᑕᕐᒪᑕ ᐱᔨᑦᓯᕈᑏᑦ ᑕᒪᒃᑯᐊ ᐊᒃᓱᐊᓗᒃ 
ᐊᑐᐃᓐᓇᐅᑎᑕᐅᑦᑎᐊᕆᐊᓖᑦ ᓱᒃᑲᓂᖅᓴᒃᑯᑦ ᐃᒡᒐᒃᑖᖅᑎᑕᐅᖃᑦᑕᕐᓂᐊᕐᒪᑕ,ᖁᔭᓐᓇᒦᒃ ᐃᒃᓯᕙᐅᑖᖅ 
ᑕᐃᒫᑲᓚᐅᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ, ᐊᐱᖅᑯᒻᒥᒃ ᑐᓴᕋᑖᕋᒪ ᑲᔪᓯᒋᐊᓪᓚᑐᐃᓐᓇᕐᓚᖓ ᑕᐃᒃᑯᐊ 
ᐊᐱᖅᓱᕈᓐᓇᖅᓯᓚᐅᖏᑦᑐᑦ ᐊᐱᖅᓱᕈᓐᓇᖅᓯᓂᐊᕐᖓᑕ. ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒐ ᐱᔭᕆᐊᑭᑦᑐᑯᓗᒃ ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ  
 
ᖃᐅᔨᒪᓪᓚᕆᓐᓇᖓᓗ ᖃᓄᐃᑦᑐᒥᒃ ᐊᑐᐊᒐᖃᕐᒪᖔᑕ ᐃᓕᖅᑯᓯᐅᕙᑦᑐᒥᓪᓘᓐᓃᑦ ᐃᓪᓗᓕᕆᔨᒃᑯᓐᓄᑦ ᓄᓇᓕᓐᓂ 
ᖃᐅᔨᒍᒪᑐᐃᓐᓇᖅᑐᖓ ᓱᕈᓯᕐᒥᒃ ᐱᓯᒪᑦᑎᔪᖃᕐᓂᖅᐸᑦ ᑎᒍᐊᖑᐊᖃᖅᑐᖃᕐᓂᖃᑦ ᑕᐃᒃᑯᐊ ᐃᓄᓕᕆᔨᐅᔪᑦ 
ᐊᖏᖅᑳᕆᐊᖃᖃᑦ ᑕᐃᒃᑯᓇᓂ ᐱᓯᒪᔭᐅᓂᐊᕋᓗᐊᕐᒪᖔᑦ ᐊᖓᔪᖅᑳᖏᓪᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑦᑐᒃ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᓐᓇ ᐃᓄᓕᕆᔨᐅᔪᖅ ᑕᕝᕗᖓ 
ᑐᓂᓯᑉᐸᑦ ᐃ ᐊᖏᕆᐊᖃᖅᑕᕗᑦ. ᑕᐃᓐᓇ ᐊᖏᔪᖃᕆᔭᐅᔪᖅ ᐊᖏᖅᑳᕆᐊᖃᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑖᒻ ᒥᓂᔅᑐ. ᑲᑦᑐᒃ.  
 
ᑲᑦᑐᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒪᑖᒻ ᒥᓂᔅᑐ. ᑕᐃᒪᓕ ᐃᒫᒃ ᑕᐃᒃᑯᐊ ᕿᑐᕐᖓᒃᑲ ᐃᕐᖑᑕᒃᑲᓘᓐᓃᑦ 
ᐅᕝᕙᓘᓐᓃᑦ ᐃᒫᒃ ᑐᔅᓯᕋᖅᑳᕈᓐᓇᖏᑦᑐᖓ ᐊᖏᖃᑎᒋᓗᒍ ᑖᓐᓇ ᐊᖏᔪᒐ ᖃᑕᕐᖑᑎᒪ ᕿᑐᕐᖓᖓᓂᒃ 
ᐱᓯᒪᑦᑎᓂᐊᕈᒪ ᑕᐃᒪᐃᖏᑦᑑᖅ. ᑕᐃᒫᒃ ᑐᑭᓯᕋᑖᖁᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑦᑐᒃ. ᒥᓂᔅᑐ ᐊᒡᓘᒃᑲᖅ. 
  
 
 
 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᖁᕕᐊᒋᔭᕋ ᐊᐱᖅᑯᑎᒋᔭᖓ. 
ᑖᓐᓇ ᐅᖃᐅᓯᕆᖅᑲᓐᓂᕆᐊᖃᓕᕋᑦᑎᒍ ᑕᑯᒃᑲᓐᓂᕈᒪᒐᓗᐊᕐᕋᑦᑕ ᐃᓚᒋᔭᖏᓐᓂᒃ ᐱᓯᒪᔭᐅᓗᑎᒃ ᑕᕝᕘᓇ 
ᑎᒍᐊᖑᐊᕐᕆᔭᐅᖃᑦᑕᖅᑐᓂᒃ ᐃᒫᒃ ᑖᒃᑯᐊ ᐃᓚᒋᔭᒥᓂᒃ ᖃᐅᔨᒪᓂᐊᕐᖓᑕ ᓱᕈᓯᐅᔪᑦ ᑎᒍᐊᖑᐊᕆᔭᐅᔪᓐ. 
 
ᐄ, ᐊᒻᒪᓗ ᐃᒫᒃ ᐅᖃᕈᓐᓇᕐᓂᖃᑦᑐᓯ ᓇᒧᓐ ᐃᓕᔭᐅᖁᒻᒪᖔᑦᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅ, ᑖᒃᑯᐊ ᐊᓈᓇᒋᔭᐅᔪᓐ ᐊᑖᑕᒋᔭᕐᓘᓐᓃᑦ ᐃᓄᓕᕆᔨᒃᑯᓐᓂᑦ 
ᑎᒍᐊᖑᐊᖅᑎᑕᐅᓂᖅᑲᑎᒃ. ᑕᐃᒃᑯᐊᓕ ᐊᖏᔪᖅᑳᕆᔭᐅᔫᒃ ᓱᕈᓯᐊᕿᖏᓐᓂᒃ ᐱᖃᑦᑕᖅᑲᑕ ᑕᐃᒃᑯᐊᓕ 
ᐱᓯᒪᑦᑎᔨᒋᔭᖏᓐᓅᖃᑦᑕᖅᑳᓐ ᑕᐃᒃᑯᐊ ᓱᕈᓯᖏᑕ ᑮᓇᐅᔭᖅᑖᕆᕙᑦᑕᖏᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᑭᐅᓇᓱᓐᓂᐊᖅᑲᕋ. ᓇᓗᓇᐃᖅᓯᒋᐊᖁᔭᕋ 
ᐅᖃᐅᓯᖃᖅᑳ ᐃᓄᓕᕆᔨᒃᑯᓐᓂᑦ, ᐊᔪᖅᓴᖅᑐᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᓱᕈᓯᓐᓄᑦ ᓯᒃᑭᑖᖑᖃᑦᑕᖅᑐᓐ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᖃᑦᑐᖓ ᑕᐃᒃᑯᐊ ᓱᕈᓯᕐᓄᑦ ᑮᓇᐅᔭᖅᑳᑖᕆᔭᐅᕙᑦᑐᓐ ᓱᕈᓯᐊᖀᓐ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ ᑖᒃᑯᐊ ᒐᕙᒪᑐᖃᒃᑯᓐᓂᑦ 
ᐱᓕᕆᐊᖑᒻᒪᑦ. ᑕᐃᒃᑯᐊ ᓱᕈᓯᕐᓂᒃ ᐱᓯᒪᑦᑎᓕᖅᑐᓐ ᐱᔪᒪᒋᐊᖃᑦᑐᑦ ᑕᕝᕗᖓ ᐱᓯᒪᑦᑎᓕᕐᓂᖅᑲᑕ ᓱᕈᓯᕐᒥᒃ.  
ᐄ, ᑕᒪᓐᓇ ᑕᐃᒪᐃᓕᐅᕈᑕᐅᖃᑦᑕᖅᓯᒪᔪᖅ ᑕᑯᖃᑦᑕᖅᓯᒪᒻᒥᔪᖓ ᑭᓯᐊᓂ ᑕᐅᓄᖓ ᐱᓇᓱᖅᑳᕆᐊᖃᑦᑐᓐ 
ᒐᕙᒪᑐᖃᒃᑯᓐᓄᑦ ᑕᐃᒃᑯᐊ ᓱᕈᓯᕐᓄᑦ ᑮᓇᐅᔭᖅᑖᖑᕙᑦᑐᑦ ᐱᔪᓐᓇᖃᑦᑕᕐᓂᐊᕐᖓᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᒃᑯᐊ ᑐᑭᓯᒋᐊᕈᒪᓗᐊᑐᐃᓐᓇᖅᑲᐅᔭᒃᑲ ᑖᒃᑯᐊ ᑭᐅᔭᐅᒐᒪ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᑲᑦᑐᒃ. ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ, ᒥᓂᔅᑕᐅᔪᖅ ᖁᔭᓐᓇᒦᕈᒪᓪᓗᒍ ᐃᒫᒃ 
ᐅᐊᑦᑎᒋᐊᖃᑉᐸᓚᐃᖏᑦᑐᖓ ᖃᐅᔨᒪᑦᑎᐊᖅᑐᖓ ᖃᓄᖅ ᑕᒪᓐᓇ ᒪᓕᒐᐅᔪᖅ ᐊᑐᒻᒪᖔᖅ. ᖃᓄᕐᓗ ᐅᕙᓂ 
ᓂᓪᓕᐅᔾᔭᐅᒍᓐᓇᖏᒻᒪᖔᑕ.  
 
ᑭᓯᐊᓂᓕ ᐊᐱᕆᓂᐊᖅᐸᕋᖃᐃ ᒐᕙᒪᒃᑯᑦ ᑲᑉᐱᐊᓱᓐᓂᐊᖏᒻᒪᑕ ᑭᐅᔭᕆᐊᔅᓴᖅ. ᑖᒃᑯᐊ ᐊᖏᔪᖅᑳᕆᔭᐅᔪᓐ, ᑖᓐᓇ 
ᓱᕈᓯᖅ ᐃᒫᒃ ᐊᔪᕈᑎᖃᑉᐸᓐ ᖃᓄᐃᑦᑐᑐᐃᓐᓇᐅᒍᓐᓇᖅᑐᖅ ᐊᔪᕈᑎᖓ ᑭᓯᐊᓂ ᖃᓄᐃᑦᑐᑐᐃᓐᓇᖅ ᐊᔪᕈᑎᒋᔭᖓ 
ᑕᐃᒃᑯᐊ ᐱᔨᑦᑎᕈᑕᐅᒍᓐᓇᖅᑐᓐ ᓄᓇᕗᒻᒥ ᐊᑐᐃᓐᓇᐅᓂᖏᑉᐸᑕ ᐃᑲᔪᕈᑕᐅᒍᓐᓇᖅᑐᑦ 
 
ᑖᒃᑯᐊ ᒥᓂᔅᑕᐅᔫᑉ ᐅᖃᐅᓯᕆᖅᑲᐅᔭᖏᑦ ᑲᑐᔾᔭᔨᕙᑦᑐᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑕᐃᓐᓇ ᐊᔪᕈᑎᖃᑦᑐᖅ 
ᖃᓄᐃᑦᑐᑐᐃᓐᓇᐅᑉᐸᑦ ᐊᔪᕈᑎᖓ ᐊᑲᐅᓂᖅᓴᐅᓱᒋᔭᐅᑉᐸᑦ ᑲᒪᒋᔭᐅᓗᓂ ᖃᓪᓗᓈᓂ ᐃᒫᒃ 
ᑲᒪᒋᔭᐅᑦᑎᐊᕈᓐᓇᓂᖅᓴᐅᒍᓐᓇᕋᔭᕐᒪᑕ ᒪᓕᓪᓗᒋᑦ ᐊᔪᕈᑎᒋᔭᖏᑦ. 
 
ᑕᐃᒪᓕ ᑕᐃᒪᐃᑦᑐᖃᑦᑎᓪᓗᒍ ᖃᐅᔨᓴᖅᑕᐅᑎᓪᓗᒋᑦ ᑖᒃᓱᒧᖓ ᓱᕈᓯᕐᒧᓐ ᐊᔪᕈᑎᖃᑦᑐᒧᓐ 
ᐊᖏᕐᕋᕆᔭᐅᔪᒦᒋᐊᖃᑉᐸ ᖃᓪᓗᓈᑦ ᓄᓇᖓᓐᓂ ᓄᓇᕗᑦ ᓯᓚᑖᓂ ᑖᓐᓇ ᐊᑭᓕᖅᑕᐅᕙᒃᑭᕙ ᑖᒃᑯᓇᖓ 
ᐋᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑐ. 
 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᒫᓐᓇ ᑕᐃᒪᐃᓕᐅᖅᐸᑦᑐᒍᑦ 50 ᐅᖓᑖᓃᑦᑐᑦ 
ᓄᓇᕗᑦ ᓯᓚᑖᓂ ᐊᒻᒪ ᑕᐃᒃᑯᐊ ᖃᐅᔨᓴᖅᑕᐅᖃᑦᑕᕐᒥᔪᑦ ᒪᓕᑦᑐᒋᑦ. 
 
ᐃᒪᐃᖃᑦᑕᖅᑐᒍᑦ ᑕᒪᒃᑯᓂᖓ ᓄᓇᕗᒥ ᑲᒪᓂᖅᓴᐅᒍᒪᓕᕋᓗᐊᖅᑐᒍᑦ ᓴᓇᓗᑕᓘᓐᓃᑦ ᓱᕈᓯᑐᐃᓐᓇᐅᖏᑦᑐᑦ 
ᐃᓐᓇᐃᑦ ᐃᓐᓇᐃᓪᓘᓐᓃᑦ ᑕᐃᒪᓐᓇ ᐋᖅᑭᒃᓯᓯᒪᔪᒍᑦ ᒫᓐᓇᐅᔪᖅ ᑕᐃᒫᒃ ᑭᓯᐊᓂᐅᓪᓗᑕᐅᒻᒪᑦ ᑕᐃᒃᑯᐊ 
ᖃᐅᔨᓴᖅᑕᐅᕙᑦᑐᑦ ᑕᐃᒃᑯᓄᖓ ᖃᐅᔨᓴᖃᑦᑕᖅᑐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕ ᑖᓐᓇ ᐊᐱᖅᑯᑎᒋᖃᐅᔭᒃᑲ ᐊᖏᑐᐃᓐᓇᕋᓗᐊᕿᑦ? ᒥᓂᔅᑕᐅᔪᖅ 
ᐅᖃᖅᑲᐅᒻᒪᑦ ᑖᒃᑯᐊ ᑲᒪᒋᔭᐅᔭᒐᕐᖓᑕ ᑖᓐᓇ ᑐᑭᓯᑦᑎᐊᓪᓚᕆᒃᑲᓗᐊᕐᒪᖔᒃᑯ ᖃᐅᔨᒍᒪᑐᐃᓐᓇᖅᑲᐅᔪᖓ, 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐃ, ᑖᓐᓇ ᐅᖃᐅᓯᕆᖃᐅᒻᒥᔭᕋᓗᐊᕋ 
ᐊᑐᓂ ᑕᐃᒃᑯᐊ ᑲᒪᒋᔭᐅᔪᑦ ᖃᐅᔨᓴᖅᑕᐅᖃᑦᑕᖅᑐᑦ ᑕᐅᓄᖓᖅᑕᐅᒋᐊᖃᕐᒪᑕ  ᐊᒻᒪᓗ 

15 ᒥᓕᐊᓐ ᐅᖓᑖᓃᑦᑐᓂᒃ ᐊᑐᖅᐸᑦᑐᒍᑦ ᑕᐃᒪᐃᑦᑐᓄᑦ ᑖᒃᑯᓄᖓ contract-ᒋᔭᑦᑎᓐᓄᑦ ᑖᓐᓇ 
ᐃᓚᒃᑲᓐᓂᕈᓐᓇᖏᓐᓇᒃᑯ. ᑕᐃᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᒐᕙᒪᒃᑯᑦ ᐊᖏᑐᐃᓐᓇᕆᐊᔅᓴᖅ ᑲᑉᐱᐊᓱᑦᑑᔭᖅᑐᑦ ᑭᓱᒧᑭᐊᖅ ᐃ, ᑖᓐᓇ 
ᕿᒪᑲᐃᓐᓇᕐᓗᒍ. 
 
ᐃᒃᓯᕙᐅᑖᖅ, H-10ᒥ ᐱᑕᖃᕐᒥᖕᒪᑦ 213 ᑕᐃᓴᓐ ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᑲᑎᒪᔨᖏᑦ 150 
ᑕᐃᓴᓐᖑᓪᓗᑎᒃ ᐊᑐᖅᑐᒥᓃᑦ, ᑖᓐᓇ ᒥᓂᔅᑕᐅᔪᖅ ᐅᖃᕈᓐᓇᖅᐳᖃᐃ ᖃᓄᖅ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓂᐊᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑦᑐᒃ. ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐃᓵᒃᓯᒪᒋᑦ ᑲᑎᒪᔨᖏᑦ ᓴᖅᑭᑕᐅᓚᐅᖅᓯᒪᔪᑦ 
ᑮᓇᐅᔭᖃᖅᑎᑕᐅᔪᑦ 213 ᑕᐃᓴᓐ ᐃᑲᔪᕈᑕᐅᓂᐊᖅᑐᑦ ᑕᐃᒃᑯᐊ ᑕᐃᒃᑯᓄᖓ ᑲᑎᒪᔨᓄᑦ ᒪᑯᓄᖓ 
ᐊᐅᓚᔾᔪᑎᖏᓐᓄᑦ ᒪᑭᒪᔾᔪᑎᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᐅᔪᑦ ᔭᓐᓄᐊᕆᒥ ᓴᖅᑭᓚᐅᖅᓯᒪᔪᑦ 2004ᒥ 
ᐊᕐᕋᓂ ᐱᑕᖃᓚᐅᔾᔭᖏᓚᑦ 2004-2005 157 ᑕᐅᓴᓐᖏᓃᓚᐅᖅᓯᒪᓪᓗᑎᒃ ᐅᓇ ᐃᑲᔪᖃᑦᑕᓂᐊᖅᑕᕗᓂᒃᑯᐊ 
ᐊᕐᕋᒍᑦ ᒪᕐᕉᒃ ᐊᓂᒍᕋᐃᑉᐸᑎᒃ ᖃᓄᐃᒻᒪ ᐱᑕᖃᓚᐅᖏᓚᑦ ᐊᕐᕌᓂ ᐅᕙᓂᓗ ᐱᑕᖃᓕᕆᓪᓗ ᐊᕐᕋᒍᒥ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑲ ᓕᐅᓇ ᐊᒡᓘᒃᑲᖅ: ᐃᒃᓯᕙᐅᑖᖅ ᑖᓐᓇ ᐊᓯᐊᒍᖔᖅ ᐋᓐᓂᐊᖅᑐᓕᕆᔨᒃᑯᑎᒎᖏᑦᑐᖅ 
ᓴᖅᑭᖃᑦᑕᐸᓪᓚᐃᓚᐅᖅᓯᒪᒻᒪᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐱᑕᖃᕆᐊᖃᖅᐸᑦ ᑖᒃᑯᐊ ᑲᑎᒪᔨᐅᔪᑦ ᐊᕐᕋᒍᑕᒫᑦ ᐅᓂᒃᑳᓕᐅᖃᑦᑕᕆᐊᖃᕆᕙᑦ 
ᓴᖅᑭᑉᐸᑕᓗ ᒥᓂᔅᑕᐅᔫᑉ ᓴᖅᑭᕈᓐᓇᖅᐸᐅᒃ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑐ ᐊᒡᓘᒃᑲᖅ. 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ:  ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᑕᐃᒪᐃᓛᖅᐳᖓ. ᖁᔭᓐᓇᒦᒃ. 
 
 
 
 
 
 
 
 
 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᑐᑐ. ᑲᔪᓯᓗᑕ. ᒪᒃᐱᒐᖅ H-8, H-9, H-10. ᐋᓐᓂᐊᑖᖅᑕᐃᓕᒪᑎᑦᑎᓃᑦ 
ᓱᕈᓯᓛᓂᒃ ᐃᓚᒌᓂᒃ ᓄᓇᓕᓐᓂ ᑲᑎᓕᒫᖅᑐᒋᑦ ᒪᒥᐊᓇᖅ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ.  
 
ᑕᕝᕘᓇ ᑳᓐᑐᕌᖅ-ᑕᐅᓯᒪᔪᓄᑦ ᑕᒪᒃᑯᓄᖓ ᐃᓐᓇᕆᔭᐅᔪᓄᑦ ᐃᓪᓗᖁᑎᒋ-ᐃᓘᔪᑦ 15-ᒥᓕᐊᓐ ᐃᓚᒋᒻᒪᔾᔪᒃ 
ᒥᓂᔅᑕᐅᔪᖅ ᖃᐅᔨᒪᖁᑐᐃᓐᓇᖅᑕᕋ ᑖᒃᑯᐊ ᑕᐃᒃᑯᐊ ᐊᖏᖃᑎᒋᒐᑦᑎᒍᑦ ᑕᐃᒃᑯᐊ ᐊᔅᓱᐊᓗᒃ ᐃᒫᒃ ᐊᔅᓱᐊᓗᒃ 
ᐃᑲᔪᖅᑕᐅᑦᑎᐊᖃᑦᑕᕐᖓᑕ ᐱᔭᐅᔭᕆᐊᖃᖅᑐᓂ  
 
ᑕᐅᕙᓂᓕ ᑭᕙᓪᓕᕐᒥ ᑲᖏᖅᖠᓂᕐᒥᒃ ᐊᖏᕐᕋᕆᔭᐅᓗᐊᖅᑐᓂᒃ ᐃᒫᒃ ᐃᖃᐃᓕᓴᖅᑎᑕᐅᓗᐊᖅᐸᙱᑦᑐᑦ 
ᐃᓪᓗᓕᒑᕐᔪᒻᒥ ᐱᑕᖃᖅᑐᓂ. ᑕᐃᒃᑯᓄᖓ ᐊᔪᕈᑎᖃᖅᑐᓄᑦ ᐃᑲᔪᕈᑎᖃᖅᑐᒻᒪᕆᐊᓘᒻᒪᑕ ᐅᖃᐅᓯᕆᒍᒪᔭᕋ 
ᑕᐃᒃᑯᓄᖓ ᑕᒪᑦᑐᑎᒎᓇ ᐊᒻᒪᓗ ᐃᖃᓗᓐᓂ ᐱᑕᖃᕆᓪᓗᓂ ᐊᖏᔫᓪᓗᓂᑦᑕᐅᖅ ᐊᒻᒪᓗ ᑕᒪᒃᑯᐊ ᐊᓯᖏᑦ.  
 
ᑕᐃᒪᓕ ᒐᕙᒪᒃᑯᑦ ᖁᓚᕐᓇᙱᑦᑐᖅ ᕿᒥᕐᕈᓗᑎᑦ ᕿᒥᕐᕈᓪᓗᒋᑦ ᐱᔨᑦᑎᕈᑕᐅᔪᑦ ᑳᓐᑐᕌᒃᑦ-ᑕᐅᓯᒪᖃᑦᑕᖅᑐᑦ 
ᑕᐃᒃᑯᓄᖓ ᑎᒥᐅᔪᓂᒃ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑯᖓ ᑖᒃᑯᐊ ᒐᕙᒪᒃᑯᑦ ᒪᓕᒋᐊᖃᖅᑕᖏᓐᓂᒃ ᑲᔪᓰᓐᓇᖅᑐᓂᒃ ᐱᖃᓯᐅᔾᔭᐅᓯᒪᒻᒪᖔᑕ 
ᐅᕝᕙᓗ ᒐᕙᒪᒃᑯᓐᓂ ᐊᐱᕆᔭᕆᐊᖃᕋᔭᖅᐸᑦ ᐃᓕᓐᓂᐊᖅᑎᑕᐅᒍᒪᓗᑎᑦ ᐃᓕᓐᓂᐊᖅᑎᑦᑎᒃᑲᓐᓂᕐᓗᑎᑦ 
ᑲᒪᔪᓐᓇᓂᕐᒥᒃ.  
 
ᑖᓐᓇ ᐃᓚᒋᕙᐅᖅᑲᐃ ᑖᔅᓱᒪᑉ ᑳᓐᑐᕌᒃᑦ-ᖑᔫᑉ ᐅᕝᕙᓘᓐᓃᑦ ᐃᓛᒃᑯᑦ ᑐᔅᓯᕋᕋᓱᒋᐊᖃᕋᔭᕆᕙᑦ ᑲᒪᓂᐊᕐᓗᑎᒃ 
ᐃᓐᓇᕆᔭᑦᑎᓐᓄᑦ ᐃᓐᓇᑐᖃᐅᔪᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᐊᒡᓘᒃᑲᖅ: 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒋᔭᖓᑦ ᖁᕕᐊᒋᔭᕋ 
ᑖᓐᓇᓗ ᐅᖃᖃᑎᖃᖃᑦ-ᐃᖅᑲᓇᐃᔭᖅᑎᒃᑲ ᐅᖃᖃᑎᒋᕙᒃᑕᒃᑲ ᐊᐱᕆᓯᒪᒐᒪ ᑖᒃᑯᐊ ᐃᖅᑲᓇᐃᔭᖅᑎᒃᑲ 
ᕿᒥᕐᕈᖁᓪᓗᒋᑦ ᐊᐅᓚᑎᑦᑎᕙᒃᑕᑎᓐᓂᒃ. 
 
ᓱᕈᓯᖅᓯᐅᑕᐅᑉᐸᑕ ᐃᓐᓇᖅᓯᐅᑕᐅᑉᐸᑕ ᐃᓱᒪᓕᕆᕕᓐᓂ ᖃᓄᐃᑦᑐᑐᐃᓐᓇᐃᑦ ᐃᓪᓘᔪᑦ ᑭᓱᓂᒃ ᐱᔭᕆᐊᖃᕐᒪᖔᑕ 
ᐊᐅᓚᓂᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᑲᓐᓂᓂᕐᒧᑦ ᖃᓄᕐᓘᓐᓃᑦ ᐃᑲᔪᖅᑕᐅᔭᕆᐊᖃᖅᐸ ᐅᕙᑦᑎᓐᓂᒃ.  
ᑖᓐᓇ ᐃᓱᒫᓘᒍᑎᒋᒐᒃᑯᐃᓛᒃ ᐃᑉᐱᒋᑦᑎᐊᒃᑲᓐᓂᕆᐊᖃᕋᑦᑎᒍᑦ. 
 
1999-ᖑᓚᐅᖅᑐᒥᒃ ᐱᕙᓪᓕᐊᓯᒪᓗᐊᕌᓗᙱᒻᒪᑕ ᐃᑲᔪᖅᑐᐃᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᑕᒪᒃᑯᓄᖓ 
ᑐᕌᖓᔪᓂᒃ ᑮᓇᐅᔭᖏᑎᒎᖅᑐᐃᓐᓇᐅᙱᑦᑐᑦ ᑭᓯᐊᓂ ᐊᓯᐊᒍᒃᑲᓐᓂᖅ ᖃᓄᐃᑦᑐᑦ ᐱᓕᕆᐊᖑᔪᑦ ᐊᑐᐃᓐᓇᐅᕙᑦ 
ᐊᕕᒃᑐᖅᓯᒪᔪᓂᒃ ᕿᒥᕐᕈᓪᓗᑕ ᖃᓄᕐᓗ ᐃᑲᔪᖅᑕᐅᕙᒻᒪᖔᑦᑕ ᑕᒪᒃᑯᓂᖓ ᐃᓪᓗᖃᖅᑐᑦ ᐊᔾᔨᒌᙱᑦᑐᓂᒃ ᑕᐃᒃᑯᐊ  

ᑭᙴᒪᔭᖏᖅᑲᐃ ᐱᒐᓗᐊᖅᐱᑎᒍᑦ ᑕᒪᔅᓱᒨᓇ ᕿᒥᕐᕈᒋᐊᖁᓯᒪᔭᒃᑲ ᖃᓄᐃᓕᒋᐊᖁᓪᓗᒋᓪᓗ ᑭᙴᒪᔭᐅᔪᑦ 
ᒪᓕᓪᓗᒋᑦ ᑮᓇᐅᔭᑎᒍᓐᓇᐃᙱᑦᑐᖅ.  
 
ᑕᑯᓐᓈᑐᐃᓐᓇᕈᓐᓇᐃᓕᒐᑦᑎᒍᑦ ᑭᓯᐊᓂ ᐃᓚᐅᒃᑲᓐᓂᓪᓚᕆᒋᐊᖃᓕᕋᑦᑕ ᑖᒃᑯᐊ ᐱᓕᕆᖃᑎᒋᓂᐊᕐᓗᒋᑦ 
ᑕᒪᒃᑯᓂᖓ ᐱᔨᑦᑎᐸᑦᑐᑦ ᐅᕙᑦᑎᓐᓄᑦ ᐊᒻᒪᓗ ᐃᑉᐱᒋᔭᐅᙱᖃᑦᑕᖅᓯᒪᒻᒪᑦ ᐊᕐᕌᖑ ᐊᒥᓱᑲᓪᓚᐅᔪᖅ ᖃᐅᔨᒪᒐᒪ  
ᑖᓐᓇ ᑕᒪᓐᓇ ᑲᒪᒋᔭᐅᔭᕆᐊᖃᓕᕐᒪᑦ ᐊᒻᒪᓗ ᐃᑉᐱᒋᑦᑎᐊᒃᑲᓐᓂᕆᐊᖃᓕᖅᑕᕗᑦ ᑕᒪᒃᑯᐊᓗ ᐅᖃᐅᓯᕆᓗᒋᑦ 
ᐊᑐᓕᖁᔭᐅᔪᑦ ᑕᐃᒃᑯᓇᙵᑦ ᑲᒪᕙᑦᑐᓂᒃ ᑭᓱᓂᒃ ᐱᔪᒪᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑐ ᑖᓐᓇ ᐅᖃᐅᓯᕆᔭᖓ ᐃᓕᓴᖅᓯᒪᓂᖃᕆᐊᖃᕐᓂᓂ ᓇᐅᒃᑯᑐᐃᓐᓇᖅ 
ᐱᔨᔅᓯᕋᖅᑕᐅᒋᐊᓕᓐᓂ ᐊᑐᐊᒐᖃᕐᒪᑕ ᑳᓐᑐᕌᒃᑎᑕᐅᖃᑦᑕᖅᑐᓄᑦ ᑕᐃᒪᓐᓇ ᑕᕝᕙ ᐅᖃᕐᓚᒃᐳᖓ ᑎᒥᖁᑎᒋᔭᐅᔪᑦ 
ᑕᐃᒃᑯᐊ ᑐᑭᓯᐅᒪᑦᑎᐊᕆᐊᖃᕐᖓᑕ ᐃᖅᑲᓇᐃᔭᖅᑎᒥᓂᒃ ᐅᔾᔨᖅᓱᑦᑎᐊᕐᓗᑎᒃ ᐃᓐᓇᕐᓂᒃ ᑲᒪᔩᑦ ᐱᒋᐊᓕᖏᓐᓂ 
ᐱᒻᒪᕆᐅᖕᒪᑦ. 
 
ᑕᐃᒪᖓᓂ ᐊᔪᒐᖃᖏᓗᐊᖃᑦᑕᕐᒪᑕ ᑭᒃᑯᐃᓐ ᖃᓄᖅ ᖃᐅᔨᒪᓂᖃᕆᐊᖃᕐᒪᖔᑕ ᐊᑐᐊᒐᖃᕆᐊᖃᕐᒪᖔᑦ 
ᖃᓄᑐᐃᓐᓇᖅ ᓴᓇᔨᖃᕐᓂᐊᕈᒪ ᖃᐅᔨᒪᓂᖃᕆᐊᖃᕐᓂᖏᓐᓂᒃ ᐃᖅᑲᓇᐃᔮᒥᖕᓂᒃ ᑕᒪᒃᑯᐊ ᑕᕝᕙ ᐅᖃᐅᓯᕆᔭᒃᑲ 
ᐱᑕᖃᕆᐊᖃᕐᒪᑦ ᐅᔾᔨᖅᓱᑦᑎᐊᕈᓐᓇᖅᑐᓂᒃ ᓇᒡᓕᒍᓱᒍᓐᓇᖅᑐᓂᒃ ᐊᔪᕐᓂᖃᖅᑐᓄᑦ  
 
ᑕᒡᕙ ᕿᓚᓈᕆᔭᕋ ᖃᖓᑐᐃᓐᓇᒃᑯᑦ ᐅᓂᒃᑳᖓ ᒥᓂᔅᑕᐅᑉ ᐅᓂᒃᑳᖓ ᓴᖅᑭᑎᑕᐅᒍᒫᕐᒪᑦ.  
(ᑐᓵᔨᒃᑰᕈᓐᓃᖅᑐᖅ) ᑖᔅᓱᒧᖓ. 
 
ᖁᔭᓐᓇᒦᑐᐃᓐᓇᓕᖅᑕᕋ ᑖᓐᓇ ᒥᓂᔅᑐ ᐊᐱᕆᒍᒃᑯᖃᐃ ᑕᐃᓐᓇ ᐅᓂᒃᑳᕆᐊᒃᑲᓐᓂᕈᒫᖅᐸᒋᑦ ᑕᒡᕗᖓ ᐃᒡᓗᒧᑦ 
ᐃᓕᖕᓄᑦ, Mr. Chairman. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑕᐃᒫᒃ ᑲᒪᒐᓱᐊᕐᓂᐊᖅᐳᖓ ᑕᒪᑐᒪᓂ ᑕᐃᒪ ᐃᑲᔪᕋᓱᐊᕐᓂᐊᖅᐳᖓ ᐊᒻᒪᓗᑦᑕᐅᖅ 
ᖃᐅᔨᔭᐅᓯᒪᔪᓂᒃ ᖃᐅᔨᒍᑕᐅᓯᒪᔪᓂᒃ ᐅᓂᒃᑳᓂᒃ ᓴᖅᑭᑦᑎᒐᓱᐊᕐᓂᐊᖅᐳᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ. ᐱᖁᔨᕗᖔᕈᒪᔪᖓ ᓄᖅᑲᕈᒪᓪᓗᖓ Mr. chairman. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᑭᖑᕝᕙᓯᓗᐊᖏᒃᑲᓗᐊᖅᑐᒍᑦ, ᐅᓐᓄᓴᓕᒫᖅ ᑭᓯᐊᓂ ᑖᓐᓇ ᐱᖁᔨᕗᖔᕈᑎᖓ 
ᐅᖃᓪᓚᐅᑎᒋᔭᐅᔪᓐᓇᖏᒻᒪᑦ. ᑖᔅᓱᒪ ᐱᖁᔨᕗᖔᕈᑎᒋᔭᖓᓂᒃ ᐊᖏᖅᑐᑦ ᐃᓵᓚᐅᕐᓕᑦ. 3. ᐊᒃᑳᖅᑐᑦ, ᐃᓵᒡᓕᑦ.  
ᒫᓐᓇ ᐱᖁᔨᕗᖔᕈᑎᖓ ᑲᔪᓯᖏᑦᑐᑦ.  
 
ᑕᕝᕙᓃᑉᐳᒍᑦ ᕼ-8, ᕼ-9 Healthy Children Families and Communities (ᑐᓵᔨᑎᒍᑦ) ᑖᒃᑯᐊ 
ᐋᓐᓂᐊᖃᖏᑦᑐᓐ 42 ᒥᓕᐊᓐ ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᒃᐱᒐᖅ 11 ᐋᓐᓂᐊᖅᑐᓕᕆᔩᑦ ᓇᓪᓕᐅᒃᑯᒫᖏᓐ. ᑰᓕ. 
 
ᑰᓕ: ᐃᒃᓯᕙᐅᑖᖅ. ᐅᕙᓂᖔᖅ ᐊᐱᕆᓂᐊᖃᐅᔪᖓ 12-ᒥ ᑖᓐᓇ ᖁᔭᓈᑲᓚᐅᖅᑕᕋ ᐊᐱᖅᑯᑎᒋᔪᒪᔭᕋ. 
 
ᐃᒃᓯᕙᐅᑕᖅ: ᕿᓚᕙᖅ. 
 
ᕿᓚᕙᖅ: Thank you Mr. Chairman. ᐃᒃᓯᕙᐅᑖᖅ. ᐃᑉᐸᔅᓴᖅ ᐅᖃᐅᓯᕆᓚᐅᖅᑕᒃᑲ ᐅᐃᒍᒋᐊᕈᒪᓪᓗᒋᑦ 
ᐱᔾᔪᑎᒋᓪᓗᒍ ᑖᒃᑯᐊ ᑲᒪᒋᔭᐅᑦᑎᐊᖏᓗᐊᖅᑐᒋᓂᕋᓚᐅᖅᑕᒃᑲ ᐱᓕᕆᔾᔪᔾᔭᐅᑦᑎᐊᖏᓗᐊᖅᓯᒪᓱᒋᓚᐅᖅᑕᒃᑲᓗ 
ᑎᒥᒥᒍᑦ ᐊᔪᕈᑎᓖᑦ ᑖᒃᑯᐊ ᑎᒍᒥᐊᖅᑕᖏᑦ ᐃᓱᒪᒃᓴᖅᓯᐅᕈᑎᒋᓪᓗᒋᑦ ᐋᖅᑭᒍᑎᒋᒋᐊᓚᐅᕋᒃᑭᑦ. 
 
ᑖᒃᑯᐊ ᐃᑲᔪᖅᑕᐅᔪᒪᔾᔪᑎᒋᓚᐅᖅᑕᒃᑲ ᒥᓂᔅᑐᒧᑦ ᐱᔾᔪᑎᒋᓪᓗᒋᑦ ᑎᒥᒥᒍᑦ ᐊᔪᕈᑎᓖᑦ ᒫᓐᓇ ᐱᓕᕆᐊᕆᔪᒪᓪᓗᒋᑦ 
ᐱᔾᔪᑎᒋᓪᓗᒍ ᑖᒃᑯᐊ ᑮᓇᐅᔭᖅᑐᕈᑎᒃᓴᖏᑦ ᐃᓗᓕᖃᕐᖓᑕ ᑕᐃᒪᐃᑦᑐᓂᒃ ᑲᒪᔪᔅᓴᐅᑎᔅᓴᓂᒃ. 
 
ᐊᒻᒪ ᒪᒥᐊᕝᕕᒐᓗᐊᕋ ᒥᓂᔅᑐ ᐊᒻᒪ ᐃᖅᑲᓇᐃᔭᖅᑎᖏᑦ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᕋ ᐊᓯᕈᕋᒃᑯ ᐃᒃᓯᕙᐅᑖᖅ 
ᑖᒃᑯᐊ ᑕᐃᒍᒃᑲᓐᓂᔾᔮᖏᑕᒃᑲ ᐊᒥᓱᐊᓘᒻᒪᑕ ᐊᑲᐅᖏᓕᐅᕈᑎᖏᑦ ᐃᓱᒫᓗᓇᖅᑐᓪᓗ ᑎᒥᒥᒍᑦ ᐊᔪᕈᑎᓕᓐᓄᑦ 
ᖃᐅᑕᒫᑦ ᓯᕿᕐᖑᔭᐅᑉ ᐃᖏᕐᕋᓂᓕᒫᖓᓂᑦ ᐊᕐᕋᒍᑉ ᐃᓗᐊᓂ ᐊᔅᓱᕈᑕᐅᕙᑦᑐᑦ ᒫᓐᓇ ᐆᑦᑐᕈᒪᔾᔪᑎᖃᖅᑐᖓ 
ᐃᒃᓯᕙᐅᑖᖅ ᒥᓂᔅᑐᕆᔭᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᓯᔾᔩᒋᐊᕈᓐᓇᕐᒪᖔᑦ ᐊᓯᔾᔩᒋᐊᕐᓂᕐᒥᒃ 
ᑕᑯᓇᖁᓪᓗᒍ. 
 
ᐃᒃᓯᕙᐅᑖᖅ ᐃᒻᒪᖃ ᑖᓐᓇ ᐊᓯᔾᔨᒋᐊᖃᕐᓂᖓ ᒪᓕᒐᐅᑉ ᐅᕝᕙᓘᓐᓃᑦ ᐃᓱᒪᖃᕐᓂᕆᕙᑦᑕᕗᑦ 
ᐃᑲᔪᕈᓐᓇᕈᒪᓂᐊᕐᕈᑦᑕ ᑖᒃᑯᓂᖓ ᐱᔪᓐᓇᐅᑎᑖᖁᓪᓗᒋᑦ ᐃᒃᓯᕙᐅᑕᕐᒥᒃ ᓄᔪᐃᑦᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑎᒍᑦ ᑕᐃᒪᐃᑐᒦᒋᐊᖃᕐᓂᖏᓐᓂᒃ ᓇᓗᓇᐃᖅᑕᐅᓯᒪᔪᓐ ᐱᔪᓐᓇᖅᓯᖁᓪᓗᒋᑦ 
ᐊᐅᓚᐅᑎᓄᑦ ᐅᕝᕙᓘᓐᓃᑦ ᕙᑕᓖᒨᖅᑐᓄᑦ ᐊᐅᓚᑕᓄᑦ ᐃᒃᓯᕙᐅᑕᕐᓄᑦ. ᐃᖏᕐᕋᔾᔪᑎᑖᖁᓪᓗᒋᑦ.  
 
(ᑐᓵᔨᒃᑯᑦ) ᑕᐃᒪᓐᖓᓂᒃ ᐅᖃᐅᓯᖃᓕᕌᖓᒪ ᐃᓛᒃ ᐅᕙᖓ ᓇᒻᒥᓂᖅ ᐃᓗᐊᕈᓐᓃᓲᖑᒐᒪ ᑕᑯᓪᓗᒋᓐ ᐊᒃᓴᓗᐊᓂᒃ 
ᐃᒃᓯᕙᐅᑕᖃᑦᑐᓂᒃ ᖃᐅᔨᒪᔪᒃᓴᐅᕗᓯ ᑕᒫᓂ ᑕᒪᑦᑕ ᑕᐃᒪᓐᖓᓂᒃ ᐃᒃᓯᕙᐅᑕᕐᒥ ᐃᓅᔪᒪᒐᔭᖅᐸᓚᐃᖏᓇᑦᑕ. 

ᑕᐃᒪᓐᖓᓂᒃ ᐃᓗᐊᕈᓐᓃᓲᖑᒐᑦᑕ ᓴᓐᖏᑐᐃᓐᓇᖅᑐᑕ ᖃᖓᑐᐃᓐᓇᒃᑯᓐ ᑎᒥᒋᓵᕆᐊᖃᕐᓇᓲᖑᒻᒥᒻᒪᓐ. ᑕᒪᒃᑯᐊ 
ᐅᖃᐅᓯᒃᓵᓗᐊᖃᖏᑦᑐᖓ.  
 
ᖃᓄᖅ ᐋᖅᑭᒃᓯᒐᓱᐊᕐᓂᐊᕐᕋᒪ ᑕᒪᑐᒥᖓ ᐃᓗᐊᖏᓕᐅᖅᑐᒥᒃ ᐃᓛᒃ ᑐᑭᓯᒐᓱᐊᕐᕆᐊᖃᕋᑦᑕ ᖃᓄᐃᑦᑐᒥᒃ 
ᐃᓗᐊᖏᔾᔪᑎᖃᒻᒪᖔᑕ ᐅᓐᓂᒃᓴᐅᑎᒋᑐᐃᓐᓇᖏᓪᓗᒋᑦ ᑕᒪᒃᑯᐊ ᐃᓗᐊᖏᔾᔪᑕᐅᔪᓐ. ᐊᒻᒪᓗ 
ᑲᒪᑦᑎᐊᕈᑕᐅᖏᑦᑐᑎᒃ. ᖃᓄᑐᐃᓐᓇᖅ ᐋᖅᑭᒃᓯᒋᐊᖃᓕᕋᑦᑕ ᒫᓐᓇ. 
 
 
 
 
 
ᐃᓱᒪᒋᔭᒃᑯᓐ ᐋᖅᑭᒋᐊᕈᑕᐅᒍᓐᓇᖅᑐᓐ ᐅᕙᖓ ᓇᒻᒥᓂᕐᓗ ᓂᕈᐊᖅᑕᐅᓯᒪᕕᒋᓪᓗᒋᓐ ᒥᑭᔫᑕᐅᔪᓂᒃ 
ᐋᖅᑭᒃᓱᐃᒐᓱᐊᕈᓐᓇᕋᑦᑕ ᐃᓱᒪᒋᓪᓗᒋᑦ ᐃᓗᐊᖅᓯᕚᓪᓕᕈᑕᐅᓂᐊᕐᓂᖏᑦ. ᑕᒪᒃᑯᐊ ᑕᕝᕙ ᓯᕗᓪᓕᐅᑎᒋᐊᖃᕋᑦᑎᒍ 
ᐃᓄᖁᑎᕗᓐ. ᐊᒻᒪᓗᒃᑕᐅᖅ ᖃᐅᔨᒪᓕᖅᐹᓪᓕᕈᑕᐅᓂᐊᕐᒪᓐ ᐃᓗᐊᖅᓯᕚᓪᓕᕈᑕᐅᓗᓂᓗ. 
 
ᑕᒪᓐᓇ ᑕᐃᒫᒃ ᐊᐱᖅᑯᑎᒋᔪᒪᓕᖅᑕᕋ ᐃᒃᓯᕙᐅᑖᖅ, ᐊᓯᒐᓚᖏᑦ ᐃᓗᐊᕐᓂᕆᔭᖏᑦ, ᐃᓗᐊᖏᓐᓂᕆᔭᖏᓪᓗ 
ᐅᓂᒃᑲᐅᓯᕆᒐᓱᐊᓛᖅᑲᐅᓐᓇᒋᑦ. ᓈᒻᒪᒋᔭᑉᐸᓐ ᒐᕙᒪᑦᑎᓐᓄᑦ ᑕᒪᒃᑯᐊ ᐊᔪᓐᓂᖃᑦᑐᑦ ᐃᒃᓯᕙᐅᑕᓕᒻᒦᑦᑐᓐ ᒫᓐᓇ 
ᑲᒪᒋᔭᐅᑦᑎᐊᕐᕆᐊᖃᓕᕐᒪᑕ. ᑭᒡᒐᑐᖅᑎᖏᑕᐅ ᖃᓄᑐᐃᓐᓇᖅ ᐋᖅᑭᒃᓱᒐᓱᐊᕈᓐᓇᖅᑲᓐ ᐊᑐᐊᒐᕆᔭᐅᔪᓂᒃ 
ᒪᓕᒐᕆᔭᐅᔪᓂᓪᓗ ᖃᓄᑐᐃᓐᓇᖅ ᓂᕈᐊᖅᑕᐅᕕᒋᓯᒪᔭᓐᓂᒃ ᐃᓗᐊᖏᔾᔪᑕᐅᖃᑦᑕᖅᑐᓐ ᐃᒃᓯᕙᐅᑕᓕᓐᓃᑦᑐᓄᑦ. 
ᑕᒪᑐᒪᓂ ᐅᓪᓗᓂ 30-ᐅᓂᐊᖅᑐᓂᒃ ᑲᒪᒋᔭᐅᑎᐊᕐᕋᓱᐊᕈᓐᓇᖅᐹᓐ. ᐊᔪᓐᓂᖃᑦᑐᓐ ᑕᐃᒪᓐᖓᓂᒃ 
ᐃᑲᔪᖅᑕᐅᔭᕆᐊᖃᖃᑦᑕᖅᓯᒪᔪᓐ ᖃᖓᑐᐃᓐᓇᖅ ᕿᓚᓈᕆᔭᖃᕈᓐᓇᓂᐊᕐᒪᑕ. ᓇᒻᒥᓂᖅ 
ᑲᒪᑦᑎᐊᖁᓐᓇᖅᓯᕚᓪᓕᓂᐊᕐᒪᑕ ᑕᒪᒃᑯᐊ ᑲᒪᒋᔭᐅᒍᓐᓇᓂᐊᖅᐸᓐ. ᐃᒃᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓚᕝᕙᖅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᔭᕋ ᑕᒪᑐᒥᖓ ᐅᖃᐅᓯᖃᒻᒪᓐ 
ᐊᔪᓐᓂᖃᑦᑐᑦ ᐃᓄᐃᑦ ᒥᒃᓵᓄᑦ. ᕿᒥᕐᕈᔪᓐᓇᕐᒪᖔᕐᒪ ᐊᐱᖅᓱᖅᑲᐅᒻᒪᓐ ᑕᐃᒪᐃᑦᑐᓂᒃ ᑕᒪᒃᑯᓂᖓ ᑕᕝᕙ 
ᐋᖅᑭᒋᐊᕈᑕᐅᒍᓐᓇᖅᑐᓂᒃ ᑲᒪᒐᓱᐊᕐᓂᐊᖅᑐᖓ. ᐊᖏᖅᐳᖓ. ᐃᑲᔪᖅᓯᕈᑕᐅᖃᑦᑕᖅᑐᓂᒃ ᐊᔪᓐᓂᖃᑦᑐᓄᑦ 
ᐃᒃᓯᕙᐅᑕᓕᓐᓃᑦᑐᓄᑦ ᐊᒻᒪᓗ ᐱᓱᒍᑎᖃᑦᑐᑦ ᐊᒻᒪᓗ ᑐᓵᔾᔪᑎᖃᕆᐊᖃᑦᑐᓄᓐ.  
 
ᒫᓐᓇ ᐋᓐᓂᐊᖅᑐᓕᕆᔾᔪᑎᓄᑦ ᑲᒪᒋᔭᐅᖃᑦᑕᕐᒪᑕ ᐊᒻᒪᓗᒃᑕᐅᖅ ᐱᓕᒪᒋᐅᔅᓴᖅᑕᐅᖃᑦᑕᖅᑐᓐ ᑕᒪᒃᑯᐊᑦᑕᐅᖅ 
ᓄᑭᒋᓴᖅᑕᐅᒋᐊᖃᑉᐸᑦᑐᓐ ᐃᓛᓐ ᐱᕚᓪᓕᑲᓐᓂᕈᓐᓇᖅᑑᒐᓗᐊᓐ ᑕᒪᒃᑯᐊ ᑲᒪᒋᔭᐅᔾᔪᑎᒋᔭᖏᑦ ᓇᓗᓇᓐᖏᑦᑐᑦ.  
 
ᐅᖃᐅᔾᔪᐃᔩᑦ ᑲᑎᒪᔨᖏᓐ ᑕᐃᒪ ᒫᓐᓇ ᐋᖅᑭᒋᐊᖅᑕᐅᑲᐃᓐᓇᕐᒪᑕ ᐃᓛᒃ ᐱᒋᐊᖅᑎᑕᐅᒃᑲᓐᓂᑲᐃᓐᓇᕐᒪᑕ 
ᐊᒃᓱᕉᑎᒋᔭᖏᑦ ᑲᔪᓯᑎᑕᐅᑦᑎᐊᑲᓐᓂᕋᓱᐊᖅᑐᒋᓐ ᑮᓇᐅᔭᓕᕆᔾᔪᑎᖏᑦ ᐊᒃᓱᕉᑎᖃᓚᐅᕐᒪᑕ ᒫᓐᓇ 
ᐱᓕᕆᖃᑎᒋᑦᓯᐊᕋᓱᐊᕐᓂᐊᕐᑕᒃᑲ ᑎᒥᖁᑎᒋᔭᖏᑦ ᐊᑐᓕᖅᑎᑕᐅᖁᔭᐅᓚᐅᖅᑐᓪᓗ ᑭᒡᒐᑐᖅᑎᓄᓐ ᓴᐳᔾᔨᔨᓄᓪᓗ 
ᐅᖃᐅᓯᐅᓚᐅᖅᑐᑦ ᑖᒃᑯᐊ ᐱᓕᕆᖃᑎᒋᔾᔪᑎᒋᔪᓐᓇᖅᑕᕗᓐ. 
 
ᐊᒻᒪᓗᒃᑕᐅᖅ ᐅᖃᐅᓯᖃᒃᑲᓐᓂᕈᓐᓇᖅᑐᖓ ᐃᓗᐊᖅᓯᕚᓕᕋᓱᐊᕈᒪᓪᓗᒋᑦ ᐊᔪᓐᓂᖃᑦᑐᓄᑦ ᐃᓄᓐᓄᑦ 
ᑖᒃᑯᑑᔾᔭᙱᒻᒪᑦ ᐊᑕᐅᓯᑐᐃᓐᓇᐅᙱᑦᑐᒧᑦ ᐋᓐᓂᐊᖅᑐᓕᕆᔨᒃᑯᓐᓂ ᒐᕙᒪᑎᒃᑯᓐᓂ ᐃᖅᑲᓇᐃᔮᕆᔭᐅᙱᒻᒪᑕ 
ᐊᓯᖏᑦᑕᐅᖅ ᒐᕙᒪᑎᒃᑰᖓᔪᑦ ᐃᒡᓗᓕᕆᔾᔪᑏᓪᓗ ᐃᓕᓴᐃᔾᔪᑏᓪᓗ ᐃᖅᑲᓇᐃᔭᖅᑖᕈᑏᓪᓗ ᑕᒪᔾᔭ 
ᐊᑦᑐᐊᕆᓂᕆᖕᒥᖕᒪᒋᑦ ᐊᔪᕐᓂᖃᖅᑐᓄᑦ ᑲᒪᔾᔪᑕᐅᖃᑦᑕᖅᑐᑦ.  
 
ᑕᐃᒫᒃ ᑕᒡᕙ ᓇᖕᒥᓂᖅ ᐊᖏᖅᐳᖓ ᐊᔪᐃᓐᓇᕋᓱᐊᕐᓂᐊᖅᑐᖓ ᐱᕚᓪᓕᖅᑎᒐᓱᐊᕈᒪᓪᓗᒋᑦ ᐃᓱᒪᒋᔭᐅᔪᑦ 
ᑖᒃᑯᓄᖓ ᐱᓕᕆᕝᕕᐅᔪᓄᑦ. ᐊᑐᖅᑕᐅᒋᐊᖃᖅᑐᓄᑦ ᓄᓇᕗᒥ ᐊᔪᕐᓂᖃᖅᑐᓄᑦ. ᐃᓗᐊᕐᓂᖅᐹᖑᒐᔭᖅᑐᖅ 
ᑐᑭᓕᐊᖅᑐᒥᒃ ᑭᒡᒐᖅᑐᖅᑎᖏᓐᓂᒃ ᐅᖃᐅᔾᔪᐃᔨᖃᕈᓐᓇᕈᑦᑕ ᐊᑐᓕᖅᑎᑕᐅᖁᔭᐅᔪᓂᒃ ᑲᒪᔨᐅᔪᓐᓇᖅᐸᑕ ᐅᕙᒍᑦ 
ᐱᓕᕆᖃᑎᒋᒍᓐᓇᕋᔭᖅᑕᕗᑦ ᑕᒪᒃᑯᓂᖓ ᑭᐅᓯᒐᓱᐊᕐᓗᑕ ᓇᓗᓇᐃᔭᖅᑕᐅᓯᒪᓕᖅᐸᑕ ᖃᓄᐃᑦᑐᓂᒃ 
ᑭᐅᓯᒐᓱᐊᕈᓐᓇᕋᔭᕐᒪᖔᑦᑕ ᐃᓗᐊᖅᓯᕚᓪᓕᕈᑕᐅᒍᓐᓇᕋᔭᖅᑐᓂᒃ ᐃᓅᓯᖏᓐᓄᑦ ᐊᔪᕐᓂᖃᖅᑐᑦ.  

ᐊᒻᒪᓗᑦᑕᐅᖅ ᑖᓐᓇ ᐅᖃᐅᓯᕆᔭᐃᑦ ᐱᔭᕆᑐᒻᒪᕆᐅᔪᒻᒪᑦ ᒪᑯᓂᖓ ᐊᒃᓴᓗᐊᓕᖕᓂᑦ ᐃᔅᓯᕙᐅᑕᖃᖅᑐᓂᑦ ᑖᒃᑯᐊ 
ᓂᑭᑦᑖᖅ ᑕᕝᕘᓇᑦᓴᐃᓐᓇᖅ ᐅᖃᐅᓯᕆᔭᖏᑦ ᑭᐅᒐᓱᐊᕐᓂᐊᖅᐸᕋ  
 
ᖃᐅᔨᓴᕋᓱᐊᖅᑕᐅᑎᓐᓂᐊᖅᐸᕋ ᐃᖅᑲᓇᐃᔭᖅᑎᓐᓄ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᒃᑲ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐋᓐᓂᐊᖅᑐᓕᕆᔨᔾᔪᑎᖏᓐᓄᑦ ᖃᐅᔨᓴᖅᑕᐅᒐᓱᐊᕐᓂᐊᖅᐳᑦ ᓇᐅᒃᑯᑐᐃᓐᓇᖅ ᐱᒋᐊᓪᓚᕝᕕᒃᓴᖃᕐᓂᐊᕐᒪᖔᑦᑕ 
ᕿᓂᕋᓱᐊᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᕿᓚᕝᕙᖅ. 
 
ᕿᓚᕝᕙᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓕᔭᕋ ᒥᓂᔅᑕ ᐅᓂᒃᑳᖅᑎᐊᒻᒪᑦ. ᖃᐅᔨᒪᒐᓗᐊᖅᑐᖓ ᑖᓐᓇ 
ᐱᔭᕆᑐᔪᖅ ᑲᒪᒋᒐᓱᐊᖅᑕᐅᓂᐊᖅᐸᑦ. 
 
ᐊᑕᐅᓯᖅ ᑖᓐᓇ ᒥᑭᔫᒐᓗᐊᕐᒪᑦ ᐊᒃᓴᓗᐊᓂᒃ ᐃᒃᓯᕙᐅᑕᓕᑕᖃᖅᑐᑦ ᐱᔾᔪᑎᒋᓪᓗᒋᑦ ᐃᓗᐊᙱᔾᔪᑕᐅᔪᑦ 
ᐊᒃᓱᕉᑕᐅᖃᑦᑕᕐᒪᑕ ᐊᔪᕐᓂᖃᖅᑐᓄᑦ ᐃᓄᖁᑎᑦᑎᓐᓄᑦ ᓱᓕᔪᒥᒃ ᓱᓕᔪᒥᒃ ᑮᓇᐅᔭᑎᒍᑦ ᐋᖅᑭᔅᓱᐃᒐᓱᐊᕐᓂᐊᕈᑦᑕ 
ᐊᑐᓂ ᓂᑭᑦᑖᕐᓗᒋᑦ ᑲᒪᒋᒋᐊᖃᕋᔭᕋᑦᑎᒍ ᐊᒻᒪᓗ ᐋᖅᑭᒃᐹᓪᓕᕈᑕᐅᒍᓐᓇᖅᑐᓂᒃ ᑕᐃᒫᑐᐃᓐᓇᖅ ᐅᖃᙱᓪᓗᑕ 
ᕿᓚᓈᕆᔭᐅᔪᓂᒃ ᑕᐃᒫᑐᐃᓐᓇᖅ ᓯᕗᓂᕆᓂᐊᖅᑕᑎᓐᓂᒃ ᐅᖃᐅᓯᖃᑐᐃᓐᓇᙱᓪᓗᑕ.  
 
ᐊᑐᓂ ᓂᑭᑦᑖᕐᓗᒋᑦ ᐱᔭᐅᒋᐊᖃᖅᑐᑦ, ᒥᓂᔅᑕ ᑖᓐᓇ ᐊᐱᕆᑲᐃᓐᓇᕋᒃᑯ ᑕᐃᒫᖃᐃ ᐃᒃᓯᕙᐅᑕᖅ 
ᑲᑎᒪᔨᐅᖃᑎᓐᓄᑦ ᐃᑲᔪᖅᓯᖅᑕᐅᔪᓐᓇᕐᓂᐊᖅᐳᖓ? ᖃᓄᑐᐃᓐᓇᖅ ᑭᓱᑐᐃᓐᓇᕐᓂᑭᐊᖅ ᐱᔾᔪᑎᖃᖅᖢᓂ ᒥᓂᔅᑕ 
ᐃᑲᔪᖅᓯᖅᑕᐅᖃᑦᑕᙱᓐᓂᕋᕐᒪᑦ ᑲᑎᒪᔨᐅᖃᑎᒋᔭᓐᓄᑦ ᖃᓄᑐᐃᓐᓇᖅ ᐅᖃᐅᓯᖃᓲᖑᒻᒪᑦ ᑎᑎᕋᓲᖑᒻᒪᑦ 
ᓇᓕᐊᓐᓄᑐᐃᓐᓇᖅ ᐊᑭᑦᓴᖅᑕᐅᙱᒃᑳᖓᒥᒃ ᓇᓗᓐᓇᓲᖑᒻᒪᓪᓕ. ᐋᔩᖃᑎᖃᒌᒋᐊᖃᖅᓱᓂ ᐊᒻᒪᓗ 
ᐊᔪᐃᓐᓇᕆᐊᖃᓕᕌᖓᒥᒃ ᓇᐅᒃᑯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕿᓚᕝᕙᖅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ. ᖃᐅᔨᒃᑲᕈᒪᓪᓗᒍ ᑖᓐᓇ 
ᒥᓂᔅᑕᕆᔭᐅᔪᖅ ᐊᑐᓕᖁᔭᕐᓂᒃ ᑕᑯᔪᒪᑐᐃᓐᓇᑦᑎᐊᖅᑐᖓ ᓇᓖᕌᕈᑎᓂᒡᓘᓐᓃᑦ ᐃᓕᓐᓃᖔᖅᑐᓂᒃ ᓇᐅᒃᑯᓪᓗ 
ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑕ ᐄ’, ᑕᒪᓐᓇ ᐊᒃᓱᕉᑎᒋᒃᑲᓐᓂᕆᐊᖃᖅᑕᕗᑦ ᓵᙵᓐᓂᖅᓴᐅᓗᑎᑯᓪᓗ 
ᐅᕙᑦᑎᒍᑐᐃᓐᓇᐅᙱᑦᑐᖅ ᐃᖅᑲᓇᐃᔭᖃᑎᒋᓂᐊᕋᑦᑎᒍᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᓯᖏᑦ ᐊᒻᒪᓗ 
ᐱᙳᖅᑎᓯᒪᔭᖏᑦ.  
 
ᐄ’, ᐊᖏᖅᐳᖓ ᐱᕙᓪᓕᐊᔪᓪᓗ ᑕᒪᒃᑯᐊ ᐅᓂᒃᑲᐅᓯᕇᓐᓇᖃᑦᑕᕐᓂᐊᖅᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᐃᒃᓯᕙᐅᑕᖅ. (ᑐᓵᔨ ᓄᖅᑲᖅᐳᖅ) ᖁᔭᓐᓇᒦᖅᑕᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 
ᑕᕝᕙᓃᖃᑕᐅᒃᑲᓐᓂᑲᐃᓐᓇᕈᓐᓇᕐᖓᑕ ᐊᒻᒪ ᐊᓯᐊᓂᑦᑕᐅᖅ ᐊᑲᐅᓛᓕᖅᑲᑦ ᐊᐱᖅᑯᓯᒃᓴᖃᖔᓛᕐᒥᒐᒪ ᑕᐃᒫᖅᑐᖓ.  

ᐃᒃᓯᕙᐅᑕᖅ: ᒪᒃᐱᒐᖅ H-11-ᒦᑦᑐᒍᑦ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔾᔪᑏᑦ, ᐊᐅᓚᔾᔪᑏᑦ 
ᒪᑭᒪᐅᑏᓪᓗ. ᑲᑎᓕᒫᕐᓗᒋᑦ 47-ᒥᓕᐊᓐ 873-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓇᑦᑎᖅ. 
 

ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓐᓂᖅᑑᓕᐊᓚᖓᔪᑦ ᐊᐅᓪᓚᖅᓴᕋᐃᓚᖓᖅᑰᓕᕐᒪᑕ ᒫᓐᓇ 
ᓄᖅᑲᐸᓪᓕᐊᒍᒪᓕᕋᒪ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᐱᖁᔨᕗᖔᖅᑕᖃᓕᕐᒪᑦ ᓄᖅᑲᕈᒪᓕᖅᑐᒥᑦ ᑖᓐᓇ ᐊᐅᕙᐅᑕᐅᔪᓐᓇᖏᑦᑐᖅ. 
ᐊᖏᖅᑐᐃᓐᓇᐃᑦ ᐃᓵᒋᔅᓯ. ᖁᔭᓐᓇᒦᒃ. ᑲᔪᓯᕗᖅ. ᓄᖅᑲᐸᓪᓕᐊᓂᐊᓕᕋᑦᑕ ᓂᑯᕕᓐᓂᐊᓕᕋᒪ ᖁᔭᓐᓇᒦᒃ, ᒥᓂᔅᑕ 
ᐊᒻᒪᓗ ᐃᖅᑲᓇᐃᔭᖅᑎᖏᑦ ᖃᐅᑉᐸᑦ ᑕᑯᒃᑲᓐᓂᕐᓂᐊᐸᔅᓯ. 
 

ᐅᖃᖅᑎ: ᑲᑎᒪᔾᔪᑎᔅᓴᑎᓐᓂ ᓈᓴᐅᑎᖓ 21. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᐋᕆᐊᒃ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑲᑎᒪᔨᕋᓛᒃᑯᓗᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ ᐱᖁᔭᔅᓴᖅ 12-ᒥᑦ 
ᑮᓇᐅᔭᑦ ᐊᑐᕈᒫᕐᓂᐊᖅᑐᓂᓪᓗ ᐊᒻᒪᓗ ᓄᖅᑲᕈᒪᓕᖅᑐᑎᑦ ᐊᒻᒪᓗ ᐅᖃᖅᑏ ᐱᖁᔨᕗᖓ ᑖᒃᑯᐊ 
ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐱᖁᔨᕗᖔᖅᑕᖃᕐᒪᑦ. ᐱᖁᔨᕗᖔᕈᑦ ᑭᓇᐅᑉ ᐊᐱᖅᑲᐅᒃ? ᓇᑦᑎᖅ ᐊᐃᑉᐲᔪᖅ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᓈᒻᒪᓴᖅᑐᑦ ᐃᓵᓪᓕ. ᓈᒻᒪᓴᓐᖏᑦᑐᑦ? ᓂᕈᐊᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓᑦᑕ 23. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᒫᑦᓯ 3: 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

 

 

 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 9 

• ᒪᓕᒐᒃᓴᖅ 12 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᑲᑎᒪᒃᑲᓂᕐᓂᐊᖅᑐᑕ ᐅᓪᓗᑐᐃᓐᓇᕐᒥ, ᑕᓪᓕᕐᒥ, ᒫᑦᓯ 3, 2006. 10-ᒥᑦ ᐅᓪᓛᒃᑯᑦ.  
 
ᐃᖅᓱᒃᑎ 
 
>>ᓄᖅᑲᕐᑐᑦ 17:30ᒥ



 

 

 


